
Oqıw qollanbada qurılıs tarawındaǵı kárxanalar hám shólkemlerdiń nátiyjeliligin basqarıw xızmeti 

arqalı arttırıw jolları, olardıń ónimdarlıǵın asırıw maqsetinde qollanılatuǵın basqarıw printsipleri, usılları 

hám metodların úyreniw múmkinshiligi jaratılǵan. Bunıń ushın oqıw qollanbada materiallar studentlerge 

qolaylı ápiwayı tárizde, ıqshamlastırılıp berilgen.  

Oqıw qollanba mámleketimizdiń xalıq xojalıǵınıń bazar ekonomikasına ótiwi sharayatında hár 

tárepleme basqarıw salası hám biznesti júritiw boyınsha xızmetkerler hám isbilermenlerge mamanlıqların 

hám tájiriybesin arttırıwı ushın bir qatar teoriyalıq kórsetpeler berilgen.  

Oqıw qollanba joqarı oqıw orınlarınıń oqıw ádebiyatlarına bolǵan talaplar tiykarında jazılǵan bolıp,qollanba 

joqarı hám orta arnawlı oqıw orınlarında basqarıw salasında jetik qánigelerdi tayarlawda úlken áhmiyetke iye. 

 

O’quv qo’llanmada qurilish jabhasida faoliyat olib borayotgan korxona va tashkilotlarning salohiyatini 

boshqaruvi, mehnat samaradorligini oshirish maqsadida qo’llaniladigan boshqaruv tamoyillari, usullari va 

metodlarini o’rganish ehtiyoji umumlashtirilgan. Talaba hamda bo’lg’usi -mutaxassislarga bag’ishlangan nashrda 

o’quv materiallari aniq, lo’nda va ilmiy asoslangan tarzda taqdim etiladi. 

O’quv qo’llanmada xalq xo’jaligini bozor iqtisodiyoti talablari asosida modernizatsiyalash, boshqaruv 

faoliyati va biznesni tashkil etish tizimini optimallashtirish, amaliy ko’nikma va ilmiy malaka hosil qilish bo’yicha 

bir qator tavsiyalar ilgari surilgan. 

O’quv qo’llanma oliy ta`lim muassalari o’quv adabiyotlariga qo’yilgan talablar asosida yozilgan bo’lib, undan 

oliy va o’rta maxsus ta’lim tizimida boshqaruv faoliyati samaradorligini belgilash, malakali kadrlar tayyorlashda 

foydalaniladi. 

 

Учебное пособие дает возможность изучить пути повышения эффективности деятельности 

предприятий и организаций в сфере строительства за счет управленческой деятельности, принципов 

управления, методов и приемов, используемых для повышения их эффективности. Для этого студентам 

предоставляется удобный и лаконичный материал в учебнике. 

В учебнике содержится ряд рекомендаций для работников и предпринимателей по совершенствованию 

навыков и опыта в области комплексного управления и развития бизнеса при переходе национальной 

экономики к рыночной экономике. 

Учебник написан в соответствии с требованиями учебной литературы высших учебных заведений, а 

пособие имеет большое значение при подготовке зрелых специалистов в области системы управления в 

высших и средних специальных учебных заведениях. 

 

The training manual provides an opportunity to explore ways to improve the efficiency of enterprises and 

organizations in the construction sector through management activities, management principles, methods and 

techniques used to increase their effectiveness. For this, students are provided with convenient and concise material 

in the textbook. 

The textbook contains a number of recommendations for employees and entrepreneurs to improve skills and 

experience in the field of integrated management and business development during the transition of the national 

economy to a market economy. 

The textbook is written in accordance with the requirements of the educational literature of higher educational 

institutions, and the manual is of great importance in the preparation of mature specialists in the field of 

management systems in higher and secondary specialized educational institutions. 

 

Ózbekstan Respublikası Joqarı hám orta arnawlı bilimlendiriw ministrliginiń 2020 jıl, _______daǵı ____-san 

buyrıǵına muwapıq oqıw qollanba sıpatında baspadan shıǵarıwǵa ruxsat berilgen. 

 

Pikir bildiriwshiler: 

I. Usmanov Samarqand arxitektura-qurılıs institutı «Qurılıs menedjmenti» kafedrası 

docenti, texnika ilimleri kandidatı 

A. Qudaibergenov QMU «Ekonomika» kafedrası doсenti, ekonomika ilimleri kandidatı 

SÓZ BASI 

Ekonomika tarawların modernizatsiya hám diversifikatsiyalaw, texnika hám 

texnologiyalıq qayta úskenelew, atap aytqanda qurılıs tarawındaǵı strukturalıq 

reformalardı tereńlestiriw hám onı jánede jedellestiriw hámde qurılıs óndirisiniń 

kólemin keńeytiw, qurılıs ónimleriniń sapasın zaman talapları dárejesine jetkeriw, 

qurılıs tarawında materiallıq hám miynet resursların basqarıw nátiyjeligin 

jetilistiriw menen baylanıslı máselelerdi sheshiwge baǵdarlanǵan baǵdarlamalardı 

ámelge asırıwda qurılıs ekonomikası, onı shólkemlestiriw hám basqarıwǵa tiyisli 

pánlerdiń jetiskenliklerin úyreniw ayrıqsha hmiyetke iye.  

Bazar sisteması ekonomikanıń barlıq sub`ektlerinen bazar nızamlarına 

maslasıwshańlıqtı, ilim hám texnikanıń jetiskenliklerine unamlı juwap beriwdi, 

ekonomikanıń basqa tarawları sıyaqlı qurılıs tarawında da menenjmentti 

shólkemlestiriwde ilimiy izertlew hám oylap tabıwshılıqlardı talap etedi.  

Qurılıs tarawında xojalıq júrgiziw erkinligi sheńberiniń keńeyiwi, olarǵa 

basqarıwdıń shólkemlestiriwshilik forma hám dúzilislerin erkin halda tańlaw 

huqıqınıń beriliwi bir waqıtta basqarıwǵa salıstırmalı únemlewshi hám ónimdarlı 

dúzilisler, iykemlesiwsheń protsess hám usıllardı izlew máselelerin sheshiw 

talapları qoyılmaqta.  

Zamanagóy bazar talabın jaqsı biliw qurılısta ónimlerdi jobalastırıw, 

proektlestiriiw, jaratıw hám islep shıǵarıwdı qarıydar talabına muwapıq ráwishte 

anıq ámelge asırıw imkaniyatın beredi.   

Bular qurılıs óndirisin alıp barıwda, onı shólkemlestiriwde, basqarıw 

sistemasında úlken perspektivaǵa iye, sonlıqtan basqarıwǵa (menedjmentke) 

ayrıqsha qatnas jasaw, onıń teoriyalıq tiykarların hám rawajlanǵan mámleketlerde 

bul baǵdarda toplanǵan ámeliy tájiriybe nátiyjelerin  jánede tereńirek úyreniw 

zárúr.  

Joqarıda keltirilgenlerdi, sonday-aq jańa áwlad oqıw qollanbasın jaratıw hám 

olardı joqarı bilimlendiriw sistemasına engiziw, joqarı oqıw orınlarınıń málimleme 

resurs oraylarınıń fondın jańa ádebiyatlar menen toltırıp barıw maqsetinde avtor 

tárepinen «Qurılısta menedjment» páni boyınsha joqarı oqıw orınlarınıń «534200-

Bina hám imaratlar qurılısı, «534 0300 Injenerlik kommunikatsiyalar qurılıs hám 

montajı», «5340500-Qurılıs materialları, buyımları hám konstruktsiyaların islep 

shıǵıw» tálim baǵdarları studentleri ushın bul oqıw qollanbası jaratıldı.  

Oqıw qollanba mámleketlik tálim standartları boyınsha islep shıǵılǵan hám 

Respublika muwapıqlastırıw komissiyası tárepinen usınıs etilgen pánniń úlgi 

baǵdarlaması tiykarında jazıldı.  

Oqıw qollanbanıń maqseti studentlerge qurılıs tarawı menen baylanısı bolǵan 

barlıq kárxana hám shólkemleriniń iskerligin jedellestiriw, sotsial-ekonomikalıq, 

ruwxıy hám etikalıq, psixologiyalıq imkaniyat hám basqada resurslardan nátiyjeli 

paydalanıw boyınsha teoriyalıq bilimlerdi iyelewge járdem beriwden ibarat. 

Oqıw qollanbası qaraqalpaq tilinde latın imlasında birinshi ret jazılǵanlıǵın 

esapqa alǵan halda, avtor qollanba boyınsha beriletuǵın barlıq pikir hám usınıslardı 

tereń minnetdarshılıq penen qabıl etedi hám oqıw qollanbanı tayarlawda óziniń 

bahalı pikirlerin bildirgen pikir bildiriwshilerge hám kásipleslerine shın kewilden 

minnetdarshılıq bildirip, olarǵa áwmetler tileydi. 

1-BAP. QURÍLÍSTA MENEDJMENT PÁNINIŃ ÁHMIYETI 

1.1 Qurılısta menedjment pániniń mazmunı hám áhmiyeti 

Menedjment – bul inglis sózi bolıp, ingilis tiliniń Oksford sózliginde 

berilgen táriyip boyınsha: 

 basqarıw hákimiyatı hám iskusstvosı (sheberligi); 

 resurslardı basqarıw boyınsha ayırıqsha sheberlik hám hákimshilik 

kónlikpelerdiń jıyındısı túsiniledi. 

Basqasha sóz benen aytqanda, menedjment – bul basqarıw, yaǵnıy resurslardı, 

adamlardı basqarıw, nátiyjeli xızmet alıp barıw hám payda alıwdı biliw, onı 

kóbeyttiriw processi bolıp tabıladı. Usı kóz qarastan basqarıw – bul ózine tán  

joqarı sheberlikti talap etiwshi tańlaw, usı tańlaw tiykarında qarar qabıl etiw hám  

onıń orınlanıwın qadaǵalaw bolıp tabıladı. 

Hár qanday xızmettiń unamlı nátiyje beriwi, eń aldı menen, tańlawdı durıs 

orınlay alıwǵa, al`ternativ hám isenimli qarardı qabıl ete alıwǵa hámde bul 

qarardıń orınlanıwın qadaǵalay biliwge baylanıslı. Mısalı, joqarı payda alıw 

tómendegi úsh ózgeshelik boyınsha durıs tańlawdı hám nátiyjeli qarar qabıl etiwdi 

talap etedi. 

Basqarıw – bul tańlaw, qarar qabıl etiw hám onıń orınlanıwın qadaǵalaw 

procesi bolıp tabıladı. 

Menedjment páni – bul basqarıwshıǵa tańlawdı durıs ámelge asırıwın hám 

nátiyjeli qarardı qabıl etiwin úyretiwshi pán bolıp tabıladı. Onıń tiykarǵı maqseti 

bazar qatnasları sharayatında barlıq buwınlarda isley alatuǵın joqarı mamanlıqtaǵı 

basqarıwshılardı tayarlawdan ibarat. Usınnan kelip shıqqan halda bul pán 

tómendegilerdi úyrenedi: 

 basqarıw teoriyasi hám ámeliyatı; 

 basqarıw ob`ekti hám sub`ekti; 

 basqarıw principleri hám usılları; 

 basqarıw mádeniyati; 

 menedjer hám onıń pazıyletleri; 

 menedjer reytingi; 

 basqarıwda kirisiwsheńlik hám qarar qabıl etiw; 

 basqarıw funkciyaları; 

 xızmetkerlerdi basqarıw; 

 islep shıǵarıwdı(óndiristi) basqarıw; 

 ónimdarlıqtı basqarıw; 

 ónimniń sapasın basqarıw; 

 ózin-ózi basqarıw; 

 aymaqlıq basqarıw hám basqalar. 

Kórip turǵanımızday, bul «Qurılısta menedjment» pánniń mazmunı qurılıs 

tarawında basqarıw sisteması hám basqarıw ob`ekti arasındaǵı óz-ara qatnas bolıp, 

onıń tiykarǵı wazıypası studentlerge basqarıwdıń zamanagóy usılların, 

basqarıwshılıq sheberligi sırların úyretiwden  ibarat. 

«Qurılısta menedjment» pániniń wazıypası –bazar ekonomikası sharayatında 

qurılıs tarawında menedjment pániniń tutqan ornı hám onı úyreniw, menedjmenttin 

nızam hám princplerin úyreniw, olardan ámeliyatta paydalanıw, menedjer 

kadrlardı oqıtıw hám olardan ekonomikanı basqarıwda nátiyjeli paydalanıw, 

menedjment nátiyjeliliginiń kórstetkishleri hám onı bahalaw usılların úyrnewden 

ibarat. 

Pándi oqıtıw studentlerde basqarıwdaǵı mashqalalardı sheshiwge qızıwshılıq 

oyatıw, ámeliy shólkemlestiriwshilik xızmetine talaptı payda etiwden ibarat. 

Sebebi házir basqarıw tiykarların úyrenip atırǵan studentler keleshekte basqarıw 

sistemasınıń xızmetkerleri, kishi hám orta, úlken jámáátlerdiń basqarıwshıları, 

kárxana hám firmalardıń ekonomikalıq, sociallıq, shólkemlestiriwshilik, texnikalıq 

xızmetleriniń túrli táreplerin basqarıw boyınsha joybarlar, ilajlar islep shıǵıwǵa 

júrek ete alatuǵın qánigeler bolıp jetisedi.  Kurılıs salasında basqarıw sistemasın 

jetilistiriw boyınsha ilajlar islep shıǵıw da olardıń juwapkershiligine kiredi. 

1.2 Qurılısta menedjment pániniń ob`ekti, predmeti hám basqa pánler 

menen óz ara baylanısları 

Hár qanday pán óziniń úyreniw ob`ektine iye boladı. Pánniń ob`ekti bul 

pánniń dún`yaǵa keliwi, qáliplesiwi hám rawajlanıwdıń áhmiyetli shárti 

esaplanadı. «Qurılısta menedjment» pánide óz ob`ektine iye. Onıń ob`ekti sanaat 

hám qurılıs salaları esaplanadı. Óndiristi hám bazardı payda keltiretuǵın dárejede 

etip shólkemlestiriw, olardıń nátiyjeliligin asırıw ushın jámiyettiń ulıwma 

ekonomikalıq nızamlılıqların biliw, xojalıqqa basshılıq etiwdiń ilimiy tiykarılarn 

tereńnen iyelew zárúr. Ekonomika tarawında júz berip atırǵan barlıq waqıyalardan 

xabardar bolıw, olardıń áhmiyetin durıs túsiniw, ekonomikalıq mashqalalardı 

nátiyjeli sheshiw kárxanalar, firmalar, tarmaqlar hám kompleksler aldında turǵan 

wazıypalardı óz waqtında ámelge asırıw ushın ekonomikalıq bilimler menen 

qurallanıw, olardı tereńnen iyelew kerek. Bunday bilimlerdi bizge ekonomikalıq 

pánler sisteması úyretedi.  

“Qurılıs menedjmenti” pániniń predmeti pán sıpatında bir qatar 

ekonomikalıq hám qurılıs tarawındaǵı pánler menen tıǵız baylanısqan bolıp ol 

ekonomikalıq teoriya, qurılıs kárxanaları ekonomikası, qurılıs materialları 

kárxanaları ekonomikası, qurılısta pardozlaw  pánleri menen birgelikte jámiyettiń 

ekonomikalıq nızamların hám zárúrli qaǵıydalarınıń sanaat hám qurılıs 

tarmaqlarında sáwleleniwin, olardıń júz beriwin, strukturalıq ózgerisleriniń 

“filosofiyasın“, qurılıs kárxanaların basqarıwdıń ilimiy tiykarların, jobalastırıw 

hám prognozlawdıń metodologiyası hám metodikasın, ilim hám texnika 

progresiniń tiykarǵı baǵdarları, sanaat hám qurılıs materialları resurslarınıń 

áhmiyeti, túrleri hámde olardan qurılıs tarawında paydalanıwdı jaqsılaw 

sharayatları hám qurılıs tarawınıń jáne basqada  bir qatar mashqalaların úyrenedi. . 

Pánniń wazıypası-bazar ekonomikası sharayatında qurılıs salasında 

menedjment pániniń tutqan ornı hám onı úyreniw, menedjmenttiń nızam hám 

princplerin úyreniw, olardan ámeliyatta paydalanıw, menedjer eadrlardı oqıtıw 

hám olardan ekonomikanı basqarıwda nátiyjeli paydalanıw, menedjment 

ónimdarlıǵınıń kórsetkishleri hám onı bahalaw usılların úyreniw bolıp tabıladı. 

1.3 Pánniń metodologiyalıq tiykarları 

Ilim hám pánniń metodologiyası deyilgende, onı biliw hám úyreniwdiń 

formaları hám usılları kompleksi túsiniledi. Usı pán boyınsha máseleni ortaǵa 

taslaw, izleniwdiń maqseti hám ilimiy teoriyanıń qáliplesiwi, sonday aq, 

anıqlanǵan nátiyjeniń haqıqıylıǵı, yaǵnıy úyrenilip atırǵan ob`ekttiń muwapıqlıǵın 

tekseriw ushın metodologiyanı qollanamız. Demek, metodologiya – bul izertlew 

yaki biliwdi ańlaw jolı, waqıyalıqtı ámeliy hám teoriyalıq ózlestiriw usıllarınıń 

kompleksi esaplanadı. 

“Qurılıs menedjmenti” pániniń teoriyalıq, metodologiyalıq tiykarın qurılıs 

sanaatınıń payda bolıwı hám rawajlanıwın basqarıwdıń mashqalaları boyınsha 

házirgi teoriya, elimiz hám sırt el mámleketleriniń ekonomist alımlarınıń ilimiy 

miynetleri, Ózbekstan Mámleketi hám Húkimetiniń nızamları hám qararları, 

Respublika Prezidentiniń párman ham qararları quraydı. Ekonomikanıń jetekshi 

tarawları bolǵan sanaat hám qurlısta júz berip atrıǵan barlıq hádiyse hám 

ózgerislerdi analizlew bir qansha quramalı process sanaladı. Bunday 

metodlogiyalıq qatnas sanaat, qurılıs, onıń tarmaqları hám salaları hámde 

kárxanalarında 

júz berip atırǵan hádiyseler, waqıyalar hám ekonomikalıq processlerdiń óz arna 

baylanıslılıǵın, olardıń úzliksiz háreketi, perspektivası hám ózgerisi, muǵdar 

kórsetkishinen sapa kórsetkishine ótiwi, waqıt hám kosmik rawajlanıwdı ańlab 

alıwǵa járdem beredi. 

“Qurılısta menedjment” páni qurılıs hám basqarıw tarawındagı eń áhmiyetli 

mashqalalardı úyreniwde bir qatar anıq usıllardan paydalanıladı. Bularǵa aqılıy 

hújim, abstrakt, indukciya hám dedukciya, analiz hám sintez, monografiyalıq usul, 

statistiyalıq usıllar (sapa hám muǵdar, indeks, toparlaw, balanslıq hám onıń menen 

baylanıslı bolǵan normativ usıl), ekonomikalıq matematikalıq modellestiriw, 

optimallastırıw, teńsalmaqlılıqtı anıqlaw, , tájiribelik usıllar kiredi. 

Házirgi bazar ekonomikasına ótiw sharayatında sanaattıń rawajlanıwına 

qatnas túpten ózgerdi, yaǵnıy strukturalıq ózgerislerdiń áhmyeti hámde basshılıq 

etiwdiń ekonomikalıq hám ruwxıy, psixologiyalıq roli sezilerli dárejede arttı. Usı 

sebepli sanaat óndirisiniń perspektivasınıń tendenciyasın, rawajlanǵan dáwirdiń 

ózine tán, ózine sáykesligin esapqa alǵan halda barlıq faktorlar, sharayatlardıń 

áhmiyetin hám rolin dinamikada esapqa alıw kerek boladı. 

Hár qanday pán sıyaqlı “Qurılıs menedjmenti” pánide eń aldın, biliw 

wazıypasın atqaradı. Onıń tiykarǵı wazıypası studentti sanaat hám qurılıs slasına 

tiyisli ekonomikalıq bilim hám kónlikpeler menen qurallandırıwdan  

ibarat. 

Tayanısh sózler 

 menedjment 

 qurılısta menejdmenttiń ob`ekti 

 qurılısta menejdmenttiń sub`ekti 

 biznes 

 qurılıs ekonomikası, isbilermenlik 

 menedjmentte qollanılatuǵın usılları 

Tákrarlaw ushın sorawlar 

1. Menedjment degenimiz ne? 

2. Bazar, isbilermenlik hám biznes túsinikleri? 

3. Qurılısta menedjment páni neni úyretedi? 

4. Qurılısta menedjment ob`ekti hám sub`ekti degende neni túsinesiz ? 

5. Qurılısta menedjment páni qanday pánler menen tıǵız baylanıslı? 

2-BAP. MENEDJMENT TEORIYaSÍ HÁM ÁMELIYaTÍNÍŃ 

RAWAJLANÍWÍ 

2.1 Basqarıw teoriyasınıń qáliplesiwi hám evolyuciyalıq rawajlanıwı 

 Basqarıw teoriyasinıń dáslepki wákilleri Yu.Cezar, A.Makedonskiy, 

Túrkistanda bolsa orta ásirlerde Amir Temur húkimdarlıǵı dáwirinen baslap 

qáliplese baslaǵan. Dáslepki dáwirlerde ol ápiwayı bolıp tiykarınan áskeriy 

xarakterge iye edi.  

 Ol dáwirlerde menedjerler tártip áskeriy intizamdı ornatıw maqsetinde 

xızmetkerlerdi jaza menen qorqıtıw, hár qanday buyrıq hám pármanlarǵa sózsiz 

boysındırıw sıyaqlı usıllardı qollanǵan. Bunday basqarıw miynet resurslarınan 

paydalanıw, olardan ilajı barınsha kóbirek qosımsha qun óndiriwdiń nátiyjeli usılı, 

dep qaralǵan, Amir Temur dáwirinde oraylasqan, intizamlı mámlekettiń 

jaratılǵanlıǵı hám sárkardamızdıń óziniń qol astındaǵılardı “qorqıw menen úmit 

ortasında uslaw” principi boyınsha basqarǵanı sebep bolǵan. 

 Kapitalizm sistemasınıń baslanǵısh dáwirinde - múlk iyesi jeke tájiriybesine 

tayanıp óndiristi basqarǵan. XVIII ásirdiń aqırlarında Angliyada bolǵan sanaat 

revolyuciyası basqarıwǵa bolǵan qızıǵıwshılıqtı jánede kúsheytirdi hám basqarıw 

xızmetkerlerin tayarlawǵa ayırıqsha itibar berile basladı. 

 Biraq XIX ásirdiń ekinshi yarımı hám XX ásir shegarasında texnika hám 

texnologiyanıń rawajlanıwı, islep shıǵarıwdıń keskin ósiwi basqarıwdı 

quramalastırıp jiberdi hám onı arnawlı bilimlerdi talap etiwshi, xızmettiń arnawlı 

salasına ajırattı. Usı mashqalalardı sheshiw ushın basqarıw tarawındaǵı tájiriybeni 

ulıwmalastırıw, islep shıǵarıw hám xızmetkerlerdi basqarıwdıń nátiyjeli usılların 

izlewge alıp keldi. Nátiyjede basqarıw haqqındaǵı ilim, pán payda boldı. 

 Usı dáwirden baslap búgingi kúnge shekem basqarıw táliymatında 

tómendegi tórt baǵdar (mektep) evolyuciyalıq túrde rawajlanǵan hám ózleriniń 

tiyisli úleslerin qosqan. 

 Solay etip, menedjment teoriyası hám ámeliyatı túrli dáwirlerde ózine 

sáykes kórinislerde qáliplesken: 

 XX ásirdiń 50-60 – jıllarda basqarıwdıń shólkemlesken quramı dıqqat 

orayında bolǵan bolsa; 

 60-70 - jıllarda strategiyalıq rejelestiriw payda boldı; 

 80 - jıllardan baslap aldınǵı orınlardaǵı batıs firmalarında strategiyalıq 

rejelestiriwden, strategiyalıq basqarıwǵa ótildi. 

Házirgi zaman basqarıw páni - pánler aralıq pán. Basqarıwdıń hár bir 

funkciyasın búgin arnawlı pánler: 

 industrial-injinerlik sociologiyası;  

 sociallıq psixologiya; 

 sociallıq injeneriya (ergonomika); 

 marketing sıyaqlılar orınlaydı. 

 Ásirese, menedjmenttiń marketing teoriyası menen baylanısı basqarıwdıń 

bazar koncepciyasınıń payda bolıwına tiykar boldı. Házirgi dáwirde basqarıw 

teoriyası hám ámeliyatında júz berip atırǵan ózgerisler “Tınısh basqarıw 

revolyuciyası” dep atalmaqta. 

2.2 Basqarıw táliymatındaǵı tórt baǵdar hám olardıń tiykarǵı wákilleri 

Házirgi kúnge shekem basqarıw táliymatında tómendegi tórt baǵdar(mektep) 

evolyuciyalıq tárizde rawajlanǵan hám óziniń tiyisli úlesin qosqan (2.2.1 keste). 

2.2.1-keste  

 Basqarıw táliymatındaǵı tórt baǵdar(mektep) 

№ Mektepler atı Wákillleri Mekteplerdiń basqarıw táliymatına qosqan 

úlesi 

1 Ilimiy menedjment 

mektebi 1340-1400 

jıllar 

Amir Temur -Mámleketti payda etiw hám saltanattı basqarıw 

metodı, strategiyası hám taktikasın payda etiw  

- XIV-XV ásirler waqıyaları hám jámiyetlik 

turmıstı ózinde sáwlelendirgen miyneti Temur 

túziklerin jazdı.  Bul miynetinde bayanlanǵan 

basqarıw jol jobaları, nızam-qaǵıydaları, 

násiyatları Ózbekistan ǵárezsizligin bekkemlew 

jolında xızmet etpekte. 

- Kúshli mámleketti payda etiw, mámleket 

hákimiyatınıń qaysı jámiyetlik  taypalarǵa 

tayanıwı, hámelder shaxslardı olardıń 

sıpatlamalarına qarap tańlaw hám wazıypalardı 

durıs bólistiriwge baylanıslı   táliymattı payda etti. 

- Ullı mámleket basqarıwshısı, dún`yalıq 

bilimlerdiń iyesi bolǵan Ullı sarkarda oraylasqan 

mámleketti payda etiw arqalı orta ásirlerde ullı 

shaxslar jetisip shıǵıwı ushın materiallıq, ideyalıq 

tiykar payda etti. 

2 (1885-1920) jıllar F.Teylor 

G.Emerson hám 

basqalar 

- Wazıypanı orınlawdıń optimal  usılların tabıw 

maqsetinde ilimiy analizdi qollaw. 

- Wazıypanı orınlawshı eń optimal xızmetkerdi 

tańlaw hám onıń oqıtılıwın támiyinlew. 

- Wazıypanı nátiyjeli támiyinlewshi xımetkerlerdi 

zárúrli resurslar menen támiyinlew. 

- Joqarı miynet ónimdarlıǵın támiyinlew 

maqsetinde xızmetkerlerdi turaqlı xoshametlep 

turıw. 

3 Klassikalıq yaki 

administrativlik 

(hákimshilik) 

menedjment 

mektebi (1920-

1950) 

A.Fayol, 

M.Veber hám 

basqalar 

- Basqarıw principlerin rawajlandırıw. 

- Basqarıw funkciyaların bayanlaw. 

- Shólkemdi jalpı basqarıwda sistemalıq qatnastı 

tiykarlaw.  

4 “Insan qatnasıqları” 

mektebi (1950 

jıldan házirge 

shekem) 

E.Meyo, R 

Laykert hám  

basqalar  

- Miynet ónimdarlıǵın asırıw maqsetinde  óz ara 

qatnasıqlardan qanaatlanıwshı  usıllardı qollaw. 

- Kompaniyanıń siyasatı hám keleshegin 

xızmetkerlerdiń minez qulqına tiykarlanǵan halda 

shólkemlestiriw.  

5 Muǵdarlıq 

sistemalı yaki 

zamanagóy 

menedjment (1950 

jıldan házirge 

shekem) 

G.Saymon, 

P.Druker , 

E.Deyl hám 

basqalar   

- Quramalı basqarıw mashqalaların  tereńirek 

túsiniw maqsetinde túrli modellerdi islep shıǵarıw 

hám qollaw. 

- Quramalı sharayatlardıń sheshimi boyınsha 

basqarıw xızmetkerlerine jáárdem  beriwshi 

muǵdarlıq usıllardı islep shıǵıw. 

“Ilimiy menedjment” mektebi XIX ásirdiń aqırı hám XX ásirdiń baslarında 

Amerikada qáliplese baslaǵan. Bul mektep basqasha at penen de atalǵan, yaǵnıy 

“basqarıwdıń klassikalıq mektebi” dep te júritilgen. Bul mekteptiń tiykarın 

amerikalıq injener hám dóretiwshi F.Teylor (1856-1915) qurǵan edi. Onıń 

teoriyası keyinirek “Teylorizm” degen at alǵan. Ol jaratqan sistema bolsa 

jumısshılardıń “sıǵıp suwın alıw”dıń ilimiy sisteması dep atalǵan. 

 F.Teylor táliymatınıń tiykarǵı mazmunı – jallanba jumısshılar miynetiniń 

ónimdarlıǵın asırıwda nátiyjeli hám maqul usılların izlew bolıp esaplanadı. 

 Onıń principleri boyınsha: 

 miynettiń hár bir procesi, onıń kólemi hám izbe-izligi anıq-puxta qánigelestiriliwi 

shárt; 

 xár bir miynet túri belgili bir waqıt aralıǵında bólistiriliwi kerek; 

 hár bir miynet procesi hám hátteki hár bir háreket puxta islep shıǵılǵan 

qaǵıydalarǵa boysındırılǵan bolıwı kerek; 

 joqarıdan belgilep berilgen jumıs usılların hám qaǵıydaların orınlaw ushın 

talapshań qadaǵalaw ámelge asırılıwı kerek. 

 Jumısshılardı tájiriybesi hám sawatına qarap ornı-ornına qoyıw shárt; 

 basqarıwshı menen basqarılıwshı juwapkershiligin anıq belgilew hám 

wazıypalardı durıs bólistiriw shárt. 

 F.Teylordıń miynetin shólkemlestiriw hám onı basqarıw barısında usınıs 

etken hám islep shıǵarıwǵa usınılǵan bul principlerdi miynet ónimdarlıǵınıń eki 

ese (100%ke) ósiwine alıp keledi. Ásirese, onıń qollanǵan xronometraj usılı 

dıqqatqa ılayıq. 

 F.Teylor principine tiykarlanıp basqarıwshı hám qánigelerdi kem tájiriybe 

talap etetuǵın orınlaw miynetinen hám olarǵa sáykes bolmaǵan wazıypalardan azat 

etiliwi de jumısshıdan bolsa baslıqlardıń barlıq buyrıqların hesh qanday oylaw 

júritpesten, hesh qanday jeke baslama kórsetpesten anıq hámde tez orınlawın talap 

etedi. 

 F.Teylor basqarıwdı “anıq nızam hám qaǵıydalarǵa tayanatuǵın xaqıqıy 

ilim, sonday aq, anıq  biliw, ne islew kerek hám onı qanday etip  puxta hám arzan 

usılda orınlaw sheberligi” dep bahalaǵan. 

 Solay etip, F.Teylor “basqarıwdıń klassik mekteb”iniń payda bolıwına tiykar 

saldı. Ol payda etken basqarıw mektebi tek Amerikada emes, bálkim Evropanıń 

basqa mámleketlerinde de túrli teoriya hám aǵımlar kórinisinde rawajlanıp bardı. 

Teylordıń zamanlası hám onıń jumısınıń dawamshısı amerikalıq ekonomist 

G.Emerson miynetti ilimiy shólkemlestiriw boyınsha iri qánigelerden bolıp, ol 

basqarıw hám miynetti shólkemlestiriwdiń kompleksli, sistemalıq sistemasın islep 

shıqqan. Onıń principleri, belgili “Miynet ónimdarlıǵınıń 12 principi” 

atamasındaǵı  miynetinde jarıtıp berilgen. 

G.Emerson bul kitaptıń mazmunında ilimiy basqarıw principlerin 

áhmiyetine qarap tómendegi izbe-izlikte bergen: 

1. Anıq  qoyılǵan maqset hám ideyalar; 

2. Aqıllı, tolıq puxta pikir; 

3. Abıroy hám  itibarǵa iye ónim;  

4. Intizam, tártip; 

5. Xızmetkerlerge ádalatlı bolıw; 

6. Operativ, isenimli, tolıq, anıq  hám turaqlı esap-sanaq; 

7. Bólistiriw hám tártipke salıw;  

8. Normativler hám kesteler; 

9. Sharayat penen támiynlew; 

10. Operaciyalardı normalastırıw; 

11. Standart kórsetpelerdi tayarlaw; 

12. Ónimdarlıqtı xoshametlew. 

Kórinip turǵanınday, G.Emersonnıń dıqqat-itibarında eń aldın eki princip, 

yaǵnıy anıq  qoyılǵan maqset hám ideyalar, sonday aq aqıllıq hám tolıq pikir 

turıptı. Ol sonday pikirlerdi, usıllardı islep shıqtı, ol boyınsha hár bir operaciya 

ushın, jumısshınıń háreketin úyreniw nátiyjesinde berilgen jumıs kóleminiń birden 

bir, eń muwapıq usılı ornatılar edi. Paydasız, háreketler saplastırılıp, qoyılǵan 

maqset hám ideyalarǵa muwapıq ráwishte eń jetiliskenleri tańlap alınar edi. 

Bunda optimal pikir tiykarında, mısalı, salıstırmalı is haqınıń arnawlı 

sisteması qollanılıp, ol boyınsha berilgen normanı orınlaǵan jumısshılarǵa  tarif 

stavkaları hám koefficientleri asırılıp, onı orınlay almaǵan jumısshılarǵa stavkaları 

20-30 payız tómenletilip járiyma salınar edi. Sonıń menen birge berilgen 

wazıypalardı joqarı dárejede orınlanıwı ushın olarǵa sharayat jaratılar edi. 

“Klassikalıq menedjment” mektebiniń áhmiyeti 

“Ilimiy menedjment” mektebiniń kórnekli wákilleri óz ilimiy jumısların 

tiykarınan kárxana, shólkem basqarıwın jetilistiriwge baǵıshlaǵan. Olar basqarıw 

dárejesinen tómendegi máseleler menen, yaǵnıy tek ǵana islep shıǵarıw 

dárejesindegi basqarıw menen shuǵılanǵan. Hákimshilik mektebiniń payda bolıwı 

menen qánigeler endi ulıwma shólkem dárejesindegi basqarıw mashqalaları menen 

shuǵıllana basladı. 

F. Teylor hám L. Gilbertler ápiwayı jumısshılar qatarınan jetiskenlikke 

erisip, úlken mártebege erisken. Usı tájriybe olardıń basqarıw haqqındaǵı 

túsiniklerine keskin tásir etken. «Ilimiy menedjment» mektebinen, klassikalıq 

hákimshilik basqarıw mektebiniń tiykarshıları. 

Olardı oylandırǵan bas másele -bul ulıwma shólkem ortalıǵındaǵı nátiyjelikke 

erisiw bolǵan. Usınday  maqset qoyılǵan bolsa-da olar da basqarıwdıń sociallıq 

táreplerine onsha itibar bermegen.  

Maqset-basqarıwdıń universal principlerin jaratıw hám onıń esesine 

jetiliskenlikke erisiw edi. Olar basqarıwdıń tómendegi eki tárepine óz itibarların  

qarattı: 

  shólkemniń nátiyjeli basqarıw sistemasın islep shıǵıw. Usı maqsette 

shólkemdi bólimler yaki jumısshı toparlarǵa bóliw, finans, islep shıǵarıw hám 

marketing basqarıwın jetilistiriwdiń áhmiyetli tárepleri dep esapladı. 

  shólkemniń jumıs islewshi nátiyjeli quramı hám xızmetkerlerdi 

nátiyjeli basqarıwǵa erisiw. Usı maqsette basqarıwda jeke basqarıwshılıq  

bolıwın hám xızmetker tek ǵana bir baslıqtan tapsırma alıw hám oǵan 

boysınıwı lazım degen ideyanı ilgeri súredi. 

A.Fayol basqarıw pániniń rawajlanıwına salmaqlı úles qosqan francuz 

alımlarınan esaplanadı. Ol Franciyadaǵı iri kómir qazıp alıwshı kompaniyanı 

basqarǵan. A.Fayol óziniń bay ámeliy tájiriybesin “Ulıwma hám sanaat basqarıwı” 

(1916) atlı kitabında ulıwmalastırǵan. Onıń alǵa súrgen tómendegi basqarıw 

principleri házirgi kúnde de óz áhmiyetin joytpaǵan. 

A. Fayol basqarıwdı: 

 keleshekti kóriwshi; 

 xızmetti shólkemlestiriwshi; 

 shólkemdi jumıs ornına aylandırıwshı; 

 xızmet túrlerin muwapıqlastırıwshı; 

 qarar hám buyrıqlardıń orınlanıwın qadaǵalawshı kúshli qural dep ataydı. 

Bul pikirler házirgi dáwirge shekem basqarıw pániniń tiykarın quraydı. 

 “Ilimiy menedjment” hám “klassikalıq menedjment” wákilleri miynetti 

ilimiy shólkemlestiriw principlerin islep shıǵıwdı, miynettiń texnokratiyalıq 

basqarılıwına tiykar saldı.  

2.2.2- keste  

Anri Fayoldıń basqarıw principleri 

Miynettiń 

bólistiriliwi 
 Qánigelesiw nátiyjesinde kóp muǵdarda hám joqarı sapalı  ónim islep 

shıǵarıladı. Bul itibar qaratılıwı lazım bolǵan maqsetler sanın keskin 

qısqarttırıw esesinen erisiledi.  

Wákillik hám 

juwapkershilik 
 Wákillik-bul buyrıq beriw ushın berilgen xuqıq. Juwapkershilik bolsa 

bunıń kerisi. Qay jerde wákillik berilgen bolsa usı jerde juwapkershilik 

payda boladı. 

Intizam  Intizam basqarıwshı menen xızmetker ortasında óz ara húrmet, qulaq 

salıwdı talap etedi. Shártnamalardıń sózsiz orınlanıwın talap etedi. 

Jeke basqarıwshılıq  Xızmetker tikkeley baslıqtan buyrıq alıwı kerek. 

Baǵdardıń bir 

tárepligi 
 Bir maqset sheńberinde xızmet kórsetip atırǵan hár bir topar, birden bir  

reje tiykarında islewi hám bir basqarıwshıǵa iye bolıwı kerek. 

Jeke máplerdi 

ulıwma máplerge 

boysındırıw  

 Ayırım xızmetker yaki topardaǵı adamlardıń mápleri bir-birine qarsı 

kelmesligi lazım. 

Xızmetkerlerdi 

xoshametlew 
 Xızmetkerlerdiń isenimine erisiw hám olardıń birge islesiwdegi 

isenimin arttırıw ushın olarǵa ádalat penen miynetine tolıq is haqı tólew 

lazım. 

Oraylastırıw   Barlıq jumıs bir orınnan tártipli ráwishte bólistiriliwi lazım.  

Basqarıwdaǵı 

ierarxiya 
 Bunda tómendegi dáreje joqarıdan qadaǵalanadı hám joqarıǵa 

boysınadı. 

Tártip  Hámme óz ornında bolıwı hám óz juwapkershiligin atqarıwı lazım. 

Ádalat  Shólkemde ádalattıń húkim súriwi-bul nızamnıń ústemligi menen onıń 

hámmege teńliginiń korinisi. 

Xızmetker ushın 

jumıs ornınıń 

turaqlılıǵı  

 Joqarı dárejedegi kónimsizlik shólkem xızmeti nátiyjeligin  

tómenletedi: Óz jumıs ornınıń bekkem iyesi bolıw háreketinde bolǵan 

ápiwayı basqarıwshı bir orında turaqlı islewdi qálemeytuǵın talantlı 

basqarıwshıdan mıń ese jaqsı. 

Baslama   Baslama - bul tar mániste rejeni islep shıǵıw hám onıń óz waqtında 

orınlanıwın támiyinlew bolıp tabıladı. 

 

Miynetti texnokratiyalıq basqarıw usılı jallanba jumısshılardıń miynet 

ónimdarlıǵın asırıwda júdá ónimdarlı hám maqul usıl sıpatında kóp jıllar 

dawamında xızmet etti. Ásirese, bul usıl G. Ford zavodlarında joqarı rawajlanıwǵa 

erisildi. Onıń basqa kompaniyalardaǵı izbasarları islep shıǵarıwdı úzliksiz-

konveyer usılında shólkemlestiriwleri basqarıwdı oraylastırıwǵa, miynetti ilimiy 

shólkemlestiriwge, ónimdarlıqtı keskin ósiriwge eristi. 

1850-1860 jıllarda ilim-texnika faktorınıń kúsheyiwi, miynetti 

shólkemlestiriw hám onı basqarıwda qollanılıp atırǵan texnokratiyalıq usıldıń da 

jetilistiriliwine alıp keldi. Ilim hám texnikanıń rawajlanıwı jańa texnologiyalardıń 

kirip keliwin jedellestiredi. Endi jumısshı kúshine bolǵan qatnas túpten ózgerdi. 

Usınday bir sharayatta ilimiy hám klassikalıq menedjmentlerge al`ternativ 

háreket sıpatında AQShta 1820-1830 jılları “teylorizm”ge qandayda bir dárejede 

qarsı turıwshı jańa teoriya - “insan qatnasıqlar” mektebi payda boldı. Bul 

mektepke amerikalıq jámiyetlik isker hám psixolog E.Meyo (1880-1949) tiykar 

saldı. 

Bul mekteptiń kóz qarasınan: 

 jumısshı - bul pikirsiz robot emes, bálkim abıroy itibarǵa, ózin-ózi 

húrmet etiwge, óz qádirin-qımbatın seziwge; 

 basqa adamlar tárepinen tán alınıwına, jeke maqsetler hám máplerge 

erisiwge umtılıwda belgili sociallıq mútájliklerge iye bolǵan individ 

bolıp esaplanadı. 

Usı individler kompaniya hám firmalardıń negizi ekenliginen kelip shıǵıp, 

insan qatnasıqları mektebi basqarıwdıń: 

 baslama kóteriwshilikten; 

 jumısshılar menen sheriklikten; 

 kompaniyada “awızbirshilik ruwxı” hám “keleshek tuyǵısı”ın 

qáliplestiriwden paydalanıw hámde olardı xoshametlewge tiykarlanǵan tiyisli 

usıllardı islep shıqtı. 

Amerikalıq alım D.Mak-Gregor (1906-1964) “ insan qatnasıqları” 

mektebiniń ataqlı wákillerinen esaplanadı. Ol insan minez qulqınıń eki modeli, 

xızmetkerdiń óz miynetine eki qıylı qatnasta bolıwı múmkinligin inabatqa alıp X 

(iks) hám U (igrik) teoriyasın  jaratadı. 

X (iks) teoriyası boyınsha, úlgili jallanba xızmetker - tábiyattan jalqaw 

bolǵan adam, usı sebepli ol tapsırılǵan jumıstan moyın tawlawǵa urınadı, onda 

izzet talapshańlıq, juwapkershilik seziw, pám- parasat jetispeydi. Bunday jaǵdayda 

xızmetkerdi bárqulla májbúrlew, qadaǵalaw, jazalaw hám járiyma salıw menen 

qorqıtıp turıw zárúr. 

U (igrik) teoriyası birinshisine qarama-qarsı: jallanba jumısshılar tábiyattan 

belsendi, olarǵa baslama hám alǵa ilgerlewsheńlik, óz moynına juwapkershilik 

alıw qásiyeti tán bolıp esaplanadı. Bunday jaǵdayda menedjerlik wazıypası 

adamlarǵa óz maqsetine hám qızıǵıwlarına júdá maqul formada erisetuǵın shárt-

sharayattı payda etiwden ibarat. Kompaniyanıń siyasatı hám keleshegi bolsa 

xızmetkerlerdiń minez qulqına tiykarlanǵan halda shólkemlestiriliwi kerek. Bul 

teoriyaǵa muwapıq keliwshi jumıstı xoshametlew hám oǵan qolaylı ortalıq jaratıp 

beriw ǵana jetkilikli. 

Álbette, hár eki teoriya da tek  teoriya bolıp esaplanadı. Ámeliyatta olar sap 

kóriniste bolmaydı. Insan ózinde birinshi hám ekinshi modellerdi qáliplestiriwi 

múmkin. Basqarıwdıń joqarı sheberlik ekenligi de usı eki tárepti bir birine 

birlestiriwde bolıp esaplanadı. Bári-bir insan faktorı basqarıw principleri 

quramında eń tiykarǵısı bolıp qaladı. 

“Sistemalıq” yaki zamanagóy menedjmenttiń áhmiyeti 

XX ásirdiń 60-80 - jıllarında Batısta zamanagóy menedjment rawajlana 

basladı. Batıs teoretikleri sociallıq sistemalar mektebi basqarıwın shólkemlestiriw 

maqsetinde: 

 sistemalı qatnas tiykarların islep shıǵadı; 

 úzliksiz sistema menen onıń bólimleri qatnasları máselelerin kórip 

shıǵadı; 

 bir qansha ózgeriwshi faktorlardıń basqarıwǵa bolǵan tásirin úyrenedi. 

Bul mektep wákilleri (amerikalıq Ch.Barnard, G.Saymon) zamanagóy 

menedjmentte tómendegi tórt qatnastı tiykarlap beredi. 

2.3-keste  

“Sistemalıq” yaki zamanagóy menedjment 

Sistemalıq qatnas Sistema - bul bir-biri menen óz ara baylanısqan bólekler. Hár bir bólek 

úzliksiz sistemanıń ózgeriwine óz tásirin qosadı. Shólkem - bul úzliksiz 

ashıq sistema bolıp tabıladı. Onıń táǵdiri sırtqı hám ishki ortalıqqa 

baylanıslı. 

Sistemalıq qatnasta shólkemdi basqarıwda tiykarınan onıń ishindegi, 

quramındaǵı ortalıqqa (ekonomikalıq, ilimiy-texnikalıq, social-siyasıy) 

itibar beriledi. 

Sharayatlıq qatnas Sistemalıq qatnasta úzliksiz shólkem qanday bóleklerden payda bolǵan 

degen sawalǵa juwap taba alsaqta, biraq bul bóleklerdiń qaysı biri áhmiyetli, 

qaysı biri ekinshi yaki úshinshi dárejeli ekenligine itibar qaratılmaydı. 

Úzliksizliktiń qaysı bir bólegi úlken áhmiyetke iye degen sawalǵa 

sharayatlı analiz juwap beredi. Bunda shólkemniń ishki quramındaǵı 

ózgerisler sırtqı ortalıqtıń  tásiri menen baylanıstırılıp úyreniledi. Biraq túrli 

dárejedegi sharayat túrli dárejedegi bilimdi talap etedi. 

Funkcionallıq 

qatnas 

Basqarıwǵa shólkemlestiriwshi mexanizmlerdiń eń qolaylı hám  

nátiyjeli jolların islep shıǵıw imkaniyatın beredi. Usı kóz qarastan basqarıw 

tómendegi funkciyalardı orınlaydı: 

  rejelestiriw; 

  shólkemlestiriw; 

  basshılıq etiw; 

  muwapıqlastırıw; 

  qadaǵalaw hám h.t.b 

Muǵdarlıq qatnas Bunday qatnasqa tiykarınan: 

 menedjmenttiń operaciyalıq principine; 

 qarar qabıl etiw teoriyası principlerine 

 matematikalıq yaki ilimiy menedjment sıyaqlılarǵa itibar 

qaratıladı. 

Endi basqarıw processinde tek matematika, statistika, kibernetika, 

injinerlik pánleri emes, bálkim sonday aq sociologiya, psixologiya, 

sistemalar teoriyası sıyaqlı pánler de keń qollanıla baslanadı. 

 Zamanagóy menedjmenttiń maqseti qarar qabıl etiw procesin, informaciyalıq 

kommunikaciyalıq texnologiyalar hámde eń jańa matematikalıq usıllar hám 

qurallardı qollaǵan halda izertlewlerdi ótkiziw bolıp tabıladı. Sistemalıq 

menedjment qararlardıń nátiyjeligin jetilistiriw sıyaqlı wazıypanı qoyadı. 

2.3 Orta Aziyada menedjmenttiń teoriyalıq tiykarları hám onıń tiykarǵı 

principleri 

Ózbekistanda menedjmenttiń teoriyalıq tiykarları hám onıń tiykarǵı 

principleri XIII-XIV ásirlerge kelip Ámir Temur húkimranlıǵı dáwirinen baslap aq 

qáliplese baslaǵan. Ámir Temur “Temur tuzuklari” miynetinde, qanday etip 

hákimiyattı qolǵa kiritkeni, siyasiy hám áskeriy xızmet xaqqındaǵı sırlar, onı 

basqarıw sheberligi, sonıń menen birge mámleketti qanday etip basqarǵanlıǵın ózi 

táriyiplep bergen. 

“Temur tuzuklari” dún`yaǵa belgili kitap  bolıp tabıladı. Onıń qol jazba 

nusqaları dún`yanıń derlik barlıq mámleketleri (Hindistan, Iran, Angliya, Daniya, 



 

20 
 

Franciya, Rossiya, Germaniya, Armeniya, Ózbekistan hám basqalar)niń 

kitapxanalarında  bar. Kitap eki bólimnen ibarat. 

Birinshi bólim Ámir Temurdıń óz mámleketin payda etiw hám onı hár 

tárepleme bekkemlew, joqarı dárejede qurallanǵan qudretli armiya dúziw barısında 

kórsetpeler hám rejelerinen ibarat bolıp, bul jerde hátteki  áskerlerdiń urısqa sap 

tartıp turıw tártibide arnawlı kesteler arqalı kórsetip berilgen. 

Kitaptıń on úsh bólim(Kengash)nen ibarat ekinshi bóliminde bolsa xızmet 

ullı  Saqıpqırannıń kúshli feodal mámleketti payda etiw, armiya dúziw hám 

dushpan láshkerlerin sındırıw boyınsha dúzgen keńesleri hám ámelge asırǵan 

jumısları óz sáweleleniwin tapqan. 

Ámir Temur shaqqan, tájiriybeli hám siyasatshı mámleketlik basshı boldı. 

Ol ózi dúzbekshi bolǵan mámlekettiń oraylıq apparatı hám jergilikli hákimiyattıń 

qanday, qaysı social klaslarǵa tayanıwı, ámeldar shaxslardıń juwapkershiliklerin 

hám wazıypaların aldınnan belgilep bergen. 

“Tuzuklar” avtorınıń pikirinshe, hár bir taxt iyesi mámleket hám jámiyetti 

belgili bir social-siyasiy toparǵa tayanǵan halda basqarıwı lazım. Háziret Ámir 

Temur, “Tuzuklar”de aytıwınsha, óz xızmetinde 12 túrli jámiyetlik-siyasiy toparǵa 

tayanıp jumıs alıp barıw lazım bolǵan. 

Mámleketti basqarıwda wázirler, ámirler hám walayatlarda otırǵan 

basqırıwshılardıń roli júdá úlken bolǵan. Sonıń ushın da Ámir Temur olardı tańlaw 

hám wazıypalarǵa bekitiw jumıslarına ayırıqsha áhmiyet bergen. Olar 

saqıpqırannıń  pikirinshe iymanlı, ádeplilik tárepinen pák, ádalatlı, tınıshlıq 

súyiwshi hám baslamashı adamlar bolıwı kerek. “Tuzuklar” avtorınıń pikiri 

boyınsha, mısalı, wázirler ózlerine tán tórt qásiyet yamasa sıpatlamaǵa iye bolıwı 

shárt: 

1. Hasıl, taza násil; 

2. Aqıl parasatlı; 

3. Qara puxara xalıq awhalınan xabardar bolıw hám olarǵa ǵamqorlıq 

kórsetiw, olar menen jaqsı qatnasta bolıw; 

4. Sabırlılıq, múláyımlılıq. 

 “Tuzuklar”de keltirilgen maǵlıwmatlar boyınsha Ámir Temur óz mámleketin 

barlıǵı bolıp jeti wázir járdeminde basqarǵan. El-jurttıń abadanshılıǵı, saltanattıń 

ústemligi kóp tárepleme usı wázirlerge baylanıslı bolǵan. Basqarıw sistemasınıń 

usı tárizde aqıllılıq penen shólkemlestiriliwi negizinde insan mápleri jatqanlıǵı, 

mámleket siyasatınıń basqarıwǵa unamlı tásiri dún`yada ullı mámleket payda 

bolıwı menen juwmaqlanadı. Bul oraylasqan ullı, ekonomikalıq nawqıran, siyasiy 

turaqlı mámlekettiń qáliplesiwine alıp kelgen basqarıw teoriyası tek usı mámleketti 

ǵana emes, bálkim basqa úlkelerde de mámleketti ilimiy basqarıwdıń teoriyası 

sıpatında qollanıla basladı. 

Házirgi menedjment páninde kórsetip ótilip atırǵan basqarıwdıń ekonomikalıq, 

insanıylıq, aqıllı hám nátiyjeli túrin jaratıw boyınsha háreketler Ámir Temurdıń 

“Temur tuzuklari”inde óz sáwleleniwin tawıp, búgingi ǵárezsiz Ózbekistannıń 

ekonomikalıq hám siyasiy ǵárezsizligi tezlik penen rawajlanıp atırǵan waqıttada 

basqarıwdı shólkemlestiriwde áhmiyetli baǵdarlama sıpatında qollanılmaqta. 

Tayanısh sózler 

 hákimshilik menedjmenti 

 ilimiy menedjment 

 teylorizm 

 G. Emerson basqarıw principleri 

 E. Meyo teoriyası 

 A. Fayol teoriyası 

 M. Gregordıń X (iks) teoriyası 

 M. Gregordıń Y (igrik) teoriyası  

 zamanagóy menedjment 

 texnokratiyalıq basqarıw 

 sistemalıq menedjment 

 Amir Temurdıń «Temur tuzuklari» 

miyneti 

Tákrarlaw ushın sorawlar 

1. Basqarıw táliymatındaǵı tórt mektep haqqında ne bilesiz? 

2. “Ilimiy menedjment” mektebiniń mazmunı hám áhmiyeti nelerden ibarat? 

3. A.Fayol alǵa súrgen principleri haqkında ne ayta alasız?. 

4. Insan qatnasıqları mektebiniń tiykarǵı wákilleri hám alǵa qoyǵan principleri 

qanday?. 

5. X hám Y teoriyası degende neni túsinesiz? 

6. «Sistemalıq» yaki zamanagóy menedjmenttiń áhmiyeti nelerden ibarat? 

7. Orta Aziyada menedjmenttiń teoriyalıq tiykarları qashan payda bolǵan? . 

3-BAP. MENEDJMENT PROCESSI HÁM ONÍŃ FUNKCIYALARÍ 

3.1 Basqarıw miynet iskerligi sıpatında hám basqarıwdıń maqseti 

Basqarıw – bul shólkemniń óz aldına qoyǵan maqsetine erisiw ushın 

baǵdarlanǵan maqsetli process bolıp tabıladı. Bul basqarıw xızmeti háreketiniń 

izbe-iz orınlanıw procesi bolıp, kárxananıń bir qatar óndiris hám jámiyetlik 

máselelerin sheshiw hám olardı ámelge asırıw ushın zárúr. Bul háreket basqarıw 

funkciyaların orınlaw dep ataladı.  

Óndiris procesinde kárxanalar arasındaǵı belgili óndiris qatnasıqları hám 

tikkeley ónim islep shıǵarıwshılar, basqarıw xızmetkerleri hám óndiristi 

shólkemlestiriw hızmetiniń qatnasıwshıları arasında óz-ara basqarıw qatnasıqları 

ornatıladı.  Óndiris processindegi háreketlerdiń orınlanıwı ushın waqıttı durıs 

bólistiriw, tiyisli funkciyalar, usıllar hám basqarıwdıń nátiyjeliligin arttırıw ushın 

basqarıw strukturasınan paydalanıladı. 

Usı kóz qarastan basqarıw – bul ózine tán  joqarı sheberlikti talap etiwshi 

tańlaw, usı tańlaw tiykarında qarar qabıl etiw hám  onıń orınlanıwın qadaǵalaw 

bolıp tabıladı. 

 Hár qanday xızmettiń unamlı nátiyje beriwi, eń aldı menen, tańlawdı durıs 

orınlay alıwǵa, al`ternativ hám isenimli qarardı qabıl ete alıwǵa hámde bul 

qarardıń orınlanıwın qadaǵalay biliwge baylanıslı. Mısalı, joqarı payda alıw 

tómendegi úsh ózgeshelik boyınsha durıs tańlawdı hám nátiyjeli qarar qabıl etiwdi 

talap etedi. 

 Qárejetler – bul ónimdi islep shıǵarıw (xızmet kórsetiw) hám onı satıw 

hámde xızmetkerlerge miynet haqı tólew ushın sarıplanatuǵın qarjılar bolıp 

tabıladı. Qárejetler quramına: 

 ónimniń (xızmet) ózine túser bahası; 

 hákimshilik qárejetleri; 

 ijara hám payız tólemleri; 

 is xaqı; 

 salıqlar kiredi. 

Bazar ekonomikasında tańlaw qaǵıydası jánede quramalastı. Sebebi, islep 

shıǵarıw (xızmet) ushın resurslar durıs tańlanǵanda ǵana hám olardan nátiyjeli 

paydalanǵanda ǵana qárejetler joqarı payda keltiriwi múmkin. 

Máp – bul ónim (xızmet)niń tutınıwshılarǵa qansha dárejede unamlı nátiyje 

keltiriwi bolıp tabıladı. Qarıydar satıp alıw múmkinshiligi ortalıǵında eń paydalı 

tovardı tańlawǵa umtıladı. Sonda ǵana ol qanaatlanadı. Biraq tovardıń paydalılıǵı 

yamasa mápligi qansha joqarı bolsa, onıń bahasıda sonsha joqarı boladı. Bul bolsa, 

óz gezeginde, qarıydardıń satıp alıw múmkinshiligin tómenletedi. 

Baha – bul tovar hám xızmetlerdiń pulda kórsetilgen qunı bolıp tabıladı. 

Baha eki  tiykarǵı wazıypanı atqaradı: 

 resurslar tutınıwın sheklew imkaniyatın beredi; 

 islep shıǵarıw ushın túrtki bolıp xızmet etedi. 

 Bizge belgili, qálegen shiyki zat( resurs yaki tovar) qansha deficit(qıt) bolsa, 

onıń bahası sonsha joqarı boladı hám soǵan baylanıslı, onı satıp almaqshı 

bolǵanlarda sonsha kem boladı. Ekonomistler bunı bahalardıń sheklewshilik 

nátiyjesi dep ataydı. 

Bahanıń joqarılıwı yamasa kóteriliwi islep shıǵarıwshılar sanın kóbeyttiriwge, 

bahanıń túsiwi bolsa islep shıǵarıwshılardıń kemeyiwine, olardıń bir bóleginiń 

bazardan shıǵıp ketiwine alıp keledi. Ekonomistler bahalardıń bunday tásirin islep 

shıǵarıwǵa túrtki wazıypası dep ataydı. 

Paydaǵa tásir etiwshi bul úsh elementtiń áhmiyetin túsingen basqarıwshı ǵana 

tańlawdı  durıs ámelge asırıwı hám náytiyjeli qarardı qabıl ete alıwı múmkin. 

Basqarıw sheberligi, yaǵnıy menedjment sonda ǵana kóriniwi, keleshekte bolsa 

payda alıwǵa erisiliwi múmkin. Solay etip, ápiwayı etip aytqanda, basqarıw – bul 

tańlaw, qarar qabıl etiw hám onıń orınlanıwın qadaǵalaw procesi bolıp tabıladı. 

Basqarıwdıń nátiyjeli bolıwı kárxana hám shólkemniń aldına qoyǵan 

maqsetlileriniń durıs qoyılganlıgına baylanıslı 

Maqset – bul múddáá, murat, yaǵnıy ol yaki bul niyetke erisiw ushın kózde 

tutılǵan arzıw árman. Usı maqset islerdi, óz arzıwlarıńdı orınlanıwı ushın 

baǵdarlanadı. Biz dáslep ózimizdiń aldımızda turǵan maqsetimizdi anıqlap alamız, 

sońınan bolsa usı maqsetimiz: 

 bolajaq háreketlerimizdi aldınnan anıqlap beredi; 

 xızmetimizdiń baslı baǵdarların belgileydi; 

 xızmetimizdi anıq  sala, jumısqa baǵdarlaydı; 

 ol yaki bul xızmetimizdiń zárúrlik dárejesin belgilep beredi; 

 keleshektegi nátiyjemizdiń bahalaw kriteriyaların belgileydi hám t.b. 

Maqsettiń ilimiy tiykarlanǵanlıǵı hám durıs belgilengenligi basqarıw ushın 

júdá zárúr. Sebebi jumıs maqsetke qarap: 

 basqarıw funkciyaları; 

 basqarıw usılları; 

 basqarıwdıń strukturalıq dúzilisi; 

 lawazımlardı belgilew hám kadrlardı tańlaw sıyaqlı áhmiyetli máseleler 

sheshiledi. 

Basqarıw maqseti tómendegi talaplarǵa juwap beriwi lazım.  

3.1.1-keste  

Basqarıw maqsetine qoyılatuǵın tiykarǵı talaplar 

Maqset bir mánisli hám 

anıq  bolıwı kerek. 
 Eger siz qay jerge barıwdı bilmeseńiz, bunday jaǵdayda 

qandayda bir joldı tańlawdıń zárúrligi joq. 

Maqset real hám 

orınlanıwı múmkin bolıwı 

kerek. 

 Qaysı tárepke júziwdi anıq maqset etip almaǵan jelqomlı 

qayıqqa hesh qanday samal járdem bermeydi. 

Maqset muǵdarlı ólshemge 

iye bolıwı kerek. 
 Maqset - bul gezektegi basqıshta “urıs”, penen erisiletuǵın 

biyik tóbe bolıp tabıladı. Bunı hesh waqıt umıtpaslıq lazım. Usı 

“urıs”ta jeńip shıǵıw ushın orınlanıwı múmkin bolǵan real maqsetti 

óz aldımızǵa qoyıwımız kerek. Onnan artıqshada, kem de emes. 

Maqset barlıq 

orınlawshılarǵa túsinikli 

bolıwı kerek. 

 Muǵdarlıq ólshemge, normaǵa iye bolmaǵan maqset- bul 

áwereshilik. Bul talapqa juwap bermew rejelestirilgen 

maqsettiń aldınnan orınlanbawın tayarlaw degen sóz. 

Maqset bólimler hám 

juwapkerler boyınsha 

detallastırılǵan bolıwı 

kerek. 

 Maqset, onı basqarıw principleri, keleshektegi nátiyje barlıǵı 

túsinikli hám jazba ráwishte ápiwayı tilde jetkiziliwi kerek. 

Maqset kóp qırlı bolıwı 

kerek. 
 Maqset hár bir xızmet túri, hár bir juwapker shaxs boyınsha 

mayda-shúydesine shekem tolıq durıs bólistirilip shıqqan 

bolıwı lazım. Sonda ǵana bul maqsettiń orınlanıw dárejesin 

anıq qadaǵalaw múmkin. 

  Bul – ulıwma, bas maqsettiń jeke maqsetlerine bóliniwin, 

“Maqsetler shejeresi”in dúziwdi talap etedi. 

 Basqarıw maqsetleri júdá hár qıylı boladı. Bul bolsa olardı belgili formada 

klassifikaciyalawdı talap etedi. 

3.1.2-keste  

Maqset túrleri 

Ulıwma jámiyet arasındaǵı 

qatnaslardı sáwlelendiriwine qarap. 
 siyasiy maqsetler 

 ekonomikalıq maqsetler 

 social maqsetler 

 ruwxıy– aǵartıwshılıq maqsetleri 

 xalıq aralıq qatnaslar salasındaǵı maqsetler hám t.b.  

Basqarıw basqıshları(dárejeleri)ne 

qarap. 
 Aymaqlıq basqarıw maqsetleri: 

 mámleket maqsetleri; 

 wálayat maqsetleri; 

 rayon maqsetleri; 

 awıl maqsetleri; 

 óndiris maqsetleri; 

 xalıq xojalıǵı maqsetleri; 

 taraw (sektor) maqsetleri; 

 kárxana (firma) maqsetleri; 

 jeke xızmetker maqseti. 

Ámelge asırıw múddetine qarap.  Kúndelikli (házirgi waqıttaǵı) maqsetler; 

 Keleshektegi(perspektiv) maqsetler; 

Basqarıwdiń júz beriwine  qarap.  úziliksiz maqsetler; 

 pursatlıq maqsetler;  

 bir mártelik maqsetler; 

Kútiletuǵın nátiyjelerine qarap.  Keleshektegi maqsetler; 

 Aralıq maqsetler; 

Quramalılıq dárejesine qarap  ápiwayı, ádettegi maqsetler; 

 mashqalalı maqsetler; 

 innovaciyalıq maqsetler. 

Bul klassifikaciyalawdan kórinip turǵanınday, maqsetler óz ara baylanıslı 

bolıp, belgili bir ierarxiyaǵa, yaǵnıy joqarı hám tómengi maqsetlerge iye bolıwı, 

bir maqset bolsa basqa bir maqsetke boysınıwı múmkin. 

 Kúndelikli (házirgi waqıttaǵı)maqsetler degende bir jıl ishinde, sherek, bir 

ay dawamında hám onnan da kemirek múddet (hápte, dekada) ishinde ámelge 

asırılatuǵın maqsetler  túsiniledi. Mısalı, kárxana bólimleri aldında bir jıl ishinde 

tómendegi funkcional hárekettegi maqsetler qoyılǵan bolıwı múmkin.  

3.1.3-keste  

Kúndelikli maqsetler 

Islep shıǵarıw bólimleri.  kárxana ónimleriniń quramındaa “x”  atlı jańa ónimdi islep 

shıǵarıwdı jolǵa qoyıw; 

Texnologiya bólimi.  “x” ónimin islep shıǵarıw boyınsha jańa texnologiyanı engiziwdi 

j.uwmaqlaw; 

Izertlew (konstruktorlıq)  

bólimi. 
 “x” Kvt quwatlılıqqa  iye bolǵan ónim modelin islep shıǵarıw; 

Miynet bólimi.  “A” ónim túriniń bir jumısshıǵa tuwra keletuǵın islep islep 

shıǵarıwdı  “x”  danaǵa kóbeyttiriw; 

Marketing, satıw bólimi.  ónim satıw kólemin “A” swmǵa kóbeyttiriw; 

Finans bólimi.  paydanı “x” swmǵa kóbeytiw; 

 Qarızdarlıqtı “x” swmǵa shekem kemeyttiriw;  

 akciyadan alınǵan dáramattı “x” swmǵa kóbeyttiriw; 

Social bólim.  jergilikli hákimiyatqa “n” swmlıq qarjı ajıratıw. 

Ekologiya bólimi.  atmosferaǵa shıǵarıp taslanatuǵın shıǵındılardı “x” m3 qa 

kemeyttiriw. 

Maqsetlerdi belgilewge kúndelikli (házirgi waqıttaǵı) maqsetler  kóz 

qarasınan qatnas, yaǵnıy hár bir bólim maqsetleri, olardı orınlaw múddetleri, anıq  

orınlawshılar, anıq  maqsetli ilajlar, resurslar negizleri, belgilengen ilajlar 

orınlanıwınıń tiykarlap beriliwi barlıq buwınlar hám dárejelerde basqarıw 

isenimliligin asırıw ushın kepillik beredi, pútkil basqarıw apparatı háreketleriniń 

puxta bolıwın belgileydi. 

Keleshektegi (perspektiv) maqsetler degende bes jıllıq yaki onnan kóbirek 

dáwir dawamında ámelge asırılatuǵın maqsetler túsiniledi.  

Úzliksiz maqsetler degende hár kúni qabıl etiletuǵın hám ámelge asırılatuǵın 

ádettegi maqsetler túsiniledi. Mısalı, miynet ónimdarlıǵın arttırıw, intizamdı 

bekkemlew, ónimniń ózine túser bahasın páseyttiriw, ónim sapasın asırıw 

sıyaqlılar turaqlı, kúndelikli talap etiletuǵın maqsetler bolıp tabıladı. 

Pursatlı maqsetler degende qanday bir mashqalanı sheshiw zárúrligi 

tuwılǵan jaǵdaylarda payda bolatuǵın maqsetler túsiniledi. Mısalı, kárxananı qayta 

úskenelew, úskenlerdi jańalaw, islep shıǵarıwdıń qánigelesiwin ózgerttiriw bazıda 

islep shıǵarıwdıń ekonomikalıq zárúriyatına qarap payda boladı. 

Maqsetli basqarıw usılı bul usıl óziniń bir  qatar artıqmashılıqlarına iye. 

Jaqsı shólkemlestirilgen maqsetler boyınsha basqarıw usılı: 

 kárxana basqarıw sistemasın jetilistiriwge járdem kórsetedi; 

 hár bir xızmetker hám ulıwma kárxananıń joqarı nátiyjelerge erisiwge 

imkaniyat tuwdıradı; 

 hár bir xızmetker rejesiniń barlıq buwınlar rejeleri, sonday aq, kárxananıń 

strategiyalıq rejesi menen úzliksiz baylanıslılıqtı támiyinleydi; 

 basshılardan anıq  hám orınlanıwı múmkin bolǵan maqsetlerdi qabıl 

etiwdi talap etedi; 

 anıq  muǵdarlıq kórsetkishler járdeminde erisilgen nátiyjege ob`ektiv baha 

beriw imkanıyatın beredi; 

 xızmetkerler boyınsha minnetleme hám wákilliklerin bólistiriw jolı menen 

olardan durıs hám nátiyjeli paydalanıwǵa járdem beredi; 

 erisilgen nátiyjelerge qarap xızmetkerlerdiń xızmet basqıshlarına 

kóteriliwin barǵan sayın kóbeyttiredi; 

 perspektivalı basshılar qatarın anıqlawǵa imkaniyat tuwdıradı; 

 basshılar menen boysınıwshılar, basshılar menen basshılar ortasında 

qatnaslardıń birligin támiyinlewge hám bul procestiń jaqsılanıp barıwına óz 

úlesin qosadı; 

 boysınıwshılardıń maqsetlerin belgilep beriwshi basshılardı nátiyjeli qarar 

qabıl etiwge baǵdarlaydı, olardıń juwapkershiligin arttıradı, intizamǵa shaqıradı; 

 xızmetker hám basshılardı materiallıq hám morallıq xoshametlew 

maqsetinde olardıń xızmetin maqsetke muwapıq ráwishte háreketke keltiriwshi 

dáliyiller, sebepler kompleksin kóbeytiwge  xızmet etedi hám basqalar. 

3.2 Xojalıq mexanizminde basqarıw processiniń tutqan ornı 

Hámme basqarıwdıń úzliksiz islew processi menedjment bolıp esaplanadı. 

Bul basqarıw apparatınıń miynet procesi. Ulıwma alǵanda menedjmentti 

tómendegishe bólistiriwge boladı: texnologiya kóz-qarasınan (qanday orınlanadı), 

shólkemlestiriw (kim tárepinen hám qanday tártipte) hám mazmunlıq (anıq ne 

ekenligi). 

Menedjment ekonomikalıq kóz-qarastan – bul, aldın-ala, barlıq 

ekonomikalıq mashqalalardı basqarıw sisteması, insanlardı basqarıw. Menedjment 

sociallıq kóz-qarastan – bul, aldın-ala, miynet jámáátleri sociallıq talapların 

qanaatlandırıw, insandı tárbiyalaw. Menedjment procesi texnologiyası bolsa 

basqarıw apparatı jumısshılarınıń orınlap atırǵan ámeliy isleri esaplanadı. 

 Solay etip, menedjment procesi qoyılǵan maqsetke erisiw ushın basqarıw 

apparatı basshısı hám adamlardıń kelisilgen túrde birgelikte jumıs islewi 

esaplanadı. 

 Menedjment procesi bostum, operaciya, qural hám operaciyasın ámelge 

asırıw menen klassifikaciyalanadı. Menedjment procesi áhmiyetinen kelip shıǵıp, 

tómendegi basqıshlarǵa ajıratıw múmkin: 

Maqset – Jaǵday – Mashqala - Sheshim 

Kórsetilgen izbe-izlik penen basqarıw xızmeti orınlanadı. Hár qanday xızmet 

maqsetli basqarıwǵa baǵdarlanǵan bolıwı kerek, basqarıw maqsetke erisiw ushın 

ámelge asırıladı. Menedjmenttiń náwbettegi basqıshı jaǵdaylardı sholıw delinedi. 

Bul basqıshda isler kompleksi, sistemanı bahalaw, onı tereńlestiriw jolları, iske 

kesent etiwshi elementlerden qutılıw ilajlar islep shıǵıladı. 

Mashqalalar basqıshında sistemadaǵı tiykarǵı qarama-qarsılıqlar, sistema 

isin jaqsılaw ushın neler islew kerekligi anıqlanadı. Sheshim basqıshı basshınıń 

ámeliy islerge ótiw xızmeti esaplanadı. Qarar qabıl etiliwi menen basqarılıwshı 

sistemalarǵa anıq tásir kórsetedi, óz aldına ápiwayı basqarıwǵa tiyisli háreketler 

orınlanadı. 

Menedjment procesi usılı tómendegiler: informaciyalıq-analitikalıq hám 

shólkemlesken isler. 

Informaciyalıq-analitikalıq isler tómendegilerden ibarat: informaciyalar 

jıynaw, sholıw, informaciyanı qayta islew hám uzatıw, basqarıw qararları 

variantların islep shıǵıw, basqarıw qararları variantlarına tiyisli informaciyalardı 

saqlaw h.b. 

Shólkemlesken isler tómendegilerden ibarat: túsindiriw, isendiriw, 

xoshametlew, tapsırmalardı bólistiriw, orınlawdı qadaǵalaw, tásir etiw h.b. 

Insanlardı basqarıw tek qararlar qabıl etıw menen emes, bálki onı orınlawdı 

qadaǵalawdı da názerde tutadı. Lekin, kóp jaǵdaylarda turmısta menedjment 

processii orınlanıwı hár tárepleme shólkemlestirilmeydi, onıń shólkemlesken, 

mazmunı, texnikalıq tárepleri óz-ara baylanıslı bolmaydı.  

3.3 Menedjment funkciyalarınıń túsinigi hám áhmiyeti 

 En’ da’slep “funktsiya” ha’m “wazıypa” tu’siniklerinin’ ma’nisi  haqqında 

eki awız so’z. 

 “Funktsiya” - bul latınsha so’z bolıp bir adam yaki andayda bir na’rsenin’ 

jumıs, xızmet shen’beri, wazıypası degen ma’nisti beredi. 

 “Wazıypa” - bul a’melge asırılıwı, shesheliwi lazım bolg’an ma’sele, 

erisiliwi lazım bolg’an, ko’zde tutılg’an maqset yaki qandayda bir tapsırma, 

xızmet, jumıs, xızmet lawazımı, a’meldar, a’mel. 

 “Funktsiya” tu’sinigi “wazıypa” tu’sinigine salıstırg’anda tar ma’niske iye. 

Funktsiya tek g’ana o’z xızmet yamasa ha’reket shen’berindegi wazıypalardı o’z 

ishine aladı. Ma’selen, marketologtın’ jumısın orınlaw ka’rxana injinerinin’ 

funktsiyasına kirmeydi, sebebi ol usı tikkeley marketolog xızmeti shen’berindegi 

jumıs bolıp esaplanadı. “Wazıypa” bolsa o’z xızmet shen’berinen sırtta da bolıwı 

mu’mkin. Basqarıw funktsiyası degende ol yaki bul ob’ektti basqarıwg’aa tiyisli 

anıq wazıypalardı sheshiwge qaratılg’an bir tu’rdegi jumıslar kompleksi 

tu’siniledi. 

Demek, basqarıw beligili funktsiyalar arqalı a’melge asırıladı. 

Funktsiyalardı anıqlaw, olardın’ a’hmiyetin asırıw ha’m u’yreniw basqarıw 

protsessin durıs sho’lkemlestriwdin’ a’hmiyetli sha’rti bolıp tabıladı. 

 Basqarıw funktsiyalarının’ mazmunı  yaki bul xızmetti sho’lkemlestiriwden 

kelip shıg’adı. Ma’selen, islep shıg’arıw yamasa o’ndiristi alayıq. Onın’  da’slepki 

basqıshında: 

 joybarlastırıw; 



 

30 
 

 konstruktorlıq; 

 rejelestiriwdey jumıslardı orınlaw menen baylanıslı funktsiyalar payda 

boladı. Keyingi funktsiyalar islep shıg’arıwdı tayarlaw, yag’nıy, 

o’nim tayarlaw texnologiyasın islep shıg’ıw; 

  miynet normaları, materilları sarıplanıwın belgilew; 

 a’spab-u’skenelerdi tayarlaw uqsag’an jumıslardı orınlaw menen 

baylanıslı funktsiyalar payda boladı. 

- O’ndiris protsesin baslaw ha’m onı u’zliksiz dawam ettiriw ushın: 

 o’ndiris quralları, texnika; 

 shiyki zat; 

 energiya; 

 transport sıiyaqlı materiallıq ta’miynat quralları za’ru’r. Sonnan keyin: 

 kadrlardı tan’law, olardı orın-ornına qoyıw; 

 miynetti sho’lkemlestiriw; 

 islep shıg’arıwg’a xızmet ko’rsetiwdey bir qatar sho’lkemlestiriwshilik 

funktsiyaları kelip shıg’adı. 

 Ko’rip turg’anımızday, basqarıw mazmunı protsess sıpatında onın’ 

funktsiyalarında ko’rinedi. Funktsiyalar xızmet tu’rlerin, sub’ekttin’ basqarıw 

ob’ektine anıq ta’sir qılıw bag’darların sa’welendiredi. 

 Basqarıw funktsiyalarınan tısqarıda basqarıw protsesinin’ o’zi bo’lek bolıwı 

mu’mkin emes. Funktsiyalar quramın, olardın’ ko’lemin ha’m mazmunın anıqlaw-

basqarıwshı xızmetkerler sanın belgilaw, basqarıw apparatının’ sho’lkemlestriw 

strukturasın joybarlaw ushın a’hmiyetli tiykar bolıp esaplanadı. 

Menedjment protsessinin’ mazmunı onın’ funktsiyalarında ko’rinedi. 

Menedjment funktsiyası degende basqarıwg’a tiyisli mashqalalardı sheshiwge 

bag’darlang’an jumıslar jıyınag’ı tu’siniledi. Basqarıw organları ha’m 

orınlawshılar juwapkershilikli basqarıw funktsiyasın belgileydi. Bul wazıypalar 

funktsional bo’lim haqqındag’ı nızam ha’m ha’meldar basqarıwshılar ushın 

ko’rsetpelerde o’zinin’  sa’wleleniwin tabadı. Basqarıw protsesinin’ funktsional 

analizi ha’r bir funktsiya ushın jumıs  ko’lemi tiykarın payda etedi, basqarıwshılar 

sanın  belgileydi ha’m basqarıw sistemasın muwapıqlastıradı. Basqarıw organları 

funktsiyaları tiykarg’ı ha’m anıq funktsiyalarg’a  bo’linedi.  

 Basqarıw funktsiyaları - ko’p ma’niske iye tu’sinik bolıp tabıladı. Sol 

sebepli olardı a’hmiyetli belgileri boyınsha bir neshshe toparlarg’a ajıratıp 

u’yreniw  za’ru’rligi tuwıladı. 

Batıs menedjmentinin’ bu’gingi zamanago’y teoriyası basqarıw 

funktsiyaların toparlarg’a ajıratqanda en’ aldın onın’ to’mendegi tiykarg’ı 

funktsiyalarında (ulıwma) funktsiyalarına u’stinlik beriledi: 

 rejelestiriw; 

 sho’lkemlestiriw; 

 ta’rtipke salıw  ha’m muwapıqlastırıw; 

 qadag’alaw; 

 xoshametlew (motivatsiya). 

Bul funktsiyalar basqarıwdın’ barlıq buwınlarında ha’m ha’mme 

basqıshlarda to’mendegi izbe-izlik penen a’melge asırıladı. 

Demek, basqarıw da’slep rejelestiriwden baslanıp,  xızmetti 

sho’lkemlestiriw, onı ta’rtipke tu’siriw, muwapıqlastırıw menen dawam ettirilip, 

qadag’alaw menen tamamlanadı. Bul jerde xoshametlew barlıq funktsiyalar 

protsessinde o’z ko’rinisin tabadı. 

 Bul funktsiyalar basqarıwdın’ ha’mme basqıshlarına ta’n bolg’an ulıwmalıq 

o’zgesheliklerge iye bolıp, basqarıw  apparatının’ barlıq basshıları ha’m qanigeleri  

is hareketi ha’m xızmeti ortalıg’ında bar boladı. Olardı, sonday aq, basqarıwdın’ 

barlıq ta’replerin qamrag’an funktsiyalar dep aytıw mu’mkin, sebebi olar basqarıw 

sistemasında vertikal ha’m gorizontal ta’repten qamrap aladı. 

 Basqarıw funktsiyasın klassifikatsiyalawg’a ekinshi ta’repten qatnas 

jasag’anda basqarıw jumısın anıq  orınlaw boyınsha bo’listiriwge u’stinlik beriledi. 

Bunda bir pu’tin anıq funktsiyalar sisteması ajıratıladı. Ma’selen, zamanago’y batıs 

firmalarında o’ndidristi  tiyisli 20-25 ten  kem bolmag’an funktsiyalar  ajıratıladı.  

Bular to’mendegiler: 

 tiykarg’ı  o’ndidristi basqarıw; 

 qosımsha o’ndidristi basqarıw; 

 islep shıg’arıwg’a  xızmet qılıwshı o’ndidristi basqarıw; 

 marketingti  basqarıw; 

 finanslıq basqarıw; 

 sapanı basqarıw; 

 miynetti  basqarıw; 

 xızmetkerlerdi basqarıw; 

 innovatsiyanı basqarıw ha’m tag’ı basqalar. 

 Bunday halda islep shıg’arıwdı basqarıw xızmetinin’ ayırım tu’rleri ha’m 

tarawları ayırıqsha ajıralıp turadı. 

Basqarıwdın’ joqarıda sanap o’tilgen tiykarg’ı funktsiyaları olardın’ 

o’ndidristi basqarıw  protsesindegi ornı ju’da’ a’hmiyetli ha’m ha’m za’ru’r 

bolg’anlıg’ı ushın ja’nede teren’irek u’yrenip shıg’amız.  

3.3.1-keste  

Basqarıwdin’ tiykarg’ı funktsiyaları 

Rejelestiriw  basqarıwdın’ tiykarg’ı ha’m da’slepki funktsiyası. Ha’r qanday 

basqarıw reje du’ziwden baslanadı. 

Bul rejede: 

 basqarıw  maqsetleri ha’m wazıypaları, olardı realizatsiya etiw 

mu’ddetleri belgilenedi; 

 wazıypaların a’melge  asırıw usılları islep shıg’ıladı; 

 xalıq xojalıg’ı buwınlardın’  o’z ara   baylanısları ornatıladı; 

Rejelestiriwdin’ ulıwma insanıylıq o’zgesheligi sonda, bunda ha’r bir  

basqarıw xızmetkeri o’zinin’  jeke  jumısın rejelestiredi, o’z jumıs ornının’ 

xızmeti korsetkishlerin islep shıg’adı, rejelerdi qanday  orınlap atırg’anlıgın 

qadag’alawdı uyımlastıradı. 

Sho’lkemlestiriw  bul funktsiya basqarıw ob’ekti ortalıgında barlıq basqarılıwshı ha’m 

basqarıwshı protseslerdin’ uyg’ınlasıwın ta’miyinleydi. Usı ko’z qarastan 

sho’lkemlestiriw ishki  ha’m sırtqı sha’rt-sharayatlarlardın’ o’zgerip 

turıwına qarap a’meldegi  sisema quramın jetilistiriw yaki jan’asın du’ziw 

degen. Bul funktsiya ha’zirgi ha’m strategiyalıq rejelerdin’ orınlawın 

ta’myinlew boyınsha birinshi adım bolıp tabıladı. 

Muwapıqlastırıw 

ha’m ta’rtipke 

salıw 

 rejelestiriw basqarıwdın’ strategiyası esaplansa, muwapıqlastırıw 

basqarıwdın’ taktikalıq ma’selelerin sheship  beredi. Bul funktsiyanın’ 

tiykarg’ı wazıypası jaqsı baylanıslar ornatıw jolı menen basqarılatug’ın 

sistemanın’ ha’r tu’rli bo’limleri ortasında kelisip jumıs alıp barıwdı 

ta’miyinlew bolıp tabıladı. 

 Muwapıqlastırıw negizlerin tejew maqsetinde basqarıwdag’ı  paralelizm 

ha’m bir-birin ta’kirarlamaslıq imkaniyatın beredi. Bunnan basqa, ol tu’rli 

tarmaqlar ortasında resurslardı bo’listiriw jolı menen qatnas ha’m 

turaqlılıqtı, islep shıg’arıw menen tutınıw ortasındag’ı baylansıtı ornatadı. 

 Ta’rtipke salıw muwapıqlastırıwdın’ dawamı bolıp, ol bolıp turatugın 

awısıwlardı saplastırıw jolı menen islep shıg’arıw protsesslerin a’melge 

asrıwın maqset qılıp qoyadı. Olardın’  ja’rdemi menen payda bolıwı 

mu’mkin bolg’an awısıwlardın’ aldı alınadı. 

Xoshemetlew-bul   bul funktsiya insanlardı ruwxıy ag’artıwshılıq, materiallıq xoshmetlew 

tiykarında jumıs islew na’tiyjeligin arttırıwg’a iytermeleydi  

Qadag’alaw   bul funktsiyanın’ maqseti “tutıp alıw”, “ayıbın ashıw”, “ilindiriw” 

emes , ba’lkim basqarıw ob’ektinde bolıp atırg’an protseslerdi esapqa 

alıw, tekseriw, analizlew ha’m belgili ta’rtipte sol ob’ekt xızmetin o’z 

waqtında sazlap turıw bolıp tabıladı. Qadag’alaw ornatılg’an normativ 

hu’jjetlerden, reje lerden shıg’ıp ketiwlerdi, olardın’ ornı, waqtı, sebebi 

ha’m o’zgesheliklerin anıqlaw imkaniyatın beredi. 

 ta’sirli qadag’alawdı sho’lkemlestiriw ha’r bir basshının’ funktsional 

jumıs bolıp tabıladı. Turaqlı qadag’alaw joq jerde joqarı na’tiyjalerge 

erisip bolmaydı. 

Basqarıw xızmetinin’ tu’rlerine qarap, funktsiyalar to’mendegishe bo’linedi:  

 basqarıwdın’ ekonomikalıq funktsiyaları; yag’nıy: 

 qarjılardın’ aylanısın a’melge asırıw; 

 o’nim o’ndiriw ha’m xızmetler ko’rsetiw; 

 marketing xızmetin sho’lkemlestiriw; 

 payda alıwdı ta’miyinlew ha’m t.b. 

 basqarıwdın’ sotsial funktsiyaları, yag’nıy: 

 miynet sharayatın jaqsılaw, 

 xızmetkerlerdin’ u’y-jay mu’ta’jligin, sotsial ma’deniy-ruwxıy 

mu’ta’jliklerin qanaatlandırıw; 

 materiallıq xoshametlewdi ta’miyinlew; 

 sotsiallıq qorg’awdı ta’myinlew ha’mt h.b. 

 basqarıwdın’ ruwxıylıq- ag’artıwshılıq funktsiyaları, yag’nıy: 

 xızmetkerlerdi insanıylıq, jaqsılıq, miyrman-sharapatlı ha’m o’z ara 

qatnasıqlarda sabırlı bolıw ruwxında ta’rbiyalaw; 

 xızmetkerlerdi Watang’a muhabbat, insanpa’warlıq ruhında tarbiyalaw, 

hadallıqtı, a’dalat tuyg’ısın, bilim ha’m ilimge intiliwge ta’rbiyalawg’a 

xızmet qılıw ha’m t.b. 

 basqarıwdın’ sho’lkemlestrilgen funktsiyaları, yag’nıy: 

 islep shıg’arıwdı sho’lkemlestiriw; 

 o’z ara baylanıslardı ornatıw ha’m muwapıqlastırıw; 

 barlıq buwın ha’m bo’limlerrortasında wazıypalardı bo’listiriw, huqıq 

beriw ha’m basqarıw apparatı xızmetkerleri ortasında juwapkeshiliklerdi 

belgilew; 

 basqarıwdın’ anıq metodın tan’law ha’m qarar qabıl etiwde jumıs 

ta’rtibinin’ izbe izligi, mag’lıwmatlar agımın sho’lkemlestiriw ha’m t.b. 

 Bul aytıp o’tilgen funktsiyalar bir-biri menen baylanıslı  ha’m belgili 

da’rejede ta’rtike salıng’an ko’p elementlerden, komponentlerden ibarat bolıp, olar 

u’zliksizlikke iye. Sonın’ ushın da basqarıw protsesinde olardın’ hesh biride  

itibardan shette qalmaslıg’ı kerak. 

Eger basqarılıwshı obekt o’zine ta’n o’zgesheliklerge iye bolsa, basqarıwdın’ 

anıq funktsiyaları iskerlik ko’rsetedi. Biraq ka’rxana mısalında to’mendegi 

funktsiyalardı ajıratıw  mu’mkin: 

a) tiykarg’ı  o’ndiristi  basqarıw. 

b) ja’rdemshi  o’ndiristi basqarıw. 

c)ónim  sapasın  basqarıw. 

d) miynet ha’m is haqını basqarıw. 

Ha’r bir anıq funktsiya menedjment funktsiyasının’ quramlıq bo’limi bolıp, 

olar o’z gezeginde ja’ne bir neshshe bo’limlerge bo’linedi. Tiykarg’ı islep 

shıg’arıwdı basqarıw marketing, jobalastırıw, xoshametlew ha’m basqarıwdı  o’z 

ishine aladı. Barlıq funktsiyalar o’z - ara baylanısta boladı. 

Bazar ortalıg’ının’ tez o’zgeriwi ka’rxanag’a ha’mme waqıt qa’wip alıp kelip 

turadı. Xalıqtın’ da’ramatı, sawda islew qa’bileti, o’nim ha’m xızmetlerge bolg’an 

talap, demografiyalıq sharayat tez-tez o’zgerip turadı. 

Ma’selen xalıqtın’ turmıs da’rejesinin’ o’siwi qımbat bahalı tovarlarg’a 

bolg’an talabın arttıradı. Sonday tovarlar menen talaptı qanaatlandırg’an ka’rxana 

ko’p payda aladı. Bazar qatnasıqlarının’ o’zgeriwi islep shıg’arıw ha’m 

basqarıwdıda o’zgertiriwdi talap etedi. Menedjment funktsiyasın o’zgertiwge 

mu’ta’jlik tuwıladı. Sog’an qosımsha to’mendegiler qayta qurıladı: jobalastırıw, 

sho’lkemlestiriw, muwapıqlastırıw, xoshemetlew, esapqa alıw  h.t.b. 

Bazar qatnasıqlarına o’tiw, barlıq nızam, ko’rsetpeler nızamg’a tuwra 

kelmeytug’ın normativlik hu’jjetlerdi qayta ko’riwdi talap etedi. Basqarıw, lizing, 

finans ha’m kredit, baha belgilew ha’m jobalastırıwda jan’a nızamlar qabıl etiledı. 

To’mendegi ha’m joqarı sho’lkemler  ortasında a’shka’ralıq ken’eyedi, basqarıw 

organları funktsiyası o’zgeredi. 

Tiykarg’ı itibar islep shıg’arıw ha’m tutınıw ortasındag’ı za’ru’r qatnasıqlardı 

ornatıwg’a qaratıladı.  

O’ndiris ha’m ta’miynat, miynet ha’m is haqı, jumısshı ornı ha’m miynet 

resursları, talap ha’m usınıs ortasındag’ı kelispewshilikler sheshiledi. 

Basqarıw organlarının’ na’tiyjeli islewi sotsial-ekonomikalıq rawajlanıw ha’m 

og’an erisiw quralları muwapıqlastırıwdı ko’zde tutadı. 

Solay etip menedjment funktsiyası hesh qashan so’nbeydi, ol ha’r dayım anıq 

milliy jag’daylardı esapqa alg’an jag’dayda ha’m insan ruwxındag’ı o’zgeris 

protseslerine qarap jetilisip baradı. 

Tayanısh so’zler 

 basqarıw maqseti 

 u’zliksiz maqset 

 pursatlı maqset 

 mashqalalı maqsetlar 

 innovatsiyalıq maqsetlar 

 maqsetler kaskadı 

 maqsetli basqarıw usılı 

 basqarıw funktsiyaları 

 basqarıw funktsiyasi 

 sho’lkemlestiriw funktsiyalar 

 ulıwma funktsiyalar 

 anıq funktsiyalar 

 ekonomikalıq funktsiyalar 

 sotsial funktsiyalar 

 aymaqlıq funktsiyalar 

 tarmaq funktsiyaları 

 atqarıwshılıq funktsiyaları 

Tákrarlaw ushın sorawlar 

1. Basqarıw maqseti degenimiz ne? Ol qanday talaplarǵa juwap beriwi kerek? 

2. Basqarıw maqseti qanday túrlerge bólinedi? 

3. Házirgi hám keleshektegi maqsetler menen úzliksiz hám pursatlıq maqsetler 

ortasında qanday ayırmashılıq bar? 

4. Funkciya degenimiz ne?  

5. Basqarıw funkciyası degende neni túsinesiz hám olar qalay 

klassifikaciyalanadı? 

6. Basqarıwdıń aymaqlıq hám tarmaq funkciyaları haqqında ne ayta alasız? 

7. Basqarıwdıń ózine tán anıq  funkciyaları degende ne túsiniledi? 



 

37 
 

4-BAP. MENEDJMENT USÍLLARÍ 

4.1 Menedjment usılları haqqında túsinik 

Basqarıw usılları bul basqarıw sub`ektiniń basqarıw ob`ektine maqsetli 

baǵdarlanǵan tásir etiwiniń usılları, yaǵnıy basqarıwshınıń ol basqarıp atırǵan 

óndiris jámáátine qoyılǵan maqsetlerine erisiw procesinde onıń jumıs 

koordinaciyasın támiyinlew bolıp tabıladı. 

Basqarıw usılları járdeminde ekonomikalıq proceslerge hám óndiris 

qatnasıwshıların materiallıq, finanslıq, energiya, miynet resursların imkanı 

barınsha az sarıplap joqarı nátiyjelerge erisiw maqsetinde tásir etiledi. Óndiris 

nátiyjeligi kópshilik jaǵdayda basqarıw usıllarınıń anıqlıǵı hám durıs alıp barılıwı 

menen baylanıslı. 

Basqarıw usılları menedjment páninde áhmiyetli orındı iyelep, basqarıw 

nızamları hám principleri menen tıǵız baylanıslı. 

Basqarıw usılları sırtqı hám ishki faktorlar tásirinde ózgeredi. Sırtqı 

faktorlarǵa; sırtqı hám ishki sharayattıń ózgerisi, ekonomikanı basqarıwda 

ekonomikalıq reformalardı ámelge asırıw, xalıq xojalıǵınıń texnikalıq jaqtan 

qurallanıw dárejesi, basqarıw sistemasındaǵı ózgerisler (ekonomikalıq reformalar, 

ekonomikanı basqarıwdıń tarawlıq sistemasınan jergilikli sistemaǵa ótiwi h.t.b.) 

kiredi. Ishki faktorlarǵa iri islep shıǵarıw birlespelerin payda etiw tiykarında islep 

shıǵarıw koncentraciyasın ámelge asırıw; kárxananıń múlk formasınıń ózgeriwi 

nátiyjesinde onıń bir topardan ekinshi toparǵa ótkeriliwi; islep shıǵarıwdıń 

qánigelesiw dárejesiniń ózgeriwi; miynettiń texnika menen támiyinleniw 

dárejesiniń támiyinleniwi; jaqsılanıwı; óndiristi jobalastırıw hám tez tártipke 

salıwdıń bar usılların jetilistiriw hám jańa jolların payda etiwdi (tarawlıq 

jobalastırıw hám basqarıw, óndiristi úzliksiz hám tez jobalastırıw, islep shıǵarıwdı 

basqarıwdıń avtomatlastırılǵan sistemasın qollaw h.t.b.) kiritiw múmkin. 

Basqarıw usılları tikkeley social–ekonomikalıq qatnasıqlarǵa tásir 

kórsetiwshi, islep shıǵarıw usıllarınıń rawajlanıwı hám jámiyettiń islep shıǵarıw 

kúshleriniń ósiwi menen ózgerip baradı. Ekonomikanıń tabıslı rawajlanıwında 

basqarıw usılların durıs tańlaw úlken áhmiyetke iye. 

Basqarıw usılların ekonomikanıń belgili bir anıq tarawlarında qollanılıwına 

qarap ajıratıw múmkin. Máselen; basqarıw dárejeleri boyınsha basqarıw usılları 

(mámleketlik sektordı basqarıw usılları, cex, kárxana, birlespe, aymaqtı basqarıw 

usılları), yaki tarawlardı basqarıw usılları (sanaat, transport, awıl xojalıǵın 

basqarıw usılları) haqqında sóz júritiw múmkin. Sonday-aq, túrli sub`ektler 

tárepinen qollanılatuǵın basqarıw usılların ajıratıp kórsetiwi múmkin. Mámleketlik 

basqarıw usılları, jámáátlik shólkemlerdi basqarıw usılları yaki ekonomikanıń 

ayırım tarawlarında qollanılatuǵın basqarıw usılların (islep shıǵarıwdı, finanslıq 

tarawdı, pán hám ilimdi basqarıw usılları) da kózde tutıw kerek. 

Hár qıylı shólkemlerde basqarıw usılları múlk formasına baylanıslı hár qıylı 

boladı. 

Basqarıw shólkemleriniń sisteması ózleriniń háreket etiwine baylanıslı, 

ózlerine tán basqarıw usıllarına iye. Bul jerde sóz, ministrlikler, assosaciyalar, 

akcionerler jámiyeti, mámleketlik komitetlerdi basqarıw. Soǵan sáykes hár túrli 

dárejege kiriwshi islewshiler, menedjerler, direktorlar, bólim baslıqları tárepinen 

qollanılatuǵın basqarıw usılların ajıratıp kórsetiw múmkin. Demek basqarıw 

teoriyasında hám ámeliyatında túrli basqarıw usılları bar. Olardıń basqarıw 

usıllarınıń hár bir toparı ózine tán ózgesheliklerine iye sistemanı payda etedi. 

Xalıq xojalıǵın basqarıwda tómendegi usıllardan paydalanıladı; 

ekonomikalıq, administrativlik, social-psixologiyalıq hám huqıqıy. Basqarıwdıń 

bul usılları óz-ara tıǵız baylanıslı, sol sebepli olardıń birewine artıqsha itibar beriw 

pútkil islep shıǵarıwdıń normal háreket etiwiniń buzılıwına alıp keledi. 

4.2 Menedjer hám olardıń basqıshlarǵa qarap bóliniwi 

Menedjer-bul arnawlı tayarlıq kórgen basqarıw bilimin iyelegen 

isbilermenlik qábiletin ámelge asıra alatuǵın tájiriybeli qánige. Olar jallanba 

basqarıwshılar bolıp, xalıqtıń ayrıqsha sociallıq qatlamın quraydı.  Kárxana, 

kompaniya, firma, bank, finans mákemeleriniń atqarıwshı hákimiyatqa iye bolǵan 

basqarıwshı, basshı, járdemshi, direktor barlıǵı menedjerler dep júritiledi. 

Menedjerler basqarıw basqıshına qarap úsh túrge bólinedi: 

1. Joqarı basqıshtaǵı menedjerler - bular firmanıń keleshegin belgilew, onıń 

keleshegi ushın áhmiyetli shárt-sharayatlardı jaratıp beriw menen shuǵıllanadı. 

Olar sırtqı ortalıq penen úziliksiz baylanısta boladı. 

2. Orta basqıshtaǵı menedjerler - bular firmanıń ishki hám sırtqı tásirleri 

ortasındaǵı baylanıslılıqtı támiynleydi. Sonıń ushın firmada ayırım táreplerdi 

basqarıw menen bánt boladı. Mısalı; islep shıǵarıw, tovarlardı satıw, bahasın 

belgilew, finans xızmeti jańa tovarlardı ózlestiriw, texnologiyanı qollaw sıyaqlı 

qubılıslardı basqarıw menen bánt boladı. 

3. Tómengi basqıshtaǵı menedjerler - bular cex, bólim sheńberinde jumıs 

alıp barıp, kúnlik, háptelik, aylıq is tapsırmalarınıń orınlanıwın basqarıp baradı.    

Durıs, kárxananı basqarıw múlk iyesiniń wazıypası dewimiz múmkin. Biraq 

basqarıw ushın múlk iyesi bolıw shárt emes. Mısalı, orkestrdi baskarıwshı dirijer 

basqarıwshı saz áspablarınıń iyesi bolmasada óz jumısın isleydi. Basqarıwshı 

wazıypasın kárxana iyesiniń ózi yamasa jallanǵan biraq múlk iyesi atınan is alıp 

barıwshı menedjer isleydi. 

Ekonomikalıq baylanıslar quramalasıp barǵan sayın menedjer xızmetine 

talap asadı, óz jumısınıń ustası bolǵan sociallıq qatlam menedjerleri payda boladı, 

onıń ayırıqsha sociallıq statusı bar boladı. Olar júdá quramalı, júdá 

juwapkershilikli jumıs penen shuǵıllanıwı, firmanıń turmısına juwapker bolǵanı 

ushın jallanıp islewshiler arasında eń úlken xızmet haqı aladı: 

Zamanagóy menedjer jámiyetlik óndiriste: a) basqarıwshı, b) diplomat, s) 

jetekshi, d) trener, e) innovator, j) insan sıpatında maydanǵa shıǵadı. 

Basqarıwshı – menedjer. Menedjerdiń bul funkciyası ázelden oǵan tán 

bolǵan dástúriy funkciya esaplanıladı. Basqarıwshılıq wazıypasın atqarar eken, 

menedjer hákimiyatqa iye shaxs esaplanadı. Házirgi sharayatlarda hákimiyat tek 

bir adamǵa tiyisli bolmawı ushın hákimiyattı qolda tutıwshı adamnan búgingi 

kúnde qatańlılıq hám belgili dárejede múlayımlılıqtı talap etedi. Basqarıwshı 

menedjer eń joqarǵı kásip mamanına, másláhatshı, pedagog hám psixolog talantına 

iye bolıwı kerek.  

Diplomat – menedjer. Búgingi kúndegi joqarı hám orta menedjerler 

ózleriniń jumıs waqıtların tiykarınan adamlar menen baylanıslar ornatıw hám bul 

baylanıslardı keńeyttiriwge, birge islesiwdegi baylanıslardı tereńlestiriw, 

shártnamalar dúziw, húkimet penen ornatılatuǵın qatnaslardı jolǵa qoyıwǵa 

sarıplaydı. Hár túrli jumıslarda menedjerlerdiń qatnasıwı kóbirek zárúr bolmaqta. 

Minekey usıllardıń hámmesin esapqa alǵan halda adamlarda yaǵnıy menedjerlerge 

ayrıqsha, yaǵnıy diplomatlarǵa tán bolǵan qábiletler bolıwı kerek.  

Jetekshi menedjer. Zamanagóy menedjer, menedjerlik jumıslarınan tısqarı 

jetekshilik jumıslardı da alıp baradı. Menedjment haqqında Amerika ilimpazları 

«hár bir menedjer jetekshi bolıwı kerek» degen gápti ortaǵa taslaǵan. Menedjerlik 

wazıypası tek bir mánisti ańlatpaydı. Bizde menedjerlik wazıypası delinse, 

kóbinese biznestiń materiallıq sisteması iskerligin quwatlap barıw ushın zárúr 

bolǵanlıǵı professional háreketler túsiniledi. Biznestiń insanǵa tán bolǵan basqa 

áwlad sisteması yaǵnıy basqarıwdıń tiykarǵı ob`ekti bul orında shetde qalıp 

ketken. Lekin bul wazıypanı jaqsı orınlaw ushın menedjer adamlardı ózine 

biriktirip bayıw qábiletine yaǵnıy jetekshi bolıwı kerek. Zamanagóy kóz qarastan 

qarasaq jetekshilik funkciyaları eki bólimnen: professional–texnokratik hám 

emocional – shaxsga tán bólimlerden dúzilgen. 

Trener – menedjer. Islep shıǵarıw procesleri quramalasıp barǵan sayın 

jumısshılarǵa qoyılatuǵın talaplar artıp baradı. Bir tárepten jumısshılardıń 

texnologiyalıq bilimlerin asırıw zárúrligi payda bolsa, ekinshi tárepten ómirdiń 

ruwxıy táreplerin jetildirip barıw imkaniyatı tuwıladı.  

Rawajlanıp atırǵan texnika hám texnologiya kadrlarǵa úziliksiz kásiplik tálim 

berip barıw zárúriyatın tuwdırıwı bizge belgili. Kóp payda alıwdı kózleytuǵın 

menedjer jumısshılardı ádep ikramlılıq, adamgershilik tárepinende tárbiyalap 

barıwı barlıq menedjerdiń eń jaqsı qáblieti degen pikir júrgizsek durıs boladı. 

Innovator – menedjer. Menedjer xızmetiniń eń áhmiyetli táreplerinen biri 

innovaciyalar boyınsha jumıs alıp barıw bolıp tabıladı. Bul rawajlanıp baratırǵan 

ilim hám texnika progresinen kim qol úzse sol artta qalıwı turǵan gáp. 

Innovaciyalardıń zárúrligin túsindiriw júdá ańsat. Eskirip qalǵan ásbap úskenelerdi 

tiklew, jańalıqlar kirgiziwde qárejetlerdi únemlep qalatuǵın jańa texnika hám 

texnologiyalar bazasında miynet ónimdarlıǵı hám ónim sapasın kóteriw júdá ańsat 

hám tez boladı. 

Menedjer - bul insan. Menedjer bul sırtqı energiya dereklerinen isleytuǵın 

mashina emes. Sonıń ushında menedjerde insanǵa tán bolǵan ózgeshelik kórinip 

turadı. Menedjer tar bilim nátiyjesinde jetistirilgen sociallıq sapalardıń quramalı bir 

sisteması, yaǵnıy shaxsqa iye adam. Hár bir menedjerdiń óziniń minez qulqı 

menen belginetuǵın óz tábiyatı bar. Lekin adam tábiyatınıń hár qaysı tárepide 

menedjer wazıypaların atqarıwǵa járdem bere bermeydi. Yaponiya firmaları 

menedjerleri jumısshılar miynetiniń nátiyjelerin asırıw ushın tómendegi qaǵıydaǵa 

itibar beredi: biziń koncepciyalarımız jámiyetimizdi rawajlandırıw hám jaqsı jasaw 

múmkinshiligin asırıw boyınsha óz múmkinshiliklerin tańlap biliw, dúnya 

mádeniyatın rawajlandırıwda óziniń ornın belgilew hám jumısta firmaǵa opalı 

bolıp firmaǵa jetiskenlikler alıp keledi. 

Bunı tómendegi mısallarda kóriwimiz múmkin. Barlıq basshılar 

xızmetkerlerdi xoshametlew maqsetinde basqarıwdıń ekonomikalıq usılınan 

paydalanıwı kerek. Biraq bazı basshılar individual xoshametlewge, basqa bir 

basshılar bolsa jámáátti xoshametlewge kóbirek qarjı ajıratıwǵa háreket etedi. Bazı 

basshılar sherek nátiyjeleri, ekinshi bir basshılar bolsa jıllıq jumıs nátiyjeleri ushın 

xoshametlewdi abzal kóredi. 

Buyrıqlar, kórsetpeler hám pármanlar  shıǵarıw sıyaqlı basqarıwdıń 

shólkemlesken-administrativlik metodlarınanda  basshılar hár túrli paydalanadı. 

Bular bolmasada buyrıq shıǵarıw hám kerisinshe basqarıw funkciyaların buyrıqsız 

da tabıslı orınlaw múmkin. Buyrıq shıǵarıp, unı qadaǵalawsız qaldırıwda, onıń 

ústinen anıq hám ámeliy qadaǵalawda ornatıw múmkin. 

4.3 Menedjmenttiń ekonomikalıq  usılları 

 Házirgi dáwirde bazar ekonomikasın basqarıwdıń ekonomikalıq usılları úlken 

áhmiyetke iye. Basqarıwdıń ekonomikalıq usılları adamlarǵa ekonomikalıq mápler 

arqalı tásir kórsetedi. 

Ekonomikalıq usıllardıń áhmiyeti xızmetkerler  hám islep shıǵarıwshılar 

jámáátine olardıń mápdar bolıwın támiyinlewshi ekonomikalıq sharayat jaratıp 

beriwden ibarat. Basqarıw usılları sistemasında ekonomikalıq usıllar jetekshi 

orındı iyeleydi. 

Ekonomikalıq usıllar ekonomikalıq tásir kórsetiw quralları jıyındısınan (baha, 

kredit, biznes reje, payda, salıqlar, is haqı, ekonomikalıq xoshametlew h.t.b.), 

yaǵnıy xojalıq is háreketine tásir etiwshiler menen tıǵız baylanısta boladı. Bazar 

mexanizminiń áhmiyetli wazıypalarınan biri biznes joba hám bazardıń tıǵız 

baylanısı bolıwına imkan jaratıwshı pul hám tovar resurslarınıń durıs qatnasın 

támiyinlew bolıp tabıladı. 

Bazar bul, tovar- pul qatnasıqların hámme waqıt saqlawshı balansı bolıp 

tabıladı. Bazar qatnasıqları sharayatında jobalı ekonomikaǵa sáykes qatań basqarıw 

sisteması ornatıladı. Bazar principleri xojalıq basshılarınan háreketsheńlikti, 

kárxana xızmeti máseleleri boyınsha joqarı nátiyjelerge erisiw maqsetinde 

tırısqaqlıq hám táwekelshilikti talap etedi. 

Bazar ekonomikası administrativlik – buyrıqpazlıq sistemasına qarama-qarsı 

sistema bolıp, bazarda baha, salıq, kredit quralların tártipke salıw eń aldın sociallıq 

maqsette ámelge asırıladı. Bazar ekonomikası sharayatında baha hám is haqı 

ózgerisin qatań tártipke salmay turaqlılıqqa erisip bolmaydı. Solay etip 

basqarıwdıń ekonomikalıq usılları  júdá keń imkaniyatlarǵa iye bolıp, olar óz 

waqtında ustalıq penen shólkemlestiriw, social – psixologiyalıq hám huqıqıy 

usıllar menen qosıp alıp barılǵan jaǵdayda ǵana jaqsı nátiyjelerge erisiw múmkin. 

Kárxana, akcionerlik jámiyetler, firmalarda áhmiyetli basqarıw usıllarınan biri 

biznes reje bolıp tabıladı. Ol ekonomikalıq proceslerde ulıwmalıq máplerdi kózde 

tutıp, xojalıq praktikasında obektiv ekonomikalıq nızamlardan paydalanıw 

tiykarında, bir maqsetke umtılǵan halda basqarıwdıń óz-ara tıǵız baylanıslı 

sistemasınan ibarat bolıp tabıladı. 

Biznes reje járdeminde sheshiletuǵın tiykarǵı wazıypalar tómendegilerden 

ibarat. Ekonomikanıń rawajlanıw baǵdarları hám maqsetlerin ámelge asırıw 

jolların kórsetiw, turaqlı ósiwdi támiyinlew, materiallıq, miynet hám finanslıq 

resurslardı tarawlarına sáykes baǵdarlaw, olardı islep shıǵarıwshılar ortasında 

bólistiriw hám  qayta bólistiriw, ilim hám texnika jetiskenliklerin óndiriske 

engiziwdi támiyinlew, tarmaqlar aralıq integraciya, taraw ishinde qánigelesiw hám 

sanaat kooperaciyasın tereńlestiriw, xojalıq júritiwshi sub`ektler xızmetin jedel 

tártipke salıw hám koordinaciyalaw. 

Biznes reje kárxana, akcionerler jámiyeti koncernler xızmetin barlıq 

táreplerin, ónim islep shıǵarıw hám satıw, materiallıq texnikalıq támiyinlew hám 

islep shıǵarıw fondlarınan paydalanıw, miynet hám is haqı, jámáátte sociallıq 

procesler hám taǵı basqalardı óz ishine aladı. Bazar qatnasıqları sharayatında 

olarǵa jobalastırıw barısında keń huqıqlar beriledi. 

4.4 Menedjmenttiń shólkemlesken –hákimshilik usılları 

Xojalıq shólkemleriniń óndiristi basqarıw boyınsha is háreketi basqarıwdıń 

administrativlik(hákimshilik) basqarıw usılları; basqarıwshı hám basqarılıwshı 

sistemalardıń nátiyjeli xojalıq júritiwin támiyinlewshi tásir etiw sistemasınan ibarat 

bolıp tabıladı. Basqarıwdıń shólkemlestirilgen basqarıw usılları ekonomikalıq 

usıllardı toltırıp, bazar ekonomikası nızamları, huqıqıy aktlerdi esapqa alıw hám 

orınlawǵa tiykarlanadı. 

Mámleket arnawlı dúzilgen  basqarıw shólkemleri járdeminde basqarılıwshı 

sistemaǵa administrativlik(hákimshilik) hám shólkemlestiriw jaǵınan tásir 

kórsetedi. 

Menedjment sistemasında shólkemlestiriw usılları ulıwma maqsetke erisiw 

ushın islep shıǵarıwshılardıń birgeliktegi xızmeti tártipke salınatuǵın 

administrativlik(hákimshilik) hújjetler tiykarında ámelge asadı. 

Ne sebepten basqarıw shólkemlestiriw usılları administrativlik usıllar menen 

birge qosılıp alıp barıladı degen soraw tuwıladı. Bul kóp jaǵdaylarda bul qarar hám 

pármanlardı ámelge asırıwǵa tiykarlanadı. Biraq «basqarıwdıń shólkemlestirilgen – 

basqarıw usılı» «administrativlik basqarıw usılı» túsiniginen bir qansha keń 

mániske iye bolıp tabıladı. Sebebi shólkemlestirilgen – basqarıw usılları 

basqarıwdıń túrli dárejelerin túrli kólemde hám formada shólkemleskenlik tásir 

etiwdi úyreniw máselelerin óz ishine aladı. Shólkemlestirilgen – basqarıw usılları 

sırtqı sistema, basqarıwdıń hár bir buwını wazıypaların belgilep beredi, basqarıw 

apparatı intizamın hám onıń xızmetiniń nátiyjeligin támiyinleydi, jumısta tártip 

ornatadı, qarar pármanlardı orınlaydı, kadrlardı tańlaydı ornı – ornına qoyadı. 

Basqarıwdıń shólkemlestirilgen basqarıw usılları olardıń islep shıǵarıwshılarǵa 

tásir etiw tiykarları hám baǵdarları boyınsha bir neshe túrlerge ajıratıladı. Buǵan 

baylanıslı tásir etiwdiń shólkemlestirilgen – basqarıw usılları úsh toparǵa bólinedi. 

1. Shólkemlesken – turaqlastırıwshı 2. Buyırıwshı 3. Tártip – intizam. 

1.Tásir etiwdiń shólkemlesken – turaqlastırıwshı usıllarınıń tiykarǵı maqseti 

birgelikte jumıs islew ushın shólkemlesken tiykar jaratıw bolıp tabıladı, yaǵnıy 

wazıypa, minnetleme, juwapkershilik hám wákilliklerdi bóliw, tártip ornatıw h.t.b. 

Administrativlik tásirdiń shólkemlesken formalarınıń eki shólkemlestirilgen – 

reglamentlik hám shólkemlestirilgen normalastırıw túrleri bar. Shólkemlestirilgen 

reglamentlik quralı járdeminde mámleket basqarıwı hám basqarılatuǵın sistemaǵa 

olardıń al`ternativ qatnasın, shólkemlestiriw sistemasın hám hár bir dárejede 

basqarıw shegaraların anıqlaw maqsetinde tásir etedi. Shólkemlestirilgen 

reglamentlikti mısal etip lawazımlar haqqında nızamdı kórsetiw múmkin. 

Shólkemlestirilgen normalastırıw hújjetleri qurallarına shiyki zat, materiallardıń 

sarıplanıwın normalastırıw, ónim islep shıǵarıwǵa miynet haqı, islep shıǵarıw 

fondlarınan paydalanıw, texnikalıq hám texnologiyalıq normalar (standartlar, qayta 

islew usılı, tártibi h.t.b.) islep shıǵarıwdı shólkemlestiriw normaların kiritemiz. 

2. Tásir etiwdiń buyrıwshı usılları sheklewshi hújjetlerde kózde tutılmaǵan 

jaǵday kelip shıqqan halda tez basqarıw maqsetinde qollanıladı. Buyırıw usılınıń 

tiykarǵı maqseti basqarıw apparatınıń anıq háreketi, basqarıwdıń barlıq bólim hám 

xızmetleri turaqlı islewin támiyinlep beriwden ibarat. Tásir etiwdiń buyırıw 

usılları, buyrıq,  kórsetpe hám basqa normativ hújjetler tiykarında ámelge asırıladı. 

Buyrıq – bul basshınıń qol astındaǵı xızmetkerlerden málim wazıypanı 

orınlawdı jazba yaki awızeki ráwishte talap qılıw bolıp tabıladı. Buyrıq tek basshı 

tárepinen beriledi. Kórsetpe – xızmetkerlerden ayırım islep shıǵarıw hám xojalıq 

islerin sheshiwdi talap etiw bolıp tabıladı. 

Kórsetpe baslıq orınbasarları, xızmetkerlerge iyelep turǵan lawazımları 

sheńberinde beriledi. Basqarıw ámeliyatında qollanılatuǵın tásir etiw usıllarınan 

jáne biri – awızeki kórsetpe esaplanadı. Tásir etiwdiń bunday formasın barlıq 

dárejelerdegi basshılar, lekin kóbinese tómen dárejedegi komandirler, brigada 

baslıqları, ustalar qollanadı. Kórsetpe usılı tásir etiw orınlaw múddetleri menen 

ajıraladı. Buyrıq hám kórsetpeler uzaq yaki qısqa múddetke mólsherlengen boladı. 

Hár bir buyrıq yamasa kórsetpede qanday wazıypa orınlanıwı, qashan 

orınlanıwı kerek. Tásir etiwdiń kórsetpe usılı shólkemli tásirge qaraǵanda onıń 

orınlanıwın qadaǵalawdı kóbirek talap etedi. Atqarıw barısı qadaǵalanǵannan 

keyin jáne kórsetpe menen tásir etiwge mútájlik tuwıladı. Kórsetpe usılınıń 

qollanıw kólemi basqarıw kadrlarınıń tájriybesi hám qábiliyetine baylanıslı. 

Kárxananı basqarıwda kórsetpe usılı menen tásir etiw tek nızamǵa qarsı 

bolmaǵan jaǵdayda ǵana orınlanıwı shárt bolǵan huqıqıy kúshke iye boladı. Sol 

sebepli barlıq sistemada shólkemli – kórsetpe xızmeti bar bolǵan nızamlılıqqa 

boysınǵan halda ámelge asırıw kerek. 

Jeńillikli tásir usılları shólkemli turaqlastırıwshı hám kórsetpe usılında tásir 

etiw usılların toltırıp, intizamıq talaplar hám májbúriyatlar dizimi quralında 

shólkemli baylanıslar turaqlılıǵın támiyinlewge qaratılǵan. 

4.5 Menedjment social-psixologiyalıq usılları 

Social-psixologiyalıq usıllardıń tiykarǵı maqseti jámáátte bekkem social-

psixologiyalıq klimattı payda etiw bolıp esaplanadı. Bul usıl social-ruwxıy 

sharayatqa tásir etiw jolı menen adamlardıń psixologiyasın esapqa alıp olardıń 

sociallıq talapların qanaatlandırıw arqalı basqarıwdı bildiredi. 

Basqasha kılıp aytqanda, socialıq-psixologiyalıq usıllar bul islep shıǵarıw 

jámáátlerin, olardaǵı “psixologiyalıq sharayattı”, hár bir xızmetkerdiń jeke 

qásiyetlerin úyreniwge tiykarlanǵan usıl bolıp tabıladı. 

Adamlar pikirlew usılında ózgeristiń júz beriwi hám olardıń mádeniy hámde 

bilim dárejesiniń artıp barıwı menen social – psixologiyalıq usıllarınıń áhmiyetide 

artıp baradı. Bunday jaǵdayda óz miynetinen qanaatlanıwınıń eń kereklisi bolıp 

islep shıǵarıwshılardıń baslıq penen óz – ara jaqsı qatnasıǵı islep shıǵarıwdaǵı 

qolaylı social – psixologiyalıq jaǵday xızmet etedi. 

Basqarıwdıń social psixologiyalıq usılları islep shıǵarıwda bar bolǵan 

sociallıq mexanizmdi qollawǵa tiykarlanadı. Basqarıwdıń social usılları social 

tártipke salıw menen ámelge asadı, al psixologiyalıq usılları toparlardı payda etiw, 

bilimli kadrlar tańlaw hám olardı oqıtıw hám taǵı basqalar kiredi. 

Basqarıwdıń social-psixologiyalıq usılları tómendegi mashqalalardı  

sheshiwge qaratılǵan: 

1.Adamlardıń social-psixologiyalıq ózgeshelikleri, qábiletleri, háreketleri, 

juwapkershiligi hám basqa ózgesheliklerin esapqa alǵan halda miynet jámáátlerin 

shólkemlestiriw. Bunıń nátiyjesinde jámáátti rawajlandırıw, islep shıǵarıw 

nátiyjeliin arttırıw maqsetinde sheriklikte islew ushın qolaylı sharayatlar jaratıladı. 

2. Sociallıq ádep-ikramlılıq normaların ornatıw ham rawajlandırıwǵa jaqsı 

tásir etiwshi úlgili ádetlerdi qollap quwatlaw hám milliy úrip-ádetlerdi engiziw 

hámde jámáát sanasın ósiriwge járdem beredi. 

3.Sociallıq rawajlanıw hám adamlardıń intiliwi, baslamshılıq(iniciativalıq) 

qábiletin rawajlandırıw, ulıwma bilim dárejesin asırıw, mádeniy, ruwxıy ham 

aǵartıwshılıq tárepten ósiw, mamanlıǵın arttırıw hám miynetke joqarı dárejede  

qatnasın támiyinleydi. 

4. Adamlardıń mádeniy hám social-turmıslıq mútájliklerin qanaatlandırıw, 

úy-jaylar, balalar baqshaları, klublar, profilaktoriyalar, sport binaları hám 

basqalardı taǵı qurıwǵa sharayat tuwdıradı. 

5.Miynet jámáátlerinde talapshańlıq, óz ara járdem, intizamdı buzıwshılar 

arasında social-psixologiyalıq klimattı payda etiw hám onı qollap quwatlawǵa 

sharayat tuwdıradı. 

6. Adamlardıń óz miynetinen hám tańlaǵan qánigeliginen qanaatlanıwları 

ushın, islep shıǵarıw nátiyjeligi hám jumıs sapasın asırıw ushın sharayatlardı payda 

etedi. 

Bul mashqalalardıń sheshimi basqarıwdıń jánede nátiyjeli bolıwın talap 

etedi. Ámeliy basqarıwda social-psixologiyalıq usıllardan nátiyjeli paydalanıw 

ushın basqarıw ob`ektiniń jaǵdayı haqqında keń informaciyaǵa iye bolıw kerek. 

Bunday informaciya alıw ushın jámáátte tikkeley sociologiyalıq izertlewler ótkiziw 

lazım. 

Sociologiyalıq izertlewler hár kıylı informaciyalar alıw imkaniyatın beredi: 

 jámáát aǵzalarınıń miynetke hám basshıǵa qatnası; 

 basqarıw usıllarınıń bir-biri menen óz ara qatnası; 

 jámááttiń mútájlikleri hám qızıǵıwshılıqları; 

 jumısshılardıń iykemsizliginiń sebepleri; 

 jumısshılardıń óndiristegi belsendiligi; 

Joqarıda keltirilip ótken sociallıq izertlewlerdiń unamlı tárepleri hám 

kemshilikleride bar. Sonı esapqa alǵan halda ol yamasa bul usıldı real 

sáwlelendiriw hám kóbirek nátiyje beriwine qarap tańlawlazım.  

Tayanısh sózler 

 ekonomikalıq usıllar 

 basqarıw usılları 

 psixologiyalıq usıllar 

 huqıqıy usıllar 

 basshılıq usılı 

 tárbiyalıq usıllar  

 biznes reje 

 kórsetpe 

 buyrıq 

 hákimshilik tásir etiw 

 sociallıq juwapkershilik,  

 

Tákrarlaw ushın sorawlar 

1. Menedjer túsiniginiń mánisin túsindirip beriń? 

2. Basqarıw processinde menedjerlerdi qanday basqıshlarıǵa bólip úyrenemiz? 

3. Menedjment usılınıń basshılıq usılınan ózgesheligi nelerden ibarat? 

4. Menedjment usılları túsinigi hám onıń túrleri 

5. Menedjmenttiń ekonomikalıq  usılları ? 

6. Jámáátke qanday ekonomikalıq qurallar járdeminde tásir kórsetiledi? 

7. Menedjmenttiń shólkemlesken –hákimshilik usılları ? 

8. Menedjmenttiń shólkemlesken –hákimshilik usılıń qanday tásir etiwshi 

qurallarınıń túrlerin bilesiz 

9. Menedjmenttiń social-psixologiyalıq usılları degenimiz ne? 

10. Menedjmenttiń social-psixologiyalıq usılları miynet jámáátiniń jumıs 

ónimdarlıǵına qanday metodlar járdeminde tásir kóretedi? 

5-BAP. INFORMACIYA HÁM KOMMUNIKACIYA 

5.1. Menedjmentte informaciya menen támiyinlew processleri  

«Informaciya» - latınsha sóz bolıp, xabar, waqıya yamasa maǵlıwmatqa iye 

bolıw mánisin bildiredi. Informaciya basqarıw sistemasın rawajlandırıw hám onı 

jetilistiriw maqsetinde aktiv tásir etiwshi zárúrli maǵlıwmatlar jıyındısınan ibarat. 

Jeterli hám anıq maǵlıwmatlarǵa iye bolmay turıp basqarıw múmkin emes. 

Informaciyalıq sistema – bul maǵlıwmat hám xabarlar toplamı bolıp, 

mazmunı tárepinen, jańalıq elemenlerine iye boladı hám  basqarıw  wazıypaların 

sheshiw ushın júdá zárúrli bolıp tabıladı. Isenimli hám zárúr informaciyalarsız 

basqarıwdı ámelge asırıp bolmaydı. Informaciyalar basqarıw negizi esaplanadı. 

Basqarıwshı hám basqarılıwshı sistemalar ortasındaǵı óz ara baylanıslar 

informaciya quralları tiykarında tómendegishe ámelge asırıladı. 

 

 

 

 

 

 

 

 

5.1.1-sızılma. Basqarıw sistemasındaǵı informaciya baylanısları. 

Basqarıwshı organ basqarılıwshı ob`ekttiń jaǵdayın hámde basqarılıwshı 

ob`ektke baylanıslı bolǵan sırtqı ortalıq jaǵdayı haqqında informaciyalar alıp 

turadı. Bul informaciya basqarıwshı organ tárepinen qabıl etiledi hám usı 

informaciya tiykarında ol basqarıwshı informaciyalar (qarar, buyrıq) islep shıgadı. 

Sonnan keyin informaciya basqarılıwshı ob`ektke tásir  ótkizetuǵın basqarıwshı 

strukturanıń atqarıwshı organına jiberiledi hám orınlanıwı qadaǵalawǵa alınadı.  

Basqarıwshı sistema Basqarılıwshı sistema 

Basqarıw buyrıǵı 

Sırtqı 

informaciya 

Ishki informaciya 

Solay etip, basqarıw sistemasında informaciyanı jetkiziw, qabıllaw, qayta 

islew hám beriw procesi ámelge asrıladı. Islep shıǵarıwdıń barısı haqqındaǵı ishki 

informaciya basqarıwshı sistemaǵa kelip túsedi. Bul: 

 jumıs orınlarına shiyki zattıń kelip túsiwi; 

 áspab-úskenelerdiń islewi; 

 jumısshılardıń islep shıǵarıw normaların orınlawı; 

 tayarlanǵan buyımlar muǵdarı hám olardıń sapası; 

 ónimlerdi satıw haqqındaǵı informaciyalar. 

Sırtqı informaciyalar, yaǵnıy: 

 joqarı shólkemlerden alınatuǵın párman, kórsetpe, qarar, buyrıq hám 

tapsırmalar; 

 ónimdi tutınıwshılardıń talapları; 

 basqa kárxanalardıń aldıńǵı tájiriybeleri; 

 básekileslerdiń  háreketleri; 

 bazarlardaǵı jaǵday, olardaǵı turaqlılıq; 

 inflyaciya hám jumıssızlıq dárejesi; 

 byudjetke tólemler hám basqalarǵa tiyisli maǵlıwmatlar usı 

informaciyalarǵa kiredi.  Olar  sırtqı mashqalalardan kelip shıǵıwshı 

informaciyalar esaplanadı. 

Eger  kárxana ishinde informaciya aǵımlarınıń keliwi hám sırtqı dún`ya 

menen  baylanıslar buzılsa, kárxananınıń iskerligi qáwip astında qaladı. 

Basqarıwda paydalanılatuǵın hám orınlanıwı ushın uzatılatuǵın 

informaciyalarǵa tómendegi talaplar qoyıladı: 

 isenimlilik; 

 túsinikli, bir mánislilik; 

 operativlik; 

 tolıqlılıq; 

 únemlilik. 

Házirgi dáwirde basshı basqarıw jumıslarında baslama hám isbilermenlik 

kórsetiwi, operativ jumıs alıp barıwı, sharayat ózgerisin óz waqtında seziw, 

resurslar menen islep biliwi, hár bir konkret sharayatta optimal qarar qabıl etiwi 

zárúr. Bunıń ushın basshı isenimli hám mazmunlı informaciya alıp turıwı lazım. 

Artıqsha, paydasız informaciya basshı jumısın qıyınlastıradı, artıqsha miynet hám 

waqıt sarıplawǵa alıp keledi. 

Informaciya túsinikli bolıwı kerek. Túsiniksiz, bir-biri menen salıstırıp 

bolmaytuǵın kórsetkishler durıs basshılıq  etiwge hám óz waqtında qarar qabıl 

etiwge zıyan jetkizedi. 

Informaciyanıń  óz waqtında keliwi hám óz waqtında orınlawshılarǵa 

jiberiliwi, yaǵnıy operativligide júdá áhmiyetli sanaladı. Ol basqarıw processiniń, 

sonıń menen birge islep shıǵarıwdıń úzliksiz barıwına járdem beredi. Sonday aq, 

dáslepki informaciyanı basqarıw túrli maqsetler ushın ańsat ózgeritiw, onnan 

basqarıwdıń barlıq buwınlarında paydalanıw múmkinligi, informaciyanıń úzliksiz 

islewi, qosımsha islew bermesten paydalanıwıda úlken  áhmiyetke iye. 

Zárúrli waqıtta kerekli nátiyje beretuǵın informaciyalar bahalı esaplanadı. 

Kesh berilgen informaciyalar óz bahalılıǵın joytadı. 

Islep shıǵarıw sharayatına durıs baha beriw hám anıq  qarar qabıl etiw ushın 

basqarıw organına informaciyanıń tolıq usınılıwı, informaciya kólemi maqsetke 

muwapıq bolıwı kerek. Informaciya jetispewshiligi yaki  hádden tıs kóbeyip ketiwi 

operativ hám durıs basqarıwǵa  kesent beredi.  

Sonıń menen birge basqarıw apparatı xızmetkerleri qansha dárejede joqarı 

mamanlıqqa iye bolsa, informaciya bahalılıǵıda sonsha derejede joqarı hám 

tártipke salınǵan boladı. Basqarıw organları maǵlıwmatlar qabıl etiwshi texnika 

quralları menen qansha tolıq támiyinlengen bolsa, basqarıwshılarǵa artıqsha, 

paydasız maǵlıwmatlar sonshelli kem kelip túsedi. Bul bolsa óz gezeginde 

informaciya aǵımındaǵı únemlilikti támiynleydi. 

Basqarıw sistemasınıń tabıslı islewininń zárúrli shárti tek durıs baylınısqa 

ǵana emes,  bálkim keri baylanıstıń da bar bolıw menen baylanıslı. Keri baylanıs 

baylanıs har qanday dárejedagi sistemalar háreketin  durıslap turıw ushın universal 

mexanizm esaplanadı. 

Basqarılıwshı sistemadan basqarıwshı sistemaǵa (boysınıwshıdan baslıqqa) 

kelip túsetuǵın informaciyanı, yaǵnıy berilgen párman hám buyrıqtıń nátiyjeleri 

haqqındaǵı informaciyanı keri baylanıs dep túsiniw qabıl etilgen. 

Basqarıw sisteması elementleri ishinde quramalı, kóp tárepleme hám hár qıylı 

baylanıslar barlıǵı sharayatında keri baylanıstıń áhmiyeti ásirese úlken áhmiyetke 

iye. Basqarıwshı sistema buyrıq, tapsırma yaki kórsetpe bergennen keyin usı 

buyrıq yaki tapsırma qalay orınlanıp atırǵanlıǵı haqqında keri baylanıs jolı 

boyınsha óz waqtında informaciya menen támiyinlenip turılmasa, basqarıw 

processi buzıladı hám basqarıw sisteması tolıq joldan shıǵadı.  

Islep shıǵarıw hám mámleket basqarıwınıń barlıq dárejelerinde bekkem keri 

baylanıs bárqulla hárekette boladı. Ápiwayı mısal retinde aytatuǵın bolsaq 

mámleketimizdiń ekonomika hám sociallıq rawajlanıwı boyınsha islep shıǵılatuǵın 

barlıq  nızamlar álbette ulıwma xalıqtıń talabın esapqa alǵan halda qabıl etilip, 

olarǵa miynetkeshlerdiń qálewi esapqa alınǵan halda qosımshalar hám ózgerisler 

kiritiledi. 

Keri baylanıs járdeminde informaciyanı jóneltiwshi menen onı qabıl etiwshi 

arasında baylanıs ornatıladı. Bul proceste informaciyanı qabıl etiwshi informaciya 

menen óz ara almasıw processiniń barlıq basqıshların tákirarlaydı, nátiyjede 

informaciyanı jiberiwshi endi onı qabıl etiwshige aylanadı, yaǵnıy hár eki tárep óz 

wazıypaların  óz ara  almasadı. 

Keri baylanıs – bul esitkenge, oqıǵanǵa yaki  kórgenge salıstırǵanda keri 

tásir yaki tásirleniw bolıp tabıladı. Bunda  bul informaciyanı alǵan tárep usı 

informaciyaǵa  bolǵan qatnasın, túsingenligin yaki tolıq túsinbegenligin, qollap 

quwatlawın yaki qabıl etpesligin usı informaciyanı jibergen tárepke bildiredi. 

Bunday baylanıs hár eki táreptiń bir-birin qansha dárejede túsingenligin biliw 

ushın zárúr. 

Basshı berilgen tapsırma yaki  aytılǵan sóz bárqulla boysınıwshılar tárepinen 

birden qabıl etiledi dep oylamawı kerek. Bunday natuwrı pikirge barıwshı basshı 

ózin real sharayattan uzaqlastıradı. Keri baylanıstı nátiyjeli ornatpaǵan basshınıń 

basqarıw iskerligi ázzileydi hám kesapatqa ushıraydı. 

Shawqım informaciya almasıw processine keri tásir kórsetiwshi 

elementlerden esaplanadı. Informaciyalardı uzatıw teoriyası tili menen aytqanda 

shawqım bul ideyanı buzıp talıqlawǵa alıp keledi. Aytılǵan sózden baslap onı qabıl 

etkenge shekem bolǵan aralıqtaǵı hár túrli tosıqlar, shawqımlar informaciyanı 

kodlastırırıw hám dekodlastırıw, sonday aq basshı menen boysınıwshı ortasındaǵı 

baylanıs procesine úlken tásir ótkiziwi múmkin. Usı sebepli shawqımdı itibarsız 

qaldırmaw lazım.  

Házirgi dáwirde xalıq xojalıǵınıń hár túrli tarawlarınıń xızmetin basqarıw, 

eń aldın tiyisli basqarıw qararların qabıl etiw hár túrli informaciyalarǵa baylanıslı. 

Informaciyalardıń hár túrliligi hár bir basqarıw ob`ektiniń xızmetiniń hám 

basqarıw tarawlarınıń kóp tárepliligi menen belgilenedi. 

Basqarıw informaciyaları júdá kóp túrli bolganlıǵı sebepli bul basqarıw 

qararların islep shıǵıw ushın zárúr hám jeterli informaciyanı tańlap alıw bir qansha 

qıyın. Barlıq informaciyalardı óziniń tán belgilerine qarap túrler hám toparlarǵa 

ajıratıw, yaǵnıy klassifikaciyalaw bul qıyınshılıqtı saplastırıw yaki biraz 

jeńillestiriwge belgili dárejede járdem beredi. 

Klassifikaciyalaǵanda informaciyalıq sistema hár tárepleme ápiwaylasadı, 

sonday aq onı toplaw, uzatıw hám túrlerge ajıratıw ańsatlasadı, bunıń nátiyjesinde 

basshı hám xızmetkerler informaciya menen tolıǵıraq támiynlenedi. Barlıq 

informaciyalardı tómendegi belgiler boyınsha klassifikaciyalaw. 

5.1.1-keste  

Informaciyalardıń túrleri 

Mazmunına qarap  ekonomikalıq; 

 huqıqıy; 

 sociallıq; 

 texnikalıq; 

 shólkemleskenlik; 

 texnologiyalıq  hám t.b. 

Kelip shıǵıw negizi 

hám paydalanıw  

ornına qarap 

 ishki informaciya; 

 sırtqı informaciya; 

Kimge  kárxana ushın; 

baǵdarlanganlıǵına  

qarap  
 bólim ushın; 

 cex ushın; 

 bólimshe ushın. 

Turaqlılıq  

sıpatlamasına qarap 
 ápiwayı informaciya 

 shártli-turaqlı informaciya; 

 ózgerip turıwshı informaciya. 

Paydalanıw ushın 

tayarlıǵına qarap 
 dáslepki informaciya; 

 aralıq informaciya; 

 juwmaqlawshı informaciya; 

Dáwirligine qarap  smenalı informaciya; 

 sutkalıq informaciya; 

 shereklik hám h.t.b. informaciyalar. 

Basqarıw 

procesindegi 

wazıypasına qarap 

 direktivalıq informaciya; 

 esap kórinisindegi informaciya; 

 esapqa alıw boyınsha informaciya; 

 qadaǵalaw boyınsha informaciya. 

Waqıyalardıń kelip 

shıǵıwın 

sáwlelendiriw 

waqtına qarap 

 tariyxıy informaciya; 

 házirgi informaciyalar; 

 keleshektegi informaciyalar. 

Baǵdarlanǵanlıǵına 

qarap 
 bir maqsetli informaciyalar; 

 kóp maqsetli informaciyalar, yaǵnıy kóp mashqalalardı sheshiwge 

baǵdarlanǵan informaciyalar. 

Bekkemlew hám 

saqlaw imkaniyatına 

qarap 

 awızeki informaciyalar; 

 jazba informaciyalar; 

 dawıslı informaciyalar; 

 súwretli informaciyalar hám h.t.b. 

Áhmiyetliligine qarap  júdá áhmiyetli informaciya (kórsetpe, qollanba); 

 áhmiyeti bolmaǵan informaciyalar hám h.t.b. 

Tolıqlıqlıǵına qarap tolıq, kompleks informaciyalar; 

tolıq bolmaǵan informaciyalar. 

Sıpatlamasına qarap  individual informaciyalar; 

 funkcional informaciyalar; 

 universal informaciyalar. 

Isenimliligine qarap  isenimli informaciyalar; 

 itimallı informaciyalar. 

Islep shıǵarıw bárqulla rawajlanıwda bolǵanlıǵı sebepli informaciya túrleri, 

sanı hám kólemi de kóbeyip bara beredi. Usı sebepli joqarıda  keltirilgen 

klassifikaciyanı tolıq dep bolmaydı. Barlıq basqarıw wazıypaların kompleks 

sheshiw ushın  informaciyalar hár bir basqarıw ob`ektiniń ózine tán ózgesheliklerin 

esapqa alǵan halda anıq  klassifikaciyalanadı. 

 

 

 

5.1.2-sızılma. Informaciyalıq sistemalar. 

Infornaciyalıq sistemalar 

Ápiwayı sistema Quramalı sistema 

Informaciyalıq sistemalar ekige bólinedi.  

Ápiwayı sistema. Informaciya payda bolǵan jerden tutınıw ornına 

keltiriledi. Bunday informaciya telefon arqalı yaki signallar járdeminde kelip 

túsiwi múmkin. Bul túrdegi informaciya sisteması tómengi basqarıw basqıshında 

boladı. Jumıs ornınan ustaǵa berilgen informaciya buǵan mısal bola aladı. Bunday  

informaciyaǵa derlik qayta islenbeydi. 

Quramalı sistema. Bul sistema islep shıǵarıw hám basqarıw quramınıń 

quramlıǵı menen baylanıslı. Bul jerde dáslepki informaciya payda boladı. Qayta 

islewde informaciyalıq-kommunikaciyalıq texnologiyalardan keńnen 

paydalanıladı. 

Quramalı informaciya sistemasın hár qıylı dárejede mexanizaciyalaw hám 

avtomatlastırıw túrleri tómendegilerden ibarat: 

 Informaciyalardı tolıq ózlestiriw dáwiri. 

Bunda informaciya ápiwayı mexanizmlerden paydalanılǵan halda tolıq qayta 

islenedi.  

 Aralas informaciyalıq sisteması. 

Bunda informaciyaǵa mexanizaciyalasqan hám avtomatlasqan qurılmalar 

járdeminde ózgeris kiritiledi. Bul sistema avtomatlasqan qadaǵalawdı 

támiyinleydi, bazıda kárxananıń óndiris iskerligi ústinen ápiwayı basqarıw 

procesin ámelge asıradı.  

 Informaciyalıq-maǵlıwmat sisteması.  

Bunda kóz benen orınlanatuǵın qadaǵalaw ushın bazı bir maǵlıwmatlardı beriw 

menen sheklenedi.  

 Baqlaw informaciyalıq sisteması.  

Bul sistema avtomatlasqan qadaǵalaw hám basqarıwdı támiyinleydi.  

Keyingi eki sistema tiykarınan texnologiyalıq procesler haqqındaǵı 

informaciyalardı qayta islew ushın qollanıladı.  

 Informaciyalar sisteması – bul quramlı sistema bolıp, óz ishine túrli 

hújjetlerdi, informaciya aǵımın, baylanıs kanalların, texnikalıq qurallar hám 

avtomat basqarıw sistemaların aladı. Pútkil informaciyalar sisteması anıq  hám 

bárqulla úzliksiz islewi zárúr.  

Hár bir basshınıń jumıs islew metodı hár tárepleme qarar qabıl etiw ushın 

zárúrli hám jeterli informaciyanı alıw hám onnan paydalanıwda onıń jeke islew 

metodı menen belgilenedi. 

Islep shıǵarıwdı basqarıw – bul dóretiwshilik process, ózine tán sheberlik. 

Ol basshınıń hár qıylı jumıs usıllarında sáwlelenedi. Bul usıllar bolsa basshıǵa usı 

tarawda adamlardıń pikirin túrli kanallar arqalı anıqlaw hám bul pikirden basqarıw 

procesinde paydalanıw imkaniyatın beredi. Ol óz pikirlerin hár bir adamnıń 

sanasına jekiziw ushın da belgili qábiletlerge iye bolıwı kerek. 

Basshınıń jaza biliw uqıbı – bul tek ǵana sawatlı jaza biliw emes, bálkim 

óz pikirin qısqa hám túsinikli, jaqsı ádebiy tilde ápiwayı bayanlaw bolıp tabıladı. 

Basqarıwda bul óz qararın boysınıwshıǵa jetkiziw metodı esaplanadı. Óndiristi 

basqarıwda jazıw múmkin bolǵan hámme nárseni jazıp qoyıw kerek degen 

qaǵıydaǵa ámel etiledi. Bul boysınıwshılarǵa jazılǵanlarǵa qarap óz háreketleriniń 

anıqlıǵın  tekserip barıw, basshıǵa bolsa qarardıń orınlanıwın qadaǵalaw barıw 

imkaniyatın beredi. 

Basshı ózine informaciya tayarlawshı xızmetkerler miynetin shólkemlestire 

biliwi, olardan nátiyjeli paydalanıwı kerek. Durıs emes, tómen qunlı informaciya 

sebepli nadurıs basqarıw qararın qabıl etiwden awlaq bolıwı, eń áhmiyetlisi oǵan 

kelip atırǵan informaciyalardı tańlap alıw zárúr.  

5.2. Basqarıw texnikası túsinigi hám klassifikaciyası 

Basqarıw texnikası – basqarıw sistemasında informaciyanı qayta islew 

texnikası. Texnika quralları qansha jetilisken bolsa, basqarıw miynetin 

shólkemlestiriw, basqarıw texnologiyası hám barlıq basqarıw procesi sonsha 

nátiyjeli boladı. Basqarıw texnikasın tek esaplaw mashinaları menen baylanıstırıw 

qáte túsinik boladı. Dáslepki texnika quralları 150 jıl burın payda bolǵan ruchka, 

sızǵıshtan EEM hám kompyuterge shekem. Bunday informaciya telefon yaki basqa 

xabar beriw quralları járdeminde bir mártebe beriliwshi xabar sıpatında jetkeriledi. 

Quramalı informaciya sistemaları informaciyanı qayta islewdi 

mexanizaciyalastırıw hám avtomatlastırıw dárejesi boyınsha túrlerge ajıratıladı. 

Birinshi toparǵa yaki ápiwayı mexanizmler járdeminde qayta islewshi informaciya 

sistemaları kiredi. Ekinshi toparǵa informaciyanı toplaw, qabıl etıw hám qayta 

islewde keń qollanılatuǵın informaciya sistemaları kiredi. Úshinshi toparǵa 

maǵlıwmatlardı kompleks mexanizaciya quralı menen birge avtomatlastırıw 

elementlerin qollap qayta islew hám toplaw qollanılatuǵın informaciya sistemaları 

kiredi. 

Informaciya qabıl etıw, uzatıw hám qayta islew ciklı avtomatlastırılǵan 

informacion sistema tórtinshi toparǵa kiredi. 

Informaciyanı qayta islewde EEM ler qollanılatuǵın basqarıw sistemaları 

avtomatlastırılǵan basqarıw sisteması (ABS) dep ataladı. ABS tómendegi 

wazıypalardı orınlaydı; 

- informaciyalardı qabıl etiw 

- informaciyanı qayta islew 

- informaciyanı saqlaw, jıyıw 

- basqarıw shólkemlerine informaciya beriw 

- orınlawshılarǵa buyrıq uzatıw. 

Aldınǵı informacion sistemanı proektlestiriw procesi tómendegi wazıypalardı 

ámelge asırıw kerek; 

- kárxanada bar informacion sistemanı anıqlaw, informaciyanıń tiykarǵı 

baǵdarların úyreniw; 

- informacion sistemanıń ekonomikalıq- modelin islep shıǵıwı, zárúr 

informaciya kólemi hám mazmunın anıqlaw.  

Texnika quralların tómendegi eki túrge ajıratıw múmkin; orgtexnika hám 

esaplaw mashinaları. 

Ogrotexnika quralların  hár túrli úskene hám qurallar (ápiwayı qural, 

informaciya alıw hám qayta islew, kóshiriw, kóbeyttiriw, baylanıs quralları hám 

informaciya uzatıw, xızmet kórsetiw, ofis úskeneleri) kiredi. 

Basqarıw miyneti túrli ápiwayı qural hám úskenelerden (qálem, ruchka, 

dápterler, tablica, grafik h.t.b.) paydalanıwǵa tiykarlanadı. Eń sonǵı áwladtaǵı 

EEM hám kompyuterler ápiwayı texnika quralları (qálem hám sızǵısh) ornın tolıq 

basa almaydı. Qolaylı, ápiwayı shıdamlı bul qurallar texnika qurallarınday júdá 

áhmiyetli bolıp tabıladı. ápiwayı qural hám úskenelerdi informaciyanı qayta islew 

basqıshları boyınsha toparlarǵa ajıratıw múmkin. Bul eń aldın jazıw quralları 

(qálem, ruchka, traferet), súwretlewshi qurallar (grafika, diagramma, qadaǵalaw 

aynası, marshrut sxemaları), hújjetlerdi saqlaw qurallar (konvert, kartoteka, 

perfonata h.t.b.) informaciya qabıl etiw hám bekkemlew quralları, (tárezi, saat, kal 

kulyator, ólshew quralları, kopiyalawshı mashinalar), baylanıs quralları (telefon, 

AC, basshı hám dispesher kommutatorı, radiobaylanıs, radiotelefon, signal 

úskeneleri, dawıs beriw úskeneleri), informaciya uzatıwshılar (dawıs, nur, 

karoshka, ayna, metall) basqarıw mashinalarında qollanılatuǵın informaciya 

uzatıwshılar (magnit diskleri, qaǵaz, magnit lentalar).   

5.3 Kommunikaciyalıq process 

Bizler basqarıw procesindegi tiykarǵı shólkemlerdiń nátiyjeli háreket etiwi 

ushın paydalanatuǵın elementlerdi úyrendik. Bul elementler arqalı hár bir basshı 

endi basqarıw funkciyaların analizlew menen shuǵıllanıwı kerek. Basqarıw 

procesin analizlew arqalı kommunikaciya hám basqarıw sheshimin  

baylanıstırıwshı  proces dep ataladı. Baylanıstırıwshı proces dep atalıwınıń tiykarǵı 

sebebi basqarıw procesinde qollanılǵan basqarıw funkciyasınıń yaǵnıy 

jobalastırıw, shólkemlestiriw tártipke salıw hám qadaǵalaw funkciyaları arasındaǵı 

baylanıs  xızmetin atqaradı. Hár bir basshı basqarıw procesinde jumıslardı 

jobalastıradı, basqarıw sheshimin qabıl  etedi  hám bul basqarıw procesindegi 

aqırǵı nátiyjeler bolıp esaplanadı. Biz bul eki elementti bir – biri menen jaqsı 

baylanısqanlıǵı sebepli birge qarap shıǵamız. 

Kommunikaciya – bul adamlar arasındaǵı óz ara informaciya almasıw 

bolıp tabıladı. Basshılar islep atırǵan barlıq jumıslar informaciyalardı nátiyjeli 

almasıwdı talap  etedi. Jaqsı jolǵa qoyılǵan kommunikaciya jumıstıń nátiyjeli 

bolıwın támiyinleydi. Hár bir basshı óziniń 50 procentten 90 procentke shekemgi 

waqtın kommunikaciyaǵa sarıplaydı.1 Usı sebepli, sonı tastıyıqlaw múmkin, 

menedjer iskerliginiń nátiyjeligi eń aldın kommunikaciya nátiyjeligine, yaǵnıy: 

 adamlar menen jekkeme jekke sáwbetlesiw alıp barıw qábilieti; 

 telefonda sózlesiw qáobilieti; 

 húujjetlerdi dúziw hám oqıy alıw qábilieti; 

 májlislerde qatnasıw mádeniyati sıyaqlılar menen tıgız baylanıslı. 

Hár bir  basshı  basqarıw procesinde tómendegi 3 roldi atqaradı. 

1. Adamlar arasındaǵı baylanıstı támiyinlew. 

2. Informaciyalar almaslaw procesin támiyinlew. 

3. Basqarıw sheshimin qabıl etiw. 

Sonıń ushında informaciyalar almasıw  processi  óndiristi basqarıw 

háreketiniń tiykarǵı túri bolıp esaplanadı hám baylanıstırıwshı process dep ataladı. 

Kommunikaciya bir qansha túrlerge bólinedi. 

1. Shólkemler hám onıń ortalıǵı arasındaǵı kommunikaciya. 

2. Basqıshlar hám bólimsheler arasındaǵı kommunikaciya. 

3. Basshı hám ápiwayı xızmetkerler arasındaǵı kommunikaciya. 

4. Basshı hám baǵınıwshı arasındaǵı kommunikaciya. 

5. Bólimler arasındaǵı kommunikaciya. 

6. Formal emes kommunikaciyalar. 

Shólkemde kommunikaciyanıń zárúrligi birinshi gezekte shólkemniń ishki 

hám sırtqı faktorlarına baylanıslı. Shólkemler hár qıylı  kommunikaciyalıq  

qurallar  arqalı informaciyalar almasıw procesin alıp baradı. Máselen: firmalar óz 

tovarların satıwda reklamalar arqalı  hám basqada qurallar arqalı háreket etedi. 

Sonday-aq kommunikaciya arqalı hár qıylı basqıshta yaǵnıy jergilikli ulıwma 

xalıqlıq hám xalıq-aralıq basqıshta qatnasta boladı. Hár qanday shólkemler hám 

kárxanalar mámleketlik tártipke salıw organlarına baǵınadı. Hár jılı beriletuǵın 

esaplarda olar ózleriniń  múmkinshilikleri  hám  basqada  kórsetkishleri haqqında 

maǵlıwmatlar beredi. 
                     
1 Мескон М.Х, Альберт М, Хедоури Ф. Основы менеджмента. Пер. С англ. М, Дело, 1995, стр. 166 

Kárxana (shólkem) kommunikaciyası – bul júdá quramalı, kóp basqıshlı 

sistema bolıp, óz quramına tek shólkem ishindegi informaciya almasıwda ǵana 

emes, bálkim onıń sırtındaǵı informaciya almasıwdıda óz ishine aladı.  

 

 

 

 

 

5.3.1- sızılma. Shólkemlesken kommunikaciyanıń klassifikaciyası  

Shólkem – bul mámleket qadaǵalawı hám basqarıwı astındaǵı ob`ekt bolıp, 

ol ózinen joqarı tiyisli shólkemlerge hár túrli esaplar, maǵlıwmatlar, informaciyalar 

berip turadı.  

Sırtqı kommunikaciya – bul shólkem menen ortalıq arasındaǵı informaciya 

almasıwı bolıp tabıladı. Sırttan keletuǵın informaciyalar, sonıń ishinde basqarıw 

organları, hákimiyat, ministrlik, komitetler, Ministrler Kabineti qararları, 

kórsetpeleri hám buyrıqları, Prezident qararlar hám pármanları informaciyaları 

buǵan mısal boladı.  

Ishki kommunikaciya – degende kárxana ishindegi bólimlar ortasındaǵı, 

kárxana ishki xızmetin júrgiziw ushın zárúr bolǵan informaciya almasıwı 

túsiniledi. Bul jerde basqarıw buwınları (vertikal kommunikaciya) hám bólimler 

aralıq (gorizontal kommunikaciya) informaciya almasıwı ámelge asırıladı.  

Basshı hám boysınıwshı arasındaǵı kommunikaciya – bul shólkemde eń 

kóp ushıraytuǵın informaciya almasıwı bolıp tabıladı. Mısalı, cex baslıǵı yaki 

ustanıń jámáát hám ayırım jumısshılar menen tikkeley janlı baylanısı júdá joqarı 

bahalanadı. Janlı baylanısta basshı tek óz qararın bildirip qalmay, boysınıwshılarǵa 

tásir kórsetiw, olarda qarardı jaqsıraq orınlaw ushın baslama hám qálewdi 

qáliplestiriw múmkin. Qopallıq penen baqırıwǵa, “sógiwge” hám basqada 

formalarda tásir ótkiziwge jol qoymaw kerek. Basshınıń jeke abıroyı kóp tárepleme 

óz pikirin qanday  tárizde bildiriwine, qanlay sóylewine baylanıslı. 

Шөлкемлескен коммуникация 

Сыртқы Ишки 

Горизонтал Вертикал Формал емес 

Formal emes kommunikaciya – bul basshı átirapındaǵı shawqımlar, 

basshınıń iskerligine tiyisli bolmaǵan jeke baylanısları, rásmiy emes kanallar 

menen informaciya almasıwlar kiredi. Bunday informaciya almasıwı da bolıw 

kerek, biraq shegara ortalıǵında. 

Kommunikaciyalıq process – bul eki hám onnan artıq adamlar arasındaǵı 

informaciya almasıw procesi bolıp tabıladı. Bul proceste tórt bazalıq element 

qatnasadı: 

 informaciyanı jóneltiwshi; 

 informaciyanıń ózi (xabar); 

 baylanıs kanalı, yaǵnıy informaciyanı jetkiziw quralı; 

 informaciyanı qabıl etiwshi. 

Usı tórt element bir-biri menen tıǵız baylanısta islegende ǵana, informaciya 

óz wazıypasın orınlaydı. Informaciyalardıń almasıw procesinde hár eki tárep 

(jóneltiwshi hám qabıl etiwshi) belsene rol oynawı kerek.  

 Komunikaciyalıq procesti tómendegi altı basqısh izbe-izliginde 

orınlanatuǵın jumıslar kompleksi túrinde sáwlelendiriw múmkin. 

 1. Informaciyanı tańlaw hám ideyanı qáliplestiriw. Bul baskıshında 

informaciyanı qabıl etiwshige qanday tapsırmanı, qaysı ideyanı beriw haqqında 

pikirleydi hám onı qáliplestiredi. 

2. Informaciyalarnı kodlastırıw hám informaciya (xabar)dı 

qáliplestiriw. Bul jerde informaciyanı uzatıwshı óziniń ideyasın sızılmalarda, 

grafika hám jazba dawısta yaki súwretlerde kodlastıradı. 

3. Baylanıs kanalın tańlaw hám informaciya (xabar)dı uzatıw. 

Kodlastırıw menen bir qatarda informaciyanı uzatıwshı kommunikaciyaǵa 

muwapıq ráwishte uzatıw kanalın tańlaydı. Usı kanallar quramına: pochta, telefon, 

telefaks, elektron pochta, komp`ter tarmaqları hám basqalar kiredi. 

4. Dekodlastırıw hám informaciyanı qabıl etiw.  Dekodlastırıw degende 

uzatılıp atırǵan xabardı informaciyanı qabıl etiwshi pikirine ótkiziw, belgilerde 

sáwlelendiriw túsiniledi. Eger bir tárep informaciyanı usınsa, ekinshi tárep onı 

hesh qanday tosıqlarsız qabıl etse informaciya almasqan esaplanadı. Biraq hár qıylı 

tosıqlar sebepli, informaciya jetkizilgenshe jol boyınsha hár túrli shawqımlarǵa dus 

kelip óziniń áhmiyetin joǵaltıwı múmkin  

5. Informaciyanı talıqlaw hám juwabın qáliplestiriw. Bul basqıshta 

informaciya uzatıwshı menen informaciyanı qabıl etiwshiler óz orınları menen 

almasadı. Informaciyanı qabıl etiwshi alǵan informaciyanı talıqlaydı hám juwabın 

qáliplestiredi.  

6. Juwaptı uzatıw. Qáliplestirilgen juwap tańlap alınǵan kanal arqalı 

informaciyanı uzatqanǵa  qaytıp uzatıladı hám sonıń menen kommunikaciyalıq 

process tamamlanadı. Házirgi waqıtta eń áhmiyetli kommunikaciya quralı 

sıpatında komp`yuterler xızmet kórsetpekte. Olar járdeminde informaciya 

toplanadı, programmalar dúziledi, maǵlıwmatlar bazası payda etiledi. 

Komp`yuterler tek óndiristi basqarıw ushın ǵana emes, bálkim ekonomikanıń 

barlıq salaları ushın júdá zárúr bolıp tabıladı. 

Sonı aytıp ótiw lazım, shaxslar aralıq informaciya almasıw procesinde 

ayırım mashqalalar tuwılıwı múmkin. Bunday mashqalalar quramına 

tómendegilerdi kiritiw múmkin:  

 mánewiy (semantikalıq) tosqınlıq; 

 verbal emes mimikalar; 

 filtrlew; 

 baylanıs kanallarınıń hádden tısqarı kóbeyip ketiwi; 

 Optimal emes struktura (dúzilis). 

Tayanısh sózler: 

 informaciya 

 sırtqı hám ishki informaciya 

 keri baylanıs 

 turaqlı hám ózgeriwsheń informaciya 

 basqarıw texnikası 

 kommunikaciyalıq process 

 informaciyalar hám kommunikaciya sisteması 

 gorizantal hám vertikal kommunikaciya 

 formal hám formal emes kommunikaciya 

Tákrarlaw ushın sorawlar 

1.  Informaciya degenimiz ne? Onıń basqarıwdaǵı roli nelerden ibarat? 

2.  Informaciyaǵa qanday talaplar qoyıladı? 

3.  Keri baylanıs degenimiz ne? 

4.  Informaciyalar qanday klassifikaciyalanadı? 

5.  Informaciyalardıń qanday  sistemaların bilesiz? 

6.  Basshınıń informaciya menen islew metodı qanday bolıwı kerek? 

7.  Kommunikaciya degenimiz ne? 

8.  Komunikaciyalıq process degende neni túsinesiz? 

9.  Shaxslar aralıq informaciya almasıwda qanday mashqalalar tuwılıwı 

múmkin? 

10.  Kárxana (firma)larda jumıs júritiw  qanday principlerge tiykarlanadı? 

6-BAP. BASQARIW NIZAMLARI HÁM PRINCIPLERI 

6.1 Ekonomikalıq nızamlardı biliwdiń áhmiyeti 

 Menedjment jámiyet nızamları sistemasına tiykarlanadı. Teoriyalıq tárepten 

túsinbey hám tiykarlanbaǵan halda qandayda bir iri ámeliy másele sheshiliwi 

múmkin emes. Teoriya jańalanıwdıń zárúrli usılı bolıp esaplanadı. Pán bolsa 

waqıyalıq haqqında ob`ektiv bilimlerdi úyreniw hám tártipke salıwǵa qaratılǵan. 

Bilimlerdiń tártipke salınıwı nızamlarda sáwlelenedi.  

 Nızam – filosofiyalıq kategoriya bolıp, barlıq waqıyalardıń turaqlı, 

tákirarlanıwshı baylanısı hám qatnasıǵın, hádiyseler júz beriwiniń anıq tártipte 

bolıwına alıp keliwshi táreplerine sáwlelenedi. Nızamlardı biliw rawajlanıwdıń 

ob`ektiv baǵdarların anıqlaw, ámeliy wazıypalardı sheshiw imkaniyatın beredi. Sol 

sebepli ekonomikanı basqarıw nızamların biliw, olardı ámelde ustalıq penen 

qollana alıwǵa tiykarlanıwı kerek. 

 Ulıwma filosofiyalıq nızamlar materiya, háreket, mákan, zaman, muǵdar, 

sapa, sebep, aqıbet, forma, mazmun kibi kategoriyalar quralında sáwlelenedi. 

Ekonomikalıq teoriya nızamları ekonomikalıq kategoriyalar quralında (múlk, islep 

shıǵarıw, talap, usınıs, almasıw, qun, nırq, payda, tovar, pul, teńsalmaqlıq) 

sáwlelenedi. 

 Ekonomikanı basqarıwda nızamlardan qanshama tolıq hám anıq  paydalansa, 

miynet sarplanıwı sonshama nátiyjeli boladı. Hám, kerisinshe, basqarıw procesinde 

ekonomikalıq nızamlardı esapqa almaslıq jámiyet ushın kútilmegen, keri  

aqıbetlerge alıp keledi. Sol sebepli basqarıw nızamların úyreniwde tek ǵana ámel 

qılıwdı emes, bálki basqarıw procesinde ańlı ráwishte qollanıwdı da kózde tutıwı 

kerek.. Basqarıw nızamlarınan ańlı ráwishte paydalanıwdıń kóp tárepten olardı 

úyreniw menen baylanıslı. Nızamlar qanshama tereń úyrenilse, olardan ámelde 

paydalanıw imkániyatı artadı. 

 Biraq basqarıw nızamların biliw olardı anıq praktikada jetiskenlikli qollanıw 

ushın kepil bola almaydı. Nızamlardı biliwdi teoriyalıq praktikadan ajıralıp qalıwı 

paydasız esaplanadı. Demek, nızamlardan paydalanıw olardı biliw, túsiniw, ámelde 

óz waqtında hám tuwrı qollana alıwǵa baylanıslı eken. Bul basqarıw nátiyjeligin 

asırıwda  sheshiwshi faktor esaplanadı. 

 Ekonomikalıq nızamlar sistemasınan paydalanıwdıń tiykarǵı elementleri 

hám basqıshları tómendegi sxemada sáwlelengen: 

 

 

6.1.1-sızılma. Ekonomikalıq nızamlar sistemasınan paydalanıwdıń izbe-izligi 

Kórsetilgen sxemanı analizlew procesinde úsh óz-ara baylanıslı hám izbe-iz, 

ekonomikalıq nızamlar sistemasınan paydalanılǵan halda sheshiletuǵın máselelerdi 

kórip ótiw zárúr: 

 bar bolǵan nızamlardı, olardıń ol yaki bul basqıshta arnawlı ózgesheliklerin 

esapqa alǵan halda tereń hám hár tárepleme biliw; 

 ekonomikalıq hám sociallıq rawajlanıw maqsetlerin belgilew hám olardıń 

sheshiw jolların anıqlaw; 

 xojalıq júritiwdi bazar ekonomikası sharayatında rawajlandırıw hám oǵan 

tán forma hám metodların qollanıw. 

6.2 Ulıwma ekonomikalıq hám filosofiyalıq nızamlar 

Ulıwma filosofiyalıq hám ekonomikalıq nızamlardan durıs paydalanılǵan 

halda ǵana ekonomikanı nátiyjeli basqarıw múmkin. Ulıwma filosofiyalıq nızamlar 

tásiri sociallıq ámeliyatta ekonomikalıq rawajlanıw nızamlıqları hám baǵdarların 

anıqlaw formasında sáwlelenedi. Óndiristi basqarıwdaǵı hár túrli sociallıq 

qatnaslar páni ulıwmalıq filosofiyalıq da, ekonomikalıq teoriya da ulıwma 

nızamlarǵa boysınadı. 

 Ulıwma filosofiyalıq nızamlar bul aldın tómendegi materialistlik dialektika 

nızamları esaplanadı: 

1. Muǵdar ózgerislerin sapa ózgerislerine ótiw nızamı nárse hám hádiyseler 

muǵdar hám sapa táreplerin óz-ara baylanıslılıǵın hám tásirin suwretleydi.   

2. Qarama-qarsılıqlar birligi hám gúresi nızamı háreketleniwshi kúsh, óz-

ózinen háreket qılıp ámelge asırıwshı rawajlanıw deregin kórsetedi. 

3. Biykarlawdı-biykarlaw nızamı sheksiz rawajlanıw hám turaqlasıw 

baǵdarın belgileydi. Eskirgen nárseni biykarlamay, rawajlanıwǵa erisip bolmaydı, 

sebebi biykarlaw nátiyjesinde jańa nárse ushın orın jaratıladı. Sonıń ushın 

biykarlaw jańa menen eski baylanısqan waqıt esaplanadı. 

Bazar qatnasıqları sharayatında menedjment eski buyrıqpazlıq formasın hám 

usılların biykarlap, olar ilimiy tiykarlanǵan jańaları menen almastırıldı. 

4. Sociallıq barlıqtıń sociallıq oydan birlemshi ekenligin belgilewshi nızam 

miynet jámááti, ayrıqsha miynetkesh ómiriniń birlemshi ekenligin kórsetdi. 

Basqarıwdı ulıwmalastırıw zárúr bolǵan sociallıq, jámáát, jeke máplerdi anıqlawda 

bul nızam ámel qılıwın esapqa almay ámelge asırıp bolmaydı. 

5. Óndiriwshi kúshlerdiń social-ekonomikalıq qatnasıqlarına salıstırmalı 

belgilewshi ekenligin ańlatıwshı nızam basqarıw ushın úlken áhmiyetke iye. áne 

sol basqarıw quralında islep shıǵarıwdıń eki tárepi islep shıǵarıwshı kúshler hám 

social-ekonomikalıq qatnasıqlar baylanısı júz beredi. 

Filosofiyanıń joqarıda sanap ótilgen hám basqa nızamları menedjment 

metodologiyası tiykarın quraydı. Olar menedjmentte oraylıq kategoriyalar bolıp, 

onıń koncepciyası birligin bekkemlew, barlıq kategoriyalar ortasında baylanıslılıqtı 

anıqlawǵa imkániyat jaratadı. 

Ekonomikanı basqarıw sistemasında ekonomikalıq nızamlar jetekshilik etedi. 

Insanlar miynetin erkin birlestiriwshi hám tártipke salıwshı basqarıw sisteması 

maqsetlerdi anıq belgilew, olardı ámelge asırıw jolların izlew, olar erisilgen 

nátiyjelerine baha beriw, ekonomikalıq nátiyjeliginde sáwleleniwshi ekonomikalıq 

nızamlar talapların anıq esapqa alıw kerek. 

1. Jámiyet mútájliklerin imkniyatı bolǵanınsha kem resurslar sarıplap ilajı 

barınsha tolıq qanaatlandırıw.  Jámiyettegi barlıq ekonomikalıq hám sociallıq 

processler, olardı ámelge asırıw nızamları bul nızamǵa ámel qıladı, sebebi ol 

tómendegilerdi sáwlelendiredi: 

- óndiristiń ob`ektiv baǵdarı, onıń xalıq párawanlıǵın asırıwı, jeke táreptiń hár 

tárepleme rawajlanıwǵa qaratılǵanlıǵın; 

- óndiris nátiyjeliginiń social-ekonomikalıq áhmiyeti. 

Bazar qatnasıqları sharayatında bul nızamnıń mazmunı hár tárepleme bayıp 

baradı. 

2. Qun nızamı yaki baha nızamı. Tovarlardıń pulda sáwlelengen qunı baha 

dep ataladı. Baha bolsa talap hám usınısqa baylanıslı ráwishte anıqlanadı. Baha 

bazar barometri eger talap hám baha joqarı bolsa, islep shıǵarıw keńeyedi. Talap 

hám baha tómenlegende islep shıǵarıw qısqaradı. Talap kólemi hám quramı usınıs 

kólemi hám quramına teń bolǵan jaǵdaydaǵı baha teńsalmaqlılıq bahası delinedi. 

Islep shıǵarılatuǵın hár bir tovar túri, kólemi olarǵa bolǵan sociallıq 

mútájliklerge teń bolıwı, yaǵnıy tólew qábiletine iye talapqa teń bolıwı kerek. 

3. Talap nızamı. Onıń mazmunı sonnan ibarat baha qansha joqarı bolsa, talap 

sonshama kem boladı. Talap qarıydardıń tólem qábiletin sáwlelendiredi. Bunda 

talap elastikligi koefficienti qanday anıqlanıwın kórip shıǵamız: 

                     talap ósiwiniń kólemi %    

K talap elas. = -------------------------------  

                      bahalardıń páseyiwi % 

 

4. Usınıs nızamı. Ol baha artıwı menen usınıs artıwın sáwlelendiredi. Usınıs – 

bul tovar hám xızmetlerdiń bahadaǵı qunı esaplanadı. Bunda usınıs elastikligi 

koefficienti tómendegige teń: 

                         usınıs ósiwiniń kólemi %    

K usınıs elas. = -----------------------------------  

                            bahalardıń páseyiwi % 

5. Báseke nızamınıń áhmiyeti sonnan ibarat, yaǵnıy báseke sharayatında 

zıyan keltirmey eń jaqsı nátiyjege iye bolıp bolmaydı, sebebi barlıq tovar islep 

shıǵarıwshılardıń dáramatınıń asıwı tártibin ornatıp bolmaydı. 

6. Tutınıwshı názerinen eń sońǵı máplik nızamı. Máp – tovar hám xızmetler 

tutınıwınan qanaatlanıwdı bildiredi. Ulıwmalıq máp  belgili bir tovar hám xızmet 

birliginen qanaatlanıwdı bildiredi; sońǵı máp – sol tovar hám xızmettiń jáne satıp 

alıwdan qanaatlanıwın bildiredi. 

Solay etıp, bazar qatnasıqları júzege shıǵıp atırǵan bir sharayatta 

ekonomikalıq nızamlardan paydalanıw imkaniyatları hár tárepleme keńeyip baradı. 

6.3. Menedjmenttiń tiykarǵı principleri 

Princip – bul xızmet júritiw, xalıqtıń tiykarǵı qaǵıydası, jetekshi ideya 

esaplanadı. Ilimiy ádebiyatlarda ádette basqarıw principleri degende ekonomikaǵa 

basshılıq etiwde tiykarlanatuǵın tiykarǵı qaǵıyda, jol-joba, minez-qulıq 

normativleri túsiniledi. Basqarıw principleri ekonomika nızamları tásiri 

nátiyjesinde basqarıw usıllarında baylanıs hádiyseler áhmiyetin sáwlelendiredi. 

Basqarıw mexanizmi sxemasın tómendegishe sáwlelendiriw múmkin: 

Nızamlar  principler      usıllar        metodlar 

Basqarıw principleri óz-ara baylanıslı hám birgelikte qollanılıwı kerek. 

Tiykarǵı princplerge tómendegiler kiredi: 

1. Basqarıwda jeke basshılıq hám kollegiyalıq principi. Jeke basshılıq principi 

tikkeley islep shıǵarıwda islep shıǵarıw personalı aǵzalarınıń jalǵız basshı 

buyrıqlarına qatań boysınıwın talap etedi. Joqarı dárejedegi basshı tómen buwın 

basshısı kepilligine kiriwshi máselelerdi sheshpewi kerek. Bul principti ámelge 

asırıwdıń tiykarǵı shárti hár bir atqarıwshınıń huqıq, minnet,májbúriyatların qatań 

belgilep qoyıw esaplanadı. Jeke basshılıq kollegiyalıq qabıl etiletuǵın qararlar 

menen qosıp alıp barılıwı kerek. Kollegiyalıq intizam, basshı, jeke shaxs 

sabırlılıǵına sózsiz boysınıwı menen birge ámelge asıwı kerek. Demokratiya, 

áshkaralıq hár bir puxaraǵa óz puxaralıq kóz-qarasların sáwlelendiriw, basqarıw 

nızamların islep shıǵıw hám qabıl qılıwda aktiv qatnasıw ushın imkániyat jaratadı. 

2. Ilimiylilik principi. Basqarıw principleri arasında valyutarizmdi biykarlaw 

hár bir basshı ekonomikalıq nızamlar, jámiyet rawajlanıwınıń ob`ektiv baǵdarları, 

bul salada milliy hám shet el tájiriybesin qollanıwdı kórsetiw úlken orındı iyeleydi. 

3. Rejelilik principi. Bazar ekonomikası sharayatında islep shıǵarıwdı rejeli 

basqarıw – biznes hám strategiyalıq rejesin dúziw – ekonomikalıq siyasatlardı 



 

69 
 

ámelge asırıwdıń zárúr shárti esaplanadı. Bul princip islep shıǵarıw rawajlanıwınıń 

uzaq múddetke baǵdarlanǵan baǵdarları, templeri hám qatnasların belgilewdi 

sáwlelendiredi. 

Islep shıǵarıwdı rejelestiriw basqarıwdıń tiykarǵı wazıypalarınan biri. Ol 

ekonomikalıq nızam, islep shıǵarıwdıń házirgi jaǵdayında ilimiy sholıw jasaw, 

mútájliklerdiń keleshegin anıqlaw texnikalıq hám shólkemlesken qararların qabıl 

etiw tiykarında ámelge asırıladı. Bazar ekonomikası sharayatında strategiyalıq 

rejelestiriw – ol yaki bul tarmaq rawajlanıwınıń durıs qatnasların, eń zárúrli 

resurslardan nátiyjeli paydalanıw jolların belgilewshi ekonomikalıq rawajlanıw 

parametrlerin anıqlaw zárúr áhmiyetke iye boladı.  

4. Basqarıw forması hám usılların  jetilistirip barıw principi.  Bazar 

ekonomikası sharayatında basqarıwdıń úsh forması bar: jeke, jámáátlik, mámleket 

basqarıwı. Basqarıwdıń jeke formasında múlkdar jeke ózi qarar qabıl etedi hám 

pútkil is ushın juwapker boladı. Basqarıwdıń jeke formasınıń jaqsı tárepi múlk 

iyesi jumıslar barısın ózi tolıq qadaǵalaw imkániyatına iyeligi, kemshiligin bolsa 

qarjınıń onsha kóp bolmaslıǵı hám bir adam basqarıwdıń túrli wazıypaların 

orınlawǵa májbúr. Múlk iyesi basqarıwdıń bárshe wazıypaların ámelge asırıwı: 

rejelestiriw, shólkemlestiriw, xoshametlew, joǵaltıw, zıyan hám basqalarǵa jeke 

ózi bóliwde bolıp tabıladı. Kúshli báseke sharayatında múlkdar sınbawı ushın hár 

dayım óz bilimin kóbeytip, basqarıw usılların quramalastırıp, yaǵnıy jumısshılarǵa 

tásir etiw jolların bazarda bar bolǵan jaǵdayǵa say ráwishte ózgertip barıwı kerek. 

 Basqarıwdıń jámáátlik formasında eki yaki onnan kóp fizikalıq hám 

yuridikalıq tárepler basqarıw qararların birgelikte qabıl etedi hám kárxana yaki 

akcionerler jámiyeti xızmeti ushın juwapker boladı. Sherikshilik salıstırmalı 

kvalifikaciyalı basqarıw qararların qabıl etiw, basqarıwdıń jeke forması 

kemshiliklerin joǵaltıwǵa imkániyat jaratadı. Basqarıwdıń jámáát formasınıń 

abzallıǵı sherikler akciya satıw jolı menen qosımsha qarjı alıp keliw imkániyatına 

iye boladı. Basqarıwdıń jámáát forması direktorlar keńesi tárepinen ámelge asırılıp, 

ol tiykarǵı basqarıw siyasatın hám basqarıwdıń bar bolǵan jaǵdayǵa say 

ekonomikalıq, administrativ-basqarıwshılıq, social-psixologiyalıq, huqıqıy 

usılların tańlaydı. Basqarıwdıń jámáátlik formasınıń tiykarǵı kemshiligi bárshe 

sherikler – akciya iyeleri basqarıwda hám kárxana xızmetin qadaǵalawda qatnasa 

almaydı. Onıń jáne bir kemshiligi – korporaciya, akcionerler jámiyeti yaki kárxana 

akcionerlerinen (eki jaqlama) salıq alınıwı, sebebi kárxana paydadan, akcionerler 

bolsa qosımsha ráwishte dividentten salıq tóleydi. 

 Mámleketlik basqarıw forması mámleket yaki jergilikli múlk bolǵan 

kárxanalarda ámelge asırıladı. Mámleket bul kárxanalar xızmeti ushın tolıq juwap 

beredi. 

5. Kadrlar tańlaw hám jaylastırıw principi. Bazar ekonomikası sharayatında 

kadrlardı tańlaw hám orın-ornına qoyıw principi zárúrli áhmiyetke iye. Bazar 

qatnasıqları basqarıw kadrlarına qatań talaplar qoyadı, olardıń isbilermenlik 

sıpatları, islep shıǵarıw aldında turǵan máselelerdi belgileydi. 

6. Agentler ǵárezsizligi hám erkinligi principi. Bazarda agentler xızmeti 

ekonomikalıq juwapkershilik penen birgelikte ámelge asıwı kerek. 

7. Jeke shólkemlestiriwshilik principi. Bazarda isbilermen, jeke payda ushın 

háreket etıwshı, biznesmen shaxslar xızmet júritiwi kerek. 

8. Juwapkershilik hám táwekelshilik principi. Biznesmen óz xızmeti ushın 

juwapker bolıwı, bunda málim bir táwekelshilik de esapqa alınıwı, yaǵnıy 

biznesmenniń óz huqıq hám májbúriyatları bolıwı kerek. 

Tayanısh sózler 

• nızam 

• filosofiyalıq nızamlar,  

• ekonomikalıq nızamlar 

• talap nızamı 

• usınıs nızamı 

• baha nızamı 

• báseki nızamı 

• princpler 

• jeke basshılıq princpi 

• ilimiylik princpi 

• rejelilik princpi 

• basqarıw usılları princpi 

• kadrlar tańlaw princpi 

• agentler ǵárezsiziligi 

. Tákrarlaw ushın sorawlar 

1. Qaysı ekonomikalıq nızamlar sizge belgili? 

2. Materiallıq dialektika nızamları áhmiyeti hám olardıń basqarıwǵa tásirin 

táriyplep beriń? 

3. Bazar ekonomikasında qaysı nızamlar áhmiyetli rol  oynaydı? 

4. Basqarıwdıń qaysı principleri sizge belgili? 

5. Báseki nızamınıń áhmiyeti neden ibarat? 

7-BAP. MENEDJMENT PROCESSINDE QARARLARDÍ QABÍL ETIW 

7.1  Basqarıw qararlarınıń áhmiyeti hám olardıń ózgeshelikleri 

Qarar – bul orınlanıwı múmkin bolǵan istiń anıq  bir jolın tańlap alıw bolıp 

tabıladı. Basqasha aytqanda, qarar – bul ol yaki bul joldı tańlap alıwda bir 

sheshimge keliw yaki  qanday bolmasın bir pikirge  keliw bolıp tabıladı. Bunday 

qararlardı hár  birimiz bir kúnde onlap-júzlep, bir ómir dawamında bolsa mıń-

mıńlap qabıl etemiz. Mısalı shkaftaǵı qaysı kiyimdi tańlap kiyiw,  qaysı túrdegi 

awqattı tańlaw, mánzilge jetip alıwda qaysı bir túrdegi transporttı tańlaw, qaysı bir 

kásipti tańlaw h.t.b. Bunday mısallardı kóplep keltiriw múmkin. 

Qarar qabıl etiw zárúrligi bar sharayattıń, bolıwı lazım bolǵan jaǵday 

nátiyjesinde júzege keledi. Mısalı, mámleket tárepinen qatań belgilep qoyılǵan 

baha bazar ekonomikası sharayatında óz funkciyasın  orınlay almaydı. Usı sebepli 

bahalardı erkinlestiriwge qarar qabıl etiledi. 

Qarar qabıl etiw imkaniyatı bir neshshe al`ternativa payda bolǵanda júzege 

keledi hám basshı olardan birin, eń optimal variantın tańlaydı. Qarardıń eń nátiyjeli 

variantın tabıw ushın basshı «jeti ólshep bir kes» principine sáykes is júritiwi 

lazım. Qabıl etilgen qarar reje, tapsırma, buyrıq, párman hám kórsetpeler arqalı 

yuridikalıq kúshke kiritiledi hám ámelge asırıladı. Usı kóz qarastan qarar- bul 

pútkil basqarıw binasınıń fundamenti esaplanadı. 

Menedjer júdá hár qıylı máseleler boyınsha-islep shıǵarıw hám kadrlarǵa 

tiyisli, shólkemlesken hám xojalıq máseleleri boyınsha bir qatar qararlar qabıl 

etedi. Bazı jaǵdaylarda ol bul jumıstı ózi jeke basshılıq penen, basqa jaǵdaylarda 

óz járdemshileri menen, jáne úshinshi jaǵdaylarda ekspertler hám jámáátshilikti 

tartıp sheshedi. Basqarıwǵa tiyisli hár qanday qarar nátiyjeli bolsa ǵana maqsetke 

muwapıq dep esaplanadı. 

7. 2 Basqarıw qararlarınıń túrleri 

Basqarıw proceside túrli máseleler boyınsha, túrli dárejede hár qıylı 

áhmiyetke hám mazmunǵa iye bolǵan  mıńlap qararlar qabıl etiledi. Olardı 

tómendegi belgiler boyınsha toparlarǵa bóliw múmkin. 

7.2.1-keste  

Basqarıw qararlarınıń túrleri 

Ámel etiw dáwirine qarap  strategiyalıq qararlar 

 taktikalıq qararlar 

Mazmunı hám ámel etiw 

xarakterine qarap 
 social-ekonomikalıq qararlar 

 texnikalıq  qararlar 

 iniciativalı qararlar 

Tákirarlanıwı yaki jańalıq 

dárejesine qarap  
 ádettegi qararlar  

 usınılatuǵın qararlar 

Informaciya menen 

támiyinlengenlik dárejesine qarap 
 anıq  qararlar 

 anıq  emes qararlar 

Ámel etiw xarakterine qarap  waqtınshalıq qararlar 

 operativ qararlar 

 turaqlı qararlar 

 waqtı-waqtı menen qabıl etiletuǵın qararlar 

   jeke basshılıq principi tiykarında qabıl etiletuǵın 

qararlar 

 kollegiallıq tiykarında qabıl etiletuǵın qararlar  

  birge islesiw principi tiykarında qabıl etilgen 

qararlar 

konsensus principi tiykarında qabıl etilgen qararlar. 

Strategiyalıq qarar maqsetke erisiwde júdá úlken áhmiyetke iye. Ol joqarı 

basqarıw organları tárepinen túp negizgi hám perspektivalı baǵdarlardı islep 

shıǵarıw maqsetlerinde qabıl etiledi. Bunday baǵdarlarǵa: 

 menshiklestiriw  processlerin tereńlestiriw; 

 básekishilik  ortalıǵın qáliplestiriw; 

 tereń strukturalıq ózgerislerge erisiw; 

 kishi biznes hám jeke isbilermenlikti rawajlandırıw sıyaqlı baǵdarlar 

mısal boladı. 

Taktikalıq qararda maqsetke erisiwdiń quralı hám usılları jaqsılap islep 

shıǵıladı. Bul jerde sóz tek ǵana, operativ qararlar haqqında barıp atır. Bunday 

qararlarǵa tómendegiler mısal boladı: 

 kárxana, firmanıń hárekettegi rejelerin dúziw  hám engiziw; 

 kadrlar máselesin sheshiw hám t.b. 

Bul qararlar joqarı hám orta buwındaǵı basshılar tárepinen uzaǵı menen bir 

jıldan eki jılǵa shekem bolǵan múddet ushın qabıl etiledi. 

Ulıwma qararlar bir qıylı mashqalaǵa tiyisli bolıp, barlıq buwınlar ushın 

birdey ámel etedi. Mısalı, jumıs kúniniń baslanıwı hám tamamlanıwı, sáskelik 

waqtı, is haqını tólew múddetleri hám t.b. 

Arnawlı qararlar tar mániste ortalıqtaǵı mashqalaǵa tiyisli bolǵan 

xızmetkerler qabıl etedi. 

Iniciativalı qararlar óz xarakteristikası boyınsha novatorlarday, mazmunı 

boyınsha perspektivalı bolǵan qararlar bolıp esapalanadı. Bunday qararlar birinshi 

mártebe payda boladı. Bunday qararlar bar sharayattı tereń úyreniw, arnawlı 

baqlaw materiallarına tiykarlanǵanlıǵı, arnawlı esap-sanaqlardıń orınlanıwın 

tartadı. Iniciativalı  qararlar erkin háreketke tiykarlanıp qabıl etiledi. 

 

7.3  Basqarıw qararların qabıl etiw basqıshları hám olarǵa qoyılatuǵın 

talaplar 

Menedjment ámeliyatında basqarıw qararların islep shıǵarıw hám ámeliyatta 

qollanıwdıń kóplegen forma hám usılları bar. Toplanǵan sawallardıń quramalıǵı 

mazmunına qarap, basqarıw qararların tayarlaw hám qabıl etiwde, ekonomikalıq 

analiz, eksport bahaları sıyaqlı usıllardan paydalanıw boyınsha xızmet háreketiniń 

izbe-izliginiń ulıwma sxeması bar. Onı biliw anıq qararlardı kórip shıǵıwǵa járdem 

beredi.  

Qarar qabıl etiwden aldın basshı tómendegilerdi anıqlap alıwı shárt: 

 háreket maqseti xám oǵan erisiwdiń jolları; 

 mashqalalardıń áhmiyetli tárepleri; 

 kerekli materiallıq, finanslıq hám miynet resursları; 

 orınlawshılardıń wazıypaları; 

 wazıypa orınlanıwın shólkemlestiriw tártibi. 

Menedjmentte shólkem jumısı menen baylanıslı basqarıw qararları tuwrıdan- 

tuwrı basshı tárepinen islep shıǵıladı, bul qararlar  shólkem xızmeti hám nızamǵa 

qarsı kelmewi kerek.  

Hár bir quramalı qararlardı  qabıl etiw processi óz ishine tómendegi 

basqıshlardı aladı; 

1) Maqsettiń anıqlanıwı, mashqalanı túsiniw xám kerekli informaciyalardı 

jıynaw. 

2) Jıynalǵan informaciyalardı klassifikaciyalaw, analizlew, bahalaw yaǵnıy 

informaciyalardı qayta islew. 

3) Qararlardıń hár – túrli variantların islep shıǵıw. 

4) Variantlardı analizlew, talqılaw hám bahalaw. 

5) Aqırǵı hám optimal variantın qabıl etiw. 

6) Hár – bir qarardı kerekli formada hújjetlestiriw. 

7) Qararlardı tiykarlaw. 

8) Qararlardıń orınlawǵa qoyılıwı. 

9) Qabıl etilgen qararlar orınlanıwın shólkemlestiriw. 

10)Qarardıń orınlanıwın qadaǵalaw hám onıń  esabı. 

Hár – bir basqıshtı kórip shıǵamız. 

1) Birinshi basqısh jámáátegi social – ekonomikalıq process tiykarında 

ámelge asadı. Bul basqıshta basshı hám jámáát arasındaǵı dara qatnasıqlarǵa 

baylanıslı, qarardı bul basqıshta islep shıǵarıw úziliksizligin támiyinlew 

maqsetinde basshı social – ekonomikalıq  mashqalalardı sheshiwge úlken itibar 

beriw kerek. 

2) Ekinshi basqıshta toplanǵan informaciya klassifikaciyalanadı, analizlenedi 

hám bahalanadı. Bul basqısh quramalı process bolıp qánigeden bilim hám 

isbilermenlikti talap etedi. 

3) Úshinshi basqıshta informaciya jıynaw dawam etip, onıń haqıyqıy 

imkaniyatları bahalanıp, bir neshshe óz – ara almasıwshı variantlar, yaǵnıy 

al`ternativalar  islep shıǵıladı. Al`ternativ variantlar arnawlı qánigeler tárepinen 

islep shıǵılıp, tikkeley basshı qadaǵalawı astında boladı.  

4) Tórtinshi basqıshta al`ternativ qararlardı  analizlew tiykarında qararlar islep 

shıǵıladı. Qansha al`ternativ qararlar kóp bolsa, qarardıń variantın tańlaw sonsha 

nátiyjeli boladı. Basqarıw qararlarınıń hár túrli variantlarınıń analizi hám bahalawı 

hátte onıń analizi hám esabın IKTda tańlaw arqalı alınadı. Keyninen hár bir 

varianttıń bahasın kórip shıǵadı, sonıń tiykarında aqırǵı hám optimal variant 

tańlanadı. 

5) 6 – 7 basqıshlarda sonday – aq, onsha áhmiyetke iye bolmaǵan, tańlanǵan 

qarardı onıń kórinis beretuǵın basqıshı bolıp esaplanadı. Bul processte hújjettiń eki 

bólimi kórip shıǵıladı: analitikalıq hám konstruktivlik. Analitikalıq bólimde 

mashqalanıń kelip shıǵıw sebepleri, konstruktivlikte bolsa mashqalanı sheshiw 

ushın qurallar, tiykarǵı jollar hám resurslar kóriledi. Qarar isbilermenlik sıpatına 

iye bolıwı kerek. Basqarıw qararları ámeliyatta ulıwma sózler menen islenedi 

(talap etiw, kórsetiw) 

Aqırǵı hám eń zárúr basqısh bul 8, 9 hám 10 basqısh bolıp olar qabıl etilgen 

qarardı shólkemlestiriw menen tuwrıdan-tuwrı baylanıslı bolıp tabıladı. 

Basqarıw qararların tayarlaw hám qabıl etiw procesi anıq sistemalı 

qatnasıqta qadaǵalawdı talap etedi: 

- informaciyanıń  kompleks sistemasın jaratıw. Ol islep shıǵarıw procesiniń 

quramlıq bólimlerin óz ishine aladı; 

- mashqalalar sheshimin tezlestiriw ekonomikalıq islep shıǵarıw social 

psixologiyalıq ortalıqlar onıń ózgeriwi menen baylanıslı; 

- barlıq variantlardıń sheshimleriniń nátiyjeliligin anıqlaw; 

- analizlew ushın operativ esap –sanaq hám statistikadan paydalanıw. 

Basqarıw qararlarınıń tiykarı dep optimal variantqa jaqın bolǵan, eń zárúr 

variant qabıl etiledi. Bul variant miynetti, finanslıq-texnikalıq resurslardı hám 

waqıttı únemlegen halda, kárxanadaǵı bar bolǵan jaǵday haqqındaǵı logikalıq 

informaciyalardı jıynap, analizlew arqalı kelip shıǵadı. Optimal qarardı yaki oǵan 

jaqın qarardı tańlawda kerekli usıl hám metod qollanıw zárúr. 

Basqarıw ámeliyatında qararlardı qabıl etiw hám olar menen islesiwdiń 

tómendegidey usılları bar: 

- sistemalı-ekonomikalıq hám social-analitikalıq, statistikalıq juwaplar hám 

bahalar usılı; 

- variantlı qatarlardıń, yaǵnıy reje islep shıǵarıw uqsaǵan modelleriniń analizi, 

rawajlanıw tendenciyaların hám islep shıǵarıwdıń máwsimlik xarakterin 

analizlew usılı; 

- tájiriybe juwapların statistikalıq analizin óz ishine alǵan, tájiriybelik 

modellestiriw usılı. 

- matematikalıq programmalastırıw usılı; 

- maqsetlerdi bahalaw hám kútilip atırǵan qáwiptiń teoriyalıq usılı. 

Bul usıldı oqıtıw hám de motivaciyalıq teoriyasın esapqa alǵan halda 

tábiyatın ólshew hám boljaw ushın qollanıladı: 

- modellestiriw hám isbilermenlikke jaqın oyınlar usılı. Bul usıl jańa 

informaciyalıq-kommunikaciyalıq texnologiyalardıń isletiliwin talap etedi; 

- anıq emes sharayatta individual qarar qabıl etiwde hár qıylı qatnaslardı óz 

ishine alǵan izleniwler teoriyası; 

- qárejetler usılı. Bul usıl yaǵnıy, xabarlar jıynaw, analizlew hám isletiw 

júdá kóp qarjı talap etedi, bunda basqarıwshı eger ol usıl optimal juwap tabıwǵa 

járdem berse qárejetler aldında toqtap ótiw shárt emes; 

- belgisiz hám anıq emes jaǵdaylardı bahalaw hám analiz etiw, ádette bar 

bolǵan isenimli maǵlıwmatlar arqalı ámelge asırıladı. Bul jaǵdayda qabıl 

etiletuǵın qarar óz aldına qoyılǵan maqsetine baylanıslı. Qarar qabıl etiw 

ekonomikalıq-sociallıq sistemanıń rawajlanıw nızamlılıǵına hám 

tendenciyasına, sonday-aq analizlik esap-sanaqlar tiykarında ámelge asırıw 

múmkin boladı. Basqa waqıtlarda álbette mashqalanıń tereń analizi hám de hár 

tárepleme birlesiwi kerek boladı, yaǵnıy mashqalaǵa túrlishe qaraw, analiz hám 

esap-sanaqlar ótkiziledi. 

Qabıl etilgen qararlardıń maqsetke muwapıq orınlanıwı ushın óndiris 

procesinde arnawlı maqsetke baǵdarlanǵan baǵdarlamalar, tarmaqlı grafiklerdi, 

matricalı basqarıw sistemasın islep shıǵıw zárúr. Bul jıynaqlardı úsh toparǵa 

ajıratıw múmkin: 

1. Qararlardı óz waqtında orınlawshılarǵa jetkerip beriw. 

2. Kadrlar hám resurslardı optimal jaylastırıwdıń operativ túrlerin 

qáliplestiriw. 

3. Qararlardıń orınlanıwın baqlaw. 

Birinshi topar basqıshı. Qararlardıń óz waqtında orınlawshılarǵa jetkerip 

beriw. Qararlardı orınlawshılarǵa bir ay eki ayda jetip barıwın baqlap barıw 

múmkin. Bunda óz is-háreketi hám mazmunın joytadı, sebebi ol kesh jetip baradı. 

Orınlawshılardıń pikirlerin eń keń tarqalǵan formalarınan biri olardı qarar 

qabıl etiwge tartıw bolıp esaplanadı. Usı tiykarda islep shıǵarıwdıń qatnasıwshıları 

qarar koncepciyası hám de máseleler sheshimi menen tanısadı. Bazı waqıtta usı 

maqsette islep shıǵarıw novatorları hám de óndiris aldıńǵılarınan  komissiya 

dúziledi. Óz gezeginde bul qatnasıwshılardı tayarlawda hám bul sheshimlerdi qabıl 

etiwde haqıyqatqa jaqınıraq keledi. Sebebi olar islep shıǵarıw procesine 

engizilgende jaqsı nátiyje beredi.  

Ekinshi topar basqısh – bul kadrlar hám resurslar sonday-aq operativ 

rezervler. Hár bir sheshim materiallıq támiyinlewge mútáj bolıp, adamlardıń qayta 

orientaciyası hám olardıń qayta tayarlanıwına hám almasıwına tuwrı keledi. 

Sonıń ushın óndiristegi úlken baǵdarlamalardıń engiziliwi hám islep 

shıǵarıwdı qayta kórip shıǵıw isleriniń usıl hám formaların keskin ózgerttiriwge 

alıp keledi. Bul kadrlar strukturasına da tásir etedi. 

Úshinshi topar basqıshı – bul baqlaw, yaǵnıy tereń jetik analiz. Sistemalı 

baqlawsız joqarı nátiyjelerge erisip bolmaydı. Basqarıwdıń joqarı dárejesinde 

bunday baqlawdı shólkem anıq maqsetke hám kerekli mexanizmge erisiw ushın 

talap etiledi. Bazar ekonomikası sharayatında basshılar qabıl etiletuǵın qararlardıń 

áhmiyeti artıp barmaqta. Ekonomistlerdiń pikirinshe cex (bólim) baslıǵı qabıl 

etetuǵın bir nátiyjeli qarar hár bir jumısshıǵa payda keltiredi. Nátiyjeli qarardı 

qabıl etiw bir neshshe faktorlarǵa baylanıslı. Olardan tiykarǵıları tómendegiler: 

 qarar qabıl etiw processinde informaciyanıń tolıqlıǵı hám onıń sapası; 

 qarar qabıl etiwshi basshınıń jeke xarakteristikası; 

 qarar qabıl etiwde shólkemlesken máselelerdiń nátiyjeli sheshiliw dárejesi 

(mısalı, qarar qabıl etiwde qánigelerdi tartıw, qarar qabıl etiw sistemasınıń 

jetiliskenlik dárejesi, olardı orınlawshılarǵa jetkiziw, qadaǵalaw hám 

orınlanıw dárejesi h.t.b). 

Qarardı durıs tańlaw ushın belgili principlerge tayanıw hám  qararlarǵa 

bolǵan talaplardı esapqa alıw, anıq  qarar qabıl etiw maqsetin pútkil xalıq  

xojalıǵınıń  maqsetine muwapıqlastırıw miynet jámááti mápleriniń jámiyet mápleri 

menen sáykes keliwin aldınnan belgilew, miynet hám materiallıq resurslardan 

únemli paydalanıw, texnikalıq, ekonomikalıq hám social rawajlanıw 

tendenciyaların esapqa alıw zárúr. 

Joqarıda aytıp ótilgenlerdi ulıwmalastırıp aytqanda basqarıw qararları 

tómendegi talaplarǵa juwap beriwi kerek. 

7.1-keste  

Basqarıw qararlarına qoyılatuǵın talaplar 

Basqarıw qararları: 

Ilimiy tiykarlanǵan bolıwı 

lazım. 

 basqarıw qararları belgili óndiris sharayatın  

analizlewden kelip shıǵıp, ekonomikalıq, texnikalıq hám 

basqa social nızamlardıń ámel etiliwin esapqa alıp, házirgi 

zaman ilim-texnika jetiskenlikleri negizinde qabıl etiwi kerek. 

Óz  mazmunı boyınsha ol anıq, tereń bolıwı lazım. 

Bir-biri menen baylanıslı hám 

maqseti bir bolıwı kerek 
 belgili wazıypanı  sheshiwde kóbinshe tiykarǵı 

maqsetlerden kelip shıǵatuǵın bir qansha qosımsha 

wazıypalardı sheshiwge tuwra keledi. Bul wazıypalar qarar 

qabıl etilip atırǵan  bas wazıypaǵa boysındırılıwı lazım. Barlıq 

qararlar, kórsetpeler, nızamlar bir-biri menen baylanısadı. 

 sonday aq, olar aldınnan qabıl  etilgen hám ámeldegi 

qararlar menen muwapıqlastırıladı. 

Huqıq hám juwapkershilik 

ortalıǵında bolıwı lazım 
 basshı qarardı ózine berilgen huqıqlar dógereginde ǵana 

qabıl etiwi múmkin. Bul jerde gáp  basqarıwdıń barlıq 

buwınlarında huqıq hám juwapkershilik kólemi hám qatnası 

haqqında barıp atır. Huqıqlar úlken bolıp, juwapkershiligi kem  

bolsa administrativlik óz basımshalıqqa, oylamastan qarar 

qabıl etiwge jol ashıladı. Huqıqlar az juwapkershilk úlken 

bolsa,  bul da hesh qanday payda keltirmeydi. 

Anıq  hám durıs  baǵdarǵa iye 

bolıw kerek 
 hár qaysı  qarar anıq  mánzilge  iye bolıwı hám 

orınlawshıǵa  túsinikli bolıwı lazım. Qarardan bir neshshe 

mánis kelip  shıǵıwı hám onı túrlishe analizlew yaki  

túsiniwge jol qoymaw kerek. 

Waqıt boyınsha qısqa bolıwı 

kerek 
 informaciyalar menen islew waqtın únemlew 

maqsetinde qısqa múddetli qararlar  qabıl etiliwi lazım. 

Waqıt boyınsha anıq  bolıwı 

kerek  
 basshı óz qol astındaǵılarǵa tapsırmanıń orınlanıw 

múddetin  anıq  kórsetpesten beriwi múmkin emes. Keri 

jaǵdayda ol tapsırmanıń orınlanıwın ob`ektiv  ráwishte 

qadaǵalaw imkaniyatına iye bolmaydı. 

Operativ bolıwı kerek  bunday qararlar óz waqtında, sol zamattıń ózinde, 

yaǵnıy islep shıǵarıwda sharayat sonı talap etken waqıttıń 

ózinde ǵana qabıl etiw zárúr. Keshigip yaki asıǵıw menen 

qabıl etilgen qarardıń ekewide zıyanlı. 

Nátiyjeli bolıwı lazım  qabıl etilgen qarardıń nátiyjeligi degende  qoyılǵan 

maqsetke eń kem qárajet penen erisiw túsiniledi. 

 

Basqarıw qararlarınıń nátiyjeligine bir qatar faktorlar tásir kórsetedi: 

- basqarmanıń yaki topardıń jeke ózine tán belgileri;  

- sheshimdi qabıl etiw sharayatındaǵı informaciyalardıń támiyinleniwi; 

- shólkemlestiriwshilik faktorlar (sheshimdi islep shıǵıwda qánigelerdi 

shaqırıw usıllar sisteması hám qabıl etilgen sheshimlerdi orınlawshılarǵa jetkeriw 

forması, qadaǵalaw sisteması h.t.b.); 

- texnikalıq faktorlar (informaciyalıq-kommuniaciyalıq texnologiyalar (IKT) 

qurallarınan paydalanıw h.t.b.);  

- waqıt faktorı. 

Tayanısh sózler: 

 qarar 

 basqarıw qararları 

 wazıypa 

 juwapkershilik  

 múddet 

 iniciativalı qarar 

 ádettegi qarar 

 operativ qarar 

 konsensus 

 kollegial 

Tákrarlaw ushın sorawlar   

1. Basqarıw qararları qanday talaplarǵa juwap beriwi kerek? 

2. Basqarıw qararları qanday elementlerdi óz ishine aladı hám olar qanday 

klassifikaciyalanadı? 

3. Strategayalıq hám taktikalıq qararlar ulıwma hám arnawlı qararlardan qanday 

ózgesheliklerge iye?  

4. Qarardı islep shıǵıw qanday basqıshlardı óz ishine aladı? 

5. Qarardı orınlaw hám onıń orınlanıwın qadaǵalaw degende neni túsinesiz? 

6. Qarardıń orınlanıwın qadaǵalawda qanday normativ hújjetlerge tayanıladı? 

7. Qarardıń orınlanıwı qanday qadaǵalanadı? 

8-BAP. MENEDJMENT MÁDENIYATÍ HÁM METODLARÍ  

8.1 Menedjment mádeniyatı hám metodları túsinigi 

Mádeniyat túsinigi jámiyettiń rawajlanıw dárejesin ulıwmalastırıwshı 

kórsetkishi bolıp, bir neshe mánisti bildiredi. Máselen, jámiyet mádeniyatı, jeke 

shaxs mádeniyatı,hám insan xızmetiniń ayırım  jumıs túri mádeniyatı haqqında sóz 

júritiw múmkin. Insan xızmeti materiallıq hám morallıq baylıqlar jaratıwshı 

túrlerge bólinedi. Sol sebepli, materiallıq hám morallıq mádeniyat bir birinen 

ajıralıp turadı. 

Materiallıq mádeniyat insan tarepinen tábiyattı boysındırıw dárjesi kórsetkishi 

bolıp tabıladı. Oǵan óndiris quralları hám  miynet predmetleri kiredi. Morallıq 

mádeniyat ilim, xalıqtıń sawatlıq  dárejesi, medicina xızmeti dárejesi, mádeniy 

dárejesi, adamlar etikalıq normaları morallıq mútájlikler hám ilimniń rawajlanıw 

dárejesin kiritiw múmkin. Solay etip  mádeniyat insanlardıń mádeniy hám ruwxıy 

ómirindegi rawajlanıw proceslerin óz ishine  aladı. Insaniyat bilimleri, onıń 

miynetiniń áhmiyetinen ibarat bolıp ol adamlardıń aldıńǵı áwladı tárepinen 

jaratıladı. 

Insannıń mádeniyatı  ósiwshi hám rawajlanıwı sebebi házirgi áwlad aldıńǵı 

áwlad mádeniyatınan hám ruxıy qádiriyatlarınan nátiyjeli paydalanıw tiykarında 

jáne de rawajlanıwı múmkin. 

Ózbekistannıń mádeniyatı jıllar, ásirler dawamında payda bolıp, onı saqlaw 

rawajlandırıw kóp milletli respublikanıń joqarı maǵlıwmatlı insanlardıń ilim, 

ádebiyat, mádeniyat xızmetkerleriniń wazıypası bolıp tabıladı. 

Insan ómirindegi xızmetiniń áhmiyetli bólimi,  basqarıw mádeniyatın iyelewi 

menedjment mádeniyatı júdá áhmiyetli bolıp tabıladı. Insanlar óz rawajlanıw 

procesinde júdá kóp menedjment tájiriybesin toplaǵan. Bazar ekonomikası 

shárayatında bul tájiriybe basqarıw nátiyjeligin arttırıwǵa xızmet etiw kerek. 

Menedjmenttiń payda bolıwı hám rawajlanıwı, birinshiden basqarıw mádeniyatı 

dárejesi menen baylanıslı, sebebi menedjment baǵdarları, usılları, qural hám 



 

82 
 

metodlarına kritikalıq baha beriw jolı menen olardıń eń jaqsıları dunya juzi 

tájiriybesinde qollanılıwı ushın ajıratılıp alındı. 

Menedjment mádeniyatı  ózine tán ózgesheliklergede iye. Mádeniyatqa iye 

bolıw menedjer ushın tek zárúr ǵana emes, al shárt bolıp tabıladı, sebebi hár bir 

shólkemniń hár bir bólimi nátiyjeli islewi ushın onıń xızmetkerleri joqarı 

mádeniyatqa iye bolıw  kerek. 

Menedjment mádeniyatı dárejesi xızmetkerler, ásirese menedjer mádeniyatın, 

menedjment procesi mádeniyatın basqarıw texnikası, miynet shárayatın 

súwretlewshi kórsetkishler boyınsha bahalanadı. Menedjment mádeniyatı 

elementleriniń hár túrliligi basqarıw processinde hár túrli normativlerge, sonıń 

ishinde: etikalıq, huqıqıy ekonomikalıq, shólkemlestiriwshilik, texnikalıq, estetik 

normalarǵa boysınıwı kerekligin kórsetedi. 

Etikalıq normalar insannıń etika hám ádep tarawındaǵı minez qulqın tártipke 

saladı. Olarǵa sociallıq májbúriyatlardı durıs túsiniw, adamlar ortasında 

adamgershilik qatnaslar hám óz-ara húrmet, hujdanlıq, haqıyqatlıq, kishipeyllik 

h.t.b.lar kiredi. Basqarıw procesinde etikalıq normalarǵa boysınıwı onıń 

mádeniyatınıń joqarı dárejesine iye ekenligin kórsetedi. 

Menedjmenttiń huqıqıy normaları mámleketlik huqıqıy hám shólkemlesken-

huqıqıy normativ hujjetlerde kórsetiledi. 

Olarǵa mámleket kárxanası haqqında nızam, isbilermenlik haqqında, múlk 

haqqındaǵı nızamlar kiredi. Biraq nızamlar hár bir kárxananıń ózine tán 

ózgesheliklerin esapqa almaydı. Sol sebepli, hár bir kárxana nızamǵa tiykarlanǵan 

halda, kárxanada islep shıǵarıwdıń ózine tán ózgesheliklerin esapqa alıwshı 

normativ qaǵıydalar ornatıladı. 

Ekonomikalıq normativler kárxana xızmeti procesinde erisiliwi kerek bolǵan 

ekonomikalıq kórsetkishlerdi belgileydi. Olarǵa finans kredit normativleri, 

ssudalar alıw tártibi, amortizaciya normativleri, ónimniń esaplanǵan bahası, payda 

normativi, rentabellik norması, fondlar ushın tólemler, byudjetke tólemler, 

ekonomikanı xoshametlew qaǵıydaları ornatıladı. 

Shólkemlestiriwshi normativler shólkem quramın, ayırım bólim hám 

shaxslardıń xızmeti quramı, ishki tártip xızmet túrlerin, xızmetkerler wazıypaların, 

informaciya qayta islew hám paydalanıw proceslerin belgileydi.  Texnikalıq 

normativler kárxananıń hám onıń bólimleriniń basqarıw ushın zárúr uskene, 

texnika hám transport quralları, áspablar menen támiyinlengenlik dárejesin 

bildiredi.  Estetikalıq talaplar hám normativlerde basqarıw procesinde 

qollanılatuǵın texnika quralları hám uskeneleri, basqarıw xızmetkerin orap turıwshı 

sırtqı ortalıq ushın belgilenedi. 

8.2 Menedjment mádeniyatınıń tiykarǵı túrleri  

Menedjment mádeniyatı quramına basqarıw xızmetkerleri mádeniyatı, 

basqarıw processi mádeniyatı, miynet shárayatı mádeniyatı hám hújjetler júritiw 

mádeniyatı kiredi. 

Menedjment mádeniyatınıń barlıq elementleri óz-ara baylanıslı hám óz-ara 

tásir etiwshi bolıp tabıladı. Sonıń menen birge olar ortasında basqarıw 

xızmetkerleri mádeniyatı jetekshi áhmiyetke iye. Menedjer basqarıw procesi 

mádeniyatınıń joqarı dárejesine erisiw hám óz miynetin shólkemlestiriwdi 

jetilistirip barıw kerek. Hár bir kárxana hám shólkem menedjeri óz wazıypasın 

basqarıw procesinde jámááttiń basqa xızmetkerleri menen qanday lawazımda 

bolıwınan ǵárezsiz isbilermenler ortasında bar bolǵan etikalıq nızamlarga 

boysınadı. Hár bir jámáátte qayırqomlıq, insanǵa húrmet ortalıǵı bolıwı kerek. 

Basqarıw mádeniyatına sensirewshilik, hámeldarlıq, miyrimsizlik, qopallıq jat 

nárse bolıp tabıladı. 

Basqarıw sistemasında, sonday-aq mámleketlik normativlerge 

boysınbawshılıq, wádeparazlıq, xızmetke natuwrı baha beriw hám basqa 

ózgesheliklerge jol qoyıp bolmaydı. ámeliyatta ilimnen paydalanıw, miynetke 

social qatnas jasaw, isbilermenlik, juwapkershilik, iniciativa hám ǵárezsizlik, 

hujdanlıq, kemtarlıq hám ápiwayılıq basqarıw xızmetkerleriniń mádeniyatlılıǵın 

ańlatadı. 

Basqarıw xızmetkerleri mádeniyatın támiyinlewdiń tiykarǵı jolları-basqarıw 

ilimin tereń iyelewi óziniń ulıwma mádeniy dárejesi hám mamanlıǵın turaqlı 

arttırıp barıw, óz xızmeti nátiyjelerin analiz etiw hám túsiniw, jeke xarakterlerin 

rawajlandırıwdan ibarat. 

Basqarıw mádeniyatı ushın basqarıw procesin shólkemlestiriw mádeniyatı 

júdá úlken áhmiyetke iye. Basqarıw procesi mádeniyatına boysınıw kárxanada 

zamanagóy basqarıw procesin qollanıwdı bildiredi. 

Basqarıw mádeniyatı procesi, sonday-aq basqarıw miynetiniń (basqarıw 

miynetiniń durıs bólistiriliwi, jumısshılar sanın normallastırıw, kadrlardı durıs 

jaylastırıw hám olardan durıs paydalanıw) hám islewshi jumıs ornın (jumıs ornı 

hám xananıń qolaylıǵı, olardıń sanitariya-tazalıq talaplarına juwap beriwi), 

májilislerdi, gúrrińlesiwlerdi, qabılına keliwshilerdi qabıl etiwi, ushırasıw, telefon 

arqalı sorasıw, miynetkeshler xatları menen tanısıwdı durıs shólkemlestiriw hám 

hujjetlestiriwdi óz ishine aladı. 

Basqarıw procesinde hár túrli texnika-ápiwayı kalkulyatordan baslap quramalı 

informacion texnologiyalarǵa shekem qollanıladı.Menedjerler bul texnika 

imkaniyatları hám alternativ paydalanıw tarawların biliwleri lazım bolıp, bul 

basqarıw mádeniyatı  dárejesin bildiredi. 

Basqarıw mádeniyatınıń ajıralmas elementi-hujjetler júritiw mádeniyatı bolıp 

tabıladı. Hujjetlerdiń basqarıw procesinde áhmiyet  júdá áhmiyetli, sebebi 

basqarıwdıń qanday bolmasın bir wazıypasın hújjetler tiykarında jetkizip beriwshi 

informaciyasız ámelge asırıp  bolmaydı. Hújjetlerdegi informaciya kárxana sırtqı 

hám ishki xızmetiniń hámme tárepin qamırap aladı. Basqarıw procesiniń barlıq 

operaciyaları ámelde hújjetlerden baslanıp, hújjetler menen tamamlanadı. 

Basqarıw mádeniyatın jetilistiriw-onıń barlıq elementlerin jetilistiriw bolıp 

tabıladı. 

8. 3 Basqarıw metodı  

Basqarıw metodı -bul belgili bir basshınıń basqarıw procesinde qollanıwshı 

ózine tán hám ózgermes usıl hám háreketleri jıyındısı bolıp esaplanadı. 



 

85 
 

Absolyut uqsas adamlar bolmaǵanınday wazıypalardıń kópligi sebepli birdey 

basqarıw usılıda bolmaydı. Basshı tek ǵana ózine tán ózgesheliklerge iye qurallar 

járdeminde ózine  tán usılda jumıs júrgizedi. Bul mániste usıl basshınıń shaxs 

sıpatındaǵı ózgesheliklerin, bálkim xızmet ózgesheliklerin ańlatadı. Basshı 

adamlardı basqara otırıp jámááttiń  nátiyjeli maqsetin kórip biledi hám onı sol 

maqsetke qaray baǵdarlaydı. Basshı jumıstıń áhmiyetine túsingen hám onı tereń 

úyrengen halda qánigeler xızmetin aqıllılıq penen birlestiriw hám baǵdarlaw kerek. 

Hár bir menedjer ózine tán basqarıw metodına iye. Metod – bul islew jumıs 

islew, basqarıwdaǵı ózine tán jol, usıl mánisin ańlatadı. Usı kóz qarastan 

tómendegi túsiniklerdi ajırata biliiw lazım: 

 basqarıw metodı; 

 jumıs metodı; 

 basshınıń is metodı. 

 Basqarıw usılı - bul basqarıw processinde kelip shıǵatuǵın mashqalalardı 

sheshiw usıllar, jolları kompleksi bolıp tabıladı. 

 Jumıs usılı - bul basqarıw funkciyaların nátiyjeli orınlaw maqsetinde 

qanday da bir organnıń boysınıwshılarǵa anıq turaqlı tásir kórsetiw usılı hám jollar 

kompleksi bolıp tabıladı. Mısalı: 

 mámleket basqarıw organlarınıń jumıs usılı; 

 ministrlik, komitet, hákimiyattıń jumıs usılı; 

 sud, prokuratura yaǵnıy huqıq qorǵaw organlarınıń jumıs usılı; 

 kárxana, cexlardıń jumıs usılı; 

 ayırım basshılardıń jumıs usılı hám t.b.  

Basqarıwdıń túrli basqıshlarında turǵan basqarıw organları hám basshılarınıń 

is usılı hár qıylı. Usı kóz qarastan is usılı júdá kóp qırlı túsinik bolıp tabıladı. 

 Basshınıń jumıs usılı- bul basqarıw processinde ol yaki bul máselelerdi 

sheshiwge onıń ózine tán qatnas jasawı bolıp tabıladı. Basshı qarar qabıl etkende, 

onıń orınlanıwın shólkemlestirgende hám qol astındaǵı adamlardı qadaǵalaǵanda 

ol óz wazıypalarına muwapıq is júritedi. 

 Biraq hár bir basshı bunda ózine tán ráwishte, basqarıw procesinde ózi ushın 

tán bolǵan, óz basshılıq usılın belgileytuǵın jollar menen háreket etedi. Absolyut 

birdey adam bolmaǵanınday, basshılıqtada absolyut birdey usıl joq. Basshılıq usılı 

basshınıń óz qol astındaǵılar menen baylanısında, olardıń óz ara qatnasıqlarında óz 

sáwleleniwin tabadı.  

Usıl basqarıw organınıń intelektual potencialı, sıpatlamaları, onıń individual 

ózgeshelikleri menen belgilenedi. 

Basshılıq usılı  basqarıw metodları menen óz-ara baylanısta boladı. Basqarıw 

metodı da basqarıw xızmetin ámelge asırıw usılları hám jolları kompleksinen, 

basqarıw sistemasında nátiyjeli, maqsetke muwapıq tásir kórsetiwden, yaǵnıy 

basqarıw funkciyaların ámelge asırıw mexanizminen ibarat. 

Biraq sonı itibarǵa alıw lazım, metod bul ob`ektiv basshıǵa baylanıslı 

bolmaǵan hám ǵárezsiz túsinik. Usılda tásir ótkiziw usılları kompleksinen ibarat 

bolsa da, metodtan ózgesheliklerge iye, ol yaki bul basshınıń sub`ektiv, individual 

ózgeshelikleri menen belgilenedi. 

Salıstırıw ushın sonı aytıp ótiw múmkin, muzıka notası hámme ushın birdey 

bolsa, biraq sazendelerdiń atqarıwı usıl (manera)ları hár qıylı. 

8.4 Menejmentte qollanılatuǵın metodlar 

Menedjmentte  3 tiykarınan metod ajıratılıp kórsetiledi: avtoritar (yamasa 

buyrıqpazlıq) demokratiyalıq (yamasa kollegiya) hám liberal. 

Avtoritar baslıq óz qol astındaǵılardı májbúrlew, jazalaw yaki úrıp ádetlerdi 

ortaǵa qoyıp olardı ózine boysındıradı. Duglas Mark Gregor (basshılıq tarawında 

belgili amerikalı alım) «X» teoriyası dep atalǵan avtokrat teoriyası 

orınlawshılardıń qábilietin esapqa almaydı. Mak Gregor onıń usılların «U» 

teoriyası dep atawshı demokratiyalıq baslıq, óz qol astındaǵılarǵa qarar qabıl 

etiwde qatnasına jol qoyadı, olarǵa isendiriw jolı menen tásir kórsetedi. Liberallıq 

baslıq óz qol astındaǵılarǵa tolıq erkinlik beredi.  

Michigan universiteti professorı R.Laykert basshılardı jumısqa baǵdarlanǵan 

hám de insanǵa baǵdarlanǵan túrlerge ajıratadı. Jumısqa baǵdarlanǵan basshı 

maksimal nátiyjelik hám jaqsı miynetti xoshametlew sisteması bar bolıwı haqqında 

ǵamxorlıq etedi. Insanǵa baǵdarlanǵan basshı insanıy qatnasıqlardı jaqsılaw jolı 

menen tásir kórsetiwine umıtıladı. 

Menedjmenttiń avtoritar metodında qánigeler tek ǵana olarǵa buyırılǵan 

wazıypanı orınlawları kerek, bunda olar tek ǵana eń kem hám zárúr 

informaciyalarǵa iye bolıwı kerek. Basshılıqtıń avtoritar metodı armiya hám flotta 

qollanıladı. Ol rásmiy sistema, nızamda kórsetilgen áskeriy huqıq hám 

májbúriyatlarǵa súyenedi. Avtoritar mexanizminiń artıqmashlıq tárepi 

boysınıwshılarǵa tásir etiwdiń oraylasqan bolıw kerekligin kórsetedi. Sol sebepten, 

avtoritar metodta tásirler operativ hám alternativ bolıwına ańsat erisedi. Biraq 

nátiyjelilikti ámelge asırıwda qıyınshılıqqa dus keledi. Bunday basshınıń eń úlken 

kemshiligi iniciativanıń búgiliwi, qol astındaǵılardıń dóretiwshilik kúshlerinen 

paydalanbaslıǵı, jumıs bir tártipte orınlanıwı bolıp tabıladı. 

Basshı tárepinen avtoritar metodtıń qollanılıwınıń saqlanıwına sırtqı faktorlar-

intizamnıń tómenligi, jumıstıń jaqsı shólkemlespegenligi, basqarıw qararların 

tayarlaw hám qabıl etiwde waqıt jetispewshiligi bolıp tabıladı. Geybir waqıtlarda 

quramalı sharayatqa dus kelgende avtoritar metod zárúr boladı. Basshınıń jeke 

sıpatlamasınan kelip shıǵıwshı ishki faktorlarda bar. Bunday basshı óz metodın 

ózgertiwi ushın ol óz ústinde bárqulla islewi sonıń menen birge joqarı shólkem 

tárepinen tásir etiwi zárúr. Basshılıq etiwdiń demokratiyalıq metodı qararlar qabıl 

etiw hám sheshiwde jámáát aǵzaların tartıw menen ajıralıp turadı. Bunda 

sáwbetlesiwdi muwapıqlastırıw hám baqlawdıń jámáátlik formalarınan kóbirek 

paydalanıladı. Demokratiyalıq metodtı qollanıwshı basshı óz qol astındaǵılarǵa 

jeke umtılıwshılıq, erkinlikti ayqınlastırıwǵa imkan jaratadı, lekin olar boysınıwda 

bolmaydı. Ol ádette ózine boysınıwshılardıń jumısınıń nátiyjelerin sorastırmaydı, 

mayda-shúyde jumıslardı jol jorıq kórsetpeydi hám baqlamaydı, lekin bárqulla 

olardıń xızmetiniń nátiyjesi menen qızıqsınadı, zárúr bolǵan jaǵdaylarda másláhát 

beredi. Bunday basshı astındaǵı qánigeler jumısındaǵı jaǵday haqqında tolıq 

xabarlarǵa iye boladı. Basshı qánigeniń pikirin esapqa aladı, jámáátte birge islesiwi 

ushın jaǵday jaratıw ushın háreket etedi. 

Basshılıqtıń liberallıq usılı, jámááttegi xızmetkerlerdiń minimal aralasıwı 

menen xarakterlenedi. Basshı bunday halda miynet jámáátiniń dáldálshı 

wazıypasın atqaradı, qánigelerdi jumısı ushın zárúr xabar menen támiyinleydi. 

Liberallıq metod maqset anıq hám qánigeler jumısı individual qásiyetke iye bolǵan 

halda ǵana qollanılıwı múmkin. Bunday sharayatta qánigeler óz xızmetin 

jobalastıradı hám shólkemlestiredi, basshılarǵa bolsa tek ǵana zárúr jaǵdaylarda 

usınıs etedi.  Liberallıq mexanizm kópshilik waqıtta ilimiy-izertlew jumıslarına 

basshılıq etiwde qollanıladı, sebebi bul jaǵdayda dóretiwshilik xızmetti hám 

ǵárezsizlikti talap etedi. Islep shıǵarıw sharayatında liberal mexanizmin qollanıp 

bolmaydı. 

Ámelde anıq bir metod sap yaki taza qollanılmaydı. Kóp jaǵdaylarda bir 

qansha metodlar kombinaciyalardan paydalanıladı. Aktiv basshı ańlı ráwishte anaw 

yamasa mınaw metodtıń dóretiwishilik táreplerinen joq qılıwǵa, unamsız táreplerin 

joq qılıwǵa háreket etedi. 

Lekin barlıq metodlar bir túrdegi kúshke iye dep esaplaw natuwrı boladı. 

Bárqulla basshılıq etiwdiń demokratiyalıq usılı abzallaw bolıp esaplanadı. Lekin 

usı usıl keleshegi unamlı hám de rawajlanıwı múmkin. 

Tayanısh sózler 

• menedjer mádeniyatı 

• materiallıq mádeniyat 

• ruwxıy mádeniyat 

• mádeniyat túrleri 

•  basqarıwshılıq metodları,  

• jumıs metodı; 

• basshınıń is metodı 

• shólkem,  

• formal hám formal emes shólkemler  

• óndirislik shólkemleri,  

• menedjmenttiń avtoritar metodı 

• menedjmenttiń liberal metodı 

• menedjmenttiń demokratiyalıq metodı 

Tákrarlaw ushın sorawlar 

1. Basshılıq metodları hám túrleri? 

2. Mádeniyattıń qanday túrleri bar? 

3. Sóylesiw alıp barıwdaǵı mádeniyat? 

4. Basqarıw qararların qabıl etiw mádeniyatı? 

5. Basqarıw metodlarınan paydalanıwda basshınıń metodı? 

9 BAP. KELISPEWSHILIK HÁM STRESSLERDI BASQARÍW 

9.1 Óndiriste kelispewshiliklerdiń tábiyatı 

Kelispewshilik - bul bir shaxs yamasa toparlardan ibarat bolǵan eki hám 

onnan artıq tárepler ortasında qandayda bir óz ara kelisimge keln almawdıń 

nátiyjesi bolıp tabıladı. Hár bir tárep óziniń kóz qarasın qabıl qılınıwı ushın 

umtılıp, basqa táreptiń sonday háreket etiw ushın tosqınlıq etedi. (mısalı eki injener 

stanok oylap tawıp, hár biri óz joybarın qabıl etiliwin talap etedi). Kelispewshilik 

kóbinese birin biri kóre almaslıq, dushpanlıq, urısıw hám basqada 

kelispewshiliklerdiń túrleri menen teńlestirilip, bárqulla namaqul hádiyse sıpatında 

qabıl etiledi, oǵan imkaniyatı barınsha jol qoymaw, yamasa tezlik penen payda 

bolǵan waqıtta bul máseleni sheshiw ushın zárúr dep esaplaydı. Kelispewshilkke 

bunday qatnas ilimiy basqarıw hám hákimshilik mektep wákilleriiniń 

miynetlerinde óz sáwleleniwlerin tapqan. Insan qatnasıqları mektebiniń wákilleride 

kelispewshiliklerge jol qoymaw lazım dep esaplaǵan. Házirgi zaman kóz qarasınan 

basqarıw sisteması iskerligi nátiyjeli alıp barılıp atırǵan kárxanalarda 

kelispewshiliklerdiń  bolıp turıwın normal jaǵday sıpatında qabıl etedi. Álbette, 

kelispewshilik bárqulla unamlı qásiyetke iye bolmaydı. Bazı bir jaǵdaylarda ol 

ayrıqsha shaxs yamasa pútkil kárxanaınıń mútájiklerin qanaatlandırıwǵa tosqınlıq 

etedi qiladi. Biraq kópshilik jaǵdaylarda kelispewshilikler hár túrli kóz qaraslardı 

sáwlelendiriwge járdem beredi, qosımsha informaciya, al`ternativ qararlarǵa iye 

bolıw ushın imkan jaratadı. Bul qarar qabıl etiw processin nátiyjeli bolıwına hám 

adamlarǵa óz pikirlerin bildiriw ushın imkaniyat jaratadı. 

Basqarıw processindegi konflikt— bul basshı, jumısshı hám bas 

xızmetkerler ortasında belgili máselelerdi eiwde táreplerdiń bir-biri menen bir 

sheimge kele almaǵanlıǵı sebepli payda bolatuǵın apayatlar esaplanadı. 

Óndiristegi kelispewshilikler islewshilerdiń keypiyatına keri táser etedi hám 

olardıń islew qábiletin tómenletedi, jámááttegi «psixologityalıq klimat»tı 

keskinlestiredi, kadrlardıń jumısqa itibarsızlıǵın arttırıradı. Sonıń ushın bul 

máselelerge bárqulla itibar beriw, miynet jámáátlerin basqarıwdı, kadrlardıń jumıs 

islewindegi umtılıwshańlıǵın  támiyinlewi shártlerinen biri bolıp tabıladı. Óndiriste 

konfliktli sharayatlardıń aldın aplıwdıń barlıq imkaniyatlarınan paydalanıw lazım. 

Kelisewshilik kanday xarakterge iye bolmasın hám ol qanday dárejede úlken 

bolmasın, barlıq jaǵdaylarda konflikttiń sebepleri hámde onıń payda bolıwına 

qanday sebepler tásir etkenligin dıkqat penen analizlew lazım. Basshı hár bir anıq 

sharayattıń ádalatlı hám ob`ektiv sheiliwi ushın , tiyisli juwmaqlar shıǵarıwı kerek. 

Socioligiyalıq izertlewlerdiń kórsetkenindey, «psixologiyalıq klimat» jakı 

bolǵan hámde tártip intizam qansha joqarı bolǵan jerde tek ekonomikalıq 

kórsetkishler joqarı bolıp qoymastan, bálkim konfliktlerde bir qashna az, 

xızmetlerlerdiń óz miynetinen úlken dárejede qanaatlanıwı kózge taslanadı. 

Jumısshı hám xızmetkerlerdiń narazılılıǵına joqarı dárejedegi talapshańlıq hám 

óndiristiń bazı táreplerin jaqsılaw, bunıń menen miynet ónimdarlıǵın arttırıwǵa 

bolǵan talaptıń nátiyjeside sebep bolıwı múmkin. 

Jámáát aǵzalarınıń principiallıǵı hámde kemshiliklerdi saplastırıwǵa umtılıwı 

jámááttiń joqarı dárejede iniciativası sebepli júzege keledi. 

9.2 Kelispewshiliklerdiń túrleri hám kelip shıǵıw sebepleri 

Óndiriste konfliktli (kelispewilikli)sharayatlar hár túrli sebeplerge baylanıslı 

payda bolıwı múmkin. Olardan: 

• Jumıstı shólkemlestiriwdegi kemiliklerdi; 

• Is xaqı tólewdiń durıs jolǵa qoyılmaǵınlıǵı; 

• Miynet sharayatınıń durıs jaratılmaǵanlıǵı; 

• Miynet haqqındaǵı nızam hám qaǵıydalardıń buzılıwı; 

• Basshınıń óz wazıypasın dupıs alıp barmawı; 

• Óz ara qatnasıqlar mádeniyatınıń tómen dárejede bolıwı hám taǵı 

basqalardı kórsetiw múmkin. 

Jumıs processinde kelispewshiliklerdiń tiykarınan tórt túri ushırasıp turadı. 

Ishki jeke kelispewshilik bir adamnıń ózine bir-birine qarsı keletuǵın 

tapsırımalar berilip, basshınıń keleshektegi jumıs talabı bir-birine sáykes kelmey, 

orınlawı bunday jaǵdaylarda ne islew kerekligin bilmey qalǵan jaǵdaylarda júzege 

keledi.  Izertlewler bunday sharayatlar: jumısı yamasa xızmetkerdiń óz jumısınan 

qanaatlanbawı, ózine hám kárxanaǵa isenimsizilik, sonday aq, islewshide nerv 

sistemasınıń buzızılw jaǵdaylarınıń tez-tez júz berip turıw nátiyjesinde payda 

bolıwın kórsetedi. 

Tárepler arasındaǵı kelispewshilik. Bul túrdegi kelispewshilik turmısta eń 

keń tarqalǵan kelispewshiliktiń bir túri esaplanadı. Bunday kelispewilikler, mısalı: 

* shańaraqta: 

• kúyewi hám hayalı arasında; 

• ata-anası hám perzent arasında; 

• perzent penen perzentler arasında hám t.b.. 

* óndiriste: 

• xızmetker menen xızmetker arasında; 

• xızmetker menen basshı arasında; 

• xızmetker menen basshı hám basqalar arasında bolıwı múmkin.  

Tárepler arasındaǵı kelispewshilik kópshilik jaǵdaylarda olardıń qandayda 

bir máseleni sheshiwde kóz qaraslarınıń bir birine sáykes kelmewi, 

basqarıwshılardıń resurslardı durıs bólistirmewi, xızmetkerler menen basqarıwshı 

ortasındaǵı sharayattan qanaatlanbaw sıyaqı jaǵdaylarda júzege keliwi múmkin. 

Bir lawamzımǵa eki hám onnan artıq talabanlar qoyılǵandada usınday 

kelispewshilikler kelip shıǵadı. 

Kelispewshiliklerd

iń túrleri 

Ishki jeke 

kelispewshilik 

Tárepler 

arasındaǵı 

kelispewshilik 

Jeke tárep hám 

topar arasındaǵı 

kelispewshilik 
 

Toparlar 

arasındaǵı 

kelispewshilik 

Tárepler arasında kelispewshilikler adamlardıń minez-qulqı, psixologiyası 

sebeplide kelip shıǵıwı múmkin. Biraq tárepler arasındaǵı kelispewiliklerdiń 75—

80 payızı materiallıq mápti qanaatlandırıw uın júzege keledi. 

Jeke tárep hám toparlar arasındaǵı kelispewshilikler, ádette ayırım 

táreptiń qandayda bir nársege bolǵan kóz qarasınıń, pikiriniń yamasa mápiniń 

topardıńń kóz qarasına, pikirine yamasa mápine sáykes kelmewi tiykarında júzege 

keledi. Mısalı bólim baslıǵı bir orınsız túrde tolıq bólimniń barlıǵın jazalaydı, bul 

bólim baslıgı menen topar ortasındaǵı konflikte alıp keliwi múmkin. 

Hár bir óndirislik jámáátte xızmetkerlerdiń óz ara qatnası eki strukturalıq 

ortalıqta: 

• formal (yamasa rásmiy)  

• formal emes(yamasa rásmiy emes) ortalıqta ámelge asırladı. 

Formal topar xızmetker hám jumısılardıń óńdirislik hám social 

iskerligindegi hákimshilk jaqtan bekkemlengen rásmiy baylanıslıarın kórsetip 

beredi. Formal topardıń islewshileri lawazım juwapkershiliginen kelip shıǵıp jumıs 

processinde ózleriniń qatnasıqların begileydi. 

Formal emes topar jeke simpatiya hám antipatiyalar tiykarında rásmiy emes 

qatnasıqlardıń, máplerdiń ulıwmalılıǵın, xarakterlerdiń uqsaslıǵın, óz ara birin biri 

túsiniwin ańlatadı. 

Hár ekt topar bárqulla bir-birine tásir etip turadı hám usı processte konfliktli 

jaǵdaylarda júzege kelip turadı. 

Toparlar arasındaǵı kelispewshiliklerge: 

• bólimler menen bólimler arasındaǵı; 

• mekem hákimshiligi menen kásiplik awqam arasındaǵı; 

• bólimler menen hákimshilik arasındaǵı; 

• bólimler menen kásiplik awqam arasındaǵı keslipewshilikler mısal bola 

aladı. 

Konfliktli sharayatlardı basqarıwdın bir qatar nátiyjeli usulları bar. Olardı 

tómendegi eki iri toparǵa bóliw mumkin.  

9.2.1 sızılma Konfliktli sharayatlardı basqarıw usılları 

Basshı konfliktli sharyatlardıń kelip shıǵıw sebeplerin tek insanlardıń 

arasındaǵı kelispewshiilklerden dep qaramaw kerk . Álbette bulda qandayda bir 

anıq jaǵdayda konfliktli sharayattıń júzege keliwinde áhmiyetli rol` oynawı 

múmikin. Biraq ol usı arayatqa tásir etiwshi faktorlardıń tek birewi bolıp tabıladı. 

Usı sebepli, basshı, eń aldın kelispewshilikti keltirip shıǵarıwı faktorlardı 

analizlewi, sońınan bolsa ol yamasa bull usıldı qollnıw boyınsha qarar qabıl 

etiwleri kerek. 

Házirgi sharayatta konfliktli sharayattı basqarıw ham  saplastırıw ushın basshı 

tek óziniń tarawın jaqsı bilim qoymastan  jaqsı shólkemlestriwshi, psixolog hám 

tárbiyashı bolıwı lazım. Bunıń ushın hár basqarıwshı xızmetker ekonomika, 

huqıqtanıw, socilogiya, psixologiya, pedagogika,etika pánlerin úyreniwi kerek. 

Bunı turmısımızdaǵı bolıp atırǵan ózgerisler, insan faktorınıń aktivlesiwi,  

jámáátlerdiń ózin ózi basqarıw shaaryatında olar menen islesiwdi talap etedi. 

Jámáátke aǵza bolǵan hár bir insannıń qálbine jol taba biliwi basshınıń jumıs 

iskerliginde tiykarǵı orındı tutadı. Bunı jaqsı bilgen bası óz jámáátinde jumıs 

processinde júz beretuǵın hár kıylı kelispewshiliklerdi joqarı turıwshı 

shólkemlerge shıǵarmastan, jámáát shólkemleri menen birgelikte sheshiwge 

háreket etedi. 

 

Konfliktli sharayatlardı 

basqarıw usılları 

Shólkemlesken-hákimshilk usıllar 

 Jumısqa bolǵan tapti túsindiriw 

 Muwapıqlastırıw hám 

integratsiyalaw 

 Ulıwma shólkemlesken kompleks 

maqsetler 

 Siyliqlawdin` quramliq 

sistemasin jetilstiriw 

Strategiyalıq usıllar 

 Uzaqlasıw 

 Májbúrlew 

 Kelisiw 

 Mashqalanı sheshiw 

Bunday basshı óz jumısın durıs shólkemlestiredi, jámáátiń aldına qoyılǵan 

maqset hám joba-tapsırmalardı óz waqtında tabıslı orınlaydı.   

9.3 Stresslerdi basqarıw 

Stress — inglis (stress) sózinen alınǵan bolıp, keypiyattıń bir qálipte bolmawı, 

ruwxıy keskinliktiń payda bolıwı yamas keskinlik jaǵdayǵa túsiwi degen 

mánislerdi ańlatadı. 

Nervtıń ózgerisi hár túrli fizikalıq hám akılıy jumıslardıń hádden zıyat artıp 

ketiwi,qáwipli jaǵday tuwılǵan waqıtlarda, zárúrli ilajlardı tezlik penen tabıwǵa 

májbúr bolǵanda júzege keletuǵın ruwxıy jaǵday esapalandı. 

Stress — bul ápiwayı hám kóp ushırasıwshı jaǵday. Bizler onı ózimizdi 

qolaysız seziwimiz, albırawız hám uyqısızlıqtan hámmemiz sezemiz. Azǵantay 

dárejedegi stresslerdiń zıyanı bolmawı múmkin. Sonıń ushın hár bir basshı yamasa 

xızmetker: 

• jol qoyılıwı múmkin bolǵan; 

• nervtıń ózgerisiniń normasınıń artıwı dárejesin biliwi lazım.  

 

 

 

 

 

 

 

 

 

 

9.3.1-sızılma. Stresstiń kelip shıǵıw sebepleri 

Stress jaǵdayına  túspewi ushın  sabırlı, qanaatlı bolıwı, hár qanday quramlı 

jaǵdayǵa tayar turıwı, ózin óz basıp turıwı kerek. Mashqatlı jumıs processin jaqsı 

dem alıw menen birge alıp barıw, hesh bolmasa biraz dem alıw, tınıshlanıw kerek. 

Jumısta kewio keypiyattıń joqarı bolıwı, óz ara húrmet hám jaqsı qatnastaǵı insan 

Stresstiń sebepleri 

Shólkemlesken sebepler 

 Jumıs iskerligindegi 
anıqsızlıq;  

 Jumıstan qanaatlanbaw; 

 Hádden tısqarı az yaki 
kóp jumıs penen bánt bolıw; 

 Qızıqpaǵan jumıs penen  
bánt bolıw; 

 Jumıs sharayatınıń 
qanaatlandırarsızliǵı; 

 Demotimvlesitiriwdiń 
ustinligi hám basqalar 

Jeke ishki sebepler 

 Fizilogiyalıq sebepler; 

 Psixologiyalıq 
sebepler; 

 Shańaraqtaǵı 
kewilsizlikler; 

 Lawazimǵa 
umtılıwdaǵı 
áwmetsizlikler; 

 Izbe izlikte hár qıylı 
psixologiyalıq hám jumıs 
babındaǵı soqqılar. 



 

95 
 

bolıw kerek. Stresstiń júz beriwine tiykarınan eki baǵdardaǵı faktorlar sebep 

boladı. 

Stress jaǵdayınıń itimallıǵın hám psixologiyalıq krizistı kemeyttiriwshi 

faktorlar qatarına awqatlanıw tártibine boysınıw, fizikalıq tárbiya hám sport menen 

shıǵıllanıw sıyaqlı faktorlar kiredi. Sonıń menen birge psixologiya tarawında 

belgili bilimge iye bolǵan basshı psixologiyalıq túskinlikke túsken xızmetker ushın 

itibarlı bolsa onı hár qanday stressten alıp shıǵıwı múmkin.  

Tayanısh sózler 

 kelispewshilik 

 kelispewshiliklerdiń túrleri 

 jeke táreptiń ishki kelispewshiligi 

 tárepler arasındaǵı kelispewshilik 

 jeke tárep hám topar arasındaǵı arasındaǵı 

kelispewshilik 

 toparlar arasındaǵı kelispewshilik 

 ashıq túrdegi kelispewshilik 

 jabıq túrdegi kelispewshilik  

 ob`ektiv kelispewshilikler  

 sub`ektiv kelispewshilikler  

 stress stress 

 psixologiya  

 májbúrlew  

 ashıwlanıw 

Tákrarlaw ushın sorawlar 

1.  Kelispewshilik degenimiz ne? 

2.  Kelispewshiliktiń  kelip shıǵıw sebepleri nelerden ibarat? 

3.  Kelispewshiliktiń  qanday túrlerin bilesiz? 

4.  Tárepler arasında, jeke tárep hám topar arasındaǵı arasındaǵı 

kelispewshilik kelip shıǵıwınıń sebeplleri nede ? 

5.  Toparlar arasındaǵı kelispewshilik haqqında ne ayta alasız? 

6.  Kelispewshilik process sıpatında qanday basqıshlardı óz ishine aladı? 

7.  Kelispewshiliklerdi basqarıwdıń qanday nátiyjeli usılların bilesiz? 

8.  Basshı kelispewshiliklerdi saplastırıw ushın qanday jol tutıwı kerek? 

9.  Stress degenimiz ne? 

10.  Stresstiń kelip shıǵıw  sebepleri nede? 

11.  Stress qanday basqariladi? 

10-BAP. MENEDJMENTTE MOTIVACIYALAW 

Reje 

10.1. Motivatsiya tu’siniginin’ mazmunı ha’m a’hmiyeti. Mu’ta’jlikler ha’m 

olardın’ tu’rleri 

Russha–qararaqalpaqsha sózlikte motivaciya túsinigi qandayda bir jumıs 

yaki hárekettiń júzege keliwine sebepshi bolǵan motivler, niyetler, dáliyiller, 

báneler, nárseler yaki sebepler kompleksi mánisinde talıqlanadı. Bul túsinik 

tikkeley insan faktorı menen tereń mániste baylanıslı. Usı kóz qarastan: 

 

Motivaciyalaw(umtıldırıw)- bul psixologiyalıq faktor bolıp, shaxs belsendiliginiń 

negizi, sebebi, dáliyli hám hár qıylı itimallıqllıqları bolıp tabıladı. Ol xızmetkerlerdi janlı 

miynet iskerligine xoshametlewshi kúshli qural bolıp tabıladı 

 

Basqasha etip aytqanda motivaciyalaw - bul adamlar iskerligin 

psixologiyalıq jollar menen maqsetke muwapıq baǵdarlaw. Ol belgili mútájlikti 

qanaatlandırıw menen baylanıslı. Mútájlik bolsa sebeplerde kórinedi. 

Insan tiri jan sıpatında awqat jew, uyıqlaw, dám alıp óz kúshin  tiklew, ózin 

ıssı – suwıqtan saqlaw mútájliklerine iye. Bul mútájlikler materiallıq, yaǵnıy 

kiyim-kenshek, azıq-awqat, turaq jay hám basqalar túrinde ańlatıladı. 

Insannıń materiallıq mútájlikleri menen birge sociallıq mútájlikleride bar, 

bularǵa bilim alıw, mádeniy dárejesin asırıw, mamanlıq, óz jumısında joqarı 

tájiriybege iye bolıw hám jaqsı turmıs keshirip, uzaq ómir kóriw kiredi, aytılǵan 

mútájlikler materiallıq túrge  iye bolmaǵan hár qıylı xızmetler kórsetiw arqalı 

qanaatlandırıladı. 

Ulıwma alǵanda mútájlik bul- adamlardı háreketke umıtıldırıwshı, 

qozǵatıwshı motiv bolıp tabıladı.  

Mútájlik bir qansha toparlarǵa bólinedi. Yaǵnıy ol adamlardıń ádeti, diydi 

hám psixologiyasına, jası hám jınısına, shańaraqlıq awhalı hám milletine, miynet 

hám jasaw sharayatlarınada baylanıslı. 

Eń áhmiyetlisi hár qıylı mútájlikti qanaatlandırıw ushın hár qıylı iskerlik 

hám onı muwapıqlastırıwshı basqarıw talap etiledi. Mútájlik arqalı adamlardı 

motivaciyalaw procesin tómendegi sızılmada kórsetiw múmkin (10.1.1-sızılma): 

 

 

 

 

 

 

 

 

10.1.1-sızılma. Mútájlik hám ol arqalı adamlardı motivaciyalawdı ańlatıwshı model 

Kórinip turǵanınday, motivaciya processi qandayda bir (bilip yaki bilmey 

arzıw árman etip atırǵan) mútájlikke bolǵan jetispewshilikten yaki qanaatlanıwdıń 

jeterli, yamasa yamasa ulıwma joqlıǵınan baslanadı. Sońınan usı qanaatlanıwǵa 

erisiw ushın maqset penen háreket etiledi. Mútájliktiń qanaatlanıw dárejesi adamdı 

keleshekke qaray umtılıwın belgilep beredi. Eger adam belgili nárseden 

qanaatlansa, ol jaǵdayda keyingi motiv onı basqa joqarırıq mútájlikke baǵdarlaydı. 

Dún`ya júzlik ámeliyattan belgili motivaciya quralında ónimli miynetke 

baǵdarlawdıń  hár túrli teoriyaları bar. Bularǵa: 

 "X" (iks) hám "Y" (igrek) teoriyası; 

 kútiw teoriyası; 

 gigienalıq tazalanıwı; 

 ádalatlılıq teoriyası; 

 mútájlikler ústinligi teoriyası. 

Mútájlikler ústinligi teoriyası negizinda adamlar mútájlikleri hám  

qızıǵıwları arqalı olardıń miynetlerin motivaciyalaw ideyası jatadı. Bunı 

tómendegi sızılmadan kóriw múmkin (10.2-sızılma): 

Bul jerde: 1 – basshı boysınıwshılardıń mútájlik hám qızıǵıwların shetlep 

tásir kórsetedi (bul jerde qararlardıń orınlanıw hesh kimdi qızıqtırmaydı); 

Maqset 
 

Múta’jlikler 

(jetispewshlikler) 

 

Ha’reket (tutqan 

jol) 

 

Motiv yamasa 

qa’lewler 

 

Múta’likti qanaatladi’ri’w na’tijeleri: 

1.Qanaatlandi’ 

2. Bir bo’imi qanaatlandi’ 

3.Uli’wma qanaatlanbadi’ 

2 - qol astındaǵılarǵa tek ǵana basshınıń mútájligi hám  qızıǵıwın inabatqa 

alǵan halda tásir ótkiziledi (bul jerde qararlardıń orınlanıwı tek basqarıwshınıń 

mápin gózleydi); 

 

 

 

 

 

 

 

Qarsı                        1           2                       3                       4          Óz ara  ta’sir 

h’a’reket                                                              

 

10.1. 2-sızılma. Motivaciyalaw quralında basqarıw usılı 

3 - basqarıw óz ara tásir astında ámelge asırıladı. Bul jerde qarardıń 

orınlanıwına hár eki tárep mápdar; 

4 - tásir etiw tek ǵana boysınıwshılardıń mútájligi hám qızıǵıwına 

tiykarlanadı. 

1, 2 hám 4 qatnaslar basqarıwshılar menen xızmetkerler ortasında qarsı 

háreketke alıp keledi. Nátiyjede basshı hám jámáát, basshı hám ayırım 

xızmetkerler mútájlikleri ortasında kelispewshiliktiń  payda bolıwına sebep boladı. 

Usı sebepli basshı motivaciyalawdı tek mútájlik hám qızıǵıwlar járdeminde ámelge 

asırıwı lazım. 

Mútájlikler ústinligi teoriyasıda basshılardan basqarıwdı tek mútájlik hám 

qızıǵıwlar quralı járdeminde, yaǵnıy 3-qatnas arqalı ámelge asırılıwın talap etedi. 

Sebebi basqa (1, 2 hám 4) qatnaslar qarsı háreket bolıp, xızmetkerler hám jámáát 

penen basqarıw administraciyası ortasında kelispewshiliklerge alıp keliwi múmkin. 

10.2 Motivaciyalaw modelleri hám strategiyası 

Motivaciyalaw teoriyasına tiykarlanıp onıń túrli modelleri islep shıǵılǵan 

hám ámeliyatta qollanıp kelinbekte. Olardıń tiykarǵıları tómendegiler bolıp 

tabıladı: 

Basqari’wshi’ 
 

Boysi’ni’wshi’lar 

Mu’ta’jlik h’a’m qi’zi’wlar  

 

Mu’ta’jlik h’a’m qi’zi’wlar  

 racional model; 

 insan qatnasıqların motivaciyalaw; 

 kompleks motivaciyalaw modeli. 

Racional model tómendegidey sızılmaǵa iye(10.3-sızılma): 

 

 

 

 

10.2.1-sızılma. Motivaciyalawdıń racional modeli 

Bul jerde jumısshılardı motivaciyalaw ushın finanslıq qural bolıp sıylıq hám 

jaza qollanıladı. Bul “mazalı pryanik” hám “qamshı” taktikası bolıp tabıladı. Bazı 

jaǵdaylarda bunday qatnas jasaw durıs bolar, biraq onıń nátiyjeligi júdá qısqa 

boladı. Basqa jaǵdaylarda bolsa ol adamlar ortasındaǵı qatnasqa zıyan jetkizip 

uzaq múddetke zıyan jetkiziwi múmkin. 

Insanlıq qatnasıqlardı motivaciyalaw modeli 10.4-sızılmada berilgen. Bul 

modeldiń avtorı amerikalıq psixolog Elton Meyo bolıp, onıń negizinde tómendegi 

ideya jatadı. 

Ishki faktorlar: dańqqa erisiw, orınlawdı jaqsılaw hám  sociallıq 

mútájliklerdi qanaatlandırıw jumıstan qanaatlanıwǵa alıp keledi. Jumıstan 

qanaatlanıw bolsa miynet ónimdarlıǵın arttıradı. Bunday qatnas eń áhmiyetli sırtqı 

faktordı, yaǵnıy is haqını inabatqa almaydı. Hámme nárseden qanaatlanǵan 

(mútájligi qanaatlanǵan) adam bul ónimli(nátiyjeli isleytuǵın) adam dep esaplaydı. 

Bunday oylaw, álbette, durıs emes hám ańqawlıq esaplanadı. 

 

 

 

 

 

 

 

10.2.2-sızılma. Insanlıq qatnasıqlardı motivaciyalaw 

Si’yli’lq 
 

Jaza 
 

Bahalaw, ori’nlawdi’ 

jaqshi’law 

 

Dan’qqa erisiw 

 

Ori’nlaw 

 

Sociyalli’q mu’ta’jliklerdi 

qanaatlandi’riw 

 

Jumi’stan 

qanaatlani’w 

 

Tapsi’rmani’ 

ori’nlawdi 

jaqsi’law 

Ózin-ózi jetilistiriwdi motivaciyalaw modeli tómendegi sızılmaǵa iye 

(10.2.3-sızılma): 

 

  

 

 

 

 

 

 

 

10.2.3-sızılma. Ózin-ózi jetilistiriwdi motivaciyalaw modeli 

Bul model A. Maslou hám F. Gercberg qatnaslarına tiykarlanǵan bolıp, 

uzaq múddetli motivaciyanı támiyinlewshi faktorlar sıpatında tek ishki faktorlar 

ǵana emes, sonday aq sırtkı faktorlar da áhmiyetli dep qaraladı. 

Motivaciyalaw strategiyasın  tańlawda úsh túrli qatnas bar: 

1. Xoshametlew hám jaza strategiyası, yaǵnıy, adamlar sıylıq alıw ushın 

isleydi: 

- kim kóp hám jaqsı islese, oǵan jaqsı is haqı tólenedi; 

- kim onnan kóp islese sonsha kóp is haqı tólenedi; 

- kim sapasız islese, ol jazalanadı. 

2. Jumıs  arqalı motivaciyalaw: xızmetkerge onı qanaatlandıratuǵın 

jumıstı berseńiz boldı, orınlaw sapası joqarı boladı. 

3. Menedjerler menen turaqlı baylanısta bolıw strategiyası: 

boysınıwshılar menen birge maqsetin anıqlap alıw, oǵan unamlı baylanıs jasawǵa 

imkaniyat beriw, hátteki ol durıs yaki nadurıs  jańılısqan jaǵdaylarda da. Bul 

motivaciyalaw modeli basshı menen xızmetker ortasındaǵı qatnastı analizlew hám 

oǵan ústinlik beriwge tiykarlanadı. 

Motivaciyalawdıń tómendegi usılları qollanıladı: 

- puldı xoshametlew hám onı sıylıq sıpatında isletiw; 

- jazalaw; 

Ishki faktorlar: 

- o’zin-o’zi jetilistiriw 

- juwapkershilik 

- tabi’slar 

- ta’n ali’ni’w 

- jumi’sqa bеrilip islew 

 

Si’rtqi faktorlar: 

- si’yliqlaw 

- jazalaw 

 

Jumi’stan 

qanaatlani’w 

 

Jumi’sti’ 

ori’nlaw sapasi’ 

- básekini kúsheytiw; 

- jumıs arqalı motivaciyalaw; 

- tabıstı tán alıw hám xoshametlew; 

- xızmetkerlerdi okıtıw; 

- keri, unamsız tásirdi sheklew hám normalaw; 

- topar miynetin sıylıqlaw hám xoshametlew; 

- xızmetkerlerdi basqarıw jumıslarına tartıw hám t.b.  

10.3 Motivaciyalaw teoriyaları 

Amerikalıq psixolog Abraxam Maslou XX ásirdiń 40-jıllarında óziniń 

mútájlikler ústinligi teoriyasın payda etip, adamlar óz motivleri procesinde 

mútájlik hám qızıǵıwdıń 5 túrine tayanadı dedi. Onıń mútájlikler ierarxiyası 

tómendegi kóriniske iye (10.3.1-sızılma): 

 

 

 

 

Ózligin 

Dáliyillew 

 

 

 

Húrmetke 

Mútájlik 

 

 

 

Adamlar menen 

baylanıslılıqqa mútájlik 

Ekilemshi  

Mútájlikler 

 

 

 

Qáwipsizlikke bolǵan mútájlik 

 

 

 

 

Fiziologik mútájlikler 

Birlemshi 

mútájlikler 

 

10.3.1-sızılma. Motivaciya basqıshları (A. Maslou boyınsha) 

Birinshi orındaǵı mútájlikler - bul bazislik mútájlikler, yaǵnıy jasawdı 

támiyinlew ushın zárúr bolǵan mútájlikler bolıp tabıladı. A. Masloudıń pikirinshe, 

insan, eń aldın usı bazislik mútájliklerin qanaatlandırıw ushın isleydi. Bazislik 

mútájlikler, yaǵnıy azıq-awqatqa, kiyim-kenshekke, úy jayǵa, uyqıǵa bolǵan 

mútájlik qanatlandırılsa, basqa dárejedegi mútájlikler de áste aqırın áhmiyetke iye 

bolıp baradı. 

Mısalı, qáwipsizlikke, yaǵnıy tınıshlıq, tártip, qorǵanıwǵa bolǵan mútájlikte 

birlemshi basqıshtaǵı mútájliktiń jańa dárejesindegi zárúrlik bolıp tabıladı. 

Qandayda bir sociallıq toparda bolıw, basqa adamlar menen baylanısqa kirisiw 

mútájligi ierarxiyanıń úshinshi buwınına kiredi. Bul topardaǵı mútájliklerdi 

sociallıq mútájlikler depte júritiledi. 

Húrmetke iye bolǵan mútájlik mútájlikler piramidasınıń tórtinshi buwının 

quraydı. Bul mútájlikler adamnıń basqalar tárepinen tán alınıwına bolǵan mútájlik, 

yaǵnıy abıroyǵa, mártebege, dańqqa, tabısqa, dıqqat itibarǵa iye bolıw. Ózligin 

dáliyillew mútájligi, yaǵnıy Maslou ierarxiyasındaǵı eń joqarı dáreje jasırın 

imkaniyatlarınıń haqıyqatqa aylanıwı, nelerge erisiw múmkin bolsa, soǵan erisiw. 

Bul mútájlikler shaxstıń ósiwinde óz sáwleleniwin tabadı. 

A. Maslou, adamlar – qanaatlanbaǵan mútájliklerdi qanaatlandırıwǵa 

umtılıwshı "ashkóz maqluqlar", degen edi. 

Birlemshi mútájlikler qanaatlandırılǵannan keyin basqa zárúrlikler 

adamlardı joqarı dárejedegi mútájliklerge qarap háreket etiwge májbúr etedi. Bul 

mútájliklerdi qanaatlandırıw ushın basshı tómendegi usıl hám qatnaslardı qollawı 

kerek. Tómendegi kestede olardıń ayırımların keltiremiz (10.3.1-keste): 

10.3.1-keste  

Joqarı dárejedegi mútájliklerdi qanaatlandırıw usılları 

Q/t Mútájlikler Mútájliklerdi qanaatlandırıw usılları 

1.  Sociallıq 

mútájlikler 

- xızmetkerlerge sonday jumıs ber, olar bir-biri menen baylanısta bolıw 

imkanı bolsın; 

- jumıs  orınlarında birdeylik ruwhı, awızbirshilik sezimin ornatıń; 

- qol astıńsızdaǵı jumısshılar menen dáwirlik keńeslerdi ótkizip turıń; 

- normal toparlardı «tınıshıtıw»ǵa háreket qılmań, (eger onıń kárxana 

statusına hám abıroyına  keri tásiri bolmasa); 

- xızmetkerlerge kárxana ortalıǵınan sırttada sociallıq belsendilikke 

imkaniyat beriń. 

2.  Húrmetke 

bolǵan 

mútájlik 

- qol astıńızda islewshilerge mazmunlıraq jumıstı usınıń; 

- xızmetkerlerdiń erisken tabıslarına itibar beriń; 

- xızmetkerler tabısların joqarı bahalań hám xoshametleń; 

- xızmetkerlerdiń maqsetin anıqlawǵa hám qarar qabıl etiwge usınıs kiritiń; 

- qol astıńızda islewshilerge wákillik hám huqıq beriń; 

- qol astıńızda islewshilerdi lawazım basqıshlarınan izbe izlik penen kóteriń. 

3.  Ózligin 

dáliyillewge 

bolǵan 

mútájlikler 

- qol astındaǵılardıń óz imkaniyatlarınan tolıq paydalanıwı ushın olardıń 

oqıwına sharayat jaratıp beriń; 

- qol astıńızda islewshilerge quramalı hám áhmiyetli jumıs beriń, olar pútkil 

jan tánin berip islesin; 

- qol astıńızda islewshilerdiń baslamaǵa bolǵan qábiletin rawajlandırıń hám 

xoshametleń. 

Bul mútájliklerdi hesh qashan tolıq qanaatlandırıw imkaniyatı bolmaydı. Usı 

sebepli mútájliklerge tiykarlanǵan motivaciya processi sheksiz bolıp tabıladı. 

Fredrik Gercbergtiń motivaciya teoriyası motivaciyalıq gigiena dep júritilip, 

onıń tiykarında qanaatlanıw ruwxıy hám psixologiyalıq jaqtan saw bolǵanda ǵana 

sheriklik kórsetedi degen pikir jatadı. Ol tómendegi eki topar faktorlarına itibardı 

qaratadı (10.3.1-keste): 

10.3.1-keste  

Jumıstan qanaatlanıw faktorları 

T/q Qanaatlanbaslıq faktorları, negizleri T/q Motivaciya (joqarı qanaatlandırıw 

negizleri) 

1 Kárxana hám administraciya siyasatı 1 Tabıslarǵa erisiw 

2 Miynet sharayatı 

 

2 Xızmette ámelge basqıshpa basqısh 

kóteriliw  

3 Is haqı 3 Joqarı dárejede juwapkershilik 

4 Jumısshılar menen óz ara qatnas 

 

4 Nátiyjelikti tán alıw hám qollap-

quwatlaw 

5 Miynet qáwipsizligi 

 

5 Dóretiwshilik hám xızmet ortalıǵında 

ósiw imkaniyatı 

6 Miynet intizamın qadaǵalaw dárejesi   

Birinshi topar faktorları «gigieniyalıq faktorlar» dep ataladı. Eger jumıs ornı 

patas, qarańǵı, kórimsiz bolsa, bul miynet islewge  umtılıwdı páseyttiredi. 

Kerisinshe, jumıs ornı taza, ergonomikalıq kóz qarastan nuqsansız bolsa, miynetke 

anıq baǵdarlanǵan motivleri payda boladı. Bul jerde pul máselesi de áhmiyetli 

bolıp tabıladı. Biraq pulǵa insan qádir-qımbatınıń ólshemi sıpatında da qaraw 

qáwipli bolıp tabıladı. Eger pulǵa umtılıw insandı pútkilley iyelep alsa, ol onı 

kóbeytiwge baǵdarlanıp, ol óziniń basqalarǵa salıstırǵanda ullılıǵın dáliyillewine 

alıp keledi. Nátiyjede adamlardan hám jámáátten ajıralıp qaladı. 

Gercberg teoriyası Maslou teoriyasına qarsı emes, bálkim onı tolıqtıradı.  

Tayanısh sózler 

 motivaciyalaw.  

 mútájlik.  

 motivaciyalawdıń racional modeli 

 insan  qatnasıqların motivaciyalaw 

 kompleks motivaciyalaw. 

 xoshametlew hám jazalaw strategiyası 

 jumıs arqalı motivaciyalaw 

 menedjerler menen turaqlı baylanısta 

bolıw 

 motivaciya basqıshları. 

Tákrarlaw ushın sorawlar 

1. Motivaciyalaw degende neni túsinesiz? 

2. Mútájlikler qanday bólistiriledi? 

3. Motivaciyalaw metodında basqarıwdıń ózine tán ózgesheligi nede? 

4. Motivaciyalaw strategiyaları hám usılları haqında neler ayta alasız? 

5. A. Masloudıń motivaciyalaw teoriyası nelerge tiykarlanadı? Onıń 

áhmiyeti nede? 

6. F. Gercbergtiń motivaciya teoriyasında qanday faktorlarǵa itibar 

qaratıladı? 

11-BAP. MARKETINGTI BASQARÍW 

11.1. Marketing túsinigi hám onıń áhmiyeti 

Marketing - ataması dáslep birinshi mártebe 1902 jılda AQShta payda 

bolǵan, 20 jıldan keyin bolsa bul atamadan dún`yanıń kópshilik mámleketleri 

paydalana basladı. Marketing – «bazar menen baylanıslı xızmet» mánisin ańlatadı. 

Biraq bul túsiniktiń mánisi júdá keń.  

Marketing - almaslaw tiykarında mútájlik hám talaplardı qanaatlandırıwǵa 

baǵdarlanǵan insan iskerliginiń bir túri esaplanıp, bazardaǵı barlıq 

qatnasıwshılardıń óz ara máplerine tiykarlanǵan háreketlerin, talaptı qáliplestiriw 

hám qanaatlandırıw ushın birlestiriw bolıp tabıladı.  

Dún`ya ámeliyatında marketing birden payda bolǵan emes. Bul – islep 

shıǵarıw hám satıwdıń maqseti, wazıypaları hám rawajlanıw metodlarına 

menedjerlerdiń kóp jıllıq evolyuciyalıq qaraslarınıń nátiyjesi bolıp esaplandı. 

Marketing - quramalı, dinamikalıq, kóp qırlı túsinik, bul bolsa marketingke 

ulıwma universal túrde sıpatlama beriw múmkin emesliginiń dáliyli bolıp tabıladı. 

Sońǵı jıllarda marketingke tiyisli jańa ádebiyatlarda marketingtiń júdá kóp 

táriypleri berilgan. Olardan bazı birlerin keltiriwdi lazım taptıq. 

Belgili Amerikalıq alım - marketolog F.Kotler marketingtiń táriypin 

tómendegishe táriyipleydi: «Marketing-tovarlardı payda etiw, usınıw hám 

almaslaw tiykarında ayırım alınǵan adam hám tovarlardıń talap hám mútájliklerin 

qanaatlandırıwǵa qaratılǵan ekonomikalıq hám basqarıw processi bolıp tabıladı». 

Basqarıw mashqalaları boyınsha jetekshi teoretik alımlardan biri Piter 

Drukkerdiń táriypi bolsa tómendegishe: «Marketingtiń maqseti satıwǵa qaratılǵan 

háreketlerdi uyreniwden ibarat. Onıń maqseti qarıydarlardı sonday etip úyreniwden 

ibarat, tovar hám xızmetler qarıydarlardıń talabına sáykes túsip, keleshekte ózin 

ózi satadı». 

Francuz marketing mektebinde qollanılatuǵın táriypte Piter Drukker 

táriypine júdá jaqın turadı. Oǵan muwapıq: «Marketing -bul satıwdı támiyinlew 

hám satıwǵa tovarlar va xızmetlerdi tutınıwshılardıń  talabına sáykes túrde 

shıǵarıw arqalı olardıń talabın qanaatlandırıw maqsetinde ótkiziletuǵın ilajler 

kompleksi bolıp tabıladı».  

Amerika Marketing Associaciyasınıń 1985 jılda marketingke bergen táriypi 

bolsa tómendegishe: «Marketingtiń  áhmiyeti insanlar hám shólkemler talabın 

qanaatlandırıw maqsetinde tovar hám xızmetler islep shıǵarıwdı rejelestiriw hám 

onı ámelge asırıw, baha belgilew, tovarlar  háreketi hám satılıwın uyımlastırıw 

bolıp tabıladı». 

Keltirilgen táriyplerden kórinip turǵanınday marketing  kóp tárepli process 

bolıp tabıladı. Usınıń menen bir qatarda marketing bazar qatnasıqları subektleriniń 

biznes filosofiyası, pikirlew strategiyası hám taktikası iskerligi eken desek 

qátelespegen bolamız. Demek, marketing bir waqıttıń ózinde «háreket processi» 

eken. Házirgi bazar ekonomikası joqarı dárejege kóterilgen mámleketlerde 

marketing principleri ápiwayı tovar islep shıǵarıwdan  baslap tap quramalı 

texnologiyalarǵa shekem  bolǵan processlerde  anıq kórinbekte. Búgingi bazar 

ekonomikası kem kemnen tereńlesip baratırǵan sharayatta firmalar, kárxanalar hám 

basqa bazar sub`ektleriniń básekige shıdam berip, nátiyjeli iskerlik kórsetiwiniń 

birden-bir jolı marketing imkaniyatlarınan keńnen paydalanıw  ekenligi hesh 

kimde guman tuwdırmaydı. 

Belgili ekonomist Adam Smit XVIII ásirdiń ekinshi yarımında aq óziniń 

«Jámiyet baylıǵı» atamasındaǵı kitabında islep shıǵarıwshınıń tutınıwshınıń 

talabın qanaatlandırıwdan basqa mashqalası joq- dep jazǵan edi. 

«Marketing» ataması Amerika Qurama Shtatlarında XIX ásirdiń baslarında 

payda boldı hám 50-jıllardan baslap basqarıwdıń jetekshi faktorı sıpatında 

qollanıla basladı. 

Marketing XIX ásirdiń aqırı hám XX ásir baslarında qarıydar talabın 

qanaatlandırıwǵa baǵdarlanǵan, kárxanalardıń islep shıǵarıw-satıw, sawda 

iskerliklarin shólkemlestiriw hám basqarıw sisteması sıpatında payda bolǵan. 

Marketingti xojalıqtıń belgili bir tarmaǵına, mısalı óndiriske yaki sawdaǵa tiyisli 

dep oylaw nadurıs boladı. Ol bazarǵa xızmet kórsetiwshi barlıq xojalıq subektlerin 

óz ishine aladı hám olardan birgelikte hám úzliksiz paydalanılǵanda, birgeliktegi 

iskerliktiń sońǵı nátiyjesi ushın ulıwma strategikalıq baǵdar bar bolǵan jaǵdayda 

ǵana qural hám usıllar ónimli nátiyje beredi. 

Biziń ekonomikamız sharayatlarınan kelip shıqqan halda, bunday nátiyjeler 

tómendegiler bolıwı múmkin: bazar hám milliy ekonomika máplerinen kelip 

shıqqan halda tutınıw tovarların islep shıǵarıw hám xızmetlerdi shólkemlestiriw, 

tovar aylanısı muǵdarı hám quramın qáliplestiriw, bazar talapları kóz qarasınan 

milliy ekonomikanıń keleshegin anıqlaw hám t.b.  

Marketingte qararlar qabıl etiw kárxanalardan bazarǵa imkaniyatı 

bolǵanınsha sáykeslesiw hám mámleket ekonomikalıq siyasatqa tolıq juwap beriw 

menen birge, óndiristiń  ónimdarlıǵı hám paydalılıǵın arttırıw, miynet 

nátiyjelerinen materiallıq mápti asırıwǵa tiykarlanǵan, óziniń rawajlanıw 

strategiyasın islep shıǵıw hám ámeliyatqa enigiziwdi bárqulla talap etedi.  

Respublikamiz óziniń sociallıq maqsetleri hám ekonomikalıq 

baǵdarlamaların  tek bazar mexanizmi arqalı ǵana ámelge asırıwı múmkin. 

Basqarıwdıń ekonomikalıq usılları ámel etken sharayatta milliy ekonomikanıń 

tiykarǵı buwını bolǵan kárxana hám birlespelerdiń huqıq hám májbúriyatları 

keńeyedi, olardıń tovar islep shıǵarıwshılar sıpatındaǵı roli artadı.  

Marketing talaptı qanaatlandırıwǵa qaratılǵan iskerlik bolıp ǵana qalmay, 

bálkim talapqa tásir etiw bolıp esaplanadı. Marketing iskerlikiniń bul anıq 

maqsetlerin - bazarda bar bolǵan sharayattı esapqa alıw menen, qarıydarlar qızıgıw 

dárejesi menen, kárxananıń óz ekonomikalıq hám sociallıq wazıypaları menen, ol 

yaki bul bazarǵa kiriwi menen anıqlanadi. Solay etip, talap marketing maqsetin, 

sonıń menen birge kerekli marketing strategiyasın tańlawǵa imkaniyat beredi.  

11.2. Marketingti basqarıwdıń maqseti hám wazıypaları 

Marketing tarawındaǵı ádebiyatlarda tiykarınan marketingtiń tórt maqseti 

keltiriledi. Bular tómendegiler esaplanadı: 

1. Múmkin bolǵan maksimal joqarı tutınıwǵa erisiw. 

2. Tutınıwshılardıń talabının maksimal qanaatlandırıwǵa erisiw. 

3. Tutınıwshılarǵa keń assortimenttegi tovarlardı tańlawına imkaniyat 

jaratıw. 

4. Xalıqtıń turmıs dárejesi sapasın arttırıw. 

Múmkin bolǵan maksimal joqarı tutınıwǵa erisiw. Kópshilik basshılar 

marketingtiń maqseti - islep shıǵarıwdıń maksimal ósiwi hám kárxananıń 

bayıwında tiykarǵı faktor joqarı tutınıwǵa erisiwdi xoshametlew dep biledi. Bul 

pikirdi basqasha ańlatsaq, adamlar qansha kóp satıp alsa hám qansha kóp tutınsa, 

sonsha baxıtlı boladı degen mánisti ańlatadı. Biraq, bazı bir adamlar materiallıq 

baylıqlar máselesiniń artıwı úlken baxıtqa erisiwdiń dáliyli degen pikirge gúman 

menen qaraydı. Demek, marketingtiń maqseti tek múmkin bolǵanınsha maksimal 

tutınıwǵa erisiwden ibarat emes eken. 

Tutınıwshılardıń talabınıń maksimal qanaatlandırılıwına erisiw. Bul 

kóz qarasqa muwapıq marketing sistemasınıń tiykarǵı maqseti múmkin bolǵan 

maksimal joqarı tutınıwǵa erisiw emes, bálkim tutınıwshılardıń talabın maksimal 

qanaatlandırıwdan ibarat. Bul degeni tovar massası tutınıwı kóp bolsada, ol hesh 

qanday áhmiyetke iye bolmawı múmkin. Olardıń áhmiyetliligi, tovar massasınıń 

kópligi menen emes, bálkim bul tovar massalarınıń qansha dárejede 

tutınıwshılardıń talabın qanaatlandıra alıwı menen ólshenedi. Tilekke qarsı, 

tutınıwshılardıń talabınıń qanaatlandırıw dárejesin úyreniw házirgi kúnge shekem 

mashqalalı bolıp qalmaqta. 

Tutınıwshılarǵa keń assortimenttegi tovarlardı tańlawǵa imkaniyat 

jaratıw. Bazı bir bazar qánigeleri marketing sistemasınıń tiykarǵı maqseti tovarlar 

hár qıylılıǵın maksimal támiyinlew hám tutınıwshılardıń keń assortimenttegi 

tovarlardı tańlawǵa imkaniyat jaratıwdan ibarat dep esaplaydı. Sistemanıń maqseti 

tutınıwshınıń talabına tolıq sáykes keletuǵın tovardı tabıwǵa járdem beriwden 

ibarat bolıwı kerek. 

Xalıqtıń turmıs dárejesinıń sapalılıǵın asırıw. Kópshilik qánigeler 

marketing sistemasınıń tiykarǵı maqseti xalıqtıń «turmıs dárejesiniń sapasın» 

jaqsılawdan ibarat dep biledi. Bul túsinik tómendegilerdi óz ishine aladı: 

1) tovardıń sapası, muǵdarı, assortimenti, bahası; 

2) miynetke haqı tólew dárejesi; 

3) mádeniy ortalıqtıń sapası hám t. b. 

Marketingtiń tiykarǵı maqseti, tovar yaki xızmettiń payda bolıwı, qáliplesiw 

hám rawajlanıwınıń ob`ektiv sebepleri, zárúrligi menen belgilenedi. Joqarıda 

aytılǵanınday, marketing eń aldın tovarlar jıynalıp, satılmay qalǵan hám 

ekonomika krizisi kúsheygen sharayatta, onı usı krizisten shıǵarıwshı qural 

sıpatında jaratılǵan eken. Onıń maqseti júdá keń hám quramalı máselelerdi 

sheshiwge qaratılǵan. Ol óndiristi qarıydar mútájlikigi hám talabına sáykeslestirip, 

talap hám usınıs teń salmaqlılıqqa erisken waqıtta, onı shólkemlestirgen kárxana, 

shólkemlerge joqarı payda keltiriw bolıp tabıladı. Buǵan erisiw ushın marketing 

tómendegi áhmiyetli wazıypalardı sheshewi lazım:  

 qarıydarlar (tutınıwshılar) mútájligin úyreniw hám anıqlaw; 

 tovarlarǵa bolǵan ishki hám sırtqı talaplardı úyreniw; 

 kárxananıń iskerligin qarıydarlar mútájligine sáykeslestiriw; 

 eń aldın talap hám usınıs haqqında alınǵan maǵlıwmatlar tiykarında 

bazardı úyreniw; 

 tovarlar reklamasın shólkemlestiriw, qarıydarlardıń tovarlardı satıp 

alıwǵa qızıǵıwshılıǵın arttırıw;  

 tovar payda etiwshi yaki onı satıwshı kárxana izertlewlerin ámelge 

asırıw ushın maǵlıwmatlar toplaw hám analizlew; 

 tovardı bazarǵa shıǵarıwdaǵı barlıq xızmetler haqqında maǵlıwmatlar 

alıw; 

 tolıqtırıwshı tovarlar hám orın basıwshı tovarlar haqqında 

maǵlıwmatlar jıynaw; 

 tovarlarǵa bolǵan talaptıń keleshegin belgilew hám olardı ámelge 

asırıwdı qadaǵalawdan ibarat.  

Satıwdı xoshametlew - marketingtiń wazıypalarınan biri bolıp, bazarǵa 

shıǵarılǵan tovardıń rejelestirilgen satıw dárejesin támiyinlewge imkaniyat beredi. 

Bul óndiris  qárejetlerin qaplaw hám payda alıw bolıp tabıladı. Satıwdı 

xoshametlewdiń tómendegi belsendi túrleri bar-kórgizbe-sawda, yarmarkalar, 

arnawlı sawda agentleri xızmetinen paydalanıw hám arzan bahalar.  

Marketing sistemasında satıw siyasatı - bul tovar dáwirlik háreketin 

shólkemlestiriw processi bolıp esaplanadı. Ol tovar massasınıń islep 

shıǵarıwshıdan tap tutınıwshıǵa shekem  bolǵan háreketiniń hár bir basqıshında 

qabıl etiletuǵın qararlarǵa tásir etiwiniń anıq analizin talap etedi. Bul jaǵdayda 

satıw degende islep shıǵarıw menen sawda arasındaǵı barlıq baylanıslar tusiniledi. 

Ol kótere hám usaqlap satıwdı, tasıw hám saqlawdı óz ishine aladı. Biziń 

ekonomikalıq sharayatımızda marketingtiń tovar siyasatı sıyaqlı wazıypasıda úlken 

áhmiyetke iye. Hár tárepleme oylap júritilgen tovar siyasatı resurslardan nátiyjeli 

paydalanıw imkaniyatın beredi. Tovar siyasatı hár bir islep shıǵarılǵan ónimniń 

anıq tutınıwshılar toparına baǵdarlanıwın támiyinleydi.  Joqarıda sanap ótilgen 

marketing háreketleriniń barlıǵınan bir waqıtta paydalanıw lazım. Usı jaǵdayda 

ǵana marketinglik iskerlik tutınıwshıdan sanaat kárxanalarına hám sawdaǵa, 

olardan bolsa qarama-qarsı baǵdardaǵı úzliksiz maǵlıwmat aǵımın támiyinleydi. 

Bul bolsa óz waqtında islep shıǵarıwda, tovar assortimentine, satıw shártlerine, 

xızmet kórsetiw salasına ózgerisler kiritiwge imkaniyat beredi. Marketingtiń sanap 

ótilgen maqsetleri hám wazıypaları bazar iskerlikin shólkemlestiriw haqqında tolıq 

túsinik bere almaydı. Sebebi bazar mashqalaların tolıq sheshiw ushın tayar 

recepttiń ózi bolıwı múmkin emes. Marketingti qollawdan aldın birinshiden 

sharayattı, eń tiykarǵısı xalıqtıń sociallıq-ekonomikalıq rawajlanıw dárejesin 

esapqa alıw lazım. Sebebi marketing - quramalı, háreket hám sabırlılıq talap 

etiwshi, sonıń menen birge tez nátiyje beriwshi xızmet túri esaplanadı. Búgingi 

kúnde barlıq tovar islep shıǵarıwshılar, tutınıwshılar hám usınıń menen birge basqa 

taraw xızmetkerleride marketing kóz qarasınan pikirley alıwları hám onnan 

nátiyjeli paydalanıwları lazım. 

11.3. Marketing strategiyaları 

Kárxananıń básekilesleri, texnologiya processleri hám tutınıwshılardıń 

diydinde bolatuǵın ózgerisler tek bar bolǵan tovarlar menen ǵana iskerlik júritiw 

jeterli emesliginiń dáliyli esaplanadı. Tutınıwshılar jańa hám jetilsken ónimlerdi 

qáleydi hám kútedi. Óz gezeginde básekileslerde qarıydarlardı sonday jańa tovarlar 

menen támiyinlewge bar kúshi menen háreket etedi. Usı sebeplide, hár qanday 

firma yaki kárxananıń jańa tovarlar payda etiw boyınsha óz baǵdarlaması bolıwı 

kerek. 

Kárxana jańalıqtı eki qıylı usıl menen qolǵa kiritiw múmkin. Birinshiden, 

jańa kárxan Hár qanday xızmet kórsetetuǵın firma óz maqsetin belgilep alıwı kerek 

boladı. Tiykarǵı maqset uzaq múddetke qaratılǵan bolıp, firmanıń nege erispekshi 

ekenligin bildiredi. Bul maqset finanslıq kórsetkishlerde óziniń kórinisin tabadı.  

Tiykarǵı maqset, tiykarınan, firma paydasın maksimallastırıwdan ibarat 

boladı. Bul maqsetke erisiw ushın xızmet strategiyasın islep shıǵadı. Firma maqseti 

onıń marketing strategiyasınıń baslanǵısh tochkası esaplanadı.  

Strategiyanı islep shıǵıw ushın joqarıda atıp ótilgen bazardı úyreniwge 

qaratılǵan marketing izertlewleri ámelge asırıladı. Firma múmkinshilikleri analiz 

etiledi. Sońınan tiykarǵı maqsetten kelip shıǵatuǵın marketing maqsetleri hám 

strategiya islep shıǵıladı (qarań: 11.3.1-sızılma). 

 

 

 

 

 

11.3. 1-sızılma. Firmanıń maqsetini ámelge asırıw basqıshları 

Bas maqset tiykarında oǵan jetisiw jolları mazmunın bildiretuǵın tiykarǵı hám 

anıq wazıypalar belgilenedi (11.3.2-sızılma). 

11.3.2-sızılma. Firmanıń maqseti hám wazıypaları. 

Marketing strategiyası firmanıń bas tiykarǵı maqsetine erisiwdiń 

texnologiyaların hám jolların bildiriwshi ulıwma joba. Strategiya tiykarǵı 

maqsetke erisiwdiń ulıwma jolların hám texnologiyaların belgilep beredi. Sol 

sebep xızmetti, isti ámelge asırıw grafigini, onıń ushın zárúr resurslardı 

ulıwmalasqan túrde belgilep beredi. Strategiyanı ámelge asırıw ushın hár bir etapta 

anıq sharalardı belgilep alıw kerek boladı.  

Demek, marketing strategiyası firmanıń bazar hám talabınıń rawajlanıwınıń 

anıq jaǵdayın belgileydi. Firma xızmeti isbilermenlik, óndiris-satıw hám ilmiy 

texnikalıq xızmetleri birliginen ibarat bolǵanlıǵı ushın onıń strategiyası túrli 

baǵdarlardan ibarat boladı.  

Firma strategiyasınıń tiykarǵı baǵdarları tómendegileren ibarat: 

1) Internacionallasıw strategiyası. Bul strategiya jańa, sırt el bazarların 

ózlestiriw, tovarlar hám kapital eksportın keńeytiwdi, usı jol menen sırt ellerde 

arzan jumıs kúshi hám bay jergilikli shiyki zattan paydalanıp, ónim óndiriwshi 

kárxanalar qurıwdı bildiredi; 

2) Diversifikaciya strategiyası. Bul strategiya firmanıń tiykarǵı xızmeti 

menen baylanıslı bolmaǵan tarmaqlarda jańa tovarlardı, xızmet túrlerini óndiriwdi 

hám tovarlar bazarın ózlestirip, isbilermenlikti keńeytiwge qaratılǵan boladı; 

3) Segmentaciya strategiyası – tutınıwshılardıń oǵada úlken toparın tovarlar 

hám xızmetler menen támiynlew, bazardıń ele ózlestirilmegen segmentlarine kirip 

barıwǵa qaratılǵan strategiya. 

Анық ўазыйпалар 

Белгили сатыў көлемине ерисиў 

Базарға кирип барыў 



 

113 
 

Bul strategiyalar firmanıń isbilermenlik aktivligini keńeytiwge qaratılǵan 

bolıp, onıń bir qansha sektorları bar: 

a) «góne tovar - góne bazar». Bunda bazarǵa tereńirek kirip barıw, onı 

kóbirek tovarlar menen toltırıw strategiyası; 

b) «góne bazar - jańa tovar» sektorında jańa tovardı islep shıǵıw strategiyası 

qollanıladı; 

v) «jańa bazar - góne tovar» sektorında bazardıń shegaralarını keńeytiw, 

góne otvar menen jańa bazarlarǵa kirip barıw strategiyası ámelge asırıladı; 

g) «jańa bazar – jańa tovar» sektorında aktiv, hújimge ótiw, ekspansiya, 

yaǵnıy basıp alıw strategiyası qollanıladı (8-sızılma) 

 

Bazarlar  

 

 

 

 

 

               Tovarlar 

 

11.3.3-sızılma. Firmanıń isbilermenlik sektorları 

Sonday-aq firmanıń bazarda úlesine baylanıslı úsh túrli marketing 

strategiyası bar:  

1) Hújim strategiyası bazarda úlken úlesti iyelew yaki óz úlesin keńeytiwge 

qaratılǵan aktiv háreket; 

2) Firma qorǵanıw strategiyasın bazardaǵı bar úlesin, poziciyasın saqlap 

qalıw maqsetinde qollaydı; 

3) Sheginiw strategiyası firmanıń básekeshiler bazarınan qısıp shıǵarıp 

atırǵanda, tovarınıń tirishilik ciklı tamamlanıp atırǵanına, kóbirek zıyan kórmew 

ushın bazardan áste shıǵıp ketiw maqsetinde, óziniń bazar úlesini kemeytip barıw 

jolı menen ámelge asıradı.  

гөне товар 

гөне базар 

жаңа товар 

гөне базар 
 

гөне товар 

жаңа базар 
 

жаңа товар 

жаңа базар 

Bul tiykarǵı marketing strategiyaları tiykarında firma xalıq aralıq xızmetinde 

jer júzi xojalıǵı sistemasındaǵı resurslar negizlerinen paydalanıw, xalıq aralıq 

óndiristi shólkemlestiriw, import hám eksport strategiyaların islep shıǵadı hám 

ámelge asıradı.  

11.4 Marketing sistemasında talap, usınıs hám bahanıń qáliplesiwi 

Marketing kompleksinde baha ekinshi element bolıp, dáramattı belgileytuǵın 

tiykarǵı kórsetkish esaplanadı. Baha degende ónim, xızmetler ushın hám onı satıp 

alıw ushın tutınıwshı sarıplaytuǵın pul muǵdarın túsinemiz. Biraq, baha hámme 

waqıtta pul túrinde ańlatılmaydı. Mısalı, barter natural almasıwdıń qádimgi 

forması esaplanadı.  

Makroekonomikalıq  teoriyada XIX ásirde, tovardı satıwǵa  tek baha 

járdeminde tásir kórsetiwi múmkin dep aytıp ótilgen. Bul jaǵdayda joqarı 

bahalanıwdıń tiykarǵı sebebi sonnan ibarat, Adam Smit hám David Rikardolar 

dáwirinde tek bir qıylı shiyki zat hám bir qıylı tutınıw tovarları islep shıǵarılıp, 

tutınıwshılar dıqqatın tovardıń markası, oramı hám reklaması járdeminde tartıw 

imkaniyatı derlik bolmaǵan. Ekinshiden, ónim bahasına tiykarǵı itibar 

qaratılǵanlıǵı, puldıń muǵdarı jaqtan ańsat ólshew múmkinligi hám bahanı sapaǵa 

salıstırǵanda talap hám usınısta ańsat qollaw múmkinligi menen túsindiriledi. 

Tómendegi 11.4.1 sızılmada talap hám usınıstıń klassikalıq modeli 

kórsetilgen. Bul sızılma maǵlıwmatlarınan kórinip turıptı, talap bahanıń ósiwi 

menen kemeyedi, kerisinshi usınıs artadı. Islep shıǵarıwshı baha arqalı onıń ónimi 

qansha dárejede kerekligi haqqında informaciyaǵa iye boladı. 

   Usınıs 

 

 

 

 

 
     Nm 

    Talap  

 
 

 Tm 

 

11.4.1-sızılma. Talap hám usınıs modeli 

b
ah

a 

Sati’p ali’ng’an 

Bul jerde: 

Nm – tovardıń turaqlı bahası; 

Tm – turaqlı bahaǵa sáykes keletuǵın tovar. 

Erkin báseki bar bolǵan bazardıń ózine tán-ózgeshelikleri sonnan ibarat, 

usınıs etilgen ónimniń belgili dárejesinde bazar óz-ózinen turaqlasıwǵa  háreket 

etedi. Mısalı, islep shıǵarıwshı óz tovarın turaqlı bahadan (Nm) joqarı bahada 

usınıs etti deyik. Onda qarıydarlar bunday bahanı júdá joqarı dep biledi hám 

nátiyjede belgili bir muǵdardaǵı tovar qarıydardı taba almaydı. Bunday sharayatta 

usınıs talaptan joqarı boladı. Nátiyjede, bazar bul tovar menen toyınadı, aqıbetinde 

tovar iyesi tovar bahası tómenletiwge májbúr boladı. Satıwshı tovarǵa jańa baha 

belgilegende talap artadı hám bul jaǵdayda baha talap iymek sızıǵı boyınsha 

joqarıǵa kóteriledi. Bul process talap hám usınıstıń  teń salmaqlılıǵına shekem 

dawam etedi. Álbette, baha qáliplesiwiniń bul modeli sap básekige tiykarlanǵan 

bazarlar ushın islep shıǵılǵan bolıp, bul modelde kóplegen faktorlar esapqa 

alınbaydı. Baha marketing kompleksiniń tiykarǵı elementlerinen biri esaplanıp, 

kárxananıń marketing siyasatın islep shıǵıwda  keń qollanıladı. Eger bul jerde 

tovar siyasatın, tovardı satıw hám jıljıtıw iskerligin jobalastırıw, tovar háreketi 

kanallarınıń jańasın tabıw uzaq waqıt talap qılsa, bahanı bolsa sırtqı hám ishki 

faktorlardıń ózgerisi menen aq tez ózgerttiriw múmkin boladı. 

Marketingte bahanıń tiykarǵı rol oynawınıń tiykarǵı sebeplerinen jáne biri 

sonnan ibarat, ol kárxananıń ekonomikalıq kórsetkishlerge tikeley tásir kórsetedi. 

Mısalı, payda (P) tómendegishe anıqlanadi. 

P = (N * V) - S, 

Bul jerde:P-payda 

N – tovar bahası; 

V – satılǵan ónim kólemi; 

S – jámi qárejetler. 

Paydadan basqa baha tovardıń satılıw kólemine, finanslıq kórsetkishlerine, 

bazar úlesine úlken tásir kórsetedi. Kóplegen jaǵdaylarda, kárxana tovarın eń 

joqarı bahada, satıp payda alıwdı gózlemesten, iyilewsheń baha siyasatın júritiw 

kerek. 

Básekilesler óz xızmetindede bahaǵa úlken itibar beredi. Tovar bazarda baha 

tiykarında hám bahasız da básekilesiwide múmkin. 

Baha  básekisi degende tovardıń bahasın ózgerttiriw jolı menen báseki 

gúresine barıw túsiniledi. Bunda, kópshilik jaǵdaylarda bahanı páseyttiriwge 

háreket etiledi. Álbette, bahanı páseyttirgen firma yaki kárxana básekilesine  

salıstırǵanda kem qárejetlerge iye bolıwı kerek. Kárxana «baha urısın» ashıwdan 

aldın  óziniń hám básekilestiń ekonomikalıq jaǵdayın jaqsılar úyreniw talap etiledi. 

Sebebi “Baha urıs”ın ashıp , jeńiliske ushıraw múmkin. Eger, básekileslar bir qıylı 

sharayatta bolsa, onda “baha urısı" óz áhmiyetin joǵaltadı. 

Bahasız básekide bolsa bahanıń roli kemeyttirilmeydi, bálkim birinshi 

orında tovardıń ózgesheligi, markasınıń abıroy itibarına, servis dárejesi hám tovar 

menen baylanıslı basqa faktorlarǵa itibar qaratıladı. 

Bahanıń úlken kishiligine ishki hám sırtqı faktorlar tásir kórsetedi. 

Ishki faktorlarǵa kárxananıń maqseti, marketingi, marketing kompleksiniń 

ayırım elementlerine salıstırmalı qollanılatuǵın strategiya, qárejetler hám basqalar 

kiredi. 

Marketing xızmeti kóz qarasınan bahanıń qáliplesiwine tómendegishe 

qatnaslardı kórip shıǵıw múmkin: 

- paydanı uzaq múddet dawamında maksimal dárejege kóteriw; 

- paydanı qısqa múddet dawamında maksimal dárejege kóteriw; 

- tarmaqta baha lideri statusın saqlap qalıw; 

- jańa básekileslar payda bolıwına tosqınlıq etiw;  

- kárxananıń abıroyın saqlap qalıw; 

- “kúshsiz ónimler”di satıwdı jaqsılaw; 

- “baha urısı” nıń aldın alıw.  

Baha marketing kompleksi elementlerinen biri esaplanıp, onıń qáliplesiwi 

marketing kompleksiniń basqa elementleri menen tıǵız baylanıslı. Mısalı, bahanıń 



 

117 
 

sapaǵa, tovar háreketin shólkemlestiriwge, tovardıń ómirlik dáwirine baylanıslılıǵı 

usılar qatarına kiredi. 

Baha óndiris, tovar háreketin shólkemlestiriw hám satıw qárejetleri hám 

basqa qárejetlerdi qaplap, payda keltiriwi kerek. Bizge belgili, ulıwma qárejetlerde 

eń áhmiyetli orındı islep shıǵarılıp atırǵan ónimniń ózine túser bahası iyeleydi. Usı 

sebepli, ónimniń ózine túser bahasın pásettiriw áhmiyetli wazıypa esaplanadı.  

11.4.2-sızılma. Baha iymekligi 

Kárxanada bahanıń qáliplesiw processin shólkemlestiriw bahanı belgilewshi 

táreplerdi hám kárxana ishindegi bólimlerin anıqlawdı óz ishine aladı. Tábiyǵıy, 

hár qıylı shaxslar bahanı belgilewge hár túrli qatnas jasaydı. Mısalı, kárxananıń 

ekonomikalıq iskerligi xızmetkerleri joqarı baha belgilewge háreket etse, 

marketing iskerligi xızmetkerleri baha belgilewde bolsa kóbirek bazar 

kon`yunkturasına hám tutınıwshılardıń pikrirlerine ámel etiliwi maqsetke muwapıq 

dep esaplaydı. 

Bahaǵa tásir kórsetiwshi sırtqı faktorlarǵa bolsa bazardıń túri, tovardıń 

bahası hám qunınıń salıstırmalılıǵın tutınıwshılar tárepinen bahalaw, ekonomikalıq 

ortalıq, mámleket basqarıwı hám basqalar kiredi.  

Baha hám onıń ózgerisi nátiyjesinde payda bolıp kelgen talap dárejesi 

ortasındaǵı  baylanıslılıq talap iymek sızıǵı menen súwretlenedi.  

Talaptıń bahaǵa baylanıslılıǵı haldaǵı elastikligi - bul tovardıń bahası bir 

payız ózgerisi nátiyjesinde olardıń satıw kólemi ózgerisiniń payızlarda ańlatılıwı 

bolıp tabıladı  

Eger bazar bir qıylı mútájliklerdi qanaatlandırıw qábiletine iye bolǵan kóp 

sanlı tovar hám xızmetler menen toyınǵan bolsa, talaptıń baha elastikligi birden 

úlken boladı. Talap elastikligin anıqlaw tiykarında satıw kólemin asırıw ushın 

bahalarǵa qanday baǵdarda tásir etiwin, básekiles satıp atırǵan tovar markalarınan 

qaysı biri kóbirek bazar kúshine iye ekenligin bilip alıw múmkin boladı. 

Baha strategiyaları 

Baha strategiyası degende bahalaw salasındaǵı qararlar hám ilajlardıń 

kompleksi túsiniledi. Belgili, bazar sharayatında isleytuǵın hár bir kárxana, aldın, 

bahalardı anıqlawdıń strategiyası hám principlerin islep shıǵıw talap etiledi. Usı 

strategiya hám principlerge ámel etse ǵana kárxana óz aldına qoyılǵan 

wazıypalardı tabıslı sheshiwi múmkin boladı. Tómendegi baha belgilew salasında 

qollanılıwı múmkin bolǵan strategiyalardıń bazı birleri menen tanısamız. 

Bazarda turaqlılıq sharayatın saqlaw strategiyası. Bul strategiyanı 

kárxana iskerliginiń rentabelligi hám basqa ekonomikalıq kórsetkishleri turaqlı 

bolǵan jaǵdaylarda qollaw múmkin boladı. Kópshilik jaǵdaylarda rentabellik 

(fondlarǵa salıstırǵanda) 10-15 payızdı qurasa, bul kárxana qanaatlandırarlı iskerlik 

kórsetip atırǵán kárxana dep esaplanadı. 

Paydanı maksimallastırıw, rentabellik dárejesin asırıw strategiyası. 

Baha belgilewdiń bul strategiyasınan maqset dáramatlardı asırıw hám kárxananıń 

tákrar islep shıǵarıw, sonday aq, investiciyalıq imkaniyatlarında keńeyttiriwden 

ibarat. 

Jetekshiniń izinen júriw strategiyası. Bahalardıń bazar dárejesi bazarda 

háreket etip atırǵan iri kárxanalardıń sanı hám olardıń baha strategiyasınada 

baylanıslı boladı. Bunday sharayatta kishi kárxanalar baha jaǵınan jetekshi bolǵan 

kárxanalardıń tásirinde boladı. Demek, bul jerde kárxana bahalawdıń jetekshi 

izinen júriw strategiyasın qollawı paydalı. Álbette, jetekshi sharayattı iyelep turǵan 

kárxana maqsetke muwapıq baha belgilewge háreket etedi. 

“Qaymıǵıp qalıw” strategiyası. Eger kárxana marketing imkaniyatlarınan 

nátiyjeli paydalanıp, jańa tovardıń ózine tán ózgesheliklerge iye ekenligin ajıratıp 

kórsete alsa, sonday aq, tovar satıwdıń hám isletiwdiń jaqsıraq seriyasın 

támiyinlese, onda bul kárxana básekileslerge salıstırǵanda baha belgilewde belgili 

erkinliklerge iye boladı. Nátiyjede, kárxana óz tovarlarına joqarı dárejedegi bahanı 

belgileydi. Bul strategiya, kópshilik jaǵdayda, kárxana jańa tovar islep shıǵarıw 

hám bul tovardı bazarǵa kiritiw menen baylanıslı bolǵan qárejetlerdi ilajı barınsha 

tezirek qaplaw zárúr bolǵan jaǵdaylarda qollanıladı.  

“Jarıp ótiw”strategiyası. Bul strategiya kóbinese óndiris texnologiyası júdá 

ápiwayı hám ǵalabalıq tutınıwǵa baǵdarlanǵan jańa ónimdi bazarǵa kiritiwde 

qollanıladı. Bunda tovar bazarǵa júdá pás bahada shıǵarıladı, bazardı iyelewi 

menen normal dárejege qaytadı. Ásirese, bul strategiyanı kárxana básekileslerge 

salıstırǵanda úlken kólemdegi ónimdi bazarǵa kiritiwi múmkin bolǵan jaǵdaylarda 

qollaw maqsetke muwapıq esaplanadı. 

“Kirip barıw”  strategiyası. Bul strategiya tómen bahalar arqalı jańa 

bazarǵa tez kirip barıw ushın isletiledi. Bul strategiya talaptıń joqarı elastikligi 

sharayatında joqarı nátiyje beredi.  

“Turaqlı paydalanıw" strategiyası. Bul strategiyanıń tiykarǵı áhmiyeti, 

jańa tovarlardı bazarǵa kiritiw basqıshında, satılatuǵın tovarlardıń kólemi kem 

bolǵanda olarǵa júdá joqarı baha belgilewden ibarat. Sońınan bul baha bazardıń 

hám básekileslerdiń ósiwi menen kemeyip baradı. 

“Kárxananıń eksport imkaniyatların keńeyttiriwge baǵdarlanǵan 

baha” strategiyası. Kárxana tovardı bahalawda bul strategiyanı qollaw ushın 

mámlekettiń ishki hám sırtqı bazarında bahalawdıń ózgesheliklerin esapqa alıwı 

kerek. Usılardı úyrenip anıq bazar sharayatlarına baylanıslı halda ózine tán baha 

siyasatın tańlawı múmkin boladı. 

Ulıwma alǵanda, kárxana óz imkaniyatlarınan maqsetlerinen kelip shıǵıp 

joqarıda keltirilgen baha strategiyalarınan paydalanadı. 

 

Tayanısh sózler 

 marketing  

 bazar  

 almaslaw  

 mútájlik 

 tutınıwshılar 

 tovar  

 talap  

 baha belgilew 

 baha 

 usınıs hám talap 

 talap hám usınıs teńsalmaqlıǵı 

 bahanıń qáliplesiwi,  

 payda 

 baha strategiyası  

 rentabellik 

 baha siyasatı 

Tákrarlaw ushın sorawlar  

1. Marketing túsinigi hám onıń áhmiyeti neden ibarat? 

2. Marketingtiń maqseti hám wazıypaları?   

3. Qanday talap túrlerin bilesiz? 

4. Marketing túrleri haqkında aytıp beriń? 

5. Marketingtiń tiykarǵı maqsetlerin aytıń? 

6. Jańa sharayatlarda jasap qalıw hám tabısqa erisiw ushın kárxanalar 

qanday ilajlardı qollawı kerek? 

7. Baha strategiyasın túsindirip beriń? 

12-BAP. TÁWEKELSHILIKTI BASQARÍW 

12.1. Táwekelshilik  hám qáwip túsinikleri 

Qaraqalpaq tiliniń sózliginde“táwekel” túsinigin, uzaq úyrenip otırmay, 

tosınnan ne bolsa bolar degen mánistegi háreket ” degen mániste talıqlaydı. 

Táwekelshi túsinigi bolsa táwekel menen is háreket qılıwshı adam mánisin beredi.  

Solay etip, táwekelshilik  hár qanday tovar islep shıǵarıwshı yamasa hár 

qanday bank xızmetiniń sharayatqa baylanıslı tárepi bolıp, usı ónimniń yamasa 

xızmettiń aqırı ne menen tamamlanıwınıń anıq emesligin hám áwmeti júrmese, 

nátiyjede zıyan kóriwi múmkinligin sáwlelendiredi. 

Táwekelshilik paydadan ayırılıw hám basqa sebeplerge baylanıslı zıyan 

kóriw sıyaqlı jaman aqıbetlerdiń júz beriwiniń itimallıǵı menen sáwlelenedi.  

Usı mániste:  

Táwekelshilik – bul aqıbetiniń jaqsı bolıwına úmit etip, qáwip itimallıǵın 

óziniń juwapkershiligine alıp islenetuǵın háreket. 

Táwekelshilik – bul resurs yaki dáramattıń bir bólegin yamasa tolıq joǵaltıw 

qáwipi. 

Táwekelshilik – bul anıq emeslik sharayatında hár qanday daw júrek 

menedjer ushın tábiyǵıy jaǵday, sharayat.  

Táwekelshilik- bul áwmetsiz aqıbettiń muǵdarlıq ólshem menen 

bahalanıwı. 

Turmısta erteńgi kún yamasa keleshekte ne bolıwın aldınnan anıq  boljap 

bolmas eken, barlıq  qabıl etiletuǵın qararlar táwekelshilik menen baylanısqan. Usı  

sebepli táwekelshilikten qashpaw kerek, bálkim onı aldınnan kórip bilip tuwılıwı 

múmkin bolǵan qáwip dárejesin azaytıwǵa háreket etiw lazım. 

Búgingi kúnde ádebiyatlarda táwekelshilik penen baylanıslı bolǵan 

itimallıqtı hár túrli túsiniklerde, yaǵnıy:  

*Qáwip; 

*Qater; 

*Qáwip-qater terminleri menen ańlatılıp atır.  

Biziń tilimizde: 

Qáwip – qandayda bir kóńilsiz hádiyse yamasa jaǵday júz beriwiniń 

ititmallıǵı; qorqınısh;  

Qáter– qandayda bir baxıtsızlıqqa, apatshılıqqa alıp keliw múmkin bolǵan 

sharayat; qáwip; 

Kórip turǵanımızdıy, qáwip túsinigi  itmallıq penen baylanısqan bolsa, 

qáter termininde bolsa tiykarǵı itibar sharayatqa, jaǵdayǵa berilep atır.  

Biziń pikirimizshe, basqarıwda hám táwekelshilikte qáwip túsinigin 

qollanıw maqul keledi. Sebebi bul túsinik itimallıq,  anıq emeslik túsinikleri menen 

óz ara baylanıslı. Mısalı, qátelesiw qáwipi, rejeniń orınlanbawı qáwipi yamasa 

itimallıǵı, komp`yuterdiń islemew qáwipi, qarar qabıl etiwde jol qoyılıwı múmkin 

bolǵan qáwip, táwekelshiliktegi qáwip hám t.b. Solay etip, táwekelshilik bir  pútin 

process esaplanadı. Isbilermen yamasa basshınıń táwekelshilik dárejesine qarap 

táwekelishlik qáwip hám itimallıq dárejesi, sonday aq payda yamasa zıyan 

dárejelerine bólinedi.  

12.2. Táwekelshiliktiń túrleri 

Ekonomikada hám basqarıw processinde basshı  hám isbilermen óz 

xızmetinde: 

 múliktiń hár túrli jollar menen joq bolıwına, isten shıǵıwına; 

 finanslıq joǵaltıwlarǵa; 

 dáramatlardıń kemeyiwine; 

 payda dárejesin anıqlawdaǵı qáteliklerge jol qoymaw hám usı táreplerin 

jaqsılaw maqsetinde hár túrli táwekelshilikke baradı. Usınday sharayatta qaysı bir 

túrdegi  táwekelshilikti  tańlaw, qaysı biri kóbirek nátiyje beriwi múmkinligin 

anıqlaw kóp  tárepleme táwekelshilik túrleriniń ilimiy tiykarlanǵan sıpatlamaların 

biliwdi  talap etedi. Bunday sıpatlama tómendegi kóriniske iye. 

Sap yamasa taza táwekelshilik unamız (zıyan) yaki nol nátiyjege erisiw 

itimallıǵın bildiredi. Bunday túrdegi táwekelshilikke tábiyat, ekologiya, siyasat, 

transport hám bir bólegi sawda menen baylanıslı táwekelshilikler kiredi. 

Spekulyativ(tosınanlı) táwekelshilik unamız (zıyan) hám sonıń menen 

birge unamlı nátiyje (tabıs, payda)ge erisiw itimallıǵın bildiredi. Bul túrdegi  

táwekelshilikke qarjı menen baylanıslı bolǵan eki túrdegi, yaǵnıy investiciya hám 

puldıń satıp  alıw qábileti menen baylanıslı bolǵan táwekelshilikler kiredi. 

Sap yamasa taza táwekelshilik, joqarıda aytıp ótkenimizdey,  tábiyatqa, 

ekologiyaǵa, siyasatqa, transportqa hám sonıń menen birge sawdaǵa baylanıslı 

bolǵan táwekelshilik túrlerin óz ishine aladı. 

Tábiyat penen baylanıslı táwekelshiliktiń túrine  tábiyǵıy apatlar 

nátiyjesine kóriletuǵın zıyanlar itimallıǵı (táwekel) kiredi, mısalı, jer qıymıldawı, 

suwdıń tasıwı, dawıl, epidemiya hám basqalar sebepli kórilgen zıyanlardıń 

dárejesi. 

Ekologiya menen baylanıslı táwekelshilik-bul átirap ortalıqtıń iplaslanıwı 

nátiyjesinde kóriletuǵın zıyanlardıń itimallıǵı(táwekel) bolıp tabıladı yamasa 

qosımsha qarjı. 

Siyasat penen baylanıslı táwekelshilik-bul siyasıy turaqsızlıq nátiyjesinde 

kóriletuǵın materiallıq hám finanslıq zıyanlardıń itimallıǵı bolıp tabıladı. Bul 

táwekelshilik kárxana xızmetine emes, al bálkim mámlekettegi social-siyasıy 

turaqlılıqqa baylanıslı. Buǵan ǵalabalıq tártipsizlik, jumıs taslawlar, kóterilisler, 

embargo járiyalaw, húkimnt tárepinen qoyılǵan shártlerdi orınlawdan bas tarıw 

sıyaqlı aqıbetlerdiń nátiyjesinde kóriliwi táwekel etiletugın zıyanlar kiredi. 

Transport penen baylanıslı táwekelshilik-bul avtomobil, temir jol, teńiz, 

hawa transportlarında júklerdi tasıw processinde jekeriletuǵın zıyanlardıń itimallıǵı 

(táwekel). 

Sawda menen baylanıslı táwekelshilik-bul xojalıq sub`ektleriniń 

isbilermenlik xızmetiniń nátiyjesinde kóriletuǵın zıyanlardıń itimallıǵı(táwekel). 

Bunday túrdegi táwekelshilik óz gezeginde óndiris, sawda hám sonıń menen birge 

qarjı menen  baylanıslı bolǵan táwekelshiliklerge  bólinedi. 

Óndiris penen baylanıslı  táwekelshilik-bul óndiris processiniń toqtap 

qalıw yaki  bir qálipte islemey atırǵanlıǵı, texnologiyanıń buzılıwı, sapasız shiyki 

zattıń keltiriliwiniń aqıbeti yamasa xızmetkerlerdiń jumıslarınıń sapasınıń bolmawı 

nátiyjesinde jetkiziletugın zıyanlardıń itimallıǵı (táwekel) yamasa qosımsha 

qarjılar bolıp tabıladı. 

Sawda menen baylanıslı táwekelshilik-bul óz ara tólemlerdiń 

keshiktiriliwi, shártnama shártleriniń orınlanbawı aqıbetinde kóriletuǵın zıyannıń 

yamasa dáramattıń bolmawı itimallıǵı (táwekel). 

Qarjı menen baylanıslı táwekelshilik-bul qarjı menen baylanıslı finanslıq 

zıyanlardıń itimallıǵı bolıp, ol óz gezeginde investiciya hám puldıń satıp alıw 

qábilieti menen baylanıslı bolǵan itimallıq (táwekelshlik) esaplanadı 

Kredit táwekelshiligi-bul qarız alǵan táreptiń óz májbúriyatların tóley 

almaw qáwipi esaplanadı. Bank  jaqsı payda  kóriwi ushın kreditlew qáwipin 

kemeyttiriwi shárt. Bank  hámme waqıt qaırzdıń óz waqtında hám procent penen 

qaytıp keliwi  qanday  dárejede múmkinligin názerde  tutıp táwekelge baradı. 

Bunday táwekelshilikke kreditti tólew múddetin keshiktiriw yamasa 

obligaciyalarǵa tólemdi toqtatıp qoyıw mısal boladı. 

Aymaqlıq táwekelshilik belgili aymaqlardıń ekonomikalıq jaǵdayı menen 

baylanıslı bolıp, ol: 

 bul aymaqtıń tiykarǵı ónimine bolǵan konyunktura bahasınıń arzanlap 

ketiwi nátiyjesinde kóriliwi múmkin bolǵan zıyanlardıń qáwipi; 

 óndiristiń keskin túsip ketiwi yamasa jumıssızlıq dárejesiniń artıwı 

nátiyjesinde kóriliwi itimal bolatuǵın zıyanlardıń qáwipin ańlatadı. 

Tarmaq penen baylanıslı táwekelshilik anıq bir tarmaqtıń ekonomikası 

menen baylanıslı bolıp, ol eki faktor tásiri astında boladı: 

 tarmaqtaǵı cikllı túrdegi turaqsızlıq; 

 tarmaq óndirisiniń háreket etiw basqıshlarına. 

Kárxana táwekelshiligi investiciya ob`ekti bolǵan anıq  kárxana xızmeti 

menen baylanıslı. Bul táwekelshilik tarmaq hám aymaqlıq táwekelshilikler tásiri 

astında bolsada, ondaǵı táwekelshilik dárejesi kárxananıń bazardaǵı statusı, turaqlı 

tutınıwshılarınıń bolıwı, islep shıǵapılıp atırǵan ónimniń sapası hám basqalarǵa 

baylanıslı. Kárxana xızmetindegi táwekelshilik tómendegi kórinislerde boladı: 

 islep shıǵarılǵan ónimdi tutınıwshı tárepinen satıp alınbawı nátiyjeesinde 

kóriletuǵın táwekel zıyan; 

 xojalıq shártnamaların orınlamaw nátiyjesinde kóriletuǵın táwekel zıyan; 

 básekilestiń kúsheywi nátiyjesinde kóriletuǵın táwekel zıyan; 

 bazar kon`yunkturasınıń ózgerisi nátiyjesinde kóriletugın táwekel zıyan; 

 kózde tutılmaǵan qárejetlerdiń júzege keliwi hám dáramattıń kemeyiwi 

nátiyjesinde kóriletuǵın táwekel zıyan; 

 kárxana qarjısınıń talan tarajı sebepli kóriletuǵın táwekel zıyan. 

Investiciya táwekelshiligi degende jańa tovar yamasa xızmet, jańa 

texnologiyanı islep shıǵıw hám engiziw ushın sarıplanatuǵın qárejetlerdiń 

qaplanbawı nátiyjesinde kóriletugın táwekel zıyan túsiniledi. 

Táwekel (risk) kapital-bul ilim hám texnika jańalıqların engizip, jańa 

texnologiyanı ózlestirip, bazar básekisine shıdam beretuǵın jańa tovarlardı islep 

shıǵarıw ushın táwekelge qoyılatuǵn (sarıplanatuǵın) kapital. 

Táwekel kapitalınıń iyesi belgili ekonomikalıq qáwipti óz juwapkershiligine 

aladı, sebebi jańa iske qosılgan kapitaldıń qansha payda beriw yamasa bermasligi 

aldınnan anıq  belgili bolmaydı. Biraq kapital shamalap qoyılmaydı, bul jerde 

payda bolǵan jańalıqqa bolatuǵın talaptı, bazardıń ulıwma jaǵdayın esapqa aladı, 

biznes tarawında máslahat beriwshi firmalar xızmetinen paydalanadı. 

Táwekel(risk) kapitaldı ádette kishi biznes wákilleri, isbilermenler yamasa 

olarǵa baylanıslı bolgan iri firmalar qoyadı. Táwekel kapital ilim hám texnika 

jetiskenliklerin óndiriske engiziwde úlken  rol` oynaydı. 

12.3. Táwekelshilikti basqarıw hám qamsızlandırıw 

Joqarıda aytıp ótkenimizdey, kópshilik jaǵdaylarda ekonomikalıq  bahalawlar 

hám basqarıw qararları kóp variantlı bolıp, itimallıq xarakterinde boladı. Usı 

sebepli qáte hám aljasıqlar bul processte tábiyǵıy jaǵday bolıp tabıladı. 

Bunday sharayatta menedjer: 

 táwekelshiliktiń qáwipin hám itimallıǵın; 

 qáwip dárejesin azaytıw ilajların; 

 itimal dárejede prognoz islenip atırǵan zıyandı qaplaw jolların aldınnan 

esap sanaq islewi lazım. Bul táwekelshilikti basqarıwdıń áhmiyetli shárti 

esaplanadı. 

Táwekelshilikti basqarıwdan maqset-bul  kárxananı tek bankrotlıqtan 

saqlap qalıw emes, bálkim qanday sharayatta bolsada paydanı minimal dárejeden 

tómen bolıwına jol  qoymaw bolıp tabıladı. 

Basqarıwdaǵı qáte ham aljasıwlar, bankrot  bolıwdıń tiykarǵı sebeplerinen 

biri bolıp esaplanadı. Bunı xalıq aralıq biznes tájiriybesi tastıyıqlamaqta. Sonıń 

ushında menedjer hám isbilermen táwekelshilikti basqarıwdıń nátiyjeliligine júdá 

úlken áhmiiyet beriwleri lazım. 

Bul orında menedjerdıń aldına qoyılatuǵın tiykarǵı wazıypalar 

tómendegilerden ibarat: 

 joqarı qáwip keltiretuǵın tarawdı bilip alıw; 

 qáwiptiń dárejesin bahalaw; 

 bul qawipti saplastıratuǵın yamasa azaytatuǵın ilajlardı islep shıǵıw hám 

olardı qollanıw; 

 qáwiptı analizlew hám eskertiw. 

Basqarıw ámeliyatında tómendegi sebepler nátiyjesinde jokarı dárejedegi 

qáwiplerdiń tuwılıw jaǵdayları ushıraydı: 

 nadurıs qararlar qabıl  etilgende; 

 boysınıwshılar tapsırmalardı qanaatlandırarsız dárejede orınlaǵanda; 

 orınlawshılardı durıs tańlaǵanbaǵanda; 

 marketing perspektivasın anıqlawda qátege jol qoyılganda; 

 kárxananıń basqarıw hákimiyatı menedjerdiń qáwipti saplastırıw boyınsha 

usınısın esapqa almagan jaǵdaylarda. 

Zıyan kóriwdiń qáwipin kemeyttiriw yamasa onın aldın aıw ushın 

tómendegi ilajlardı ámelge asırıw lazım. 

12.3.1-keste  

Táwekelshilikti basqarıw 

1.Qáwipti azaytıw  2. Qáwiptiń aldın alıw 

1.1. Informaciyalıq sistemanı jaqsılaw  2.1. Qáwipti shegaralaw, zıyan 

kóriw qáwipin shegaralaw, zıyandı 

qaplaw. 

1.2. Paydanı esaplaw 

1.3. Qátege jol qoyıwdı kemeyttiriw bunıń 

ushın xızmetkerlerdi durıs tańlaw, 

xoshametlew, oqıtıw, qadaǵalaw  hám t.b; 

 2.2. Qáwipti basqalardıń 

juwapkerlishigine júklew, zıyandı 

qaplaw ushın qamsızlandırıw 

shártaomaların dúziwi, qáwip 

nátiyjesinde kórililgen zıyandı 

baskalardıń juwapkershiligine 

(kreditor, tutınıwshısherik, 

mámleket) ótkiziw 

1.4. Texnikalıq qurallardı qáliplestiriw, 

miynet qáwipsizligin támiyinlew, 

texnikanıń sazlıǵın qadaǵalaw hám 

qáwiplerdiń aldın alıw 

 

 

Qamsızlandırıw – bul insan xızmetiniń hár túrli tarawlarında júz beretuǵın 

tábiyǵıy apatlar, tosattan bolatuǵın xádiyseler hám basqa waqıyalar nátiyjesinde 

jetkeriletuǵın zıyanlardı fizikalıq hám yuridikalıq tárepinen tólengen 

qamsızlandırıw tólemlerinen jıynalǵan pul fondlarınıń esabınan tolıq yamasa onıń 

bir bólegin qaplaw menen fizikalıq hám yuridikalıq táreplerdiń máplerin 

qamsızlandırıwdı támiyinlewge tiyisli qatnaslardı túsinimeiz .  

Qamsızlandırıwdıń maqseti tábiyǵay apatlar hám kewilsiz hádiyselerden 

keltirilgen zıyanlardı qaplaw ushın pul fondların shólkemlestiriw bolıp tabıladı. 

Fizikalıq hám yuridikalıq tárepler esabınan qáliplesetuǵın bul fondlardı 

payda etiw nátiyjesinde qamsızlandırıw shólkemleri menen qamsızlandırıwshılar 

ortasında qatnas júzege keledi. Ózbekstan sharayatında bul qatnas júzlep 

qamsızlandırıw shólkemleri menen mıńlap kárxana hám shólkemlar, puqaralar 

ortasında qáliplesedi. 

Qamsızlandırıwdıń ob`ekti bolıp múlkti qamsızlandırıwında - materiallıq 

baylıqlar hám múlkler, jeke qamsızlandırıwda bolsa puxaralardıń ómiri, den 

sawlıǵı hám miynet qábilieti esaplanadı. Qamsızlandırıwdıń predmeti bolsa 

joqarıda kórsetip ótilgenlerdiń quramlıq bólimleri esaplanadı. Mısalı awıl xojalıǵı 

qamsızlandırıwdıń ob`ekti bolsa, eginlerdiń qırmanı, sharwa mallarınıń sanı, 

múlitiń túrleri-bina hám imaratlar, transport quralları qamsızlandırıwdıń predmeti 

esaplanadı. 

Tayanısh sózler 

 risk 

 qáwip-qáter 

 áwmetsizlik qáwipi 

 táwekelshilik 

 táwekel dárejesi 

 qáwip dárejesi 

 itmallıq dárejesi 

 payda dárejesi 

 zıyan dárejesi 

 qamsızlandırıw  

 sap táwekelshilik 

 qarjı menen baylanıslı táwekelshilik 

 investiciyalıq táwekelshilik 

 táwekel kapital 

 táwekelshilik zonası 

 jol qoyılıwı múmkin bolǵan qáwip zonasi 

Tákrarlaw ushın sorawlar  

1. Risk (táwekelshilik) degende neni túsinesiz? 

2. Táwekelshilik qáwip- qáterdiń ózegeshlikleri nelerden ibarat?  

3. Qáwiptiń qanday túrlerini bilesiz? Qaysı qáwipler qamsızlandırıw menen 

baylanıslı bolmaǵan qáwipler esaplanadı? 

4. Qanday qáwiplar qamsızlandırıw ushın maqul bolǵan qáwipler sanaladı? 

5. Qáwipti azaytıwdıń hám rentabellikti arttırwdıń qanday usılların bilesiz? 

6. Táwekelshiliktiń qanday túrlerin bilesiz? 

7. Sap yamas taza táwekelshik degenmiz ne? 

8. Karjı menen baylanıslı táwekelshilik degendn neni túsinesiz? 

9. Investiciya menen baylanıslı táwekelshilik  qanday  túrlerge bólinedi? 

10. Táwekel kapitalı degende neni túsinesiz? 

11. Táwekelshilikti basqarıwdıń maqseti nelerden ibarat? 

12. Zıyan kórip islew qáwipin azaytıw yamas onıń aldın múmkin be? 

13. Táwekelshilik qanday usıllar járdeminde basqarıladı? 

13-BAP. MENEDJMENT STRATEGIYASÍ  

13.1 Strategiyalıq basqarıwdıń áhmiyeti hám mazmunı 

Strategiya sózi  grekshe “strategos” sózinen alınǵan bolıp “general 

sheberligi” mánisin bildiredi. Bul atama áskeriy saladan kirip kelip Ózbek  tiliniń 

sózliginde strategiya  ataması: 

 “iri áskeriy  operaciyalar hám ulıwma urıs alıp barıw sheberligi”; 

 “social -siyasiy  gúreske basshılıq etiw sanaatı hám ilimi”  mánisisinde 

talıqlanǵan. 

 Áskeriy salada házirde  bul atama joqarı basqarıwshıları tárepinen áskeriy 

process(operaciya)lerdi jobalastırıw sheberligi mánisinde isletiledi. Keleshekti anıq 

prognozlaw ushın strategiya zárúr. 

Startegiya-bul: 

 Keleshekti prognozlaw, hár túrli  scenariylerdi analizlew sheberligi; 

 keleshekte báseki gúresinde abzallıq beriwshi ideya; 

 kárxananıń ónim xızmet (fond quwatlılıǵı, qárejeti, paydası hám t.b)in 

qadaǵalawshı keń qamrawlı sistema bolıp tabıladı. 

Strategiya óz háreket ortalıǵı boyınsha tómendegi túrlerge bólinedi. 

Sxemadaǵı bas  strategiya kárxana wazıypaların júzege shıǵarıwshı tiykarǵı usıl 

bolıp tabıladı. Bunnan basqa kárxanada tómendegi startegiyalarda islep shıǵıladı: 

  arnawlı strategiyalar; 

  funkcional strategiyalar; 

  ózinde qamıralǵan strategiyalar; 

  diversifikaciyalasqan strategiyalar. 

Arnawlı strategiyalar júdá itibarlı jaǵdaylardı aldınnan boljaw maqsetinde 

islep shıǵıladı. Mısalı, kárxananıń bankrotliqqa qarap baratırǵanlıǵı bayqalsa onıń 

aldın alıw boyınsha uzaq múddetke dúzilgen strategiyalar usı strategiyalar toparına 

kiredi. 

Funkcional strategiyalar kárxananıń ayırım bólimleri hám xızmetleri 

aldındaǵı wazıypaların ámelge  asırıw jolların ańlatadı. Bul isshi strategiyalar bolıp 

tabıladı.  

Qamırawshı strategiyalar bul kárxananıń úzliksiz xızmetin ózinde 

jámlegen nıshan bolıp tabıladı. 

Diversifikaciyalasqan strategiya kárxana (firma) lardıń xızmet salaları hám 

islep shıgaratuǵın ónimler túrin keńeyttiriw aldındaǵı wazıypalardıń ámelge asırıw 

jolların ańlatadı.  

Strategiyanı belgilew kárxanadan baslanadı. Ádette kárxana (firma)nıń  

perspektivadaǵı xızmetin mólsherlew processi tómendegi áhmiyetli táreplerin 

analizlewden baslanadı. 

Kárxana dárejesidegi strategiya 

Marketing  Bazardıń qaysı bir segmentine itibarın kúshettiriw lazım? 

 Ne ushın tap usı tovarlardı  satıp alıwları kerek? 

 Assortiment hám sıpat qanday  bolmawı lazım? 

 Tovardı reklama etiwden baslap tap satıwǵa shekem bolǵan 

basqıshlarda sarıplanatuǵın  qarjılardı  qanday bólistiriw kerek? 

 Baha siyasatı qanday bolıwı lazım? 

 Bazarımız salmaǵı regionlar boyınsha qanday  bolıwı kerek? 

Óndirislik  Óndirismizdiń  móljellengen dárejesi qanday bolıwı kerek? 

 Qay jerge hám qashan investiciyalaw maqul? 

 Qosımsha bólekler satıp alıw kerekpe yaki olardı ózimiz islep   

shıǵarıwımız maqul ma? 

 Bánt bolǵan jumısshılarǵa  qanday dárejedegi mamanlıq zárúr? 

 Qaysı múddette zapaslar  menen támiyinlewimiz zárúr? 

Finans   Hárekettegi  hám  kapital qarajetler kólemi qanday? 

 Finanslastırıw negizleri qanday? 

 Aylanba kapitaldı kóbeytiwdi  qanday jollar menen qarjılandırıw 

kerek? 

Kadrlar  Xızmetkerlerdi jumısqa qabıl etiw kerek pe yaki barların oqıtıw 

menen sheklengen maqul ma? 

 Bánt bolǵanlar sanın qanday qısqarttırıw kerek? 

 Jumısshı kúshine bolǵan haqıqıy talap qanday? 

 Xızmetkerdi qanday etip saqlaw yaki jumısaw múmkin? 

Tadqiq 

xızmeti 

 Izertlewdiń  qaysı baǵdarına kóbirek itibar  beriw  lazım? 

 Tovardıń qaysı táreplerine  qashan ózgeris kiritiw? 

Ta`miynat  Tovardı kim jetkizip beredi? 

 Jetkiziletuǵın tovar assortimentine qanday ózgeris kiritiw zárúr? 

Kárxananıń perspektivadaǵı strategiyasın tiykarlaw  maqsetinde tómendegi 

jaǵdaylarda xızmetkerladiń pikrin anıqlap  alıw orınlı. 

Demek, strategiya basqarıwdıń ózi ne? Strategiyalıq basqarıw – bul 

kárxana (firma)nıń keleshektegi maqseti hám imkaniyatı menen xızmetkerler  

máplerin uyǵınlastırıwǵa móljellengen uzaq múddetli basqarıw  usıl bolıp tabıladı. 

Basqasha etip  aytqanda, strategiyalıq basqarıw – bul strategiyalıq maqsetti ámelge 

asırwǵa qaratılǵan basqarıw xızmeti. 

Ayırım kárxana (firma)lar túrli sebeplerge baylanıslı strategiyalıq basqarıw 

processi menen tereń shuǵıllanbaydı. Strategiyalıq basqarıw usılınıń payda bolıwı 

hám ámeliyatqa qollanıw zárúrligi ob`ektiv sebepler menen baylanıslı bolıp, buǵan 

eń aldın kárxanaǵa tásir etiwshi sırtqı ortalıqtıń ózgeriwsheńligi  áhmiyetli rol 

oynaydı. Bul usıldıń rawajlanıwı bir neshshe basqıshtı óz ishine aladı.  

Orınlawǵa qabiletliligin  qadaǵalaw tiykarında basqarıw usılı. Bul 

basqıshta kárxananıń ózgerisine bolǵan tásirsheńligi (reakciyası) waqıya bolıp 

ótkennen soń payda boladı. Bul reaktiv  iykemlesiw bolıp,  kópshilik kárxana 

basshılarına tán. Biraq tez pát  penen bolıp ótip atırǵan ózgerislerde bunday usıl 

maqul emes.  

Ekstrapolyaciyalaw tiykarında basqarıw usılı. Bunda ózgeris páti 

tezlesedi. Biraq keleshekti tek aldıńǵı dáwir ózgerisleri tendenciyasına tiykarlanıp 

ekstropolyaciyalaw jolı menen belgilew múmkin(uzaq múddetli  rejelestiriw). 



 

132 
 

Ózgerislerdi aldınnan prognozlaw tiykarında basqarıw usılı.  Bul usıl  

ózgeris páti tezlesip,  kútilmegen waqıyalar júz bergen jaǵdaylarda soǵan sáykes 

strategiyanı islep shıǵıw járdeminde ámelge asırıladı(  strategiyalıq rejelestiriw). 

Operativ ıqsham qararlardı qabıl etiw tiykarında basqarıw usılı. Bazar 

qatnasları barlıq salalarǵa tezlik penen kirip  barıp atır. Bunday sharayatta túrli 

wazıypalar payda boladı. Olar tek uzaqtı gózlegen halda rejelestiriledi hám 

basqarılıw ámelge asırıladı (strategiyalıq basqarıw). 

Ulıwma alǵanda strategiyalıq basqarıw evolyucion tárizde strategiyalıq 

rejelestiriw baǵdarında payda boladı hám onıń túp áhmiyetin sáwlelendiredi. Ol 

túpten  jańa strategiyanı qollaw boyınsha qıyınshılıqlarǵa dus kelgen kárxanalar 

ushın júdá qolaylı keledi.  

13. 2. Strategiyalıq rejelestiriw hám onıń basqıshları 

Strategiyalıq reje – bul kárxana (firma) ǵa uzaq dáwirge berilgen tapsırma. 

Bunday reje firma ortalıǵındaǵı basqa házirgi dáwirdegi, jıllıq rejelestiriw ushın 

baslanǵısh nuqta bolıp xızmet etedi. Strategiyalıq rejeniń tiykarǵı túrleri bes, on jıl 

hám onnan kóbirek múddetlerge móljellengen rejeler bolıp tabıladı.  

Strategiyalıq rejeniń júdá áhmiyetli hám zárúrligi tómendegiler menen 

ańlatıladı. Ol: 

 kárxananıń anıq  maqsetin anıqlawǵa hám qáliplestriwge imkaniyat 

beredi; 

 kárxananı sırtqı ortalıqqa iykemlestiriwge járdem beredi; 

 nátiyjeli  basqarıw quramı hám  sistemasın jaratıwǵa imkan beredi; 

 úlken kárxanalar quramındaǵı barlıq buwınlardıń xızmetin 

muwapıqlastırıwǵa sharayat tuwdıradı; 

 kárxananıń barlıq resursların yaǵnıy isshi kúshi,finanslıq, aylanba hám 

tiykarǵı fondlardı nátiyjeli bólistriwdi  támiyinleydi hám t.b.. 

Strategiyalıq rejelestiriw menedjerler ustalıǵın asırwda, olardıń strategiyalıq 

pikirlewin ósiriwde júdá úlken mektep rolin oynaydı.  

Kárxana maqseti  hám  wazıypaların ámelge asırıw boyınsha anıq, hár 

tárepleme kompleks dúzilgen reje strategiyalıq rejelestiriwdiń ónimli nátiyjesi 

esaplanadı. Strategiyalıq reje ádette kárxananıń joqarı basqarıw apparatı tárepinen 

islep shıǵıladı. Onı ómirge engiziwde bolsa basqarıwdıń barlıq buwınları 

qatnasadı.  

Strategiyalıq rejelestiriw processi tómendegi basqıshlardı óz ishine aladı. 

Kárxana maqseti hám wazıypaların tańlaw strategiyalıq rejelestiriw 

processiniń eń dáslepki hám juwapkerli  basqıshlarınan esaplanadı. Bul process 

rejelestiriwdiń keyingi barlıq basqıshları ushın móljel wazıypasın óteydi. 

Kárxana xızmetiniń bas maqseti- bul ónim islep shıǵarıwda kem qarajet 

sarıplaǵan holda barlıq tutınıwshılarǵa joqarı sapalı ónim jetkizip beriw boyınsha 

rejeler, tapsırmalar, shártnamalardı orınlawdan ibarat. Strategiyalıq rejelestiriw 

sapası da áne usı bas maqsettiń qansha dárejede durıs tańlanǵanlıǵı hám qabıl 

etilgenligine baylanıslı. 

Kárxana kelesheginiń bas baǵdarı hám onıń maqsetin durıs tańlaw 

tómendegi eki faktorǵa baylanıslı: 

  sırtqı ortalıq faktorı; 

  ishki ortalıq faktorı. 

Strategiyalıq rejelestiriwdi ámelge asırıp atırǵanda bul faktorlardı inabatqa  

alıw júdá zárúr.  Sebebi olardı esapqa alıw kárxanaǵa qáwip salıwshı yaki  jańa 

tuwılıwı múmkin bolǵan qáwip aldın alıw imkaniyatın beredi. Bul, álbette, júdá 

kóp miynet talap etetuǵın hám kóp qarajetli process bolıp tabıladı. Oǵan 

sarıplanatuǵın qarajetler strategiyalıq rejelestiriw processine sarıplanatuǵın 

qarajetlerdiń eń kóp bólegin quraydı. 

Sırtqı ortalıqtı  analizlewde tómendegi fakktorlarǵa itibar qaratıw lazım. 

Ekonomikalıq faktorlardı analizlewde inflyaciya(deflyaciya) páti, salıq 

stavkası, xalıq aralıq tólew balansı, xalıqtıń bántlilik dárejesi, kárxananıń tólew  

dárejesi sıyaqılılarǵa itibar qaratıladı. 

Siyasiy faktorlardı analizlew processinde: 

 mámleketler aralıq sawdadaǵı  ta`rif  kelisimlerge; 

 bajıxana siyasatında úshinshi mámleketke qarsı baǵdarlanǵan 

protekcionizm siyasatına; 

 bul mámleket hám onıń jetekshi siyasatshılarınıń antimonopoliya 

nızamına bolǵan qatnaslarına; 

 jergilikli hákimiyatlardıń kredit siyasatı, olardıń ssuda  alıw hám jumısshı 

kúshin jallaw boyınsha sheklewleri sıyaqlılarǵa itibao beriledi. 

Bazar kaprizleri de kárxana xızmeti hám onıń nátiyjeligine óz tásirin 

ótkizbey qoymaydı.  Olardı analizlew kárxana  basshısına kárxana  strategiyasın  

anıq   biliwge hám onıń  bazardaǵı statusın bekkemlewge járdem beredi. Bul jerde: 

 demografiyalıq ózgerisler; 

 xalıq dáramatı dárejesi hám onıń bólistiriliwi; 

 tarmaqtaǵı báseki dárejesi; 

 kárxananıń bazarda iyelegen salmaǵı; 

 bazar kólemi yaki onı húkimet tárepinen qorǵanǵanlıǵı analizlenedi. 

Texnologiyalıq faktorlardı kárxana basshıları óz dıqqatlarınan shette 

qaldırmaslıǵı zárúr. Bunday analiz: 

 islep shıǵarıwdaǵı texnologiyanıń jaǵdayın, onıń ózgeris pátin, zaman 

talabına juwap bere alıwın; 

 jańa tovar hám xızmetlerdi joybarlawda, informaciyalardı jıyıw, qayta 

islew hám olardı uzatıwda, baylanısta komp`yuter texnikalarınıń qollanılıp 

atırǵanlıǵın anıqlawǵa hám rejelestiriwge imkaniyat beredi.. 

Báseki faktorların analizlew baskiles kárxanalardıń hárketlerin baqlawǵa, 

olardı qadaǵalawlawǵa imkaniyat beredi. Bunday analiz áhmiyetin tómendegi 

sawallarǵa juwap tabıw arqalı biliw múmkin: 

  básekiles bazarǵa neni usınıs etip atır? 

  básekiles ne islep atır hám ne islew múmkin? 

Básekileslerdi analizlewde tórt diagnostikalıq zona ajıratıladı. Bular: 

 Basekileslerdiń kelesi maqsetlerin analizlew; 

 básekileslerdiń hárekettegi strategiyasın analizlew; 

 básekileslerdiń keleshektegi rawajlanıw imkaniyatların analizlew; 

 básekileslerdiń kúshli hám ázzzi táreplerin analizlew. 

Básekileslerdiń xızmeti hám háreketlerin qadaǵalaw asıtan alıw kárxana 

basqarıwshılarına hár qanday júz beriwi múmkin bolǵan qáwipke  tayar bolıp  

turıwına imkaniyat beredi. 

Social faktorlar óz quramına ózgerip turıwshı social qádiriyatlar, ırımlar,  

qatnaslar hám minez qulıqların aladı. Ekonomikalıq turaqlılıq sharayatında usı 

social salada kárxana xızmetine keri tásir etiwshi qáwipler tuwdıradı. Olardı 

saplastırıw ushın nátiyjeli analiz zárúr. 

Xalıq aralıq faktorlar sırtqı sawda monopoliyasın qatań qadaǵalawǵa 

alınǵan sharayattada kárxana ushın júdá áhmiyetli bolıp tabıladı. Házirgi waqıtta 

olar xalıq aralıq bazarlarda  qatnasıw huqıqına iye boldı. Kárxana  basshıları 

sonday úlken segmentte júz berip  atırǵan jaǵdaylardı baqlaw, olardan saqlanıw 

hám kárxana  máplerin gózelep háreket etiwi lazım. 

Sırtqı ortalıq faktorların esapqa alıw: 

 shet el básekileslerge qarsı xúkimet qorǵawın anıqlawǵa; 

 ishki bazardı bekkemlewge; 

 xalıq aralıq qatnaslardı aktivlestiriw hám keńeyttiriwge imkaniyat beredi. 

Solay etip, sırtqı ortalıq tásiri menedjerlar tárepinen bárqulla úlken itibar 

beriwdi talap etedi,  sonıń ushın ol úlken kólemdegi informaciyanı úyreniw 

tiykarında ámelge asırıladı hámde óz waqtında durıs qarar  shıǵarıw ushın  

anıqlıqtı talap etedi.  

Sırtqı qáwip hám jańa imkaniyatlar anıqlanǵannan  soń kárxana 

baqarwshıları basqarması strategiyanı tańlawǵa ótiwi múmkin. Strategiyanı 

tańlaw – bul strategiyalıq rejelestiriwdiń tiykarǵı  máselesi bolıp esaplanadı. Onı 

tańlaw processi bir neshshe basqıshlardan ibarat: 

  al`ternativ strategiyalarnı anıqlaw; 

  anıqlanǵan optival strategiyanı analizlew; 

  analizlengen strategiyaǵa baha beriw. 

Ámeliyatta bul  basqıshlardı bir-birinen ajıratıw  qıyın. Olar úzliksiz analiz 

processleriniń túrli dárejesidegi ilajlar kompleksi. Hár kıylı basqıshlarda hár túrli 

usıllar qollanıladı. 

Birinshi baskıshta kárxana alındında qoyılǵan maqsetti ámelge asırıwdı 

támiyinlewshi strategiya  belgilep alınadı. Bul jerde eń áxmiyetlisi usı maqsetke 

erisiwdiń túrli hám kóbirek variantlaı islep  shıǵıladı. Bul jumısqa tek joqarı 

buwındaǵı basshılardı emes,  sonday aq orta buwındaǵı menedjerlerdi de tartıwı 

lazım. Bunday qatnas tańlaw imkaniyatın  keńeyttiredi hám onıń jaqsı variantın 

tańlawǵa sharayat  jaratıdı.  

Ekinshi basqıshta– strategiya qayta islenedi hám kárxananıń rawajlanıw 

maqsetine muwapıq dárejege keltiriledi. Usı taqılette  kóp qırlı ulıwma strategiya 

qáliplestiriledi. 

Úshinshi baskıshta– tańlap alınǵan ulıwma strategiya aylanasındagı 

al`ternativ variantlar analizledi hám onıń bas maqsetin sheshiwdegi jaramlılıq 

dárejesi  bahalanadı. Usı basqıshta ulıwma strategiya anıq   hám jańa mazmun 

menen toladı. 

Kárxanalar kópshilik  jaǵdaylarda kóp al`ternativalar tiykarında strategiyanı  

tańlaydı.  Eger kárxana  bazarda óziniń  salmaǵın asırmaqshı bolsa,  onday 

jaǵdayda  ol bunday maqsetke túrli jollar menen  erisiwi múikin. Yaǵnıy: 

  ónim  bahasın páseyttiriw; 

  tovarlardı kóp sanlı dúkanlar arqalı satıw; 

  bazarǵa tovarlardıń jańa modellerin shıǵarıw; 

  reklama járdeminde mártebesin asırıw hám t.b. Hár qaysı jol túrli 

imkaniyatlarǵa jol ashıp beredi.  

Mısalı, bahanı belgilew iyiliwsheń bolǵanlıǵı sebepli  ańsat ótedi hám 

básekilesler tárepinen ańsatlıq penen ózlestiriledi.  Biraq jańa texnologiyaǵa 

tiykarlanǵan strategiya bolsa júdá  qıyın ózlestiriledi, biraq onı engiziw úlken  

qarjılardı talap etedi. Onnan basqa ol onshalıq iyileńsheń emes. 

13.3 Zamanagóy biznes strategiyasınıń ózgeshelikleri 

Ózbekistanda bazar ekonomikasın rawajlandırıwǵa qaratılǵan ilajlar 

nátiyjesinde múlkshiliktiń kóp túrliligi engizildi, kárxanalar ortasında erkin báseke 

ortalıǵı qáliplesip atır. Bunday sharayatta basqarıwshılar aldında turǵan eń zárúr 

wazıypa kárxananın uzaq múdetli erkinlikte jasawın támiynlew bolıp tabıladı. 

Bunıń ushın ǵárezsizlikti aldınnan kóre biliw, kútiletuǵın ózgerisler hám sırtqı 

tásirlerdi óz waqtında seziw talap etiledi. 

Bul jerde strategiyalıq basqarıwdıń mazmunına itibar beriw kerek. 

Strategiyalıq basqarıw-insan iskerligine tayanıp, islep shıǵarıw processin 

tutınıwshılardıń talabına muwapıqlastırıwdı kózde tutadı, átirap-ortalıq tásirine 

juwap beretuǵın hám básekede ústinlikti támiyleytuǵın maqsetlerge erisiwge 

imkan berip, onıń uzaq múddet háreket etiwin támiynleydi. 

Bazar ekonomikası tiykarında rawajlangan mámleketlerdiń barlıǵında 

strategiyalıq basqarıw quramalı bazar sharayatlarında nátiyjeli háreket kórsetiwdiń 

zárúr faktorı sıpatında qaraladı hám ámelge asırıladı. Biraq, praktikanı úyreniw 

sonı kórsetedi, kópshilik kárxanalarımız eskishe is uslubınan ele tolıq qutılǵan joq. 

Házirde bazar sharayatlarına iykemlesi, uzaq múddetli háreketti támiynlew 

máselesine itibar tómen. Kárxanalar skladlarında tayar ónim qaldıqlarınıń toplanıp 

qalıp atırǵanlıǵı, ekonomikalıq krizis jaǵdayları hám strategiyanıń basqarıw 

máselesinede itibar tómen ekenligi menen baylanıslı. Mısalı 2004-jıldıń birinshi 

yarım jıllıǵı juwmaǵında respublikadaǵı sanaat  kárxanalarında satılmay turǵan 

tayar ónimler salmaǵı 10% ten joqarı bolǵan. Ekonomikalıq xızmetti zıyan menen 

juwmaqlaǵan kárxanalar sanı 300 den artıqtı quraydı. Sonı aytıw kerek, hár qanday 

kárxana xızmetleriniń jetiskenligi yamasa kerisinshe bolıwı basqarıwǵa onıń 

dúzilisine baylanıslı. 

Hár bir kárxanada úsh processten ótedi: sırtqı ortalıqtan resurslardı alıw, 

resurslardı ónimge aylandırıw hám ónimdi sırtqı ortalıqqa-bazarǵa shıǵarıw. 

Basqarıwdıń tiykarǵı wazıypası sırttan resurs alıw hám bazarǵa ónim shıǵarıwdı 

jolǵa qoyıw. Sonı aytıw kerek, eger kárxanada usı teńsalmaklıq buzılsa, ol háreket 

ete almaydı. Házirgi zaman bazarı usı teńsalmaqlıqtı quwatlawda bazarǵa ónim 

shıǵarıw processleriniń áhmiyetin asıradı. Bul eń áwele, bazar sharayatında talaptıń 

belgilewshi rol` oynawı, «tutınıwshı-hámme waqıt haq » degen sózge ámel qılıw 

menen baylanıslı. 

Strategiyalıq basqarıw kárxananıń uzaq múddetli erkinlikte xızmet etiwin 

támiynlewge qaratılǵan. Sonı jaqsı túsiniw kerek, kárxana menen baylanısta 

bolǵanlar uzaq jasamaydı. Olardıń kópshiligi básekede sınıp ketedi. Sol sebepli, 

kárxananıń uzaq múddetli háreket etiwi, onıń óz wazıypaların anaǵurlım jaqsı 

orınlawı, xızmetinen ózi hám basqalarda  mápdar bolıwın, ápiwayı qarıydarlar, 

sponsorlar hám múlkdarlarınıń payda kóriwin ańlatadı. 

 

 

 

 

 

 

 

 

 

 

 

Strategiyalıq menedjment baskıshları izbe izligi       

 Óz ara baylanıslılıǵı hám baylanıslar  

13.3.1-sızılma. Strategiyalıq basqarıwdıń dúzilisi. 

Kárxana uzaq múddetli erkinlikte qalay jasawı múmkin? Ol óz wazıypaların 

nátiyjeli ámelge asırıwı ushın neler kerek? Usı soraw juwabı anıq: kárxana hámme 

waqıt qarıydarǵa  ónim shıǵarıwı kerek. Bul degeni, birinshiden, ónim qarıydardı 

pul tólep satıp alıwǵa umtıldırıwı kerek yaǵnıy bahası maqul keliwi kerek. 

Ekinshiden, kárxana ónimi qarıydarlar ushın basqa kárxanalar óniminen abzal, 

Ortalıq analizi 

Missiya hám maqsetlerdi 

anıqlaw 

Strategiyanı tańlaw 

hám belgilew 

Strategiyanı orınlaw 

Orınlanıwın bahalaw 

hám qadaǵalaw 

yaǵnıy onın tutınıw ózgesheligi joqarı bolıwı lazım. Kárxana ónimi básekede 

ústinlikke iye bolsa, nátiyjeli ámel qılıwı hám rawajlanıwı múmkin. Básekede 

ústinlikti támiynlew strategiyalıq basqarıwdıń wazıypasına kiredi. Strategiyalıq 

basqarıwǵa 5 túrli basqarıw processleriniń kompleksi  sıpatında qaraw múmkin. 

Usı processler bir-birinen kelip shıǵadı. Biraq olar ortasında tásirde boladı. Hár bir 

processte ayrıqsha bólimlerge, olardıń toparına keri tásir kórsetiwi múmkin. 

Strategiyanıń basqarıw quramlıq dúzilisleriniń tiykarǵı qásiyeti de áne usında 

sáwlelendiredi. 

Strategiyalıq basqarıwdıń mazmunın tolıǵıraq ańlaw ushın onıń quramlıq 

bólimlerin analizlew maqsetke muwapıq boladı. 

Ortalıq analizi. Hár qanday kárxana ortalıqta háreket etedi. Kárxanalarınıń 

hár qanday háreketi ortalıq onı ámelge asırıwǵa imkan bergende ǵana júz beredi. 

Kárxananıń ishki ortalıǵı onıń ómiri bolıp esaplanadı. Ol kárxananın háreket 

etiwin, bar ekenligi hám jasawın támiynleydi. Biraq ishki ortalıq máseleleri 

kárxananıń kriziske ushırawınada sebeb bolıwı mumkin. 

Sırtqı ortalıq kárxananıń ishki sapasın kerekli dárejede qollap quwatlaw 

ushın kerek bolǵan resurslar menen támiynleytugın derek bolıp esaplanadı. 

Kárxana bárqulla sırtqı ortalık resursları shegarasız emes. Usı resurslarǵa iye 

bolıwǵa basqa kóplep kárxanada háreket qıladı. Sol sebepli, hár waqıt kárxananıń 

sırtqı ortalıǵı kerekli resurslardı ala almaw qáwipi boladı. Bul onıń jumısın 

páseńletiwi hám kóplep jaman aqıbetlerge alıp keliwi múmkin. Strategiyanıń 

basqarıw wazıypası kárxana ishki imkaniyatın jeterli dárejede  qollap-quwatlay 

alatuǵın maqsetlerge erisiw ushın zárúr bolmaǵan hám bunıń menen birge uzaq 

múddetli erkinlikte jasawǵa imkan beretuǵın ortalıq penen baylanıstı támiynlew 

bolıp esaplanadı. Kárxananı júrgiziw strategiyasın belgilew hám usı strategiyanı 

turmısqa engiziw ushın basshı kárxananıń ishki ortalıǵı, onıń jumısı hám 

rawajlanıw tendenciyaları, onda kárxananın ornı haqqında keń túsinikke iye bolıwı 

kerek. 

Missiya hám maqsetlerin belgilew. Kárxana háreketinen mápdar adamlar, 

bazar qatnasıwshıları, tásir kórsetiwshiler hám toparlar bar boladı. Olarda kárxana 

haqqında túsinik beriw, birge islesiwge shaqırıw, bazarǵa engiziw básekede ústin 

bolıwınıń shárti esaplanadı. Kárxana háreketinen mápdar bolıw hám onıń mazmunı 

hám baǵdarına tásir etetuǵın túrli sociallıq institutlar hám adamlar toparları 

máplerin teńsalmaqlıqqa keltiriw, strategiyalıq basqarıwdıń wazıypası esaplanadı. 

Bunıń ushın kárxana missiyasın hám maqsetlerin belgileydi. Strategiya 

basqarıwdıń tiykarǵı processlerinen biri. Ol kárxananıń missiyası hám 

maqsetlerinen belgilewde úsh processti óz ishine aladı hám olardıń hár biriniń 

juwapkershilik penen qatnasıwın talap etedi. Birinshi process kárxana 

xızmetleriniń mazmunı baǵdarın sáwlelendiriwshi missiyanı qáliplestiriwden 

ibarat. Missiya kárxanalarǵa ózine tán ózgeshelikti  baǵıshlaydı, adamlardı ózine 

tartadı. Bunnan soń uzak múddetli maqsetlerdi anıqlaw baylanıslı. Usı process 

qısqa múddetli maqsetlerdi belgilew menen juwmaqlaydı. Kısqası, missiya hám 

maqsetlerdi belgilew kárxana ne ushın islep atırǵanlıǵı hám nege umtılıp 

atırǵanlıǵın sáwlelendiredi. 

Strategiyalardı tańlaw hám belgilew. Missiyalar hám maqsetler 

anıqlaǵannan soń strategiyalardı analizlew hám tańlaw basqıshı baslanadı. Usı 

basqıshta kárxana óz maqsetlerine qanday qurallar, jollar menen erisiw haqqında 

qarar qabıl qıladı. 

Bir maqsetke túrli jollar menen erisiw mumkin. Máseleniń qárejetlerdi 

kemeytiw jolı menen payda kóbeytiriledi. Yaki buǵan ónimlerdiń tutınıwshı ushın 

paydalılıǵın asıraw arqalı da erisse boladı. Túrli kárxanalar bar jaǵdayları, óz 

imkaniyatları hám kúshlerin esapqa alıp usı wazıypanı túrlishe sheshedi. 

Egerde maqsetlerdi belgilew kárxana nege umtılıp atırǵan kórsetse, strategiya 

bar jollardan qaysı biri menen, qanday qılıp maqsetke erisiw múmkin degen 

sorawǵa juwap beredi. Strategiyanı tańlaw qurallardı tańlawdı anlatıp, ol arkalı 

shólkem óz aldında turǵan wazıypalardı sheshedi. 

Strategiyalardı islep shıǵarıw processi strategiyalıq basqarıwdıń tiykarǵı, 

júregi bolıp esaplanadı. Strategiyalardı belgilew bul tek háreketler rejesin 

dúziliwinen ibarat emes. Strategiyalardı belgilew bul ayrıqsha biznes hám qaysı 

jollar menen rawajlandırıw zárúr, bazarda qanday orındı iyelew hám usınday 

máseleleriniń jaqsı sheshimin belgilew bolıp esaplanadı. 

Strategiyalardı orınlaw. Kóbinese sol nárse seziledi, kárxanalar tańlanǵan 

strategiyanı ámelge asırıwǵa iye bolmaydı. Bul isenimsiz analiz, natuwrı sheshim 

yaki sırtqı ortalıqta kútilmegen ózgerisler nátiyjesi bolıwı múmkin. Biraq kóbinese 

strategiyalar sonı ushın ámelge asırıw ushın kárxananın bar iskerligin jeterli 

dárejede endire almaydı. Asirese bul insan sanasına baylanıslı. 

Strategiyanı ámelge asırıwdı bahalaw hám qadaǵalaw. Strategiya ámelge 

asırıwın bahalaw hám strategiyalıq basqarıwda ámelge asırılatuǵın processleriniń 

logikalıq juwmaǵı. Arnawlı process maqsetlerge erisiw processleri barısı menen 

kárxana aldında turǵan óz maqsetleri ortasındaǵı turaqlı baylanıstı támiynleydi. 

Strategiyanıń qadaǵalaw qabıl etilgen strategiyanı keleside ámelge asırıw 

múmkinshiligi hám onıń qoyılǵan maqsetlerge qanshama erisiwge alıp keliwin 

anıqlawǵa baǵdarlanǵan. Strategiyanıń basqarıw nátiyjesinde bolatuǵın dúzetiwler 

ámelge asırılatuǵın strategiya ushın da sonday-ak, kárxana maqsetlerge de 

baylanıslı boladı. 

Ekonomikalıq shárt-sharayatlarınıń ózgerip turıwı, bazar básekesiniń kúsheyip 

barıwı menen baslıq hám basqarıwshılardıń strategiyalıq pikirlewi, hádiyse hám 

processler rawajlanıwın aldınnan kóre biliwi nátiyjeli iskerlikti támiynlewiniń 

tiykarǵı shárti sıpatında sáwlelenedi. Bunday sharayatta, strategiyalıq basqarıw 

tarawındaǵı bilimler hám kóplikpeler tiykarǵı rol` oynaydı. 

Joqarıda keltirip ótkemizdey strategiya sózi – túp mánisinde jobalastırıw 

siyasatı, xojalıq  júritiw hám áskeriy termin sıpatında bolsa háreket baǵdarı 

mánisin beredi. 

Strategiya túsinigi menedjment hám bizneste óziniń  áhmiyetin 

tómendegidey túsinikler menen aydınlastıradı: 

1. Firmanıń házirgi hám keleshektegi xızmetiniń nátiyjelerin bahalawdaǵı 

qaǵıydalar jıynaǵı.   

2. Firmanıń sırtqı ortalıq penen payda bolatuǵın qatnaslarınıń ulıwma 

qaǵıydaları, yaǵnıy qanday ónim hám texnologiya menen bazarǵa shıǵıw, ónimdi 

almaslaw, qanday etip óz básekesleri menen gúresiw hám qalay etip olardan 

shaqqan háreket etiwge erisiw haqqındaǵı ulıwma qaǵıydalar. 

3. Shólkemniń ózinde belgilenetuǵın qaǵıydalar «shólkemlik koncepciya » 

delinedi. 

4. Firmanıń kúndelikli xızmetinde kollanılatuǵın xızmetler-tiykarǵı házirgi 

metodlar dep ataladı. 

Strategiya mazmunı hám logikacı qalay payda boladı? Usı strategiya 

ózgesheliklerin I. Ansoff tómendegishe sistemada tártipke salıw múmkin dep 

esaplaydı.  

Birinshiden, strategiya anıq-konkret payda bolmaydı. Ol ádette, firmanıń 

abıroyın hám ósiwin támiyinlewshi tiykarǵı baǵdarların belgilew menen 

sheklenedi. 

Ekinshiden, anıqlanǵan strategiya-proektler strategiyasın qayta islep shıǵıw 

hám onnan paydalanıw imkaniyatın jaratadı. Yaǵnıy strategiyanıń ornı, 

mashqalaların sheshiw imkaniyatların bahalaw, sheshiw processinde onıń 

baǵdarına tuwrı kelmeytugın basqa baǵdarlardı óz waqtında sheshiwden ibarat. 

Úshinshiden, eger real waqıyalar hám hádiyseler rawajlanıwı shólkemdi durıs 

emes jaǵdaylarǵa baslasa, qabıl etilgen strategiyaǵa bolǵan zárúrlik joǵaladı. 

Tórtinshiden, strategiyanı dáliylew processinde konkret proektlerdi ámelge 

asırıw imkaniyatların aldınnan tolıq kóre biliwdiń imkanınıń joqlılıǵı. Sol sebepli, 

al`ternativ strategiyalar haqqında ulıwmalastırılǵan, tolıq emes xabarlardan 

paydalanıw kerek boladı. 

Besinshiden, izertlew processinde, tiyisli anıq xabarlar járdeminde al`ternativ 

strategiyalar aydınlasadı. Dáslepki qabıl etilgen yamasa dáliylengen strategiya 

haqqında ekileniw payda boladı. Sonıń ushın qayta baylanıs zárúr boladı. 

Altınshıdan, tańlanatuǵın proektlerdiń strategiyalar sıpatında kóriliwi, olardı 

islenetugın jumısqa orientir túrinde bolıwın ańlatıwı múmkin. Biraq olar ortasında 

ayırmashılıq bar boladı. 

Orientir-bul maqset túri, firma oǵan erisiw ushın háreket etedi. Orientir-qarar 

etiwdiń joqarǵı dárejesi. Orientirdi tańlawda bolsa bir qatar strategiyalar hám 

olardıń ózgerisi názerde tutıladı. Strategiya bolsa-maqsetke erisiw quralı. 

Jetinshiden, strategiya hám orientirlar óz-ara bir-birin toltırıwshı esaplanadı, 

olar basqarıwdıń hár túrli buwınlarında hám hár qıylı waqıtlarında payda bolıwı 

múmkin. Mıs: nátiyjelik  ólshemi bolǵan-bazardaǵı úles kórsetkishi, bir firma 

ushın orientir, basqa firma ushın bolsa tańlanǵan strategiya bolıwı múmkin. 

Bundan tısqarı, strategiya hám orientir shólkemde ortalıǵında belgilenetuǵınlıǵı 

sebepli, bir waqıttın ózinde, tómendegi jaǵday júzege keliwi múmkin: basqarıwdıń 

joqarǵı buwınları ushın bolǵan strategiya elementleri, baskarıwdın tómengi 

buwınları ushın orientirge aylanıwı mumkin. 

Hámmemizge belgili óndiris faktorları bolǵan: resurslar, jer, miynet, kapital 

hám isbilermenlik qábiliyeti menen biznes óz ekonomikalıq maqsetin ámelge 

asıradı. Biznesti analizlewde onı qanday ekonomikalıq ortalıq shárayatında payda 

bolǵanın názerde tutıw kerek. 

XVIII ásirde anglichan ekonomisti A. Smittiń “Sap kapitalizm” teoriyası 

jámiyettegi barlıq óndiris resursların jeke múlk iyeleriniń qararı hám qarjısı 

esabınan  ámelge asırıwdı názerde tutqan bolsa, házirde ol keri mániste qaralıwı 

múmkin. Sebebi, zamanagóy kapitalizm yamasa aralas kapitalizm, jámiyet 

ortalıgında usı mashqalalardı mámleket tárepinen tártipke salınıwın názerde tutadı. 

Usıdan kelip shıǵıp, firma hám mámleket ortasında biznestiń aldıńǵı rawajlanıwı 

hám jetiskenligi haqqında da tiyisli qatnaslar payda boladı. Biznes strategiyasınıń 

payda bolıwında ekonomikalıq erkinliktiń keńeyiwi hám mámleket tárepinen 

shekleniwler, jeńillikler hám imkaniyatlardıń payda bolıwı úlken áhmiyetke iye. 

Strategiya, abstrakt ideya sıpatında belgilengen firmanıń nátiyjeliligin 

támiynlewde úlken áhmiyetke iye bolıwı múmkinbe?-degen soraw tuwıladı. 

Isbilermenlik xızmeti tájiriybesiniń sońǵı jıllardaǵı rawajlanıwı usı sorawǵa 

anıq etip «awa» degen juwaptı beredi. XX ásirdiń 20 jıllarında «Dyupon» 

firmasınıń jarılǵısh ónimlerin islep shıǵarıwdan ximiya sanaatına qaray barıwı, G. 

Fordtıń Konveyer usılında avtomatlastırılǵan avtomobil` islep shıǵarıw tarawına 

ótiwi, sońǵı 20 jıl ishinde bir qatar Batıs Evropa firmaları bolǵan «Simens», 

«Basf», «Fillips», «Daymler-Benc» ham basqa usılar usaǵan firmalardıń 

rawajlanıwı bunıń ayqın mısalı. Demek, strategiya-quramalı shólkemniń turaqlı 

hám ósiw baǵıtların belgilewshi sistemalı qatnasıw usılları jıynaǵı túrinde kórinedi. 

Ásirimizdiń ekinshi yarımı biznes dún`yasında úlken jańalıqlar, ózgerisler, 

mútájliklerdi qandırıwda principial pikirlewshi hár qıylı marketing ideyaları-

dástúrleri menen bayıydı. Firmalar strategiyasın islep shıǵıwda strategik xojalıq 

zonaları, ósiw hám gúresiw usılları, qáliplesiw (adaptaciya), saylaw tártibi 

principleri usaǵan hám teoriyalıq, hám ámeliy tárepleri menen bayıydı. 

Ásirese, «strategiyalıq xojalıq zonaları»(SXZ)-firmanıń sırtqı tárepten 

baqlanıwı hám sırtqı tárep shárayatına qáliplesiwinen kelip shıǵıp, tiyisli firmanı 

qaysı tarmaqta (yamasa ónim) keleshekte rawajlanıw keleshegin belgilew mánisin 

ańlatadı. 

Basqarıw kóz qarasınan olardı «ob`ektler» dep ataw múmkin. Biraq, bul 

ob`ektler hámme waqıt rawajlanıwshılıq, qáliplesiwshilik, toltırıwshılıq, 

iyiliwshilik hám basqa ózine tán ózgesheliklerge iye bolıw menen, basqarıw 

bólimlerinen, konkret proektlerden ayırmashılıqqa iye. Strategiyalıq xojalıq 

zonaları dáslep AQSh qorǵanıw  ministrligi xızmetinde túrli urısıw wazıypaların 

sheshiw ideyasında qollandı. Isbilermenlikte bolsa dáslep «Djeneral Elektrik» 

firması xızmetinde «Strategiyalıq xojalıq orayları» atı menen firmanıń ishki 

strukturalıq sistemasın  dúziw hám olardı firmanıń abıroyı, strategiyalıq 

wazıypaların sheshiwge qaratıw menen baslap berdi. 

Házirgi dáwirdiń tiykarǵı talabı bul ilimiy izleniw hám tájiriybelerin 

(IIT)firmalar strategiyasında sheshiwshi tarawǵa aylanıwı menen belgilenedi. 

Amerika ekonomisti B. Tviss usı strategiyanı  «Eki biznes» xızmeti dep atap, onı 

eki túrge bóledi: 

- bazar mútájliklerin qandırıwǵa qaratılǵan, korporaciya maqsetleri menen 

belgilengen tiykarǵı xızmet. 

-  korporaciya maqsetleri menen baylanıslı bolmaǵan ilimiy-texnikalıq  xızmet, 

onıń nátiyjesi bolıp sawda-satıq xızmet áhmiyetine iye bolǵan jańa texnika, 

texnologiya esaplanadı. 

- Usı «Eki biznes» xızmeti strategiyasın tómendegishe ańlatıw múmkin. 

- Biznes strategiyası – firmanıń tiyisli dáwir ishinde júz berip atırǵan ilimiy 

texnikalıq rawajlanıwı menen belgilenedi, anıqlastırıladı hám nátiyjeli baǵdarlar 

menen bayıtıladı. Mısalı, mashina qurılısına qaratılǵan kompaniyalar házirgi 

waqıtta tómendegi tiykarǵı ilim-texnikadaǵı ózgerislerdi ámelge asırıw ushın 

urınıp atır: janar maydıń arzan hám nátiyjeli túrlerin tabıw (benzindi jaqtılıq 

fotoelementleri menen almastırıw), dvigatel`diń islew múddetin hám quwatın 

asırıw  hám taǵı basqalar. 

- Texnologiyalıq jańalanıw mashqalaları boyınsha Amerikalık alım Brayn Tviss 

pikirinshe jalpı korporaciya biznes strategiyası hám onıń strategiyaları ortasında 

ózine ılayıq baylanıs hám parıq bar.    

13.3.1-keste 

Korporaciya, IIT strategiyaların súwretlew 

Tásir kólemi Korporativ strategiya IIT strategiyası 
Resusurslar Basqarıw tarawları boyınsha 

(marketing, óndiris, IIT h.t.b.) 

bólistiriw 

Proektler boyınsha bólistiriw 

Maqsetler Ekonomikalıq shárayat penen 

anıqlanatuǵın 

Korporaciya jaǵdayı menen 

anıqlanatuǵın strategiyalar 

Biznes tarawı Ónim-bazar strategiyası, ónim-

bazar assortimenti  

Texnikalıq-ónim strategiyası, 

proektler portfelin 

muwapıqlastırıw 

Múddetli formada Uzaq múddetli, orta hám qısqa 

múddetli  

Uzaq, orta, qısqa múddetli  

baylanıs 

Sonıń menen birge biznes strategiyasın belgilewde hám IIT dı ámelge 

asırıwda onıń keleshegin dáslep tolıq bahalaw imkanınıń joqlıǵı (túrli proektlerdiń 

shamalıq tárepleri bar ekenligi, barlıq oylap tabıwshılıq hám jańalıqlar sawda-satıq 

áhmiyetine tiyisli emesligi hám basqalar), strategiya álbette joqarı táwekelshilik 

úlesine ámelge asırılıwın názerde tutıw kerek. Amerikalıq alımlardıń pikirinshe, 

házirgi waqıttaǵı barlıq ilimiy izleniwlerdiń tek 10 procenti ǵana úlken 

kommerciyalıq jeńiske erisedi. 

Tayanısh ibaralar 

 strategiya 

 arnawlı strategiya 

 funkcional strategiya 

 diversifikaciyalaw 

 strategiyalıq reje 

 biznes-reje 

 reje 

 ósim 

 sheklengen ósim 

 kemeyiw 

 marjinal payda 

 turaqlı  qarajetler 

 ózgeriwsheń  qarajatler 

Tákrarlaw ushın sorawlar 

1. Strategiya ne? Onıń qanday túrlerin bilesiz? 

2. Kárxana ortalıǵında strategiya qanday bolıwı múmkin? 

3. Kárxananıń perspektivadaǵı strategiyasın anıqlawda nelerge itibar beriw kerek? 

4. Strategiyalıq basqarıw degende nenii túsinesiz?  

5. Strategiyalıq basqarıw usılınıń payda bolıwı hám ámeliyatta qollanılıwı nelerge 

baylanıslı? 

6. Strategiyalıq reje degende nenii túsinesiz?  

7. Kárxana maqseti há wazıypaları strategiyalıq reje menen qanday baylanǵan? 

8. Menedjment strategiyasın rejelestriwde sırtqı ortalıqtı analizlewdiń zárúrligi 

barma? 

9. Menedjment strategiyaların rejelestiriw processinde kárxananıń kúshli hám ázzi 

táreplerin analizlewdiń maqseti nede?  

10. Bizneste strategiyanı tańlaw degende neni túsinesiz?  

11. Strategiyalıq al`ternativa ne hám onıń qanday túrlerin bilesiz?  

14-BAP. MENEDJMENT NÁTIYJELIGI 

14.1 Basqarıwdıń nátiyjeliligi túsinigi 

Basqarıw processiniń nátiyjeliligi basqarıwdıń barlıq táreplerin qamırap alıp 

ekonomikalıq, sociallıq, shólkemlesken, marketing, texnologiyalıq hám basqa 

qatansıqlarınıń xarakterli ózgesheliklerin sáwlelendiredi.  Basqarıw  nátiyjeliliginiń  

bunday kóp qırlılıǵı onı sáwlelendiriwshi túsiniklerdiń kópligin kórsetedi. 

Basqarıw sistemasınıń tiykarın kurawshı áhmiyetlileri sıpatında tómendegilerdi 

atap kórsetsek boladı: 

1.  Basqarıwshılardıń miynetiniń nátiyjeliligi; 

2.  Basqarıw apparatı, onıń shólkemleri hám bólimleriniń basqarıw iskerliginiń 

nátiyjeliligi ; 

3.  Basqarıw processiniń nátiyjeliligi (anıq basqarıw qararların islep shıǵıw 

hám ámelge asırıwda); 

4.  Basqarıw sistemasınıń nátiyjeliligi (basqarıw ierarxiyası, sonday aq 

óndiristi basqarıwda jumısshılardıń katnasın esapqa alıw); 

5.  Basqarıw mexanizminiń nátiyjeliligi (basqarıw metodları, sistemaları hám 

formaları). 

Basqarıw processin onıń maqsetleri, funkciyaları hám metodları ámelge 

asırıladı. Sonıń ushın basqarıwdıń nátiyjeliligin arıttırıwda qararlardı islep shıǵıw 

hám ámelge asırıwdıń shólkemlesken-ekonomikalıq sistemasın esapqa alıwları 

kerek. 

Quramı  boyınsha basqarıw  nátiyjeliligi  ekonomikalıq hám sociallıq 

túrlerine bólinedi. Bunday bolıvp bóliniwiniń sebebi maqseti maqsetlerdiń bir 

birine ózgesheliklerge iye bolıwı menen túsindiriledi. Menedjmenttiń nátiyjeligi 

joqarı bolıwı ushın tómendegi shártler orınlanıwı talap etiledi: 

1. Belgili bir bólimge juwapker bolǵan hár bir jumısshı xızmetker usı bólimde 

sheshiwshi dawısqa iye boladı. Hár bir komanda aǵzası pútkil komandanıń 

atınan sóyleydi. Boysınıwshılar basqarıwshınıń qararın talıqlamaydı. 

2. Hesh kim óz juwapker bolmaǵan jumıs ushın qarar qabıl etpeydi. Bunday 

másele payda bolganda onı sheshiwge juwapker xızmetkerge usınadı. 

3. Komanda aǵzaları óziniń kásiplesleri haqqında jumıstan tısqarı aymaqta 

olardı talıqlamaydı. 

4. Komanda basshısı xojeyin hám baslıq bolıp qoymastan lider bolıw lazım. 

Krizis waqtında ol juwapkershilikti óz moynına aladı. 

5. Qararlardı anıqlap analizlep talıqlaydı. 

6. Komandanıń barlıq aǵzaların tiyisli taraw qararları menen bárqulla tereńnen 

tanıstır baradı. 

Bazar ekonomikası sharayatlarında derlik barlıq shólkemler isbilermenlik 

penen shuǵıllanadı. Isbilermenlik hám biznestiń nátiyjeligine tásir etiwshi bir 

neshshe faktorlar bar. Bizler kárxananıń nátiyjeliligine tásir etiwshi tiykarǵı 

faktorların áhmiyetlik dárejesi boyınsha analizleymiz: 

14.1.1- keste 

Nátiyjelik faktorlarınıń áhmiyetliligin anıqlaw dárejeleri 

Faktor Onıń 

áhmiyeti 

 Basqarıwshınıń professionallıq hám isbilermenlik pazıyletleri. 

 Shólkem dárejesinde tiykarǵı orınlardı iyelep turǵan qánige hám 

basshılardıń professionallıq hám isbilermenlik pazıyletleri. 

 Tańlanǵan strategiyanıń durıslıǵı. 

 Shólkemniń xızmet túri. 

  Basshınıń qollananılatuǵın shólkemlesken strukturası 

 Shólkemde qollanılatuǵın basqarıw texnologiyasınıń 

nátiyjeliligi. 

 Sırtqı faktorlar (ekonomika, nızamlar, siyasat, sherikler). 

I 

II 

 

III 

IV 

V 

 

VI 

VII 

Kópshilik shólkemlerdegi menedjmenttiń nátiyjeliligi tómendegilerdiń 

esabınan ámelge asırıladı: shólkem struturasında tártiptiń ornatılıwı, wákilliklerdiń 

optimal tártipte bólistiriliwi, resurslardıń hár bir birliginien qaytımlılıq, 

assortiment, hár túrili, tovar tutınıwshısın qanaatlandırıw qábiletleri hám 

differenciaciyalaw, satıwdan aldıńǵı hám keyingi siyasat (tovardı bazarda 

rawajlandırıw); bahanı shqáliplestiriw siyasatı, basqarıwdı modernizaciyalaw, 

strategiyalıq hám taktikalıq rejelerdiń muwapıqlıǵı, adamlardı motivlaciyalaw 

sistemasınıń durıs jaratılıwı hám qollanılıw. 

14.2. Basqarıwdıń ekonomikalıq nátiyjeliliginiń ólshemleri hám 

kórsetkishleri 

«Kórsetkish» túsinigi bahalanıp atırǵan ob`ekt yaki predmettiń qandayda bir 

ózgeshelik tárepin ańlatadı. Basqarıw nátiyjeliliginiń dáslepki kórsetkishlerin 

tómendegi toparǵa bóliw múmkin: 

1. Ekspluataciyalıq sıpatlamaların, jumısqa engizilip atırıǵan texnikalıq 

basqarıw qurallarıń parametrleri hám olardan paydalanıw dárejesin anıqlap 

beretugın texnikalıq  kórsetkishler. 

2. Basqarıw processiniń strukturasınıń xarakterin, shólkemlesken struturanı, 

informaciya hám hújjetler menen islewdi belgileytuǵın shólkemlesken 

kórsetkishler . 

3. Aktivlerdiń likvidligi hám finanslıq turaqlılıq dárejesin belgileytuǵın 

finanslıq kórsetkishler . 

4. Miynettiń motivaciyalıq faktoraların belgileytugın sociallıq kórsetkishler . 

Insan tárepinen orınlanatuǵın jumıs yaki pútkil shólkemniń iskerliginiń 

nátiyjesin tómendegi ulıwma formula menen anıqlaw múmkin: 

Nátiyje = (Jumıs + Resurslar)  E  K  M 

E – Shólkemniń strukturasınıń nátiyjeliligi ; 

K – mamanlıq (kvalifikaciya); 

M – motivaciya; 

«Jumıs» hám «Resurslar»dıń ólshemleri haqıyqıy qárejetler boyınsha qun 

formasında ólshenedi. E, K, M koefficentleriniń unamlı nátiyje ólshemleri kórip 

ótilgen faktorlarǵa funkcional baylanıslılıǵın sáwlelendiredi. 

Menedjmenttiń unamlı nátiyjeligi, bir tárepten, shólkem dúzilisiniń 

nátiyjeliligi menen, ekinshi tárepten bolsa, onda islewshi adamlardıń mamanlıǵı 

hám olardıń xoshametlewi menen anıqlanadı. 

14.3. Nátiyjelikke kompleks qatnas 

Nátiyjelik kórsetkishi boyınsha basqarıw bul nátiyjeli basqarıw dep ataladı. 

Turaqlı joqarı nátiyjelikti támiyinlew hámme basqarıw wazıypaların olardı 

biriktiriwshi process kommunikaciya, qarar qabıl etiw  nátiyjeligi menen 

baylanıslı. 

Kárxanaǵa óz-ara bir-birine baylanıslı elementlerden ibarat sistema kóz qarası 

menen qarasaq, shólkemlestiriw elementleri hámde shólkemlestiriwdiń sırtqı 

ortalıq penen bir-biri menen júdá baylanıslılıǵı sebepli mashqalalar ańsat hám tez 

sheshiledi. Basqa mashqalalarday keleshekte nátiyjelikti arttırıw mashqalası da 

kompleks qatnastı talap etedi, nátiyjelik sırtqı ortalıqtıń hám sistema ózgeris 

procesiniń túrli faktorlarına xár turli tásir etedi. Bul faktorlar bir-birine tásir etiwi 

sebepli, nátiyjelikti arttırıwdıń jalǵız bir ózgermes jolı bolmaydı. 

Sońǵı jıllarda nátiyjeli jumıs islep atırǵan kárxanalar tájiriybesi sıpat 

qárejetler toplamınıń zárúrli elementi ekenligin kórsetpekte. Joqarı sapada satıw 

múmkin bolǵan tovar kóleminiń artıwı, qarıydarlar tárepinen qaytarılatuǵın tovar 

muǵdarı hám támiyinlew kóleminiń qısqarıwı esabınan qárejetler kemeyiwine alıp 

keledi. Nátiyjede kompaniya óziniń básekige shıdamlıǵın asırıw imkaniyatın 

keńeytiriwge sarıplaw ushın qosımsha pulǵa iye boladı. Joqarı sapada satıw 

kólemin asıradı, islep shıǵarıw kólemin keńeytiriwge, paydanı kóbeytiriwge imkan 

jaratadı. Kárxanalar óz-ara baylanıslı bolǵanlıǵı sebepli qandayda bir  eń kerekli 

tovardıń sapasız bolıwı kópshilik tarmaqlarda nátiyjeliktiń páseyiwine alıp keledi.  

Sırtqı ortalıqtıń pataslanıw dárejesin kemeytiriw, jumıs ornı sanitariya 

jaǵdayın jaqsılaw hám kárxana jumısshıları den sawlıǵın qorǵaw ushın kárxanalar 

qımbat úskenelerdi satıp alıwları kerek, bul bolsa qárejetler kóbeyiwine alıp keledi. 

Miynet nátiyjeligine tásir etiwshi zarúr faktor - kárxananı basqarıw bilimine iye 

bolıw esaplanadı. Kárxana nátiyjeli  islewi ushın basqarıw sistemasın jetilistiriw 

kerek. Ósip baratırǵan báseki jaǵdayında basshılar ne ushın qararlardıń búgingi 

kúnge tuwrı kelmesligin biliwi zárúr. 

14.4 Basqarıwdı shólkemlestiriwdiń nátiyjeligi 

Nátiyjelikti arttırıwda basqarıwdı durıs shólkemlestiriw úlken áhmiyetke iye. 

Shólkemlestiriw procesi basshı miynet resursları, materiallar, texnologiya, xabar 

hám adamlardı qoyılǵan maqsetke erisiw ushın birlestiriwshi qural esaplanadı. 

Durıs jolǵa qoyılǵan shólkemlestiriw procesleri miynet nátiyjeligi artıwına 

imkanyat beredi. 

Nátiyjelikti  basqarıw texnologiyası, basqarıw jumısın jobalastırıw hám 

basqarıwdıń shólkemlestiriw sisteması sıyaqlı elementleri menen baylanıslı. 

Basqarıwdıń nátiyjeli texnologiya miynet nátiyjeligine eń kóp tásir etiwshi 

jollardan biri. Házirgi waqıtta avtomatlasqan zavodlar, robot texnikası, 

jobalastırıwdıń avtomatlasqan sistemasın qollawshı Amerikalıq hám Yaponiya 

islep shıǵarıwshıları bazardıń úlken bólegin iyelep almaqta, sebebi joqarı sapalı 

tovarlardı basqalarǵa qaraǵanda arzan bahada satadı. Kárxanaǵa kompyuter 

texnologiyasın endiriw miynet ónimdarlıǵınıń artıwına basqa faktorlarǵa 

qaraǵanda kóbirek áhmiyetke iye. 

Basqarıwdıń shólkemlestirilgen quramı basshı hám barlıq dárejedegi oǵan 

boysınıwshı hámde kárxananıń tiykarǵı buwınları ortasındaǵı óz-ara qatnasıqtı 

belgileydi. Eger kárxana óz jumısına keri tásir kórsetpey basqarıwshılar sanın 

qısqarca, nátiyjelik joqarı boladı. Sebebi qánige hám alımlar joqarıdan beriletuǵın 

buyrıqqa keri qatnasta boladı. Bunda olar óz nátiyjesinen qanıqpaydı. 

Dóretiwshilik qatnastı talap etiwshi quramǵa iye shólkemler báseke gúresinde 

shıdamlı boladı. Dún`ya bazarına óz waqtında máselen zamanagóy kompyuter 

menen is alıp barıw bul dáramatlardı keskin kóbeytiriw hám ónimdarlıqtı asırıw 

bolıp esaplanadı. .  

 

Tayanısh sózler 

- nátiyjelilik kórsetkishleri,  

- basqarıwdıń sapası,  

- nátiyjeliliktiń sapası,  

- nátiyjelilikti qadaǵalaw  

- ekonomikalıq basqarıwdıń  nátiyjeliligi 

- sociallıq basqarıwdıń  nátiyjeliligi,  

- basqarıw  nátiyjeliligin bahalaw 

- nátiyjelilikke tási etiwshi faktorlar 

- óndiristi qadaǵalaw,  

Tákrarlaw ushın sorawlar 

1. Basqarıwdıń nátiyjeliligi degende neni túsinesiz? 

2. Basqarıw nátiyjeliliginiń sizge qanday túrleri málim? 

3. Ekonomikalıq hám social nátiyjelilik degenimiz ne? 

4. Ekonomikalıq nátiyjeliliktiń qanday usılların bilesiz? 

5. Basqarıwdıń ekonomikalıq nátiyjeliligin qaysı kórsetkishler anıqlaydı? 

6. Joqarı basqarıw dárejesindegi menedjerlerdiń nátiyjelilikke tásir etiwshi 

qaǵıydaların sanap ótiń? 

7. Islewshi xızmetker, jumısshı yamasa shólkemniń nátiyjeliligi qalay 

anıqlanadı? 

GLOSSARIY 

Baylanıs – bul basqarıw sisteması elementleriniń óz ara sherikligi ushın 

áhmiyetli elementlarden biri bolıp, onıń járdeminde usı struktura ushın belgili 

qatnasıqlar qáliplesedi. Basqarıw sistemalarındaǵı baylanıstı joybarlastırıw 

informaciya teoriyası usılları, hámde informaciyalardıń texnikalıq negizlerin 

tańlaw hám baylanıs kanalların joybarlaw usıllarına tiykarlanadı. Basqarıw 

sistemasında tikkeley (tuwrıdan tuwrı) hám keri baylanıslar shınjırı ajıratıladı. Olar 

informaciyalardıń háreketleniw baǵdarları boyınsha bir birine ózgeshelikke iye. 

Basqarıw – bul basqarıw sub`ektiniń basqarıw ob`ektine qandayda bir 

nátiyjege erisiw maqsetinde arnawlı qurallar járdeminde qatnas jasawı bolıp 

tabıladı. Basqarıw ózine tán  joqarı sheberlikti talap etiwshi tańlaw, usı tańlaw 

tiykarında qarar qabıl etiw hám  onıń orınlanıwın qadaǵalaw bolıp tabıladı. 

Basqarıw usılları– bul basqarıwshı sistema– basqarıw sub`ektiniń 

basqarılıwshı sistema– yaǵnıy basqarıw ob`ektine qoyılǵan maqsetlerine erisiw 

ushın tásir kórsetiw usılları esaplanadı. Basqarıw usılların social islep shıǵarıwǵa 

tán bolǵan ob`ektiv nızamlar tiykarında, birgeliktegi miynet procesinde payda 

bolatuǵın qatnasıqlardıń ózine tánligin esapqa alıwmenen klassifikaciyalaw eń 

úlken áhmiyetke iye. Usı tásiri boyınsha hákimshilik, ekonomikalıq hám social-

psixologiyalıq usıllar ajıratıladı. 

Basqarıw ierarxiyası – quramalı hár túrli hám óz ara baylanısqan 

processlerdi basqarıwdıń tiykarǵı princplerinen biri. Ol basqarıwdıń dárejeleri 

menen táriyplenedi, olardıń sanı qansha dárejede kóp bolsa, sistema sonsha 

dárejede iri esaplanadı. Ierarxiya boyınsha, mısalı, kárxana, cex, uchastka hám h 

t.b. basqarıw ajıratıladı. Hár bir dárejeniń basqarıw sisteması ol dárejeden joqarıraq 

dáreje ushın basqarıw ob`ekti boladı. Ulıwma halda basqarıw ierarxiyası hár bir 

dárejedegi basqarıwdı avtonom halda belgileniiwin kózde tutadı. Kóbinese bul 

basqarıw maqsetlerin ámelge asırıwdıń  quralları hám usılların tańlawǵa tiyisli 

boladı. Ierarxiya basqarıwdıń quramalı sistemasındaǵı basqarıw sistema 

bólekleriniń birgelikte boysınıwına ibarat boladı. 



 

154 
 

Basqarıw kólemi – bul basqarıw mákemesiniń basqarıw qábileti hám 

basqarıw ob`ektiniń quramalılıǵı ortasındaǵı qatnas.  

Basqarıw qararı – bul háreketlerdiń belgili variantın tabıw, iskerlik 

processiniń ózi, onıń juwmaqlawshı nátiyjesi. 

Basqarıw miynetin ilimiy shólkemlestiriw–bul basqarıwshı xızmetkerlerdiń 

miynetin sonday etip shólkemlestiriw bolıp sanaladı, ol ilim-pán jetistkenlikleri 

hám aldıńǵı tájiriybe, xojalıq júritiwdiń aldıńǵı formalarınan paydalanıw, 

texnikalıq qurallardı qollanıwǵa tiykarlanadı hám xızmetkerlerdiń bir birleri hám 

jumısshılar ortasında óz ara sheriklikti jaqsı ornatıwǵa imaniyat beredi, hámde 

basqarıw wazıypaların ámelge asırıw, hám óndirislik (kommerciya)ti injenerlik- 

texnikalıq hám ekonomikalıq támiynlew processinde texnikalıq qurallardan 

paydalanıwǵa tiykarlanadı. 

Basqarıw miynetiniń vertikal bólistiriliwi– shólkemde basqarıw dárejelerin 

ajıratıwına tiykarlanǵan bólistiriw. Onıń tiykarında xızmetkerler yaki bólimler 

iskerligin muwapqılastırıw jatadı. 

Basqarıw miynetiniń gorizontal bólistiriliwi – miynettiń jumıslardıń túrleri, 

wazıypalar boyınsha bólistiriliwi. Ol  qánigelerdiń ajıratılıwı, shólkemde wazıypa, 

xızmetler hám bólimlerdiń shólkemlertiriliwinde sáwlelenedi. 

Basqarıw ob`ekti –bul basqarıw sub`ekti tárepinen basqarıwshı tásirlerin 

qabıletiwshi mákeme. Ol impul`slar (basqarıw buyruqları)ın aladı olarǵa muwapıq 

háreket etedi. Xızmetker, miynet jámááti, tovarlar, resurslar, hújjetler hám h.t.b. 

basqarıw ob`ekti sıpatında boladı.  

Basqarıw princpleri –basqarıw sub`ektleri anıq ob`ektlerin basqarıw 

processinde ámel etiwleri kerek bolǵan  ob`ektiv nızamlardan kelip shıǵıwshı 

tiykarǵı qaǵıydalar esaplanadı. 

Basqarıw processi–  shólkem resursların ol tárepten óziniń maqsetlerine 

jetisiw ushın qáliplestiriw hám olardan paydalanıw boyınsha úzliksiz óz ara 

baylanıslı háreketlerniń kompleksi. 

Basqarıw sisteması–Adamlardıń birgeliktegi iskerligin muwapıqlastırıw 

ushın zárúr háreketler jıyındısı. 2. Basqarıwdı ámelge asırıwshı buwınlar hám olar 

ortasındaǵı baylanıslardıń jıyındısı. 

Basqarıw sub`ekti   - basqarıw sistemasınıń basqarıw ob`ektine tásir 

kórsetiw negizi bolǵan buwın yaki bólegi. Basqarıw sub`ekti sıpatında firmanıń 

bólimleri hám xızmetleri kompleksin yaki ayırıqsha bólinbe, jeke shaxs hám 

basqalardı kórip shıǵıw múmkin. Basqarıw sub`ektin ajıratıw basqarılatugın 

sociallıq-ekonomikalıq sistemanıń kólemleri hám ondaǵı basqarıw sistemasın 

táriyplewshi baylanıslar menen sheklengenligi bolıp tabıladı.                                                          

Basqarıw wazıypaları– bul basqarıw iskerliginiń salıstırmalı ǵárezsiz, 

qánigelestirilgen hám ajıratılǵan túrleri. 

Basqarıw usılı - bul basqarıw processinde kelip shıǵatuǵın mashqalalardı sheshiw 

usıllar, jolları kompleksi bolıp tabıladı. 

Basqarıw usılı - bul basqarıwshı tárepinen paydalanılǵan wazıypalardı 

sheshiwdiń eń xarakterli hám turaqlı usıllarınıń  jıyındısı, onıń qolı astındaǵılarǵa 

salıstırmalı ádeti. Shólkemlerdi strategiyalıq  basqarıw- insan potencialına 

súyeniwshi, óndiris iskerligin tutınıwshılar sorawlarına qaratıwshı, shólkemde 

átiraptaǵılar tárepinen islengen qarsılıqlarına juwap qaytarıwshı hám báseki 

artıqmashlıqlarına imkaniyat beriwdi epshil tárizde tártipke salıwlar hám óz 

waqtındaǵı ózgerislerdi ámelge asırıwshı basqarıw bolıp, ol shólkemniń aman 

qalıwı hám keleshekte maqsetlerine erisiwge imkan beredi. 

Basqarıwdıń maqseti– óndiristiń social-ekonomikalıq  struktura sıpatındaǵı 

erisiliwi kerek bolǵan qálegen, itimal bolǵan hám zárúr jaǵdayı. Basqarıw 

maqsetin belgilew – basqarıw processiniń baslanǵısh basqıshı esaplanadı. 

Basqarıw maqseti basqarıwshı iskerligin baǵdarlawshı faktor boladı. Basqarıw 

maqseti talaplar, nızamlarǵa sáykes keliwi hám sistema rawajlanıwınıń haqıqıy      

imkaniyatların esapqa alıw menen belgileniwi kerek. Basqarıw maqseti 

perspektivalı hám tikkeley ulıwma hám jeke, aralıq hám juwmaqlawshı sıpatında 

xarakterlenedi. 

Basqarıwshınıń ózin ózi basqarıwı – basqarıwshı tárepinen kúnlik 

ámeliyattan jumıstıń sınalǵan usıllarınan izbe izlik penen hám maqsetke qaratılǵan 

halda paydalanılıwı, onıń ózin ózi rawajlandırıwı. 

Basshı hám boysınıwshı arasındaǵı kommunikaciya – bul shólkemde eń 

kóp ushıraytuǵın informaciya almasıwı bolıp tabıladı. Mısalı, cex baslıǵı yaki 

ustanıń jámáát hám ayırım jumısshılar menen tikkeley janlı baylanısı júdá joqarı 

bahalanadı. Janlı baylanısta basshı tek óz qararın bildirip qalmay, boysınıwshılarǵa 

tásir kórsetiw, olarda qarardı jaqsıraq orınlaw ushın baslama hám qálewdi 

qáliplestiriw múmkin. Qopallıq penen baqırıwǵa, “sógiwge” hám basqada 

formalarda tásir ótkiziwge jol qoymaw kerek. Basshınıń jeke abıroyı kóp tárepleme 

óz pikirin qanday  tárizde bildiriwine, qanlay sóylewine baylanıslı. 

Verbal emes informaciyalar – jóneltiriwshi tárepinen sózlerden 

paydalanbastan jiberilgen maǵlıwmatlar. 

Jeke húkimranlıq – basqarıwdı shólkemlestiriwdiń forması bolıp, onda 

mákeme yaki shólkem (onıń quramlıq bólimi) basqarıw mekemesiniń basında 

óziniń huqıqıy ortalıǵında yuridikalıq májbúriy qararlardı qabıl etiw wákilligine 

iye bir shaxs turadı. Jeke qararlardı operativ qabıl etiw imkaniyatın payda etedi, usı 

mákeme, shólkemdegi jumıslardıń ulıwma jaǵdayına jeke juwapkerlikti asıradı. 

Jetekshilik – basqarıwdıń óz ara sherikliktiń, húkimranlıqtıń hár kıylı 

negizlerin nátiyjeli birlesiwine tiykarlanǵan hám adamlardı ulıwma maqsetlerine 

erisiwine qaratılǵan háreket esaplanadı. 

Jetekshiniń kásipke iyeligi – menedjer tárepinen islep óndiris(kommerciya)ti 

shólkemlestiriw  hám basqarıw tarawındaǵı arnawlı bilimler hám kónikpelerdiń 

iyelewi, hár qıylı tarawdaǵı adamlar menen islew qábileti. 

Jobalastırıw– basqarıwdıń sırtkı ortalıǵınıń sharayatları hám faktorların 

analizlew, maqsetlerge erisiwdiń al`ternativ variantların boljaw, muwapıqlastırıw, 

bahalaw, sistemanıń kelesi jaǵdayı, oǵan jetisiw jolları, usılları hám quralların 

belgilep beriwshi jobaların islep shıǵıwdan ibarat bolǵan wazıypalarınan biri 

esaplanadı. Kompaniyalar dárejesinde jobalastırıw strategiyalıq hám biznes–

jobalar formasında ámelge asırıladı. Ulıwmamilliy dárejede ol indikativ 

baǵdarlawshı xarakterge iye. Jobalastırıwda ekonomikalıq–matematikalıq, 

teńsalmaqlı usıllar hám ekspert bahalarınan paydalanıladı. 

 Jumıs usılı - bul basqarıw funkciyaların nátiyjeli orınlaw maqsetinde 

qanday da bir organnıń boysınıwshılarǵa anıq turaqlı tásir kórsetiw usılı hám jollar 

kompleksi bolıp tabıladı. 

Ishki kommunikaciya – degende kárxana ishindegi bólimler ortasındaǵı, 

kárxana ishki xızmetin júrgiziw ushın zárúr bolǵan informaciya almasıwı 

túsiniledi. Bul jerde basqarıw buwınları (vertikal kommunikaciya) hám bólimler 

aralıq (gorizontal kommunikaciya) informaciya almasıwı ámelge asırıladı.  

Kommunikaciya – bul eki hám onnan artıq adamlar arasındaǵı óz ara 

informaciya almasıw processi bolıp tabıladı.  

Kommunikaciyalıq tarmaqlar – belgili kommunikaciyalıq process 

qatnasıwshıların tiyisli informaciya aǵımları járdeminde birlestiriw. 

Konflikt(jánjel, kelispewshilik) – bul eki yaki onnan kóbirek tárepler, 

yaǵnıy anıq tárepler yaki toparlar ortasındagı kelispewshilik bolıp, bunnan hár bir 

tárep óziniń kóz qarasınıń yaki maqsetiniń qabıl etiliwine háreket etedi hám basqa 

táreptiń sonday islewine qarsılıq kıladı. 

Qadaǵalaw– menedjmenttiń dástúrler, jobalar, wazıypalar, basqarıw 

qararlarınıń orınlanıwın támiynlew  boyınsha wazıypası. Ol óz ishine basqarıw 

ob`ektindegi processlerdiń alıp barılıw ústinen baqlaw, qadaǵalaw islenip atırǵan 

parametrde berilgen dástúr menen salıstırıw, dástúrden shetke shıǵıw, olardıń 

sebepleri hám xarakterin anıqlawdı aladı. Basqarılıp atırǵan ob`ektte júz berip 

atırǵan processler qadaǵalawdıń ob`ekti boladı. Qadaǵalawdıń eki tiykarǵı 

formaları bar bolıp oları – aktiv hám passiv. Passiv qadaǵalaw qandayda bir 

processtiń juwmaqlanıwı boyınsha diskretli ámelge asırıladı, aktivte pútkil process 

dawamında basqarılıp atırǵan ob`ektke tásir kórsetiledi. 

Qarar – bul orınlanıwı múmkin bolǵan istiń anıq  bir jolın tańlap alıw bolıp 

tabıladı. Basqasha aytqanda, qarar – bul ol yaki bul joldı tańlap alıwda bir 

sheshimge keliw yaki  qanday bolmasın bir pikirge  keliw bolıp tabıladı. 

Marketing - almaslaw tiykarında mútájlik hám talaplardı qanaatlandırıwǵa 

baǵdarlanǵan insan iskerliginiń bir túri esaplanıp, bazardaǵı barlıq 

qatnasıwshılardıń óz ara máplerine tiykarlanǵan háreketlerin, talaptı qáliplestiriw 

hám qanaatlandırıw ushın birlestiriw bolıp tabıladı.  

Menedjer – bárqulla basqarıw lawazımın iyelep turıwshı hám bazar 

sharayatlarında iskerlik júritiwshi shólkem xızmetiniń ayırım túrleri boyınsha qarar 

qabıl etiw wákilligi berilgen shaxs. Menedjerler shólkemde hár qıylı orınlardı 

iyeleydi (direktor, topar basqarıwshısı, jumıslardıń belgili túriniń 

shólkemlestiriwshisi, baslıq, basqarıwshı hám t. b.), pútkilley bir túrde bolmaǵan 

máselelerdi sheshedi, hár kıylı wazıypalardı orınlaydı. 

Menedjerdiń ózin ózi qadaǵalawı– menedjerdi óz xızmeti nátiyjeleri ústinen 

qadaǵalawı nátiyjesinde  miynet processi  jaqsılanadı,  qoyıǵan maqsetke 

erisilgenligi yaki erisilmegenligi  tekseriledi, hámde kerekli dúzetliwler kiritiledi. 

Menedjment – bul óndiristi yaki kommerciyanı basqarıw; óndiristiń 

nátiyjeligin asırıw hám paydanı kóbeyttiriw maqsetinde islep shıǵılǵan hám 

qollanılatugın basqarıw princpleri, usılları, quralları hám formalarınıń kompleksi 

bolıp tabıladı. 

Menedjmenttiń nátiyjeligi– social–ekonomikalıq kategoriya, basqarıw 

xızmetiniń nátiyjeligi, materiallıq, finanslıq, miynet ham adam resurslarınan 

paydalanıwdıń muwapıqlıq dárejesi. Basqarıw nátiyjeleri hám olarǵa erisiwge 

sarıplanǵan resurslardı salıstırıw quralında anıqlanadı. Menedjment nátiyjeliginiń 

wazıypalıq roli onıń rawajlanıw dárejesi hám dinamikasın, usı processtiń sapası 

sapalıq hám muǵdarlıq táreplerin sáwlelendiriw bolıp tabıladı. 

Mexanikalıq shólkem – tómendegiler menen táriypelendi: iyilewsheń 

bolmaǵan struktura, standartlastırılǵan turaqlı wazıypalar, ózgerislerge qarsılıq, 

qadaǵalawdıń ierarxiyalıq sisteması, kommunikaciyalardıń buyruqlı túri menen. 

Miynet jámááti – xızmetkerler, jumısshılardıń birgelikte miynet iskerligin 

ámelge asırıw ushın birlesiwi. 

Motivaciya- menedjmenttiń, insan mineziniń motivaciyasınan onıń iskerligin 

basqarıw ámeliyatında paydalanıwdı kózde tutıwshı wazıypası. Hár bir adamnıń 

minezi motivaciya, yaǵnıy adamnıń belgili háreketlerin ámelge asırıwǵa 

intildiriwshi kúshler menen belgilenedi. Motivaciya onıń ishki jaǵdayınıń 

faktorları yaki átirap ortalıq, sırtkı jaǵday, sharayatlar tásirine juwabı kórinisinde 

sáwlelenedi. Hár bir adam motivaciyanıń jeke dúzilisine iye, bul onıń rawajlanıwı, 

óz qábiletleri, qandayda bir  nátiyjelerge erisiwin kórsetiw hám ózinshe baxalawı 

processinde qáliplesedi. Motivaciya adamnıń mútájlikleri, olardıń qanaatlandırılıwı 

dárejesi hám imkaniyatların seziw menen belgilenedi. 

Muwapıqlastırıw–  basqarıw wazıypalarınan biri bolıp, onı ámelge asırıw 

firmanıń ishki jaǵdayın sırtkı ortalıq sharayatları menen muwapıqlastırıw, 

sistemanıń barlıq buwınları jumısındaǵı muwapıklıqtı olar ortasında racional  

baylanıslar (kommunikaciyalar), sistemalar ortasındaǵı óz aroa sheriklikti ornatıw 

jolı menen támiyinlew, basqarıwdıń barlıq wazıypalarınıń jalǵızlıǵı hám 

muwapıqlıǵın támiynlewden ibarat boladı. 

Ózin ózi basqarıw – bul shólkemniń qoyılǵan maqsetlerine erisiw ushın 

ámeldegi nızamshılıq ortalıǵında hár qanday qararlardı ǵarezsiz qabıl etiw hám  

ámelge asırıw imkaniyatı. 

Ruwxıy jaǵday– sociallıq topardıń shaxslar aralıq qatnasıqlarınıń xarakterin 

sáwlelendiriwshi turaqlı jaǵday. Ol xızmetkerlerdiń keypiyatı, olardıń miynetten 

qanaatlanǵanlıǵı dárejesine tikkeley tásir kórsetedi hám bul arqalı keleshekte 

xızmetkerlerdiń miynet ónimdarlıgına tásir etedi. Qolaylı ortalıqtıń eń áhmiyetli 

belgileri: topar aǵzalarınıń bir birlerine isenimli hám joqarı talapshańlıǵı; jumısqa 

tiyisli kritika; erkin pikirew; qol astındaǵılarǵa basımnıń joqlıǵı;  jámáát 

aǵzalarınıń onıń wazıypaları hám jumıslarınıń jaǵdayı haqqında jeterlishe xabarǵa 

iye ekenligi; usı jámááttiń aǵzası ekenliginen  qanaatlanıw;  jámáát aǵzalarınıń óz 

ara járdemi;  jámáátiń hár bir aǵzası tárepinen topardaǵı jumıslardıń jaǵdayı ushın 

ózine juwapkershilikti alıwı. 

Sinergetikalıq nátiyjelik– bul sonnan ibarat, shólkemniń birden bir pútinlik 

sıpatındaǵı potencialı hám imkaniyatları onıń ayrıqsha elementleriniń potencialı 

hám imkaniyatlarınan artıp ketedi, bul nárse olardı óz ara qollap-quwatlawlar hám 

tolıqtırıwlarǵa tiykarlanǵan. 

Sociallıq–psixologiyalıq basqarıw usılları – bul xızmetkerlerdiń 

salamatlılıǵı hám jámááttegi jaqsı ruwxıy –aǵartıwshılıq jaǵdaydı saqlaw, nızamlar 

hám normativ hújjetler talaplarına ámel etiw sharayatında qoyılǵan maqsetke 

erisiw boyınsha jámáát(xızmet)tegi sociallıq–psixologiyalıq processlerdi 

basqarıwǵa qaratılǵan usıl esaplanadı. 

Strategiya -sózi  grekshe “strategos”  sózinen alınǵan bolıp “general 

isskustvosı” mánisin bildiredi. Bul  atama áskeriy saladan kirip kelgen, házirgi 

waqıttta ekonomikada uzaq múddetli rejelestiriw mánisinde qollanıladı. 

Strategiyalıq basqarıw – bul kárxana (firma)nıń keleshektegi maqseti hám 

imkaniyatı menen xızmetkerler  máplerin uyǵınlastırıwǵa móljellengen uzaq 

múddetli basqarıw  usıl bolıp tabıladı. Basqasha etip  aytqanda, strategiyalıq 

basqarıw – bul strategiyalıq maqsetti ámelge asırwǵa qaratılǵan basqarıw xızmeti. 

Sırtqı kommunikaciya – bul shólkem menen ortalıq arasındaǵı informaciya 

almasıwı bolıp tabıladı. Sırttan keletuǵın informaciyalar, sonıń ishinde basqarıw 

organları, hákimiyat, ministrlik, komitetler, Ministrler Kabineti qararları, 

kórsetpeleri hám buyrıqları, Prezident qararlar hám pármanları informaciyaları 

buǵan mısal boladı.  

Formal emes kommunikaciya – bul basshı átirapındaǵı shawqımlar, 

basshınıń iskerligine tiyisli bolmaǵan jeke baylanısları, rásmiy emes kanallar 

menen informaciya almasıwlar kiredi. Bunday informaciya almasıwı da bolıw 

kerek, biraq shegara ortalıǵında. 

Formal emes shólkem–bul adamlardıń sırtqı tásir nátiyjesinde emes, bálkim 

ishki sebep nátiyjesinde payda bolǵan topar, ol bilgili maqsetlerge ersiw ushın 

waqtınsha óz ara sheriklikke kirisedi. 

Xarizma – jeke shaxstıń ózgesheliklerine tiykarlanǵan, ogan payǵambar, 

lider yaki reformator wazıypasın ámelge asırıwǵa imkaniyat beriwshi, onıń aldında 

bas iyiw hám onıń imkaniyatlarına sózsiz isenimin keltirip shıǵarıwshı absal`yut 

talant, ayrıqsha sıpatlamalar berilgenligi. Xarizma – húkimranlıqtı 

shólkemlestiriwdiń ayırqsha túri. 

Xızmetkerler – óndiris yaki basqarıw operaciyaların orınlawshı hám miynet 

qurallarınan paydalanıw menen6 miynet predmetin qayta islew menen bánt bolǵan 

barlıq xızmetkerler. 

Xızmetkerlerdi basqarıw – insanıy shólkemlerdegi xızmetkerler 

imkaniyatları ham shólkem maqsetleri, strategiyası, rawajlanıwı sharayatların 

muwapıqlıqlastırıwǵa baǵdarlanǵan maqsetke qaratılǵan  tásir. 

Xızmetkerlerdi tańlap alıw–bos lawazımlarǵa talabanlardı bahalap, tańlap 

alıw. Óz ishine tómendegi baskıshların aladı: dástlepki sáwbetlesiw, anketa 

maǵlıwmatların analizlew; talaban haqqında maǵlıwmatlardı toplaw; tekseriwshi 

sınawlar, test ótkiziw, medicinalıq kórikten ótkiziw; tiykarǵı sáwbetlesiw; 

ekspertlar juwmaǵın tayarlaw. 

Hákimshilik basqarıw usılları –bul anıq maqsetlerine erisiw ushın 

shólkemlesken qatnaslarǵa tásir kórsetiw usılı esaplanadı. Bir jumıstı hár qıylı 

shólkemlesken sharayatlar, onı shólkemlestiriwdiń hár qıylı túrleri: qatań tártipke 

salıw, tez juwap qaytarıw,  ulıwma wazıypalardı qoyıw, iskerliktiń jol qoyılatuǵın 

shegaraların belgilew hám t.b. orınlaw múmkin. Jámáátke shólkemlesken tásir 

kórsetiwdiń jumısları hám sapalı orınlanıwın támiyinlewshi belgli sharayatları 

ushın eń haqıqıy túrlerin anıqlawda shólkemlesken usıllar ózlerin kórsetedi. 

Húkimranlıq – bul basqa insanlar minez kulqına tásir kórsetiw imkaniyatı 

esaplanadı. 

Shólkem – adamlardıń belgili maqsetleri: basqarıw wazıypalarına erisiwdi 

kózde tutıwshı sistemalastırlıǵan, sanalı túrde birlesiwi. 

Shólkem(kárxana)di basqarıwdıń shólkemlesken strukturası–shólkemniń 

maqsetlerine erisiw ushın paydalanılǵan xızmet tarawları hám basqarıw 

dárejeleriniń logikalıq qatnası. 

Shólkemlesken mádeniyat – bul shólkemniń ishinde hám onıń shegarasınan 

sırttaǵı qatnaslar tiykarındaǵı shólkemniń úlkenirek bólegi tárepinen qollanılatuǵın 

filosofiya, qádriyatlı móljeller, minez-qulıqtıń normativleri, qaǵıydalar hám ortalıq 

esaplanadı. 

Shólkemlestiriwshilik qábileti– bul adamǵa shólkemlesken iskerlik usılların 

iyelew hám olardıń tabıslı ámelge asıwına imkaniyat beriwshi shaxstıń jeke–

psixologiyalıq ózgeshelikleri. 

Shólkemniń missiyası – shólkemiń bar bolıwınıń mánisin ashıp beriwshi 

qáliplestirilgen tastıyıqlaw, onda usı shólkemniń basqalardan ózgesheligi 

sáwlelenedi. 

Ekonomikalıq basqarıw usılları –basqarıw sub`ekti hám ob`ekti ortasındaǵı 

qatnaslardı mámleket hám aymaqtıń salıq sisteması, finans– kredit mexanizmi, 

bajıxana sisteması, firmanıń xızmet kórsetiwiniń ekonomikalıq norativleri, sapalı 

miynet ushın motivaciya sisteması, menedjment maqsetlerin muwapıqlastırıw 

usılların qollanıw járdeminde ekonomikalıq tártipke salıw usılları esaplanadı. 

TESTLER 

 

1.Menedjment –bul: 

A) óndirislik qatnasıqlar  

B) kommerciyalıq qatnasıqlar 

C) basqarıw qatnasıqları  

D) bazar qatnasıqları  

 

2. Menedjer  — bul: 

A) basqarıw apparatında belgili lawazımdı iyelegen insan 

B) úsh adamnan kem bolmaǵan qol astında islewshilerge iye bolǵan basqarıwshı 

C) óndiristi shólkemlestiriw hám basqarıw tarawındaǵı qánige 

D) óndiristi shólkemlestiriw hám basqarıwda professional bilimge iye jallanba 

basqarıwshı 

 

3.Menedjer hám isbilermen ortasında qanday ózgeshelikler bar? 

A) birinshisi buyrıq beredi, ekinshisi orınlaydı 

B) birinshisi jallanba basqarıwshı, ekinshisi onıń xızmetin qadaǵalawshı  

C) birinshisi jallanba basqarıwshı, ekinshisi múlik iyesi  

D) olar ortasında hesh qanday ózgeshelik joq 

 

4. Marketing, finans, kadrlar, texnologiya, informaciya bular shólkemniń:  

A) elementleri  

B) óndirisi  

C) resursları 

D) funkcional elementleri  

 

5. Klassik yaki administrativlik basqarıw mektebi pikirleriniń rawajlanıw 

dáwiri:  

A) 1985-1920 jıllar  

B) 1920-1950 jıllar 

C) 1950 -  1980 jıllar  

D) 1980 jıldan házirge dáwirge shekem  

 

6. Klassik —administrativlik mekteptiń kórnekli wákili: 

A) F.Teylor 

B) Anri Fayol` 

C) Meri Parker Follet 

D) Abraham Maslou 

 

7. Kommunikaciya processindegi tiykarǵı elementler: 

A) informaciya uzatıwshı hám kanal 

B) informaciyanı qabıl qılıwshı 

C) informaciya hám informaciya uzatıwshı qural 

D) informaciya uzatıwshı,  informaciyanıń ózi, uzatıw kanalı,  informaciyanı qabıl 

qılıwshı 

 

8. Strategiya — bul: 

A) anıq qısqa múddetli reje 

B) is baǵdarlama, joba 

C) ónimlerdi jetistiriu jolların, quralların sáwlelendiriwshi kompleksli reje 

D) hár tárepleme bir funkcional buwınnıń wazıypaları 

 

9. Shólkemler qanday túrlerge bólinedi ? 

A) formal`, kishi, ápiwayı 

V) kishi, formal, quramalı 

S) úlken, formal emes, kishi 

D) quramalı, formal, formal emes, ápiwayı 

10. Basqarıw sırların ilimiy tiykarda úyreniwde menedjment páni tómendegi 

usıllardıń qaysı birin qollaydı: 

A) baqlaw usılı 

B) eksperiment usılı                                                                             , 

C) modellestiriw usılı 

D) baqlaw usılı, eksperiment usılı, modellestiriw, sistemalıq qatnas usılı  

 

11. A. Fayoldıń dıqqat orayında, eń aldın: 

A) «Insanıylıq qatnaslar» dı qáliplestiriw pikiri turadı 

B) 14 ten ibarat basqarıw principleri turadı 

C) anıq qoyılǵan maqset hám ideyalar, aqıl hám tolıq pikir, jallanba jumısshılar 

miynetiniń nátiyjeligin arttırıwda nátiyjeli  hám al`ternativ usıllardı izlew turadı 

D) jallanba jumısshılar miynetiniń nátiyjeligin arttırıwda nátiyjeli hám al`ternativ 

usıllardı izlew. 

 

12. Bazar ekonomikasında Ózbekistanda mámleket, tómendegi qaysı 

principlerge tiykarlanıp basqarıladı: 

A) demokratiya principi 

B) ekonomikalıq qatnasıqlardı demokratiyalaw principi 

C) joqarı mánewiyat principi 

D) A+B+C juuaplar durıs 

 

13. Tómende kórsetilgen funkciyalardıń qaysı biri basqarıwdıń ruwxıy—

sociallıq funkciyasına kiredi: 

A) payda alıwdı támiyinlew 

B) xızmetkerlerdiń sociallık mútajliklerin qanaatlandırıw 

C) basqarıw apparatı xızmetkerlerinin ortasında juwapkershiliklerdi belgilew 

D) xızmetkerlerdiń social mútájliklerin qanaatlandırıw, olarda hadallıqtı, ádaladtı 

kaliplestiriw  

14. Ámel etiw xarakterine qarap basqarıw qararları tómendegi túrlerge 

bólinedi: 

A) waqtınshalıq qararlar, operativ qararlar, turaqlı qararlar, waqtı-waqtı menen 

qabıl qılınatuǵın qararlar  

B) operativ qararlar 

C) turaqlı qararlar 

D) waqtınshalıq qararlar 

 

15. Basqarıwdıń ekonomikalıq usılları: 

A) ekonomikalıq máplerden paydalanıwǵa tiykarlanadı 

B)  buyrıq, instrukciyalar hám qollanbalar shıǵarıw, olardıń  orınlanıwın 

qadaǵalawǵa tiykarlanadı 

C) kadrlardı durıs tańlawǵa tiykarlanadı 

D) basqarıw apparatınıń belgili strukturasın dúziwge tiykarlanadı 

 

16. Strategiyalıq reje — bul: 

A) bazar jaǵdayın tiykarlangan turde úyreniw hám aldın ala bahalaw menen 

tovarlardı ondiriw hám satıwdı shólkemlestiriw, hámde usı jolda jaqsı payda 

tabıwǵa bagdarlanǵan xızmet túri 

B) kárxanadagı isbilermenlerdi belgili tártipke  hám nızam qaǵıydalarǵa salıp 

turıwshı rejeler, kárxanaǵa uzaq dáwirge berilgen tapsırmalar  

C) kárxanaǵa uzaq dáwirge berilgen tapsırmalar 

D) kárxana xızmetindegi isbilermenlerdi belgili tártip hám nızam qaǵıydalarǵa 

salıp turıwshı rejeler jıyındısı 

 

 

 

17. Ob`ektiv konfliktlerge: 

A) ádette qarama-qarsı táreplerdiń kóz aldında tuwrıdan-tuwrı payda bolatuǵın 

konfliktler kiredi  

B) kóbinese pitne,  hiyle, oylasıq, tosıq ishi tarlıq formasında rawajlanıw 

aqıbetinde payda bolatuǵın konfliktler kiredi 

C) ádette tábiyatı boyınsha sezimge beriliwi, qan kızbalık aqıbetinde júzege 

keletuǵın konfliktler kiredi 

D)kárxananıń rawajlanıw processinde júzege keletugın real kemshilikler menen 

baylanıslı konfliktler kiredi 

 

18. «Menedjment» kursı ekonomikalıq pánler ishindegi tómendegi qaysı 

pánler kompleksine kiredi: 

A) ulıwma ekonomikalıq 

B) arnawlı  

C) funkcional  

D) tarmaq  

19. Menedjmenttiń úsh dárejesi bir birinen parıqlanadı:  

A) ekonomikalıq, finanslıq, texnikalıq    

B) texnikalıq, basqarıw, institucional  

C) joqarı, orta, tómengi  

D) gorizontal, vertikal, tarmaqlı 

 

20. Kárxanadiń basqarıw modeli degande neni túsinesiz?  

A) kárxananıń basqarıw strukturasınıń sxeması, basqarıw apparatı xızmetkerleri 

ortasındaǵı qatnasıq,    basqarıwshı hám basqarılıwshı ortasındaǵı qatnasıq, 

basqarıwdıń tómengi hám joqarı basqıshı ortasındaǵı qatnasıq 

B) basqarıw apparatı xızmetkerleri ortasındaǵı qatnasıq 

C) basqarıwshı hám basqarılıwshı ortasındaǵı qatnasıq 

D) kárxananıń basqarıw strukturasınıń sxeması 

 

21.  Tómendegilerdiń qaysı birinde eń  kóp basqarıw elementleri jazılǵan?  

A) rejelestiriw, tiykarlau hám dáliller, saq bolıw, imidj 

B) aldın ala aytıp beriw, qadaǵalaw, juwapkershilik, ofis, isbilermenlik 

C) shólkemlestiriw,qadaǵalaw,baylanıs, rejelestiriw, finans, firma imaratı 

D) juwaplardıń barlıǵı durıs 

 

22. Menedjmentte ilimiy qatnasıklar degende tómendegiler túsiniledi: 

A) jeke, ulıwmalıq 

B) oraylasqan, muǵdarlıq(normalı), úzliksiz 

C) demokratiyalıq, sociallık. 

D) sistemalıq, processli, sharayatlı, muǵdarlıq (normalı) 

 

23.  Jobalastırıw, shólkemlestiriw, qadaǵalaw, motivaciya – bul… 

A) basqarıw  funkciyası 

V) basqarıw stili 

S) basqarıw usılı 

D) basqarıw túrleri 

 

24. Menedjment cikli degende tómendegi process túsiniledi: 

A) satıp alıw, óndiriw, satıw 

V) rejelestiriw, shólkemlestiriw, motivaciya hám qadaǵalaw  

S) rejelestiriw, buyrıq beriw, qadaǵalaw 

D) joqarıdan tómenge qararlardı, tómennen joqarıǵa karay olardıń orınlanıwın 

baqlaw 

 

25. Jetkeriwshiler, tutınıwshılar, básekilesler tómendegilerdiń elementi bolıp 

tabıladı: 

A) ishki ortalıqtıń 

B) sırtqı ortalıqtıń 

C) xalıq aralıq ortalıqtıń 

D) social- mádeniy ortalıqtıń 

 

26. Kommunikaciya basqıshları tómendegiler: 

A)  informaciya uzatıwshı,  informaciyanıń ózi,  uzatıw kanalı,  informaciyanı 

qabıl etiwshi 

B) ideyanı yaki informaciyanıń payda bolıwı hám uzatılıwı 

C) informaciyanı uzatıw hám  qabıl etiw 

D) ideya yaki informaciyanıń payda bolıwı, informaciyanı kodlastırıw hám uzatıw 

kanalın tańlaw, informaciyanı uzatıw, kodlastırılǵan informaciyanı burınǵı 

jaǵdayına keltiriw  

 

27. Shólkemlestiriw funkciyasınıń tiykarǵı maqseti —bul: 

A) shólkem strukturasın tańlaw 

B) shólkem strukturasın jetilistiriw 

C) basqarıw ob`ektinde basqarıwshı hám basqarılıwshı processlerdi tártiplestiriu 

D) shólkemniń maqsetlerin belgilew 

 

28. F. Teylordıń dıqqat orayında, eń aldın: 

A) eki princip, yaǵnıy qoyılǵan maqset hám ideyalar, sonday aq aqıl hám jaqsı 

pikirlew turadı 

B)  jallanba jumısshılar miynetiniń ónimdarlıǵın arttırıwda júdá nátiyjeli hám 

optimal usıllardı izlew turadı. 

C) 14 ten ibarat basqarıw principleri turadı 

D) «insan qatnasıqları», «birge islesiw ruwxı» pikirlerin qáliplestiriw turadı 

 

29. «Insan qatnasıqları» mektebi: 

A) «Teylorizm»di quwatlawshı, jumısshı-bul  robot emes degen ideyanı alǵa 

súrgen mektep 

B) «Teylorizm»di qollap quwatlawshı mektep 

C) jumısshı — bul pikirsiz robot emes degen ideyanı alǵa súrgen mektep  

D) miynettiń texnokratiyalıq basqarılıwına  tiykar salǵan mektep  

  

30. Ekonomikalıq qatnasıqlardı demokratiyalaw principi degende:  

A) monopollasqan ekonomikadan erkin ekonomikaǵa ótiw túsiniledi 

B) ǵárezsiz pikirdi keńirek ańlaw túsiniledi  

C) mámleket hám jámiyetti basqarıwda nızamnıń ústemligi túsiniledi 

D) erkin ekonomikaǵa ótiw, respublikanıń dún`ya júzilik birge islesiw aukamına 

kiriwi túsiniledi.  

  

31. Tómendegi funkciyalardıń qaysı biri basqarıwdıń ekonomikalıq 

funkciyasına kiredi:  

A) miynet isleu jagdayın jaratıw 

B) xızmetkerlerdi insanıy ruwxta tarbiyalaw  

C) marketing xızmetin jetislistiriw  

D) óndiristi shólkemlestiriw 

 

32. Basqarıw qararlarına qoyılatuǵın talaplar:  

A) ilimiy jaktan tiykarlanǵan bolıwı 

B) bir- biri menen baylanıslılıǵı 

C) operativ bolıwı 

D) ilimiy   tiykarlanǵan bolıwı,   bir-biri   bilan   baylanıslıǵı, oprativligi, 

nátiyjeligi  

 

33. Tómendegi usıllardın qaysısı xızmetkerlerge tásiri boyınsha eń nátiyjeli 

esaplanadı: 

A) májbúrlew 

B) xoshametlew 

C) isendiriw 

D) sıylasıq penen 

 

34.  Basqarıw funkciyası degende: 

A) ob`ektti basqarıwǵa tiyisli anıq wazıypalardı sheshiwge qaratılgan xızmet túri 

túsinledi 

B) kárxananıń materiallıq-texnikalıq bazasın jaratıwǵa qaratılǵan xızmet túsiniledi 

C) xızmetkerlerdin kárxananıń rejesin orınlawǵa qaratılǵan xızmeti túsiniledi 

D) barlık juuaplar durıs  

 

35. Basqarıw strukturası degende: 

A) basqarıw maqsetlerin iske asırıwshı hám funkciyalardı orınlawshı, olardıń bir-

biri   menen baylanıslı túrli basqarıw organları hám buwınlarınıń kompleksi 

túsiniledi 

B) basqarıw organları sistemasında tómengi organlardıń joqargı organlarǵa 

boysınıwı hám olar ortasındaǵı óz ara baylanıs túsiniledi  

C) bólimler jıyındısı, olardıń quramı hám óz ara baylanıs formaları túsiniledi 

D) A-V juuaplar durıs 

 

36.Strategiyalıq qarar: 

A) joqarı basqarıw organları tárepinen xazirgi hám perspektivalı baǵdarlamalardı 

islep shıǵıw maqsetlerinde qabıl etiledi. 

B) tar ortalıqtaǵı mashqalaǵa tiyisli bolıp, kárxananıń belgili bir bólimi yaki bir 

topar  xızmetkerleri ushın qabıl etiledi. 

C) bir qıylı mashqala hámmege tiyisli bolıp, barlıq buwınlar ushın birdey ámel 

etedi 

D) kárxananıń házirgi pursattaǵı, opreativ rejelerin dúziw maqsetinde qabıl etiledi 

 

37. Tómende qabıl etilgen mútájliklerdiń qaysısı birinshi dárejeli 

mútájliklerge kiredi: 

A) fiziologiyalıq mútájlikler 

B) sociallık mútájlikler 

C) morallık mútájlikler 

D) ruuxıylık mútájlikler 

 

38. Kommunikaciya  — bul: 

A) maǵlıwmat hám xabarlardı toplaw, eki hám onnan artıq adamlar ortasındaǵı 

informaciya almaslaw processi  

B) maǵlıwmat hám xabarlardı toplaw 

C) mámlekettin qadaǵalawı hám basqarıwı astındaǵı ob`ektler  

D) eki hám onnan artıq adamlar ortasındaǵı informaciya almaslaw processi  

 

39. Basqarıwdıń nátiyjeligi degende:  

A) ulıwma ishki ónim túsiniledi  

B) erisilgen nátiyjeniń jumsalgan qarajetke bolgan qatnası túsiniledi 

C) jumsalgan qarajettiń erisilgen nátiyjege bolgan qatnası túsiniledi  

D) ulıwma  investiciya túsiniledi 

 

40. Ilimiy basqarıw mektebi pikirleriniń rawajlanıw dáwiri: 

A) 1920-1950 jıllar 

B) 1950-1980 jıldan házirgi dáwirge shekem 

C) 1885-1920 jıl 

D) 1950 jıldan házirgi dáwirge shekem 

 

41. Rejelestiriw — bul: 

A) hár bir funkcional buwınnıń ornın belgilew 

B) basqarıwshı apparat háreketleriniń birden bir baǵdarın,   shólkem   hám   onıń 

aǵzalarınıń ulıwma maqsetlerge erisiw jollarınıń háreket birligin támiyinlew quralı 

C) insanlardı jumısqa qızıqtırıw 

D) shólkemdi basqarıw strukturasın dúziw 

 

42. Basqarıw usılları: 

A) xızmet kórsetiw, baǵdar 

B) insanlarǵa tásir etiwdiń ulıwmalıq quralları hám jolları 

C) basshınıń jeke sub`ektiv qásiyetleriniń qollanılıwı 

D) shólkemniń funkcional buwınlarınıń wazıypalarınıń orınlanıwı 

 

43. Qarar qabıl etiw-bul: 

A) razılıq beriw  

B) alternativ sheshim tańlaw  

C) mashqalalardı úyreniw 

D) erisilgen nátiyjelerge baha beriw  

 

44. Basqarıwdıń ekonomikalıq usıllarınıń ishine tómendegiler kiredi:  

A)  kredit hám procent stavkası,  salıq hám salıq júgi,  bajı tólemleri,   subsidiya  

hám sankciya,  bahalar 

B) bajı tólemleri 

C) subsidiya hám sankciya  

D) kredit hám procent stavkası, salıq hám salıq júgi  

 

15. Menedjment sub`ekti bolıp:  

A) atqarıwshı hákimiyat esaplanadı  

B) koncernler esaplanadı 

C) atqarıwshı hákimiyat hám basqarıw organları  

D) basqarıw organları esaplanadı 

 

46. Administrativlik buyrıqpazlıq sistema jagdayında mámleket tómendegi 

qaysı principlerge tiykarlanıp basqarıladı:  

A) qayta baylanıslar principi  

B) demokratiyalaw principi  

C) demokratiyanı tán almaw principi  

D) demokratiyanı tán almaslıq principi, avtokratik principi.  

 

47. Basqarıw processindegi wazıypasına qarap informaciyalar qanday 

túrlerge bólinedi? 

A) esabat kórinisindegi informaciyalar 

B) esapqa alıw boyınsha informaciyalar 

C) direktiv informaciyalar, qadaǵalaw boyınsha informaciyalar 

D) A+B+C juwaplar durıs 

  

48. Sırtqı kommunikaciya degende:  

A) basshının átirapındaǵı shawqım túsiniledi 

B) shólkem menen sırtqı ortalıq ortasındaǵı informaciya almasıwı  túsiniledi 

S) kárxana ishindegi bólimler ortasındaǵı informaciya almasıwı túsiniledi 

D) kárxana ishindegi bólimler ortasındaǵı informaciya almasıwı, basshı hám 

boysınıwshı ortasındaǵı kommunikaciya túsiniledi 

 

49.Maqset-bul: 

A) nátiyjege erisiw 

B) anaw yaki mınaw niyetke erisiw ushın kózde tutılǵan árman 

C) bul óz gezeginde “urıs-jánjel” penen erisiletuǵın shıń 

D) A-V juwaplar durıs. 

50.Basqarıw basqısh (dárejesi)larına qarap bólingen maqsetlerge 

tómendegilerdiń qaysı biri kiredi: 

A) siyasiy maqsetler 

B) aymaq kólemindegi maqsetler 

C) ekonomikalıq maqsetler 

D) sociallıq maqsetler 

51.”Maqsetler shejiresi” degende: 

A) maqsetler menen olarǵa erisiw quralları ortasındaǵı baylanıstıń grafikalıq 

súwretleniwi túsiniledi. 

B) maqsetti qoyıw hám ámelge asırıwdıń, bar shárt sharayatlarǵa baylanıslılıǵı 

túsiniledi 

C) bir maqsettiń basqa maqsetke boysınıwı túsiniledi 

D) maqsettiń áhmiyetliligi tárepinen tártipleniwi túsiniledi 

 

52.Basqarıw funkciyasi degende: 

A) kandayda bir ob`ektti basqarıwǵa tiyisli anıq wazıypalardı sheshiwge qaratılǵan 

xızmet túsiniledi 

B) kárxananıń materiallıq-texnikalıq bazasın jaratıwǵa qaratılǵan xızmet túsiniledi 

C) xızmetkerlerdi kárxana rejesin orınlawǵa baǵdarlaytuǵın xızmet yaki háreket 

túsiniledi 

D) A+B juuaplar durıs   

          

53. Tómende kórsetilgenlerdiń qaysı biri basqarıw funkciyası esaplanadı: 

A) rejelestiriw 

B) shólkemlestiriw 

C) barlık juuaplar durıs. 

D) tártipke salıw hám muwapqlastırıw 

 

54.Basqarıw xızmeti túrlerine qarap basqarıw funkciyaları: 

A) territoriyalıq hám tarmaq funkciyalarına bólinedi 

B) basshı hám boysınıwshı funkciyalarǵa bólinedi 

C) ulıwma (tiykarǵı) hám anıq funkciyalarǵa bólinedi 

D) A+B juuaplar durıs 

 

55. Ekonomikalık sistema bul? 

A) úskeneler, komp`yuterler; 

B) qaǵıydalar, normalar, teoriyalar toplamı; 

C) barlıq xojalıq, shólkemlesken finanslıq processler birligin sáwlelendiredi; 

D) islep shıǵarıw processin ámelge asırıwǵa pul beriwshi finanslık processler; 

 

56. Tómende kórsetilgen funkciyalardıń qaysısı basqarıwdıń socialıq 

funkciyasına kiredi: 

A) qarjılardıń aylanısın támiyinlew  

B) xızmetkerlerdiń sociallık, mádeniy-ruwxıy mútájliklerin qanaatlandırıw 

C) xızmetkerlerdi miyrimli-shápáátli hám oz ara qatnasıqlarda sabırlı bolıw 

ruwxında tarbiyalaw  

D) informaciyalar aǵımın shólkemlestiriw. 

57. Tómende kórsetilgen funkciyalardıń qaysısı basqarıwdıń social-

psixologiyalıq funkciyasına kiredi: 

A) payda alıwdı támiyinlew 

B) xızmetkerlerdiń sociallık mádeniy-ruwxıy mútájliklerin qanaatlandırıw 

C) basqarıw apparatı xızmetkerleri ortasında juwapkershiliklerdi belgilew  

D) xızmetkerlerge  hadallıqtı, ádalat tuyǵısın tarbiyalawǵa xızmet etiw. 

 

 58. Basqarıw strukturası degende: 

A) basqarıw maqsetlerin ámelge asırıwshı hám funkciyaların orınlawshı bir-biri 

menen baylanısqan túrli basqarıw organları hám buwınlarınıń kompleksi túsiniledi 

B) basqarıw organları sistemasında tómendegi organlardıń joqarı  organlarǵa 

boysınıwı hám olar ortasındaǵı óz ara baylanıs túsiniledi  

C) bólimler jıyındısı, olardıń quramı hám óz ara baylanıs formaları túsiniledi 

D) B+C juuaplar durıs 

 

29.Shólkemlesken strukturalardı payda etetuǵın basqarıw organları: 

A) basqarıw sisteması formasında boladı 

B) basqarıw buwınları formasında boladı  

C) basqarıw basqıshları formasında boladı 

D) B+C juwaplar durıs 

  

60.Sızıqlı shtablı struktura: 

A) hár bir basshı janında qánigelesken xizmetler, máslahatshiler keńesi, yaǵnıy 

shtablar dúziw arqalı payda etiledi  

B) hár bir basqarıw buwınına belgili bir funkciyalardı biriktirip qoyıw arqalı 

shólkemlestiriledi 

C) barlıq tómengi basqıshtaǵı basshılar hám óndirislik yacheykalardı kárxana 

basshısına boysındırıw arqalı shólkemlestiriledi 

D) B+C juwaplar durıs 

 

61.Funkcional struktura: 

A) barlıq tómengi buuındagı basshılar hám óndirislik yacheykalardı  kárxana 

basshısına boysındırıw arqalı shólkemlestiriledi 

B) hár bir basqarıw buwınına belgili bir funkciyalardı biriktirip qoyıw arqalı 

shólkemlestiriledi 

C) hár bir sızıqlı basshı qasında qánigelesken xizmetler, máslahatshilar keńesi, 

yaǵnıy shtablar dúziw arqalı shólkemlestiriledi 

D) A+B juuaplar durıs 

 

62.Marketing xızmetiniń tiykarǵı maqseti: 

A) social zárúr pikir jaratıw 

 B) pikirlerin usınıp biliw 

 C) usınılǵan sheshimlerdin jámáátlik normalar sıpatında engiziliwi 

 D) bazardı úyreniw. 

63. Ónim ondiriwdegi birinshi basqısh: 

A) payda bolgan pikirdi tańlaw hám dáslepki bahalaw. 

B) konstruktorlıq 

C) baslanǵısh pikirler 

D) basqarıw analizi 

 

64.Marketingtiń tiykarǵı maqseti ne? 

 A) kárxananı joqarı payda menen támiyinlew 

 B) tutınıwshınıń talap hám mútájliklerdi qanaatlandırıw  

 C) óndiristi tártipke salıw 

 D) hámme juwaplar durıs. 

  

65.Reklamanıń maqseti ne? 

A) satıwdı tezlestiriw 

B) joqarı baha menen satıw ushın sharayat jaratıw 

C) satıwdan joqarı payda alıw 

D) barlıq juwaplar durıs.  

 

66.Bazar konyukturası ne? 

 A) talap hám usınıs ortasındaǵı qatnasıq 

 B) bahanıń dárejesi 

 C) tovardıń baxası 

 D) zapastaǵı tovarlar. 

   

67.Avtokrat basshılar boysınıwshılardıń: 

 A) iniciativasına tolıq tayanadı  

 B) iniciativaǵa jol qoymaydı 

 C) iniciativanı xoshametleydi hám onnan paydalanadı 

 D) aktivlikti xoshametleydi. 

 

68. Liberal basshılar kadrlardı tańlawda: 

 A) biyparwa qatnas jasaydı  

 B) kúshli básekileslerden qutılıw jolında boladı 

 C) issheń, bilimli xızmetkerlerdie tanıy aladı, olardıń ósiwine járem beredi 

 D) sırtqı ortalıqtan mádet kútedi.    

 

 69.Firmanıń kaysı basqırıw dárejesi barlıq bólimler xızmetine muwapıklıǵı 

(sáykesligi) dárejesinde firmanıń nátiyjeli islewi hám rawajlanıwın 

támiyinlewin ámelge asıradı? 

A) basqarıwdıń tómen darejesi-Lower management 

B) basqarıwdıń orta dárejesi-Middle management 

C) basqarıwdıń joqarı dárejesi-Top management 

D) basqarıwdıń joqarı dárejesi-Top management,  

70.Strategiyalıq rejelestiriwdiń úsh tiykarǵı basqıshın aytıń  

A) sırtqı, ishki ortalıq analizi, wazıypa hám maqsettiń anıqlanıwı, strategiya islep 

shıǵıw 

B) nátiyjelik analizi, básekileslikti anıqlaw, firmanıń ekonomikalıq inmkaniyaların 

anıqlaw 

C) básekige shıdamlıqtı anıqlaw, ishki ortalıq analizi 

D) strategiyanı basqarıw, básekileslikti anıqlaw, ishki ortalıq analizi 

      

71.Nátiyjelilik yamasa ónimdarlıq – bul: 

A) báseki sharayatında shólkemnin turaqlı islewi hám nátiyjelikke erisiwi ushın 

áhmiyetli bolǵan faktor 

B) haqıyqıy jumısshılar tárepinen basqarılıwı  

C) sawdanıń úlken kólemi 

D) óndiris nátiyjeliginiń kórsetkishi, paydalanılǵan resurslardıń ónim birliginde 

ańlatılıwı 

 

72. Basqırıwdıń avtoritar metodında basqarıwshı: 

A) joqarıdan tapsırmalardı kútedi 

B) bir qararǵa keliwden aldın qol astındaǵılar menen máslahatlesedi 

C) mashqalalardı ózi sheshedi 

D) hamme juwapkershilikti ózinen qashıradı  

 

73. F. Teylor menedjmenttiń qaysı principlerin anıqlaǵan. 

A) jumısshını ilimiy tańlaw, xızmetkerdi ilimiy oqıtıw. 

B) jumısshını  ilimiy tańlaw, jumısshını ilimiy oqıtıw, jumıstı qánigelestiriw, 

jumıstıń nátiyjeli orınlanıwı ushın jumısshılardı resurslar menen támiyinlew.  

C) jumısshını ilimiy tańlaw, xızmetkerdi ilimiy oqıtıw, hám jumıstı qánigelestiriw 

D) jumıstı qánigelestiriw 

 

74.Texnologiya – bul: 

A) texnika, tiykarǵı óndirislik qurallar jıyındısı; 

B) shiyki zat, materiallar hám informaciyanı qayta islew usılları jıyındısı; 

C) sapalı hám arzan tayar ónimlerdi jetistiriude qollanılatuǵın miynet predmetleri 

hám quralları jıyındısı; 

D) barlıq juwaplar durıs. 

   

75.Firmanıń shólkemlesken strukturasına kanday faktorlar tásir kórsetedi. 

A) Jumıs waqtı hám miynet isleu jagdayları. 

B) Ondirsilik faktorlar. 

C) Ekonomikalıq, sociallıq, siyasiy, ilimiy, texnikalıq faktorlar. 

D) Demografiyalıq hám geografiyalıq faktorlar. 

76. Basqarıwdıń shólkemlestiriushilik-administrativlik  usılı nelerge 

tiykarlanadı. 

A) jeke basqarıwshılıq qatnasıqları, intizam hám juwapkershilikke 

B) shólkemlestiriushilik dúziliske 

C) administravlik territoriyalardıń payda bolıwına 

D) basqarıw wazıypaları hám texnologiyalarınıń jetilisiwine 

 

77.Shólkemniń sırtqı ortalıǵı elementlerin kórsetiń. 

A) Shólkemlesken bólimler 

B) Miynetti shólkemlestiriw hám miynet haqı toleu bólimi 

C) tutınıwshılar, básekilesler, mámleket, tovar jetkizip beriwshiler ham basqalar 

D) Talap hám usınıs 

 

78. Basqarıw táliymatındaǵı tiykarǵı mektepler. 

A) ilimiy, klassikalıq, "Insan qatnasıqları mektebi", muǵdarlıq sistemalıq 

menedjment 

B) klassikalıq, ilimiy, sızıqlı, funkcional 

C) aralas, sızıqlı, funkcional 

D) innovaciyalıq, demokratiyalıq, liberal, avtokratik 

 

79.Menedjment pániniń analiz usılları. 

A) sistemalıq, ńatiyjelik, ierarxiya 

B) mikrodárejede, makroderejede 

C) sistemalıq, kompleks, baqlaw, integracion, ekonomikalıq matematikalıq, 

eksperiment, sociologiyalıq baqlaw 

D) sociologiyalıq baqlaw, sistemalıq, baylanıslı, funkcional, sızıqlı 

 

80.Ónimniń sapasın basqarıw túsinigi. 

A) Basqarıwdın tártip qaǵıydası 

B) Ekonomikalıq hám sociallık faktorlar 

C) Strategiya hám struktura 

D) tutınıwshılardın talaplarına sáykes keliwshi sapa klassifikaciyaları menen 

óndiristi basqarıw 

 

91. Amir Temurdıń mámleketti basqarıw principleri. 

A) avtokrat, jeke hákimlik, buyrıqpazlıq, konservatizm 

B) buyrıqpazlıq, oraylasıw, formalizm 

C) bilimlilik, ierarxiya, juwapkershilik 

D) ilimiylik, jeke hákimlik, ierarxiya, demokratiya, májilis 

 

92.Basqarıwdıń "7-s" principi. 

A) strategiya, struktura, sistema, xızmetkerler quramı, basqarıw qaǵıydası, 

basqarıw iskusstvosı,  juwmaqlawshı nátiyjeler 

B) strategiya, struktura, sistema, ekonomikalıq islep shıǵarıw, basqarıw qaǵıydası, 

sociallıq qorǵaw,  juwmaqlawshı nátiyjeler 

C) ekonomikalıq islep shıǵarıw, struktura, sistema, xızmetkerler quramı, basqarıw 

qaǵıydası, basqarıw isskustvosı,  juwmaqlawshı nátiyjeler 

D) sociallıq qorǵaw, struktura, "nou-xau", xızmetkerler quramı, basqarıw 

qaǵıydası, juwmaqlawshı nátiyjeler 

 

93. Informaciya almasıwınıń nátiyjeligine tásir etiwshi áhmiyetli faktor 

A) Keri baylanıstıń bar bolıwı 

B) Bir tárepleme baylanıs 

C) Informaciyanıń jetispeushiligi 

D) Ápiwayı informaciya sisteması 

 

94. Basqarıwdıń ulıwma mámleketlik organları tómendegilerden ibarat. 

A) Oliy Majlis, koncernler, jamáát birlespeleri 

B) Sud organları, Wálayat hákimiyati, rayon hákimligi 

C) nızam shıǵarıwshı organ, atqarıwshı organ, sud organları 

D) Walayatlar xalıq deputatları keńesi, rayon, qalaa xalıq deputatları keńesi 

deputatlari kengashlari 

 

95.Korporaciya bul- 

A) finanslıq fond bolıp, kapitallardı birlestiredi. 

B) rawajlanǵan iri akcionerlik jámiyeti hám trestler birlespesi. 

C) bul anıq wazıypalar, iri maqsetli dástúrler hám joybarlardı ámelge asrıw 

maqsetinde shólkemlestiriletugın birlespe. 

D) fizikalıq hám yuridikalıq táreplerdiń óz erikleri menen birlesken jámáátlik 

birlespeler 

 

96.Associaciya bul- 

A) óndirislik emes tarmaqlar, tvorchestvolıq jámáátler, transport hám baylanıs 

kárxanalarınıń erikli birlespesi. 

B) ekonomikalıq sistemanıń tiykarǵı hám birden-bir buwını bolıp, ónim ondiredi, 

satadı. 

C) xızmetkerlerdiń social ekonomikalıq huqıqların hám máplerin qorǵaydı. 

D) kárxanalardıń payshılıq tiykarındaǵı erikli birlespesi 

 

97. Basqarıw qararların  qabıl etiwde qollanılatuǵın usıllar. 

A) ekonomikalıq, sociallık, administrativlik, ruwxıy usıllar         

B) mashqalanı qoyıw, mashqalanı sheshiw, qararlardıń orınlanıwın támiyinlew 

C) ekonomikanı diversifikasiyalaw, basqarıwǵa járdem beriw, kárxanaǵa jeńillikler 

beriw 

D) rejelestiriw, shólkemlestiriw, qadaǵalaw, motivaciya xuqıqıy, administratvlik, 

texnikalıq usıllar 

  



 

177 
 

98.Basqarıwdıń xuqıqıy quralları tómendegilerden ibarat. 

A) Social qatnasıqlarǵa yuridikalıq, nızamlı jol menen  tásir ótkeriw processinde 

qollanılatuǵın huqıqıy normativler kompleksi 

B) Ekonomikalıq usıllardan hám máplerden nızamlı paydalanıw 

C) Kredit hám procent stavkası, salıqlar, bajı tólemleri 

D) Eksport hám importtı teńlestiriw, innovaciyanı jolǵa qoyıw, ekonomikaga 

ózgeris kirgiziw 

 

99.Basqarıw dárejesine qarap menedjerler dárejeleri. 

A) basshı-diplomat, basshı-trener, basshı-innovator 

B) joqarı basqıshtaǵı, orta basqıshtaǵı hám tómen basqıshtaǵı menedjerler  

C) avtokratik. Demokratik hám liberal basshılar. 

D) jumıs islew hám jeke ózgeshelikleri boyınsha, bilimi  hám qábileti boyınsha 

basshı. 

 

100.Basqarıw qararlarına qoyılatuǵın talaplar. 

A) mápdarlıq, nátiyjelik, kóterińkilik  

B) ilimiy tiykarlanǵanlıq, baylanıslılıq, anıq hám tuwrılıq, qısqalıq, operativlik 

C) nátiyjelik, operativlik, jeke basqarıwshılıq, al`ternativlik, jaqsı ózlestiriwshilik 

D) anıq maqset, ǵarezsizlik hám erkinlik, unamlı nátiyje, jaqsı ózlestiriwshilik 

